
Ma Muaweni Sulumani ya
Meciy# abaki ni

Ere ye ti madomki ka Ma Muweni
Sulumani ya Meciys abaki ni

Maslana ya abaki wakita ge Meciy# ni
adafay slimi gayan a wakita ni bu ndo.
Ku tamal nahkay napgu ni, kwa ka man-
joki gani ndam ga Yezu dek t3sara abaki
ti Meciyw zal asak ga Yezu ni (Meciyw ti
tozalay nag) Levi daya). Maslana ya abaki
wakita ni ti zal Zude, awayay adafaki ma
ga ndam mahoangaray pakama ge Mele-
fit ya todembiyu, tddem amagravu ni ti
agrava ka sarta ga Yezu ededin a (jengey
Meciyua 1.22-3 ; 2.15; 2.17-18 ; 2.23 ;
3.3 ; ma ndahar) tabu akada hini daya).

Ka monjoki ga wakita ni Meciyn
adomki ma ke miwi ga Yezu. Kalog gani
angohad ere ye ti Yezu agray akaba
adom ni dek akada ga ata Mark nday ata
Luk ya tangahad ni : Yezu anjaki ke tuwi
gayar ka had Gelili, oru gwar a Zeruza-
lem. Yezu nay abu agray tuwi gayan ni ti
guzit ana guzit ndam ya tadsbay nar ni
tosor nar ti narg) way ; kelor gani Piyer
adam Yezu ti nar Krist bay godakani
ya amara ni (16.16). Piyer ara adoma
pakama nana ti kaloy gani Yezu oru
gwar a Zeruzalem, wudaka akoru ti ahi
ana ndam madobay nan ni ahar adem
tadkad nag eslini, mok amaggaba e kisim
ba (16.21).

E kidin ga pakama ga Yezu ya adem
ni bu ni ti Meciys adaba ndahary a, asla-
matakabu, aboaki ka molar) gorgeri zlam
a wakita gayar ni bu : ma ga Yezu
ya adom ka hama ni (5.1-7.29), ma ga
Yezu ya adom ka ya ti asler ndam asak
gayag ni (10.1-11.1), ma gozogul ga
Yezu ya adomki ka Magur ge Melefit
ni (13.1-52), ahomamam ndam ga Yezu
tanjohadkabu ni (18.1-19.2) akaba ma
ga Yezu ya adomki ka mandav ga duniya
ni (24.1-25.46).

Meciys 1:11

Meciyu adofiki ana leli zlam ya ti ta-
grakivu ka Yezu ni ti agravu akada ga
zlam ya ti agrakivu ka ndam Izireyel
a Wakita ge Melefit ya ahaslani bu ni.
Yezu asloka ka had Ezip a akada ga
ndam Izireyel na (2.14-15) ; tabaray
nar akada ga ndam Izireyel ya taslok-
aba a doluv ba ni (3.13), acaka daliya
a hud gili ba (4.1) mak acsliya a homa
va ga macahi Divi ge Melefit ana mis
akada ge Muwiz ya agray na (5.1). Yezu
ti nan bay mogri tuwi ana Melefit ya
acakay daliya a kela geli vu ni (Izayi
53.4 ; Meciys 8.17) ; nay Wur ge Mis, ya
Deniyel epi Melefit amafiyu nan a bay vu
ni (Deniyel 7.13-14 ; Meciya 9.6). Yezu
endeveringaba tuwi gayan na dek : kani
ti nag) « Melefit ya anjshad akaba leli
ni » (Emenuwel) ya Izayi adomki ma ni
(Izayi 7.14 ; Meciys 1.23 ; 28.20).

Slimi ga ata ban ga bay ga Yezu
(Lek 3.23-38)

Yezu *Krist ti nag wur hud ge De-
1 vit, wur hud ga Abraham daya. Slimi
ga ata bar) ga bonani ti nday hi : 2 Abra-
ham ewi Izak, Izak eéwi Zekuap, Zekup
éwi Zuda akaba baza ga magani ndahar,
3Zuda éwifina ata Ferez nday ata Zara
ka Tamar a, Ferez ewi Esror), Esron ewi
Aram, 4 Aram éwi Aminadap, Aminadap
éwi Nasor), Nasor) éwi Salmor, > Salmon
ewifina Boz ka Rahap a, Boz éwifiga Zo-
bet ki Rut a, Zobet éwi Zese, © Zese éwi
Devit. Devit ti azum bay.

Bay Devit éwifipa Salomor ka wal
ge Yuri a, 7Salomor éwi Robowam,
Robowam éwi Abiya, Abiya éwi Asaf,
8 Asaf éwi Zusafat, Zusafat éwi Zu-
ram, Zuram éwi Oziyas, °Oziyas éwi
Zowatam, Zowatam éwi Asaz, Asaz éwi
Ezesiyas, 10Ezesiyas éwi Manase, Man-
ase ewi Amon, Amor ewi Zuziyas,
11 Zuziyas éwi Zesuniyas akaba baza ga
monani. Ka sarta gani nani ti t3haloru
ndam *Zude ka had Babilon.



Meciyu 1:12

12Tara tdholoya ndam Zude ka had
Babilon a ti Zesuniyas ewi Salatiyel,
Salatiyel éwi Zorobabel, 13Zorobabel
éwi Abiyut, Abiyut eéwi Eliyakim,
Fliyakim éwi Azor, 14 Azor éwi Sadok,
Sadok ewi Akim, Akim eéwi Eliyut,
I5Eliyat éwi Eleyazar, Eleyazar éwi
Matar), Matar) éwi Zekup, 16 Zekup éwi
Zuzef. Zuzef ti zal ga Mari ya éwi Yezu
ni. Yezu ti tozalay nar) Krist.

17 Nahkay e kidin ga sarta ga Abraham
akaba sarta ge Devit bu ni ti baza hud
boaza hud ga Abraham kru mahar fad ;
e kidin ga sarta ge Devit akaba sarta ya
ti tohoeloru ndam Zude ka had Babilon
ni bu ni ti baza hud baza hud ga Abra-
ham kru mahar fad ; e kidi) ga sarta ya
ti tdhaloru ndam Zude ka had Babilon
ni akaba sarta ge Krist bu ni ti baza hud
baza hud ga Abraham kru mahar fad.

Moslor ge Melefit ahi ana Zuzef
etiweya wur a, slimi gani Yezu

(Lek 2.1-7)

18 Tiwi Yezu *Krist ti agravu nahkay
hi : mepani Mari mova ge Zuzef. Zuzef
azay nar far) ndo, ay tipi ti nan a
hud. Nag a hud ti ana njeda ga *Moe-
suf Njolatani. 19Zal gani Zuzef ti nap
mis jireni, nahkay ara épia nar a, nag a
hud ti awayay madafani do. Adom am-
bron nan akal-akal. 29Nan abu ajalay
ahar nahkay ti *maslor ge Melefit agga-
zlivu e kisim mizideni bu, ahi ahkado :
« Zuzef wur hud ge Devit, kagray apg-
waz ga mazay Mari ga wal ba, adaba wur
ya a hud gayar bu ni ti azay hud gani
ana njoda ga Masuf Njolatani. 2! Ara ewi
wur zalani. Emiweya ti akadi slimi Yezu,
adaba nay ti amahaggay ndam gayan,
amoaholaba tay a magudar zlam gatay
ba. »

227]am gani nani agravu dek ti, ti
pakama ga Bay Melefit ya ahi ana

Meciyu 2:6

bay mahaggaray *pakama gayan ni ma-
gravu. Pakama gani nani ti nihi : 23 « Wur
dahalay ya aser zal fa ndo ni ara
azay hud, emiwi wur zalani, atozalay
nar) Emenuwel. » “Emenuwel ti awayay
adsamvaba « Melefit nar) abu akaba leli. »
24Zuzef naken ara épidekva ti agray
ere ye ti maslor ga Bay Melefit ahi
gray ni. Azay Mari naken ga wal, 25ay
tandshadkabu ndo, duk abivoru ana
sarta ya Mari éweya wur na ni. Nahkay
Mari naken éwi wur zalani, mak Zuzef
adi slimi gani Yezu.

Ndam mosoar zlam tara
tamonjaya Yezu a

2 Tiwi Yezu ti e Betlehem ka had
*Zude. Ka sarta gani nani ti Erot
nagp bay ga ndam *Zude. Tara tiwia
Yezu a ti ndam ndahay tara a Zeruza-
lem a ; nday ndam moser zlam, tas-
lokabiya gwar egezi a. 2Tara tinjia ti
tihindi, tadom : « Bay ga ndam Zude ya
tiwi ni ti nar) eley ? Mara ti adaba boggur
acolaya, adafaki tiweya bay godakana.
Mipia bongur na ti mara ga mabshadi
mirdim a. » 3 Bay *Frot ara écia ma gana
ti ma gani aholia ahar a dal-dal ; ma
gani aholia ahar ana ndam Zeruzalem a
dek daya. 4Eslini Erot naker) azalakabu
godakani ga ndam *mangalabakabu mis
akaba Melefit ni akaba ndam Zude ya
*tdsora Wakita ge Melefit a ni. Azalak-
abu godékani ga ndam Zude ni nahkay
ti ge mihindifipa ka tay a : « *Krist
Bay godakani ya amara ni ti, etiwi nan
ti eley ? » °Nan naker ara ahia ana
tay a nahkay ti nday nakary tahangrifon,
tohi : « Etiwi nar) ti e Betlehem ka had
Zude, adaba bay mahapgaray *pakama
ge Melefit nahary aboki a wakita gayarn
bu nahkay hi :

6 “Bay Melefit adom :

“1:23 Izayi 7.14.

Lekult#m ndam Betlehem ka had Zade ni
ti
kosa gekuli godakani atam kasa ndahary
ga had Zude ni,
adaba etiwi bay a kesa gekuli bu.
Bay gani nani ti amadi kama ana ndam
goro ndam *Izireyel.” T»
7Bay Erot ara écia ma na nahkay ti
azalakabu ndam mesor zlam ni akal-
akal, éhindifina ma ka tay a, ahi ana
tay ahkado : « Bopgur ni ti acelaya
ananaw ? » 8Tara tdhia sarta gana ti
aslororu tay e Betlehem, ahi ana tay :
« Dagum, kadebum moalar) ga wur ya tiwi
ni lala. Akassruma malang gana ti, gguma
ti kdhapggrumu ma gani. Adaba nu day
nara nakoru ga mabshadi mirdim. »
9Nday naker) tara ticia ma ga bay na
ti tasloka. Nday tabu takoru e divi bu ni
ti tipi boggur ya acelaya gwar egezi a
ni, nay abu akoru kama gatay. Boggur
ni nar) abu akoru nahkay ti oru ecikki ka
molar ga wur ya nar avu ni. 10 Tara tipia
bongur na ti tdmoarva dal-dal, 11 tdhuriyu
a ahay ya ti bongur éecikki ni vu, tadi
ahar ana wur ni nday ata mepani Mari.
Tara tipia wur na ti tabshadi mirdim
grik meleher ndiba ndiba ana had, mak
tazlokaba sahar gatay a, tohslaya zlam
a, t3bi ana wur ni. Zlam gani nday hi :
gru, haf ya tamal tazabay ezi ti abslay ni,
akaba haf naharg tozalay mir, ezi akada
ge tersel ni. 12Kolon gani Melefit ahi ma
ana tay e kisim mizideni by, ahi ana tay
ahkado : « Kdggumoru gwar afa ga Erot
ba. » Nahkay nday nakoy tasloka, tap-
goru a magam gatay ana divi nahar) zlam

gatay.

Meciyu 2:18

Ata bary) ga Yezu tacuhworu
ana Yezu ka had Ezip

13Ndam mosor zlam ni tara tasloka ti
*maslor ge Melefit aggazlivu ana Zuzef e
kisim mizideni bu, ahi ahkado : « Sloka,
za wur na nday ata magana, cuhworu
ana tay gwar ka had Ezip. Ekinjumiya ti
njohaduma eslina. Anshuk “Sloka” day
kwa ti akaslokumbiya. Adaba *Erot narn
abu adsbay divi ge mijip wur ni. »
14 Zuzef ara écia ma na nahkay nahoma,
ga molavad gani nani eécikaba, azay wur
ni nday ata mer) ga wur ni, oru ka
had Ezip. 15Toru tinjua eslina ti tan-
johadiyu duk abiviyu ana kisim ga bay
Erot. Ata ban ga Yezu toru ana Yezu ka
had Ezip ti, ti pakama ga bay mahan-
garay *pakama ga Bay Melefit magravu.
Pakama ya adsm ni ti nahkay hi : « Naza-
labiyu wur goro ti kwa ka had Ezip.  »

Tabazl baza

16 Erot ara écia ndam masar zlam ni
tagosa nay a ti azuma boruv a dal-dal.
Nahkay aslororu mis, ahi ana tay toru
tabazl boza ga kosa Betlehem akaba baza
ge mis ya tanjohad ka govay gani ni.
Ahi ana tay tibazl baza ya ti tdzuma vi
a cu cuena akaba ya tisli vi ca cueni
ndo ni dek. Adom tabazl boza ge vi cu
cueni ni ti adaba ndam masar zlam ni
tohi « Mipi boggur enjenjeni ti agray vi
cu nihi. » 17 Nahkay pakama ge Zeremi
bay mahengaray *pakama ge Melefit ni
agravu. Pakama gani nahkay hi :

18 « Tici zlahay a Rama : tuway ahanday
dal-dal, tagray deluls.

Nani Resel, etawi boza gayar,

awayay ti mis todabakay nay do, adaba
baza gayan t3bi va bi. T»

72:6 Mise 5.1.
#2:15 Oze 11.1.
12:18 Zeremi 31.15.

Ata bay ga Yezu
taslokabiya ka had Ezip a

19Kalan gani bay *Erot naksn amota.
Ara Amota ti maslor ga Bay Melefit anga-
zlivu ana Zuzef ka had Ezip e kisim miz-
ideni bu keti, 20 3hi ahkado : « Cikaba,
za wur na nday ata menana, kepgoru
ana tay ka had Izireyel. Adaba ndam ya
ti tawayay makad wur ni ti tdmota. »
21 Zuzef naker ara écia ma na ti écik,
azay wur ni nday ata mer ga wur ni,
tasloka tangoru ka had Izireyel. 22Ay
Erseleyus wur ga Erot ahuriya a bay ga
bopana va ka had *Zude a. Zuzef nakoy
ara ecia ma gana ti aggwaz awear nan,
awayay moahuriyani ka had Zude do. Es-
lini *maslor ge Melefit ahi ma e kisim
mizideni bu, nahkay Zuzef nakey oru
ka had *Gelili. 23 Oru &njua eslina ti an-
johad a kasa nahar) bu ; tozalay kesa gani
Nazaret. Nahkay ere ye ti ndam mahon-
garay *pakama ge Melefit ya tadombiyu
ni agrava. Ma gani nahkay hi : « *Bay
gadakani ya amara ni ti atozalay nay zal
Nazaret. »

Pakama ge Zen bay mabaray mis ni
(Mark 1.1-8 ; Luk 3.1-9 ; Zen 1.19-28)

A vad nahan abu nahoma, Zer) bay

mobaray mis ni ahorkiaya ke mis a
hud gili ba ka had *Zude ga mohi ma
ana mis. 2Ahi ana mis ahkado : « Mbat-
umkaba majalay ahar gekuli a, adaba
*Moagur ge Melefit énjia wudak. § » 3 Zer)
ti Izayi bay mahopgaray *pakama ge
Melefit adomkibiya ma, adom :
« Maslana azlah a hud gili bu, deggu

gayan ahandabiyu. Adom :
“Slamatumikabu divi ana Bay gadakani,
ahar adom divi gayar) méla ndolaba.” ™ »

Meciys 3:12

4Zen ti nay abu ana azana msle-
mani ana enguc ge ezligwemi, awalvl
ana maslpara ga ambal a zuh bu. Zlam
moazum gayar ti eyew akaba amu. °Es-
lini ti ndam Zeruzalem, ndam ga had
Zude dek akaba ndam ya ti tanjohad ka
gavay ga zalaka *Zurden ni dek torokia
ke Zen nakay a, 6 tddafaya zlam gatay ya
tagudar na, mok Zen naken abaray tay a
zalaka Zurden ni bu huaya.

7Ndam *Feriziyep akaba ndam
*Seduseyey kay torokia ke Zep a ti
mabaray tay. Zen nakory ara épia tay a
ti ahi ana tay ahkado : « Lekulum ti
medékw ! Way ahi ana kuli doguma afa
goro a ti kitamumfona ka mozum baruv
ge Melefit ya ara azumki ke mis wudak
na way ? 8Tamal ti kambatumkaba
majalay ahar gekuli a ededip ededinena
ti, grum tewi ya ti adafaki lekulam
kambatumva ni. 9I)gay bayp ga bapy
gekuli Abraham, nahkay akatamum ti
kshumi ana ahar ba, adaba nshi ana
kuli nahoma, Melefit esliki moahiani
ana akur nday ndani tigi beza hud ga
Abraham day, agravu. 10Si kegrum
tawi sulumani kwa. Do ni ti Melefit nag
anjokia ka matrab kuli a andava, agri
ana kuli akada ge mis ya man ga zlam
gayar) tiwi baza sulumani do ni ti azay
zlaba gayar ekeleba tay a, abiyu tay a
aku vu ni. 11 Nu ti nabaray kuli ana yam
ti mis tdsor lekuwlam kambatumkaba
majalay ahar gekuli a, ay maslaga
nahar narg abu ara e divi ba kalan goro
a : nag ti amebaray kuli ana *Masuf
Njolatani akaba ana aku. Nan gani nani
ti njoda gayan atama goro a ; nu ti way
ga maziaba kimaka gayar a di way ?
12Emedekaba mis a akada ge mis ya aza
hijid gayar) a ahar va, ahar hay ana narg
ni. Aharaba ti abiyu yam ga hay ni a

§3:2 A wakita ge Meciyu bu, tddom « Magur ga hud melefit, » awayay adomvaba

« Magur ge Melefit. »
**3:3 Izayi 40.3.

guvur vu. Ay kisfit gani ni ti ajiaba aku
a. Aku gani nani ti amat day-day do. »

Tabaray Yezu
(Mark 1.9-11 ; Luk 3.21-22)

13Fslini Yezu asloka ka had *Gelili
a, arokioru ke Zery ka govay ga za-
laka *Zurden ti Zey *mdbaray narp.
14 Ay ti Zen awayay mobaray nany do,
ahi ahkado : « Amal nu narskukoru
ti kdbaray nu. Nihi ti nak karokua ti
nAbaray kur sawan aw ? » 1°Ay Yezu
ahanggrifon, ahi : « Nihi ti goskab4a, gray
nahkay hayan. Tamal magra nahkay ti
magra ere ye ti Melefit awayay na dek.
Agoski ti magray nahkay. » Zer) ara écia
ma ga Yezu na ti agaskabu, abaray nar.
16 Zen) ara abara Yezu a ti Yezu acolaya a
yam ni ba. Eslini hud melefit azlokvaba,
mok Yezu nakar) epi *Masuf ge Melefit
ahorkiaya akada ga kurkoduk ya ahar
na. 17Eslini deggu ahsndabiyu a hud
melefit bu akada deggu ge mis, adsm :
« Maslaga hini ti wur goro, nawayay nar
dal-dal ; amaru maboruv dal-dal. »

Seteni aholfona ey ka Yezu a
(Mark 1.12-13 ; Luk 4.1-13)

Kalen gani *Masuf ge Melefit azoru

Yezu a hud gili vu ti *Seteni
mdhoalfona eyw a. 2Eslini Yezu naken
agoes ndora, azum zlam ndo vad kru
kru fad molafat akaba molavad gani do
dek. Kalop gani lawir awarkaba narg a.
3Nahkay bay mohslfona eyu ké mis a
ni arokioru, ahi ; « Tamal ti nak Wur
ge Melefit ededin ti hi ana akur nday
hini tSmbukvu *dipen zla aw. » %Ay
Yezu dhongrifon, ahi : « Abu mobakiani
a Wakita ge Melefit bu, Melefit adom :

Meciyu 4:13

“Mis anjohad ti ana zlam mazumani cilin
do ; anjohad ti ana pakama ya Melefit
adom ni dek.” 7 »

5Eslini Seteni azoru nang a kasa *njsla-
tani ni vu, afokad nap jik ka ahar ga
*ahay godakani ge Melefit ni, ¥#6mok
ahi : « Tamal nak Wur ge Melefit ededin
ti diyu a had, adaba abu mabakiani a
Wakita ge Melefit ni bu nahkay hi :
“Melefit amahi ma ana maslor gayan,
atakeacaw kur, ti asak gayak enjifin ka
akur ba.” ™ » 7Ay Yezu ahi : « Abu
mobakiani a Wakita ge Melefit ni bu
keti : “Kdholfoja eyn ka Bay Melefit
gayak a ba.” 8 » 8Eslini Seteni naken
azoru Yezu ka ahar ga homa zobalani,
adafiki had ga duniya gorgerani dek,
adsfiki njoda akaba elimeni gatay,  mak
ahi : « Kabu kipioru zlam ni dek do
waw ? Tamal ti kabshadua mirdim a
meleher ndib ana had ti ansbuk tay
dek. » 10Eslini Yezu ahi : « Hodakfua,
Seteni. Abu mabakiani a Wakita ge Mel-
efit ni bu nahkay hi : “Akabshadi mirdim
ti ana Bay Melefit gayak ; akazlsbay
nan nan balan cilin.” * » 11Yezu ara
adoma ma na nahkay ti Seteni nakon as-
lokafana. Ara aslokafona ti *mosler ge
Melefit tarakia ka Yezu a, t3fi ahar.

Yezu anjoki ke tawi
gayay ka had Gelili

(Mark 1.14-15 ; Luk 4.14-15)

12Kslony gani mis tdhi ana Yezu ta-
fiya Zer) a daggay va. Yezu ara écia ma
gana ti asloka oru ka had *Gelili. 13 Oru
énjua eslina ti anjohad a Nazaret ndo,
oru anjohad a Kafarnahum. Kafarnahum
ti ka govay ga *deluv gadakani ga had
Gelili, ka had ga Zabuloy akaba ga Naf-

714:4 Mimbiki 8.3.

45 Kosa njolatani ni ti Zerauzalem.
14:6 Limis 91.11-12.

§84:7 Mimbiki 6.16.

“4:10 Mimbiki 6.13.

tali. 14 Agray nahkay ti pakama ge Izayi

bay mahaggaray *pakama ge Melefit ya

adombiyu ni ti magravu. Adsm nahkay

hi :

15« Lekulam ndam ga had ga Zabulon
akaba ga Naftali,

gwar ka dsluv, ke ledi ga zalaka *Zurdern
ni!

Ka had Gelili gekuli ti ndam ya nday
ndam *Zude do ni tabu kay,

16ay mis ya ti tanjohad a molan zin-
zigeni bu ni tipia moalay masladana
dal-dal ;

mis ya ti tanjohad akada nday mis
moamoatani ni, moalar asladia ana tay
a.»

17Ka sarta gani nani Yezu anjoki ka

mohi ma ana mis, adom : « Mbatumkaba

majalay ahar gekuli a, adaba *Magur ge

Melefit énjia. »

Yezu azalay ndam mogas kilif fad
(Mark 1.16-20 ; Luk 5.1-11)

18A vad naha Yezu napg abu
asawaday ka govay ga doluv Gelili ti
épi mis ndahan ct nday ka moern gatay.
Bolar) gani slimi gayay Simu nap ya
tozalay Piyer ni, nahan ni ti ni slimi
gayar) Andre. Nday t3bu tatoliyu zova
gatay a doluv vu, adaba nday ndam
mogos kilif. 19Eslini Yezu ahi ana tay :
« Dobumbiyu nu ; anagray ti kigam
ndam moholibiyu mis ana Melefit akada
ya ti kagosum kilif ni. » 20Tara ticia
pakama ga Yezu na ti tdmbarbu zova
gatay ni ndebak, tadebay nay huya.
2INday t3bu takoru ti Yezu épi mis
ndahan cu#, nday ka morn gatay keti ;
nday baza ge Zebede, bslar gani slimi
gayar) Zek, nahan ni ti ni slimi gayan
Zen. Nday a *slalah ga yam bu akaba
bar) gatay Zebede, tabu teslamalay zova
gatay. Yezu ara épia tay a ti azalay tay.

22Nday naken tara ticia zalay ga Yezu
na ti tombarbu slalah ga yam gatay ni
akaba ber) gatay ni, tadebay nary.

Yezu acahi zlam ana mis
akaba ahangaraba mis a

(Luk 6.17-19)

23Koslan gani Yezu asawaday ka kasa
ka kasa ga had *Gelili ni dek, acahi zlam
ana mis a ahay ga *mahoggalavit Mel-
efit ye eslini ni bu. Ahi *Ma Muweni
Sulumani aki ka *Mogur ge Melefit ana
tay, ahongaraba ndam gatay derani ak-
aba ndam gatay ya armewor gorgoarani
awar tay na dek. 24 Nahkay ndam ga had
Siri dek ticia zlam ga Yezu ya agray na.
Eslini tohslibiyu ndam gatay ya tebesey
do ni dek : ndam ga armawar, ndam ya
ti tocakay daliya ni, ndam ya ti seteni
toniviyu ana tay ni, ndam ya ti arapa
agos tay boruk boruk ni, akaba ndam
dora. Tohalibiya tay ana Yezu a ti Yezu
ahengaraba tay a. 25Mis dal-dal taslok-
abiya e Gelili a, ka had ga *Kssa Kru a, a
Zeruzalem a, ka had *Zude akaba ke ledi
ga zalaka *Zurder) a, tadabay Yezu.

Yezu acahi zlam ana mis a hama bu

Yezu ara épia mis dal-dalani na ti
5 acaloru a homa vu, anjohad digus.
Nahkay ndam madabay narj ni tarakioru,
2mok Yezu anjoki ka macahi zlam ana
tay.

Moamorani ga ndam ga Yezu
(Luk 6.20-23)

Ahi ana tay ahkado :

3« Ndam ya ti tdsara nday ndam talaga
ke eri ge Melefit ni ti tdmarvu, adaba
*Magur ge Melefit ti gatay.

4Ndam ya ti tituwi ni ti tdmarvu, adaba

Melefit amoahargrivu baruv ana tay.
%

SNdam ya ti nday kudufani ni ti
tdmoarvu, adaba Melefit amovi had
ya ti adem amavi ana ndam gayarn
ni ana tay.

6Ndam ya ti tawayay jiri ge Melefit
akada ya tawayay zlam mazumani
akaba zlam miseni ni ti tdmorvu,
adaba etipi jiri gani nani, atorsh ana
nag akada ya torsh ana zlam mozu-
mani ni.

7Ndam ya ti mis tasi cicihi ana tay ni ti
tdmarvu, adaba nday day atasi cicihi
ana Melefit.

8 Ndam ya ti mabaruv gatay *njslatani ni
ti tdmoarvu, adaba etipi Melefit.
9Ndam ya ti tangalabakabu mis ni ti
tdmoarvu, adaba Melefit amazalay

tay baza gayan.

I0Ndam ya ti mis togri daliya ana
tay adaba nday ndam jireni ni ti
tdmorvu, adaba Magur ge Melefit ti
gatay.

1« Lekulum ti ka ya ti mis tindivi
kuli, togri daliya ana kuli ahkay do
ni todemki ma magoadavani gorgeri aki
ke kuli adaba lek#lum ndam goro ni
ti, morumvu. 12 Yam, marumvu dal-dal,
adaba Melefit amoavi zlam sulumani ana
kuli kay a kela gani vu a hud melefit
bu. Daliya ya togri ana kuli nihi ni ti, ku
ndam mahoggaray *pakama ge Melefit
ahaslani day t3gri ana tay nahkay. »

Ma aki ka estena akaba
ka moalap masladani

(Mark 9.50 ; Luk 14.34-35)

13« Lekulum e kidip ga ndam ga
*duniya ni bu ni ti akada estena ya
tabafon ka zlam mezumani ni. Ay tamal
estena ni acar va do ni ti, tagri ahama-
mam ti m3car keti ni mam ? Abi ! Egia
zlam masakana, tizligoru mis tocalki
cilin.

14« Asladay molan a duniya bu ni ti
lekulam gani. Kosa gadakani ka ahar ga

homa ti angahvu waw ? Aha ! 15Maslana
ya ti ebeftey cepgel mok ahombaki
dagola ni ti abi ; afekad ka malar) zagani
sawar), nahkay ti asladi mslan ana mis
ya ti a hud ahay bu ni dek. 16 Nahkay zla
nahoma grum ti mis dek tipi masladani
gekuli ana tawi gekuli sulumani ya kas-
grum ni. Etipia ti atazlobay Bon gekuli
ya a hud melefit bu ni. »

Pakama aki ke Divi ge Melefit

17« INgay nu nara ga mombatkaba
*Divi ge Melefit ya Muwiz abaki na ak-
aba pakama ga ndam ndahan ya tahag-
garay *pakama ge Melefit na ti kade-
mum ba. Nara ga membatkaba tay a do,
nara ti ge mendeverir) tuwi gani sawar).
18 Nohi ana kuli nahoma, ku asak ma
guzit ge Divi ge Melefit ya Muwiz abaki
ni emiji do. Tamal hud melefit akaba
wakita ni day emiji do. Si ere ye ti Mele-
fit awayay magray ni dek amagrava day
kwa. 19Nahkay zla nahoma, tamal mis
ageskabu ku Divi balag e kidip ge Divi ge
Melefit bu ndo, akaba acahi ana mis nda-
hag ti tagray akada gayar ni ti, abslay
do. Ku tamal ageskabad Divi ndahar a
dek, Divi ya agaskabu ndo ni ti guziteni
atam nday ndahar dek naggu ni, Mele-
fit amadom maslana nani guziteni atam
mis ndahag dek a Magur gayar ni bu. Ay
maslaga ya ti agaskabd Divi ge Melefit a
dek, acahi ana mis ndahar) ni ti, Melefit
amadom nan gadakani a Magur gayar) ni
bu. 20Nohi ana kuli nahoama, ahar adom
katamum ndam *Feriziyery akaba ndam
*mosor Wakita ge Melefit ana jiri. Tamal
katamum tay ndo ni ti akehurumiyu a
*Mogur ge Melefit ni vu koksah. »

Mozum baruv akaba lagayvu

21« K3soruma tdhi ana ata ban gekuli
ahkado : “K3kad mis ba. Maslana ya
ti akada mis a ni ti tagrafopa seriya.”



Meciyu 5:22

22Ay nu ti nohi ana kuli : ku way
way do tamal azumkia bsruv ka wur
ga monana ti tagrafena seriya ; ku way
way do tamal endivia wur ga moarana
cad ti ndam ge seriya towal nap ;
tamal ahi ana wur ga moapani “Nak
muru” ti tizligiyu nan a *dsluv ga aku
vu. 28 Nahkay tamal kinjua ana sadaga
gayak ka molag ya tabohad na, mak
kasarkia kagudaria zlam ana wur ga muk
a ti, 2*mbarbu sodaga gayak ni eslini,
ru kangalumbabiya. Akepgalumbabiya
ti pga ti kafokadi sadaga gayak ni ana
Melefit doma mba.

25« Tamal maslaga akoru abshadkuk
mirdim nahama, ggalumbu ka ahar divi ;
do ni ti bi maslaga nani amazikaboru
kur ana bay magray seriya, mak bay ni
amovi kur ana zal slewja ga moafiyu kur
a daggay vu. 26 Nohuk nahsma, man-
jod mopolaba ere ye ti tofokuk na dek
ti akahoraya a dangay ni ba do. Ku
tamal ti agejenifuk sisi balan naggu ni,
si kapoalaba kwa. »

Magray hala

27 « K3soruma tdhi ana ata ban gekuli
ahkado : “Kagray hala ba.” 828 Ay nu ti
nahi ana kuli : ku way way do tamal
amonjalona ana wal a ana eri cilip,
awayay ti tandeshadkabu ti, agra hala
andava.

29« Nahkay tamal eri ga ahar ga daf
gayak ezligiyu kur a magudar zlam vu
nahama, zaba zligoru ; ageski hojo zlam
ga vu gayak bolag ejiji ere gani tizligiyu
vu gayak dek a dsluv ga aku vu ni.
30 Tamal ahar ga daf gayak ezligiyu kur a
magudar zlam vu nahama, kelkaba zlig-
oru ; agaski hojo zlam ga vu gayak balarn

Meciyu 5:38

ejiji ere gani vu gayak dek ahuriyu a
doaluv ga aku vu ni. »

Magaray wal

(Meciyw 19.9 ; Mark
10.11-12 ; Luk 16.18)

31« T3hi ana ata ban gekuli : “Tamal
maslapa agaray wal gayay ti ahar adom
aboki wakita gani, avi.””" 32Ay nu ti
noahi ana kuli : ku way way do agara
wal gayay a, wal ni day agray mesuwe-
hvu ndo ni ti, wal ni ada zal nahar) a ti
maslagpa ya agara wal na ti afiyu wal ni
a magray hala vu. Nahkay maslana ya ti
aza wal ya ti zal gani agara na day agra
hala. »

Mbaday

33 ¢ Kdsoruma tdhi ana ata ban gekuli
ahkado : “Tamal kambada, kadom aks-
gri zlam ana Melefit ti ahar adom kam-
brag ba, gray ere gani nani.” 7734 Ay nu
ti nohi ana kuli : kambadum day-day
ba. Ku ana hud melefit kambadum ba,
adaba hud melefit ti kursi ga Bay Mel-
efit. 33Ku ana had day kambadum ba,
adaba had ti melan mabaki asak ge Mel-
efit. Ku ana Zeruzalem day kambadum
ba, adaba nani kesa ga Bay godakani.
36Ku ana ahar gayak day kambada ba,
adaba ku mohar ga ahar gayak bslan day
kambatkaba ti migi bad-badani ahkay do
ni didiligeni koksah. 37 Ere ye ti kods-
mum ni ti “Iy !” ahkay do ni “Aha !”
Tamal kadosmumkiva ma nahar) a ti nani
tuwi ge *Seteni. »

Mahoangarvu zlam magadavani
(Luk 6.29-30)

38 « Kdsoruma, tohi ana ata bar) gekuli :
“Tamal maslaga azukaba eri a ti ziaba

15:21 Mahoarana 20.13 ; Mimbiki 5.17.

eri a bilegeni. Tamal maslaga adevuk-
aba aslor a ti deviaba aslor a bile-
geni.” ¥¥39 Ay nu ti nohi ana kauli : tamal
mis cudayani agruka arapa ti kahon-
garfory ba. Tamal maslaga aduka barva
ka tuwer ga ahar ga daf a nahama,
mbatikabiyu ga ahar ga gojar ni ti m3-
dukkivu keti. 40 Tamal mis abshadkuka
mirdim a, awayay azafuka endawi gayak
a nahoma, mbray nar) mazafuka, méza-
fuka mugudi gayak a daya. 4! Tamal mis
afokuka ngasa ga mazioru zlam ezewed
kru nahama, zioru ezewed kru kru cu.
42Tamal mis éhindileka zlam a ti vi.
Tamal mis ara ga makslay duwa ti kékeli
ba. »

Mawayay ndam ezir geli
(Luk 6.27-28, 32-36)

43 ( Kdsaruma tdhi ana ata ban gekuli :
“Ahar adom wayay ndam ya ti nak kabu
akaba tay ni, zirey ndam ezir gayak.”
M44Ay nu ti nohi ana kuli : wayum
ndam ezir gekuli ; hoggalumi Melefit
ana ndam ya togri daliya ana kuli ni.
45 Tamal kagrum nahkay ti ekigam boza
ga Bon gekuli ya e melefit bu ni ededin
ededingeni, adaba nar ti agray ti fat mas-
ladi mola) ana ndam cuday akaba ana
ndam sulumani, agray ti aver m3todiaya
ana ndam jireni akaba ana ndam jireni
do na daya. 46 Tamal lekulam kawayum
ndam ya ti tawayay kuali ni cilip ti,
kdhumi ana ahar Melefit amovi zlam ana
kuli ka duwa gani aw ? Aha ! Adaba
ku ndam *mohsl hadam day t3bu tagray
nahkay. 47 Tamal kegrumi sa ana baza ga
moay gekali cilin ti, kshumi ana ahar ke-
grum zlam sulumani aw ? Aha ! Ku nday
ya ti t3faki ahar ke Melefit do ni day t3bu
tagray nahkay. 48 Ahar adom kagudarum
zlam do simiteni, akada ga Ban gekuli ya
e melefit bu agudar zlam do simiteni ni. »

Mbovi zlam ana ndam talaga

6 Yezu ahi ana tay keti : « Ka ya ti ko-
grum zlam sulumani ni ti, kogrum ké
meleher ge mis ndahan ti tipi ere ye ti
kogrum ni ba. Tamal kagrum ke mele-
her ge mis ti, Bo gekuli ya e melefit
bu ni amovi zlam ana kuli azuhva tuwi
gekuli ni do. 2 Nahkay zla nahoma, ka ya
ti kovumi zlam ana ndam talaga ni ti,
kazlahum ana nap ti mis tici ba. Ndam
ya ti tawayay ti mis tddom nday ndam
jireni ni tobu tagray nahkay a ahay ga
*mahoarngalavii Melefit bu akaba a kasa
bu. Tagray nahkay ti adaba tawayay ti
mis tazlobay tay. Nohi ana kuli nahama,
nday ti tongeta zlam ka duwa gana an-
dava, atangat nahang va do. 3 Ay nak ti ka
ya ti kovi zlam ana zal talaga nahama,
gray ti ku ahar ga gojar gayak day aser
ere ye ti ahar ga daf gayak agray ni
ba. 4 Ahar adom kovi zlam ana mis ti
maslara nahar) éci ma gani ba. Buk ti epi
zlam ya mis tipi do ni, nahkay amavuk
zlam sulumani azuhva tawi gayak ya
kagray ni. »

Mahoarggalay Melefit
(Luk 11.2-4)

5¢ Ka ya ti kahopgalum Melefit
nahoma, kagrum akada ga ndam ya
tawayay ti mis ndahay tddom nday
ndam jireni ni ba. Nday ti tahapgalay
Melefit tawayay micikeni jik a ahay ga
*mahoangalavii Melefit bu ahkay do ni
ka govay ge divi, ti mis tipi tay. Nohi
ana kuli nahoma, nday ti taggota zlam
ka duwa gana andava, atengat nahang va
do. ® Ay nak ti ka ya ti kahongalay Mel-
efit nahoma, huriyu a ahay gayak vu,
zlokkabu mahay ti mis tipi kur ka ya ti
kahargalay Melefit ni ba. Buk ti epi zlam
ya mis tipi do ni, nahkay amovuk zlam

sulumani azuhva tuwi gayak ya kagray
ni. “Ka ya ti kahangalum Melefit ni ti
kohangrumi zuh ana zlam bslagani sak
kay akada nday ya ti tafoki ahar ke Mel-
efit do tagray ni ba. Nday ti tohi ana
ahar tamal tahapgalay dal-dal ti Mele-
fit amagri ere ye ti tawayay ni ana tay.

8 Ay lekulum ti kdgrum akada gatay ni

ba. Adaba wudaka kahepgalum ti Bag

gekuli asora ere ye ti ahacikivu ana kuli
na andava. 9 Ka ya ti kahangalum Melefit
nahoma, deamum nahkay hi :

“Bap geli nak a hud melefit bu, mis dek
tdgaskabu nak njolata ti ;

10kara kdzum bay gayak e kidin geli bu
ti;

ere ye ti kawayay ni mégravu ka had
akada ya agravu a hud melefit bu ni
ti.

11 7]lam mazumani ga magasi sifa ana leli
ni ti vi ana leli kani daya ti.

12 Mborfoga zlam ya magudaruk ni ke
leli a, akada geli ya mombarfaga
zlam ge mis ya tagudari ana leli na
ka tay a ni ti.

13K5vi divi ana *Seteni ge mesipet leli
ba, hapgafona leli ka nan a sawag
ti.

[Adaba Bay ya ti agur zlam dek ak-
aba esliki ka magray zlam dek ni
ti nak. Bay ya ti mis dek atazlsbay
ni ti nak, ga kaggay-kangayani. Aya

nahkay.]”
14« N3dam nahoma, tamal
kombrogumfoga zlam ge mis ya

tagudari ana kuli na ka tay a ti, Bog
gekuli ya e melefit bu ni amembearfoga
zlam gekuli ya kagudarum ni ke
kuli a bilegeni. 15Ay tamal lekulum
kombrogumfana zlam ya mis tagudari
ana kuli ni ka tay a do ni ti, Bary gekuli
day amoemborfoa zlam gekuli ya
kagudarum ni ke kuli a do bilegeni. »

Mbogoes ndara

16« Ka ya ti kogosum ndsra nahoma,
kogrum akada ge mis ya tawayay ti mis
ndahan tddoem nday ndam jireni ni ba.
Nday ti ka ya ti togas ndera ni ti taman-
javu akada tobu tacakay daliya, akada
tamatabkaba ; tawayay ti mis t3sor nday
tobu toges ndera. Nohi ana kuli nahama,
nday ti tongata zlam ka duwa gana an-
dava, atenget nahar va do. 17 Ay nak ti
ka ya ti kagas ndera nahama, baray eri
gayak, bakabu tersel ka ahar. 18 Nahkay
ti ggay kogesa ndera ti mis t3sar do, si
Buk ya ti narj) abu akaba kur ni. Nahkay
Buk amoavuk zlam sulumani azuhva tawi
gayak ya kagray ni ; nag ti epi zlam ya
mis tipi do ni. »

Elimeni ya a hud melefit bu ni
(Luk 12.33-34)

19 ¢ K3ngumkabu elimeni a duniya bu
ba. A duniya bu ni ti gangu akaba vi
tezumaba, ndam akal day tindef ahay
toholaba elimeni na. 20I)gumkabu eli-
meni gekuli ti a hud melefit bu sawap,
adaba eslini ti gaggu akaba vi tazum do,
ndam akal day tindef ahay koksah, tahal
elimeni ni koksah. 2! Adaba molan ya ti
elimeni gayak avu ni ti, kajalaki ahar ti
ka molan gani nani. »

Mblay masladani akaba
mplay zip-zigeni

(Luk 11.34-36)

22« Fri ge mis ti asladay vu gayan
akada ge cengel ya asladay molan ni.
Tamal eri gayak lala nahoama, vu gayak
dek abu a masladani bu. 23Ay tamal
eri gayak lala do ni ti, vu gayak dek
emigi e zif-zigeni bu. Nahkay tamal ti
masladani gayak ni asladay va do egia
zin-zinena ti, nak e zin-zineni bu dal-dal
timey ! »

Elimeni akaba tuwi ge Melefit ti
mawayay tay cueni koksah

(Luk 16.13)

24« Maslana abi esliki magri tawi ana
bay ahay ce bi. Emizirey bolar gani,
amawayay nar) nahar ni ; ahkay do ni
amoagasiki ma ana nahar) ni do, ana nan
nahap ni ti ni amoagosiki ma. Lekulum
day tamal kedebum singu hi hi ti kis-
lemki mogri tuwi ana Melefit koksah. »

Kajalumki ahar ka zlam ga duniya ba
(Luk 12.22-31)

25« Nahkay zla nahoma, nohi ana
kuli a manjohad gekuli bu ni ti ngay
akozumum mam, [ekisaum mam] akaba
akebumkabu mam ti kajalum ba, ahali
ahar ana kuli ba daya. Sifa ti atam zlam
mozumani do waw ? Vu ti atam zlam
mobakabani do waw ? 26 Kipum edidin
do waw ; tizligi zlam do, tabaz zlam do,
tangakabu zlam a guvur bu do. Ay ti Ban
gekuli ya e melefit bu ni nag abi avi zlam
mozumani ana tay bi aw ? Lekulum ti ka-
tamum tay ferek-ferek do waw ? 27 Way
e kidip gekuli bu esliki madakiviyu vad
akivu ke vi gayar ku guzit ana majalay
ahar gayar way ? Abi !

28 ¢ Kajalumki ahar ka zlam mabaka-
bani ti kamam ? I)ga pum vay-vay ga
zlam ya tofot a vadar) bu ni ; tagray tuwi
do, tdlomkabu azana do daya. 2° Ay nohi
ana kuali nahoma, ku Salomor ana eli-
meni gayay ni dek tekedi abakabu azana
ya ti abslay akada vay-vay balag ni ndo.
30Zlam ya tofot a vodary bu kani, ha-
joy tebiyu tay a aku vu ni tekedi Mele-
fit abaki vay-vay ka tay. Tamal nan abu
agray nahkay ti amaboki zlam ke kuli
amatam gatay ni do waw ? Lekulum ti
kofumki ahar ke Melefit lala do ni ti
kamam ? 3! Nahkay ti ngay amszumum
mam, emisam mam akaba amabumkabu

mam ti kdjalum ba. 32Ndam ya tadsbay
zlam nday nani dek kslavad ni ti nday
ya ti t3foki ahar ke Melefit do ni. Ay
lekulum ti Bog gekuli ya e melefit bu
ni asora ere ya ahacikivu ana kuli na.
33Enjenjeni ti dosbum *Magur ge Melefit
akaba jiri gayan ; nahkay zlam ndaharn
ni dek day Melefit amavikivu ana kuli.
34Kajalumki ahar ka vad ya hajen ba,
adaba vad ya hajon day nargy abu ana ma-
jalay ahar gayarn zlam gayar. Ku vad we-
ley weley do dek zlam zlozladani gayarn
abu. »

I)gay mis ndahany tagudara
zlam a ti kddomum ba

(Luk 6.37-38, 41-42)

7 « N)gay mis ndahar tagudara zlam
a ti kddemum ba ; tamal kegrum
nahkay ti lekalam day ngay kagudaruma
zlam a ti Melefit amadoam do. 2 Adaba
mam, gekuli ya kadomum tdwal mis nda-
har ana seriya, tatrab tay ni ti Mele-
fit day amewal kuli ana seriya, ama-
trab kuli. Darama ya leka#lam kogurumi
zlam ana mis ndahan ana nan ni ti Mel-
efit day amoaguri zlam ana kuli ana nay.
3Kamonjalon ka cakwasl ya aniki ke eri
ga wur ga muk ni, kasarki ka damkoluk
ya anukki ke eri ni do ni ti kamam ?
4Tamal kahi ana wur ga muk ni : “Wur
ga mmawa, mbran nazukkia cakwasl ya
anukki ke eri na” ti, nak nakani kipi
damkoluk ya anukki ke eri ni do ni ti,
kozikia ahomamam ? ®>Nak bay ya an-
gah zlam magudarani gayan ni ! Zakia
damkoluk ke eri gayak gayakana day.
Akozakia ti ekipi divi lala mak akezikia
cakwasl ya aniki ke eri ana wur ga muk
na. ®Kdvumi zlam *njolatani ge Melefit
ana karé ba, do ni ti tambatkibiyu ma ke
kuli tahapadkaba kuli a. Kafekadumivu
ebirsli gekuli e divi bu ana madrds ba,
do ni ti tacalki, tagudar masakani. »

Mihindilify zlam ke Melefit
(Luk 11.9-13)

7 « Hindam zlam. Kihindama ti Melefit
amovi ana kuli. Dabum zlam. Kddobuma
ti akengotum. Zalum Melefit. Kazaluma
nag a ti amowali ana kuli, amazloki-
aba mahay ana kuli a. 8 Adaba mam, ku
way way do ehindi zlam, Melefit avi.
Ku way way do adebay zlam, angot.
Ku way way do azalay, Melefit awali,
azlokiaba mahay a. °Bi wur ara afa
gayak, nak bepana, éhindiluka *dipen
a ti, kovi akur aw ? Aha ! 19 Ahkay do
ni bi ehindiluka kilif a ti kovi gavan
aw ? Aha ! 1Lekulum ti ndam magu-
dar zlam. Ku tamal lekalém ndam magu-
dar zlam naggu ni, kdssruma mavi zlam
sulumani ana boza gekuli a. Ay ti Boap
gekuli Melefit nar) e melefit bu, nan su-
lumani ti magray gayan ahsmamam ?
Napg ti tamal maslana éehindilina zlam a
nahoma, amavi zlam sulumani ededin.
12Nahkay ere ye ti kawayum mis t3gri
ana kuli ni ti grumi ere gani nani ana
tay bilegeni. Melefit ana Divi gayay ya
Muwiz aboki ni adem nahkay ; ndam
mahangaray *pakama ge Melefit ni day
tadam nahkay. »

Mahay misliceni
(Luk 13.24)

Zum njoda, kadumvu ga
mohuriyani gwar a mahay misliceni
ni. Adaba mahay botutani ti divi gani
azoru mis e mijeni vu awarvu do.
Nahkay mis kay tabu tohuriyu gwar a
mahay botutani ni. 14 Ay azoru mis ka
molay ga sifa ti mahay misliceni akaba
divi kusedeni. Ndam ya takoru ana divi
nani ni ti kay do. »

13 ¢

Akasarum mis ana tuwi
gayay ya agray ni
(Luk 6.43-44)

15« Bumvu slimi ana ndam ya tddom
nday ndam mahangaray *pakama ge
Melefit ni. Tara afa gekuli a ti tafokad
ahar gatay akada nday tembombak, am-
batakani do a moabsruv gatay bu ni
ti nday akada tembambak edediy do,
nday akada kord gili cudayani sawan.
16 Akasorum tay ti ana tuwi gatay ya
tagray ni. Way adifery ahar ana baza
ga enderendera ka moaggshaf ya akaba
adak ni way ? Nahkay day tadifey ahar
ana boaza ga *woaruv ké mezlirgends do.
17 Mongohaf sulumani lu ti ewi baza
sulumani, margshaf magadavani ti ni
ewi boza magoadavani. 18 Maggohaf su-
lumani, ewi baza magoadavani ti abi.
Moaggohaf magodavani ewi boza su-
lumani ti abi daya. 19 Mangohaf ya éwi
baza sulumani do ni lu tekeleba, tizligiyu
a aku vu. 20 Nahkay akesorum ndam ya ti
todem nday ndam mahoangaray pakama
ge Melefit ni ti ana tuwi gatay ya tagray
ni. »

Yezu amadoam ndsar kuli do
(Luk 13.25-27)

2l S3ruma lala : Ndam ya tozalay
nu : “Bay geli, Bay geli” ni, atohuriyu
a Moagur ge Melefit vu ti nday dek do.
Atohuriyu ti si ndam ya ti tagray ere
ye ti Bag goro narp) a hud melefit bu
awayay ni kwa. 22Ka fat gani nani ti
mis kay atohu : “Bay geli, bay geli !
Mahangria pakama ge Melefit ana mis
ana slimi gayak a, magariaba seteni ana
mis ana slimi gayak a akaba magra zlam
ya ti agri ejep ana mis na gorgori kay
ana slimi gayak a.” 23 Anahi ana tay vay-
vay : “Day-day ndser kuli ndo. Slokum-
fua, lekulam dek ndam ya ti kagrum
zlam ge jiri do ni !” »

Ahay mpalamani t3bu gargori cu
(Luk 6.47-49)

24« Tamal mis ara afa goro a écia
ma goro a mak agray ere ye ti nohi
ni ti, azavu ata mis monjshani ya alom
ahay gayan ni. Wudaka alom ti asaba
asak gana, eli zilen mak afskadkibiyu
asak ga ahay ni ka akur. 2°A vad na-
har) aver ateda dal-dal, amoad akezlay
ga njoda dal-dal, yam atamkia ka za-
laka ; tawayay tembed ahay ni. Ay ti t3-
gri araga ana ahay ni ndo, adaba asak
ga ahay ni mafokadkibiyani ka akur
palam. 26 Ay tamal mis écia ma goro a
mok agray ere ye ti nohi ni do nahama,
azavu ata mis murani ya alom ahay
gayan ka wiyar ni. 27 Ka ya ti aver atoda
dal-dal, amad akozlay ga njoda dal-dal,
yam atambkia ka zalaka, tawayay tembed
ahay ni ti ahay ni ambada huya. Am-
badkaba besek-besek. »

28Yezu eéndeverina macahi zlam ana
mis macakalavani na. Zlam gayary ya ac-
ahi ana tay ni, agria ejep ana tay a dek,
29 adaba ahi ma ana tay akada ga bay ni,
do ni ti akada ga ndam *masor Wakita ge
Melefit ni do.

Yezu ahoaggaraba zal ambalak a
(Mark 1.40-45 ; Luk 5.12-16)

8 Yezu ara andaya ahar a homa ni ba
nahoma, mis dal-dal tadsbay nan.
2Eslini zal ambslok nahan arskia ka
Yezu nakey a, abshadi mirdim, ahi
ahkado : « Kam-kam, bay goro ; tamal
kawayay ti kisliki mahangaraba nu a ti
nigia mis njslatana. » 3 Yezu naken azoru
ahar, enjifin, ahi ahkado : « Nawayay,
gia mis njolatana. » Nahkay zal am-
balak naker) angaba, eégia mis njolatana
huya. Mok Yezu ahi : « Nihi kdngaba
nahoma, kohi ma gani ana maslaga ba.
Ru kdpgazli vu gayak ni ana bay *map-
galabakabu mis akaba Melefit sawar ;
kdvi zlam ana Melefit akada ge Muwiz

ya adom a wakita gayan bu ni, adaba
kigia mis njolatana. Nahkay mis etipi.
Etipia ti ateser nak kanpgaba, kigia mis
njslatana. »

Bay ga ndam slewja ga ndam Rom
afoki ahar ka Yezu

(Luk 7.1-10 ; manjaki
ke Zey 4.48-54 daya)

5Ka ya ti Yezu nan abu ahuriyu a
Kafarnahum nahoma, zal nahar arokia,
nay bay ga ndam slewja ga ndam *Rom,
ahongalay nan ga mojonaki nar, ®ahi :
« Bay goro, bay moagru tuwi abiyu a
magam mandohadani ebesey do, egia
dorana, nan abu acakay daliya dal-dal. »
7 Eslini Yezu ahi : « Nakoru nahargaraba
nar a. » 8Bay ga ndam slewja nakep
ahoanggrifon, ahi : « Bay goro, nu mis ga
marona afa goro a di do. Ay ti dom ma
balag cilin ; nahkay ti bay mogru tawi
ni angaba. ?Nu gani day tdbu togur nu,
nu day nabu nagur ndam slewja goro.
Tamal nahi ana bslay gatayani “Ru !”
ti, akoru. Tamal nahi ana nahan “Ra !”
ti ni, ara. Tamal nahi ana bay magru
tawi “Gray ere hini” ti, agray ere gani. »
10Yezu ara écia ma gayar na ti, agria
ejep a dal-dal, mak ahi ana ndam ya
tadobay nan ni ahkado : « Nohi ana kuli
nahoma, ku e kidi ga ndam *Izireyel
bu day, day-day n3adi ahar ana mis ya
ti afoku ahar akada nap hini ni ndo.
11Nohi ana kuli nahoma, mis dal-dal
ataslokabiya kwa ke sliri ga molay a dek,
atozumkabu zlam ka ahar bslan akaba
Abraham, Izak, Zekup a *Moagur ge Mel-
efit bu. 12 Ay ndam ya ti giri-giri Mogur
ge Melefit ni gatay ni ti atohuriyu a
Moagur ge Melefit ni vu do, atabshad
tay e mite bu a molar) zig-zigeni bu. Es-
lini ti etituwi, atocakay daliya dal-dal. »
13Yezu ahi ana bay ga ndam slewja ni
ahkado : « Rua magam, Melefit amagruk
ere ye ti kihindi ni adaba kafukua ahar

a. » Ka sarta gani nani bay magri tuwi
ana bay ga ndam slewja ni angaba huya.

Yezu ahaggaraba ndam ga
armawoar ndaharn a kay

(Mark 1.29-34 ; Luk 4.38-41)

14Yezu oru a magam afa ge Piyer. Oru
énjua ti adi ahar ana mirey ge Piyer ni
mandshadani, aku abakia. 15 Eslini Yezu
nakor) enjifir) ka ahar gani ; ara énjifina ti
aku ni ahalkia huya. Nahkay wal ni écik-
aba, afi ahar.

16 Molakarawa ara égia ti tdhalibiyu
mis dal-dal ya ti seteni agray tay ni.
Yezu naken ahi ma ana seteni ni cilig,
mok seteni ni tdslokiaba ana mis na.
Ahangaraba ndam ga armewor na dek
daya. 17 Agray nahkay ti, ti pakama ge
Izayi bay mahaggaray *pakama ge Mel-
efit ya adembiyu ni magravu. Pakama
gani nani ti nahkay hi : « Nag ti ahalk-
aba gedebi geli na akaba armowor geli
na dek. 88 »

Ndam ya ti tawayay madabay Yezu ni
(Luk 9.57-62)

18 Yezu ara épia mis a dal-dal tevelinia
ahar a ti ahi ana ndam madabay nan
ni : « Madogum gwar ke ledi ga dsluv
ni. » 19Eslini zal nahan nar bay *mosar
Wakita ge Melefit ahi ana Yezu ahkado :
« Musi, ka molary ya akoru ni dek ti
anadoboru kur. » 20Yezu ahengrifor,
ahi ahkado : « Mbiki* t3bu ana evid
gatay, edidip day t3bu ana lala gatay,
ay ti nu *Wur ge Mis ti ndbi ana molan
mandohadani bi. » 2!Maslana nahang
e kidip ga ndam madobay nag ni bu
ahi : « Bay goro, vu divi nakoru nili-
biya baba goro a day. » 22Eslini Yezu
ahi : « Dababiyu nu. Ndam ya tawayay
madabay nu do ni ti nday akada kisim.
Nahkay mbroy tay ti tili vu gatay. »

Yezu azlacaki ka amad
(Mark 4.35-41 ; Luk 8.22-25)

23Yezu ahuriyu a *slalah ga yam vu
akaba ndam madobay nan ni. 24 Nday
tabu takoru ti amad gadakani akazlabiyu
ka ahar ga yam ni, mak yam ni awayay
arohvll slalah ga yam ni wudak. Ay
ka sarta gani nani ti Yezu nap avu e
duwir bu. 25 Eslini ndam madsbay nan ni
tahadakfaniyu, tépidek nay tohi : « Bay
geli, hapgay leli, mdbu miji timey ! »
26 Yezu naken ahi ana tay : « Angwaz
awor kuali ti kamam ? Lekulum ti ko-
fumku ahar lala fag ndo ! » Eslini écik-
aba, azlacaki ka amoad nday ata yam ni.
Ara azlaca nahkay ti yam ni égia degika.
27 Ere ye ti Yezu agray ni agria ejep ana
tay a dal-dal, nahkay tozlapay e kidin
gatay bu, tddem ahkado : « Nag hini ti
way ? Amad akaba yam day ticiiki slimi
ni!»

Yezu agariaba seteni ana mis a cu
(Mark 5.1-20 ; Luk 8.26-39)

28 Nday naken tinjua ke ledi ga daluv
na. Ledi nani ti ka had ga ndam Gadara.
Eslini mis cu seteni agray tay, taharaya
e kidig ge mindiviy ba, taggwivabiyu a
ma vu haya. Nday gani tagray cuday dal-
dal, mis tekedi tisliki moroni gwar eslini
do. 29 Tadagiki ana zlahay, tdhi ahkado :
« Nak Wur ge Melefit ti kadebafonja mam
ke leli a mam ? Sarta ga magri daliya ana
leli mba ti kara kway-kway ti kamam ? »

30Eslini ti moadrds ndahan kay tdbu
cak tozum zlam ka ahar boslan. 31 Nahkay
seteni ni tohi ana Yezu : « Kam-kam,
tamal kawayay magaray leli ti garoru
leli ti makoru mahuriviyu ana mo-
drds teguni ti. » 32Yezu naken ahi
ana tay : « Dogum ! » Eslini seteni
nakan taslokiaba ana mis cueni na, toru

§88:17 Izayi 53.4.

“8:20 Mbiki : mis ndahar todom « mbiti. »

tdhuriviyu ana madrds ni. Nahkay ma-
drds ni dek tandaya ahar a kirim-kirim,
tara tadsguyu a dosluv ni vu cizliv ci-
zliv, mak yam ni abazla tay a. 33 Ndam
majogay madrds ni tara tipia ere ye ti
agravu na ti t3deagiki ana hwa tidizl,
tacuhworu a kasa vu. Tara tijua eslina
ti tangehadioru ere ti agravu ni akaba
ere ye ti agrakivu ke mis cueni ya seteni
toniviyu ana tay ni ana ndam ga kosa
ni. 34 Nahkay ndam ga kosa ni dek t3ng-
wivoru ana Yezu a ma vu. Tara tipia nag
a ti tahaggalay nan, tohi masloka ka had
gatay a.

Yezu ahoaggaraba zal dora
(Mark 2.1-12 ; Lak 5.17-26)

9 Yezu acsliyu a *slalah ga yam vu
oru ke ledi ga dsluv ni, mak aggoru
a kosa gayan) vu. "2Nan abu eslini ti
mis ndahay tozibiyu zal dora nahar aki
ka slalah, tawayay ti Yezu mahaggaraba
na a. Yezu naksr ara assra mofoki
ahar gatay na ti ahi ana zal dera ni
ahkado : « Wur goro ni, zay njada, zlam
magudarani gayak ni membarfukana. »
3Ndam ndahar) ya *tosor Wakita ge Mel-
efit ni t3bu eslini ; tara ticia ma ga Yezu
na ti tjalay a ahar gatay bu t3dom :
« Maslana hini ti azay ahar gayan akada
nar) Melefit timey ! » 4 Nday tdbu tojalay
ahar nahkay ti Yezu asora ere ye ti to-
jalaki ahar na andava, mak ahi ana tay :
« Majalay ahar gekuli ti abslay do ! Ka-
jalum ahar nahkay ti kamam ? ° Zlozlada
gani ti nohi : “Zlam magudarani gayak ni
moemborfukana” tak day ti nahi : “Cicik-
aba, sawaday” ni aw ? © Ay nawayay ti
kdsorum, nu *Wur ge Mis ti nisliki mam-
boarfapa zlam magudarani ke mis ka had
a. »

Mok ahi ana zal dora naker : « Nohuk :
Cicikaba, za slalah gayak na, ru a

Meciyu 9:14

magam. » 7 Eslini nan nakan écikaba
cokwad, oru a magam gayan. 8 Nahkay
mis macakalavani ni tara tipia ere ye ti
agravu na ti tagra angwaz a. Eslini ta-
zlobay Melefit adaba avia njeda gayan
ana mis ga mahangaraba mis a.

Yezu azalay Meciyu
(Mark 2.13-17 ; Luk 5.27-32)

9 Yezu ara asloka eslina, nan abu akoru
zlam gayan ti epi zal nahan, tozalay nany
Meciy#, nar) abu manjshadani digusa ka
molag mahsl hadam. Eslini Yezu nakarn
ahi ahkado : « Dababiyu nu. » Nahkay
nan nakon écikaba adsboru nar). 10 Kslan
gani Yezu akaba ndam madobay nar ni
toru afa ge Meciy# naken. Toru tinjua es-
lina ti tdzum zlam. Ndam *mohsl hadam
akaba ndam magudar zlam kay td3zum
zlam akaba tay daya. !!Eslini ndam
*Feriziyen tara tipia tay a nahkay ti tahi
ana ndam *madabay Yezu ni ahkado :
« Musi gekuli ni azum zlam ka ahar
bolag akaba ndam mshoal hadam akaba
ndam magudar zlam ni ti kamam ? »
12Yezu nakan ara écia pakama gatay na
ti adom : « Ndam ya ti nday t3bu njalag-
njalag) ni ti toru afa ga zal doktar do,
si ndam ga armawar day kwa ti takoru
afa gani. 13 Melefit Adom a Wakita gayan
bu : “Ere ye ti nu nawayay ni ti, t3-
gri sulum ana ndam ya tocakay daliya
ni ; do ni ti nawayay zlam ya ti tislinu
ni do.” ¥Dagum sorumaba ma gani nana
lala. Adaba nu nara ti ga mazalay ndam
jireni do, nara ti ga mazalay ndam magu-
dar zlam sawap. »

Pakama ga ndora : ma gozogul aki ka
zlam muweni akaba midigweni
(Mark 2.18-22 ; Luk 5.33-39)

14A vad nahan ndam madobay Zen
bay moabaray mis ni tdrokia ka Yezu a,

79:1 Kosa ga Yezu ti Kafarnahum.
9:13 Oze 6.6.

tahi : « Leli m3dbu mages *ndsra, ndam
*Feriziyen ni day tabu togas, ay ti ndam
madoabay kur ni t3ges do ni ti kamam ? »
15Yezu aheangrifer) ana tay, ahi ana tay
ahkado : « Ka ya ti bay ya ti aday wal
ni nday tdbu akaba zlsbaba gayar ni
ti, arana ahali ahar ana zlsbaba ni tata
waw ? Aha ! Ay sarta nahar amara,
atogaskia bay ga wal ni ka tay a. Ka sarta
gani nani day kwa ti atoges ndora.

16 « Yaw mis abi azay azana muweni
asiviyu ana azana gayar) midigweni bi.
Tamal agra nahkay ti, azana maweni ni
ara asakivu azana midigweni ni, mak
molag meguzlehvani ni ara asagakivu.
17Nahkay day mis abaviyu zum new-
neweni e kene-kene midigweni vu ti abi.
Tamal agra nahkay ti, zum new-neweni
ni ara awosa ti ara etezkaba kene-
kene na. Nahkay ti zum ni amadagaba,
maslana nani emizikiba ke kene-kene
na daya. Tebaviyu zum new-neweni ti
e kene-kene muweni vu. Nahkay nday
cueni tagadavu do. »

Wal naharn akaba wur ge mis
godakani nahap dahalayani

(Mark 5.21-43 ; Luk 8.40-56)

18Ka ya ti Yezu nan abu azlapay
nahkay ni ti godakani ga ndam *Zude
nahag arokia, abshadi mirdim, ahi :
« Wur goro dahalayani amoata, amat nihi
huya, ay ti ra, kara kdbaki *ahar ti ap-
gaba. » 19Nahkay Yezu naker écikaba,
tadeboru nar) akaba ndam madsbay narn
ni.

20Fslini wal nahay abu, mimiz
aslokafopa agray vi kru mahar ca. Nag
nakar) ahadakfepgbiyu ka Yezu gwar
kolon mak eénjifin ka ma ga azana ga
Yezu ni. 2! Adaba ahi ana ahar : « Ku
tamal ti ninjifipa ka azana gayan na
nangu ni, nangaba. » 22Yezu ambatvu,
ara épia nag a ti ahi : « Wur goro ni,
zay njoda ; Melefit ahanga kur a adaba
kdfokua ahar a palam. » Ara ahia ma na

ti mimiz ya aslekafspa ni ambrag nap,
angaba huya.

23Yezu Oru énjua afa ga godakani
nakor) a ti adi ahar ana mis dal-dal t3bu
tabah, t3bu tivi cicek. Eslini ahi ana tay :
24« Slokumaba ahalay a, adaba wur ni
amat ndo ; nan abu enji duwir timey. »
Ara ahia pakama ana tay a nahkay ti
teyefin. 2°Yezu nakern ara agaraba mis
na ti ahuriyu a ahay vu, azay ahar ga
wur ni, mak wur ni écikaba. 26 Nahkay
tademoru ma gani a kasa vu, ka had nani
dek.

Yezu ahapgaraba ndam wuluf a cu

27 Yezu ara asloka eslina ti ndam wuluf
cu tadaboru nan, tozlah, tedem : « *Wur
ge Devit, m3suk cicihi ti ! » 28Ka ya ti
Yezu oru énjua a magam a ti ndam wuluf
cueni ni tahadakfoniyu mak Yezu nakey
ahi ana tay ahkado : « Ksfumkua ahar a,
nisliki magray ere ye ti kihindemfua ni
aw ? » Nday nakar) tahaggrifon, tahi : « Iy
Bay geli, kisliki. » 29 Nahkay Yezu naken
enjifip ke eri gatay ni, adem : « Kdfumku
ahar : nahkay Melefit m3gri ere gani ana
kuli akada ya kawayum ni. » 30Eslini
nday nakern tipi divi huya. Yezu alagi
ana tay, ahi ana tay ahkado : « Bumvu
slimi, maslana éci ma gani ba. » 31 Ay
nday naksr) tara taheraya a dala va ti
tonjoki madomoru ma gani ka had nani
dek.

Yezu ahoangaraba zal naharg a
seteni aniviyu azlapay koksah

32Ka ya ti ndam wuluf ni tasloka ni
ti mis ndahay t3zibiyu zal nahan ana
Yezu. Zal nani ti seteni aniviyu, acafona
nar ga mazlapana. 33 Eslini Yezu agari-
aba seteni na ana zal nakesy a, mok
nar) naksr azlapay huya. Mis dal-dalani
ye eslini ni dek tagra ejep gana dal-
dal, tddom : « Day-day mis tipi zlam
akada hini agravu e Izireyel ndo. » 34 Ay
ti ndam *Feriziyer) tddom : « Agariaba

seteni ana mis a ni ti ana njada ga bay
ge seteni. »

Mis ti nday akada tombambak
ya bay majoagay tay abi ni

35Yezu asawaday a kesa godédkani bu
akaba a kasa cib-cibeni bu. A kasa ya ti
énjua ni va lu ti acahi zlam ana mis a
ahay ga *mahoaggalavlii Melefit gatay ni
bu. Ahi *Ma Muweni Sulumani aki ka
*Moagur ge Melefit ana tay, ahapgaraba
ndam ya tebesey do na dek akaba ndam
dora gorgerana dek. 36Nan naken ara
épia mis dal-dalani na ti tasia cicihi a.
Adaba nday akada ga tombombak ya
ti bay majogay tay abi ; tamotabkaba,
njoda afon ka tay va bi ni. 37 Nahkay ahi
ana ndam madabay nar) ni ahkado : « Mis
ya ti tici pakama goro fag) ndo ni ti nday
kay, nday akada ga zlam ya ti tabaz a veo-
dar) bu ni, ay ti ndam mabaz zlam ni tabi
kay bi. 38 Nahkay si kahsggalum Mele-
fit Bay ga vadan ni ti m3slarbiyu ndam
mabaz zlam a vadar) gayar bu. »

Ndam madsbay Yezu
kru mahar cueni ni

(Mark 3.13-19 ; Luk 6.12-16)

1 O Yezu azalakabu ndam n}adabay

nag) kru mahar cueni ni. Ara aza-
lakabé tay a ti avi njoda ana tay ga maga-
riaba seteni ana mis a, ga mahoargaraba
mis a armowar gorgorani ba dek akaba
ga mahongaraba ndam dora gorgesrana
dek. 2Slimi ga ndam *asak gayar kru
mahar cueni ni nday hi : Simu adi slimi
Piyer, wur ga monani Andre, baza ge
Zebede ata Zek nday ata wur ga monani
Zen, 3Filip, Bartelemi, Tumas, Meciyu
bay ya ahsal hadam ni, Zek wur ga Alfe,
Tade, 4Simu nan bsla ga ndam ya
takadvakivu ka had gatay ni, nahag ni
ti ni Zudas Iskariyot nan ya égi bay
masakumoru Yezu ni.

Yezu aslor ndam madabay nap
kru mahar cueni ni

(Mark 6.7-13 ; Luk 9.1-6)

5Nday kru mahar cuaeni hini ti Yezu
aslororu tay, ahi ana tay ahkado :
« Kodegum afa ga ndam jiba ndahan
ba, kddegum a kesa ga had *Samari vu
ba daya. ®Ay dogum ti afa ga ndam
*Izireyel nday ya ti akada tombambak
mijeni ni. 7Ka ahar divi nahema, humi
ana mis ahkado : “*Magur ge Melefit
énjia wudak.” 8 Hongarumaba ndam ya
tebesey do na, heggarumaba mis e kisim
ba, hengarumaba ndam ambolak a, garu-
miaba seteni ana mis a daya. Melefit
avi zlam ana kuli ga sulum, lekulum
day vumi ana mis ga sulum bilegeni. »
9 Ahi ana tay ahkado : « Kadogum nihi
nahoma, kdzum zlam a ahar vu ba ;
ku gru, ku evirzegena, ku siggu day
kdhslum e zlembi vu ba. 19 Ku mbolu, ku
enduwi cu cu, ku kimaka, ku aday day
kahalum ba. Adaba bay magray tuwi ti
agoski tovi zlam mazumani.

¢ Ka ya ti ekinjumiya a kosa
godakani va ahkay do ni a kasa guziteni
va nahoma, desbum maslarna ya ti agask-
abu kali di ni. Tamal kadumia ahar a
ti njohaduma eslina ; kambatum ahay
nahag ba duk abivoru ana vad gekuli
ya akoslokuma ni. 12Ka sarta ya akshu-
rumiyu a ahay vu afa ge mis nahama,
grumi sa, humi : “*Sulum ge Melefit
m3labu akaba kuli.” 13Tamal ti ndam
ga hud ahay nani togoaskabd kuli a, tis-
lia mangoat sulum a ti sulum gekuli ni
amalobu akaba tay. Ay tamal ndam ga
hud ahay nani tisli maggat sulum do ni ti
sulum gekuli ni amaggakia ke kuli zlam
gekuli a. 14 Tamal ndam ga hud ahay ni
ahkay do ni ga kesa ni togaskabu kuli
do, tawayay miciki pakama gekuli ni ana
kuli do nahama, slokuma eslina. Ka ya ti
kaslokuma ni ti tekumkaba had ga kasa

gatay na ka asak gekuli a. "1>Nohi ana
kuli nahama, ka fat ya ti Melefit agray
seriya ni ti ku ndam *Sodom akaba ndam
*Gomor naggu ni seriya ge Melefit ya
amagrafona ka tay a ni ti ngulum emisli
ga ndam ga kasa gani nani ya tagaskabu
kuli do ni do. »

Daliya ya ti amara kama ni
(Mark 13.9-13 ; Luk 21.12-17)

16 Yezu ahi ana tay keti : « Dogum.
Nihi ti naslaroru kuli e kidi) ge mis vu
akada ga boza tembak e kidin ga kora
gili bu ni. Nahkay njeshuma akada ga
gavag na, njohaduma kudufa akada ga
kurkoduk na. 17 Bumvu slimi, adaba mis
atogas kuli, atoru ana kuli ka molar) ge
seriya. Atozleb kuli ana kurupu a ahay
gatay ya *tahapgalavii Melefit ni bu.
18 Atagrafopa seriya ké kuli ké meleher
ga godikani ga ngumna akaba babay
a, adaba lekalam ndam goro. Nahkay
ti nday gani etici ma gekuli ya aka-
zlapumku ni, mis ndahary ya ti nday
ndam *Zude do ni etici daya. 1°Ka ya
ti atogas kuli, atoru ana kuli ka molan
ge seriya nahama, ere ye ti akodomum
ni akaba slala ga ma ya akedemum ni
aholi ahar ana kali ba. Ka sarta nani Mel-
efit amahi ere ye ti aksdomum ni ana
kuli. 20 Akodomum ma nani ti lekulam
lekulameni do ; amazlapay ti Masuf ga
Bop gekuli ya e kali bu ni. 21 Ka sarta
gani nani ti mis atesskumoru baza ga
mor gatay ti tdbazl tay, ata bar) ga baza
day atesekumoru boaza gatay. Baza ti ni
etizirey ata ban gatayani akaba ata marg
gatayani, atesokumoru tay ti tabazl tay.
22Mis dek etizirey kuli adaba lekulam
ndam goro. Ay ti maslana ya ti amom-
brap nu do duk abivoru ana vad ga man-
dav ga sifa gayan ni ti Melefit amahan-
gay nar. 23Ka ya ti atogri daliya ana

kuli a kasa bu nahama, cuhwumoru a
kosa nahar) vu. Nohi ana kuli nahama,
wudaka kendeverinpum masawadabana
kosa ga had Izireyel a ti nu *Wur ge Mis
ninjia andava.

24 « Maslana ya acahay zlam ni ti atam
bay ya ti acahi zlam ni do. Evidi day
atam bay ya ti agur nan ni do. 25 Maslana
ya ti acahay zlam ni, tamal asora zlam
akada ga maslana ya ti acahi na ti ti-
gia kala-kala. Evidi day tamal égia kala-
kala ata bay ya ti agur narp na ti es-
lia gayan a. Tamal Bay ahay ni tekedi
tohi “Nak *Belzebul” ti, ndam gayary ni
ti atohi mam ana tay do mam ? »

Tagrafopa aggwaz a ti ka way ?
(Luk 12.2-7)

26 Yezu adom keti : « Kdgrumfona ang-
waz ké mis nday nana ba. Adaba zlam
mangahani ni dek emipivu ; ma marg-
gahani ni dek emicivu. 27 Nahkay ma
ya ti nohi ana kuli a melag zi-zigeni
bu ni dek, doamumaya vay-vay a malar
masladani ba. Ma ya ti tohiviyu ana kuli
e slimi vu ni ti zlahum ana nar) kay-kay
ka ahar ga homa. 28 Kdgrumfona angwaz
ka ndam ya takad mis na ba, adaba sifa
ge mis ya andav day-day do ni ti tijip
koksah. Grumfona angwaz a ti ka Bay ya
ti esliki mizligiyu mis a *dsluv ga aku
vu ni. Aku gani nani ti azum mis, ejig
sifa gayar ga kanpgay-kangayani daya.
29 T3bu tasekum edidin cib-ciBeni ca ana
singu balag bi aw ? Ay seruma, edidin
nday nani ti, tamal Bany gekuli avay divi
gani ndo ni ti ku balay day amat do.
30 Lekulum day ku mahor ga ahar gekuli
nangu ni Melefit dcalaba dek. 3! Nahkay
kagrum aggwaz ba, ku edidig kay day
katamuma tay ke eri ge Melefit a.

32 ¢ Nohi ana kuli nahoma, ku way way
do tamal adom vay-vay nar mis goro ke

710:14 Mostukkaba had ga kasa ki asak a ti adafaki tombsrbu ndam ga kesa ni,

tawayay tay va do.

meleher ge mis ti, nu *Wur ge Mis day
anadom vay-vay nan mis goro ké mele-
her ga Baba, nag ya a hud melefit bu ni.
33 Ay maslana ya ti adom nan mis goro
do nahama, nu day anadom nar) mis goro
do ké meleher ga Baba nay ya e melefit
bu ni. »

Yezu ara ga medekaba mis a
(Luk 12.51-53 ; 14.26-27)

34Yezu adom keti : « Lekalum kdds-
mum nu nara a duniya va ti, ti mis tan-
johad e kidin gatay bu ana sulumani
aw ? Aha ! Nu nara ti, ti mis tizirevu
sawan. 3°Nu nara ti ga medekaba wur
ata bepgana, wur dahalay ata moapana,
wal ga wur day nday ata mon ga
zal gana. 36Ku way way do ndam ga
hud ahay gayar etigi ndam ezir gayar).
$37 Maslana ya ti awayay bapani ahkay
do ni mopani atam nu nahoma, esliki
migi mis goro do. Maslana ya ti awayay
wur gayar zalani ahkay do ni wur gayar
walani atam nu nahama, ésliki migi mis
goro do. 38 Maslana ya ti agoskabu daliya
do ni ti esliki migi mis goro do. Ku
tamal tawayay *madarfon) nan ka ton-
dal napgu ni, ahar adem madsbay nu.
Tamal agray nahkay do ni ti esliki migi
mis goro koksah. 39 Maslana ya ti adom
ajogur sifa gayar ti amet ba ni ti emi-
jin. Ay maslana ya ti emijig sifa gayan
azuhva nu ti amajogur sawar), amoat day-
day do. »

Zlam ya ti Melefit amavi
ana mis ga sulum ni

(Mark 9.41)

40 Maslana ya ti agoskaba kuli a ni
ti ageskaba nu a daya ; maslana ya ti
ageskaba nu a ni ti agaskabu nu cilig do,
agoskaba Bay ya ti aslorbiyu nu na daya.
4l Maslana ya ti agoskab4d bay mahan-
garay *pakama ge Melefit a adaba asora

maslaga nani bay mahspgaray pakama
ge Melefit ti, nag day Melefit amovi
zlam ya ti tovi ana ndam mahengaray
*pakama ge Melefit ni. Maslana ya ti
agoskabd mis ge Melefit jirena adaba
asora maslana nani mis jireni ti, Mele-
fit amavi zlam ya ti tavi ana ndam jireni
ge Melefit ni. 42Noahi ana kuli nahama,
ku way way do tamal acehiaya yam lin-
lipena e hijiyem va ana bay madsbay
nu guzitena ku bslan na adaba asera
maslana nani bay madebay nu ti, Melefit
amovi zlam azuhva zlam gayary ya agray
ni, amagojazlki ahar do. »
1 1 Yezu ara endeverina mohi ma
ana ndam madabay nar) kru ma-
har cueni na ti asloka oru ga macahi
zlam ana mis ka had nani akaba ga mahi
ma ge Melefit ana tay.

Zer) bay mabaray mis
ni aslorkioru mis ka Yezu
(Luk 7.18-35)

2Zen bay mabaray mis ni nan avu a
dangay bu. Ara écia tuwi ge *Krist ya
agray na ti asleroru ndam madsbay nag
ndahan, 3awayay ti t3hi : « Nak ti *Bay
gadakani ya amara ni tok, day ti mahs-
tay maslana naharn aw ? » 4Nday naken
toru tinjua afa ga Yezu a ti t3hi ma gani,
mok Yezu ahepgrifon ana tay, ahi ana
tay ahkado : « Dogum kangahadumi ana
Zey zlam ya ti kicam akaba ya kipum
ni. SHumi : “Ndam wuluf tdbu tipi divi,
ndam dera tesawaday lala, ndam am-
balok tigia mis njolatana, ndam mak-
waya tici slimi, mis ya tdmat ni taggaba,
ndam talaga day ticia Ma Muaweni Su-
lumana.” ®Humi keti : “Maslana ya ti
gjikia ke divi azuhva nu a do nahama,
mamarvu.” »

7Ndam ya ti Zen aslerkibiyu tay ka
Yezu ni tara tasloka ti Yezu azlapaki ke
Zer), ahi ana mis dal-dalani ni ahkado :

§10:36 Moanjay Mise 7.6.



Meciyu 11:8

« Kddegum a hud gili vu ti ga mip-
ibiyu mam ? Kipumbiyu ti mavram ya
amad adaday ni tok ? 8 Do ni ti kadagum
kipumbiyu ti mam ? Mis mebakabu
azana sulumani akada ga bay ni tok ?
Aha, ndam ya tabakabu azana ga singu
kayani ni ti nday a ahay ga babay
bu timey. ?Ay ti kddogum Kipumbiyu
ti mam ? Kipambiyu bay mahengaray
*pakama ge Melefit aw ? Iy, nag gani.
Nohi ana kuli nahoma, nap ti atama
bay mahengaray pakama ge Melefit a.
10 K3saruma, abu maboakiani a Wakita ge
Melefit bu, Melefit ahi ana Bay godakani
ya amara ni nahkay hi :
“Nihi ti nu n3dbu naslsroru bay moasler
goro nahar) kama gayak
ti maslamatukkabu divi.” **

« Maslana ya ti Melefit aslorbiyu ni ti
Zen. 11Nohi ana kuli nahoma, Zen bay
mobaray mis ni ti atama mis ya tiwi tay
na dek ana godakana. Ku tamal nahkay
nangu ni, bay ya ti nar) guziteni ge mis
dek a *Magur ge Melefit bu ni ti atama
naj a. 12Kwa ka sarta ya ti Zeny bay
mabaray mis ni adomki ma ka Magur ge
Melefit abivaya ana kana, Magur ge Mel-
efit gani akoru kama kama ana njada ;
ndam njoda-njodani tohuriyu. 13 E *Divi
ge Melefit ya Muwiz abaki ni bu akaba a
wakita ga ndam ndahan ya tahspgaray
*pakama ge Melefit ni bu dek ti t3bu
todomki ma ka Mogur gani nani, duk
abivu ana sarta ge Zer) bay mabaray mis
ni. 14 Ahar adom gosumkabu ma goro ni :
Zen ti nani Eli ya ti Wakita ge Melefit
adsm amanga ni. 15Maslana ya ti slimi
afon nahoma, mici lala ! »

16Yezu ahi ana tay keti : « Mis ye e
hini vu ni ti nagurfon tay ka way ? Nday
akada way ? Nohi ana kuli nahoma,

nday akada ga baza manjohadani e mite
bu ni. Nday ndahar) tshi ana ndahary
ni ahkado : 17 “Mivia slelim ana kuli a,
day kahobumfoy ndo ; midia limis ge
kisim ana kuli a, day kitawam ndo.”
18N3dom nahkay ti adaba Zen ara ti
azum *dipery do, ési zum do. Nahkay
tadom seteni aniviyu. 12 Nu *Wur ge Mis
ti ni nara. Nara ti nu nabu nazum dipen,
nabu nisi zum. Nahkay mis tadsm nu zal
hud, navi vu goro ana zum. T3dom nu
zlaba ga ndam *moahal hadam akaba ga
ndam magudar zlam ndaharg. Ay ti Mel-
efit adafaki masor zlam gayarn ni jireni ti
ana tuwi gayarn ya agray ni. »

Ndam ga kesa gorgorani
ndaharn atasay cicihi

(Luk 10.13-15)

20 Eslini Yezu nakar alogi ana ndam ga
kosa gorgorani ya ti agray zlam magray
ejep ahar godakani eslini ni ; alogi ana
tay ti adaba tambatkaba majalay ahar
gatay a ndo. 2! Adom : « Akesum cicihi,
ndam Korazig ! Akasum cicihi, ndam
Beceyda ! Adaba mam, nagra zlam a
kay ya mis tipi day-day ndo na a kasa
gekuli ba. Tamal nagray zlam nday nani
e Tir ahkay do ni a Sidor) nahoma, amal
ndam ga kesa nday nani toambrana zlam
magudarani gatay na kwa ahaslana an-
dava. Amal tambatkaba majalay ahar
gatay a, tabakabd mbolu ka vu a akada
ga azana na, tabakabiyu viti ka ahar
a. 722 Ay nohi ana kuli nahama, ka fat
ya ti Melefit amagray seriya ni ti seriya
ya ti amagrafona ka ndam Tir akaba
ndam Sidon a ni ti ngulum, emisli gekuli
ni do. ¥23Lekulum ndam Kafarnahum,
kohumi ana ahar akadagum e melefit vu
aw ? Aha ! Akodegum ti ka molar ge

**11:10 Malasi 3.1.

11:21 Mabakabu buhu akaba mebakabiyu viti ka ahar ti adafaki mis titawi, tahan-

galay Melefit, togri kam-kam.

#11:22 Ndam Tir ti ndam ge elimeni, t3sar Melefit do. Ndam Sidor) day nahkay.

*kisim sawar). Adaba mam, nagra zlam
kay ya mis tipi day-day ndo na a kesa
gekuli ba. Tamal nagray zlam nday nani
a *Sodom nahema, ku kani day amal
kosa nani nar) abu kekilena zlam gayan.
24 Nohi ana kuli ka fat ya ti Melefit agray
seriya zla nahoma, seriya ya ti ama-
grafona ka ndam Sodom a ni ti ggulum,
emisli gekuli ni do. »

Maslana ya ara afa ga Yezu a
ti afpgoat mapasabana

(Lak 10.21-22)

25Ka sarta gani nani Yezu azlapay,
adom : « Nazlobay kur, Boaba goro ni,
nak Bay moagur molan ya e melefit bu
akaba moalar) ya a ga had ni dek. Na-
zlobay kur ti adaba kangahkia zlam nday
nana ka ndam mosor zlam a akaba ka
ndam ya tijegga tosora zlam a ni, kads-
fikia ana ndam ya tasar zlam do akada ga
baza cib-cibeni na sawar. 26 Iy Baba goro
ni, kagray ka mawayay gayak nahkay ti
komara ana nar) a palam. »

27 Adam keti : « Baba avua zlam na dek
a ahar va. Nahkay maslana ya aser Wur
ge Melefit nar) way ni ti maslana gani
abi ; si Banani cilin. Yaw maslara ya asar
Bar) goro nar) way ni ti maslana gani abi,
si nu Wur gayar) akaba ndam ya ti nu
Waur gayar) ni nawayay nadofiki nag ana
tay ni cilip.

28« Lekulam ya ti kamotabuma ga
mazay zlam moadasani ni ti doguma dek
afa goro a. Nahkay ti nu anavi mapasa-
bana ana kuli a. 29 Gosumkab4 ma goro
ya nahi ana kuli grum na akada slasla ya
togaskabu tobaki zuk ka tay ni ; cahum
zlam afa goro. Adaba nu kudufa, nagri
daliya ana kuli do ; akepasumaba afa
goro zlam gekuli a. 30 Adaba zlam ya ti
nafaki ke kuli ni ti kozum tata. Zlam ya
nazokiyu ke kuli ni day adsski ke kuli
do. »

Yezu agur vad mapasabana
(Mark 2.23-28 ; Luk 6.1-5)

1 2 A vad *mopoesabana nahan ba ti

Yezu akaba ndam madabay narn
ni tdbu taslokaba a vadar) ga *alkama ba.
Ay ti lawir abu awar ndam madabay nar
ni. Eslini t3njoki ka meheboru alkama
ni, tahapadoru bsza gani. 2Ndam *Fer-
iziyer) ni tara tipia tay a nahkay ti tahi
ana Yezu ahkado : « Bay Melefit adom
e *Divi gayan ni bu : “K3grum tuwi a
vad mepasabana ba ba” ti, nihi ti ndam
madsbay kur ni tagray timey ! » 3 Yezu
ara eécia ma gatay na ti ahi ana tay : « Ke-
jengum ere ye ti Devit agray ni ndo aw ?
Ahaslani Devit akaba ndam gayar) lawir
awora tay a, 4 nahkay ahuriyu a ahay ge
Melefit vu, azay *diper ya tafokadi ana
Melefit ni. Devit naken azum, mak avi
ana ndam gayan ni tdzum bilegeni. Ay
ti Melefit adom e Divi gayag ni bu, mis
ndahan t3zum diper nani do ; si ndam
*mangalabakabu mis akaba Melefit ni
day kwa ti tozum. >Magray tuwi a vad
mopasabana ba ti Melefit acafena mis e
Divi gayar) ya Muawiz abaki ni ba. Ay ti
abu mobokiani a wakita nani bu ku a
vad mapasabana ba ndam mangalabak-
abu mis akaba Melefit ni tagray tuwi a
*ahay godakani ge Melefit ni bu, tacalki
tay ka zlam magudarani do ni ti, ke-
jengum ma gani ndo waw ? ®Nohi ana
kuli nahoma, maslaga ya ti atam ahay
ge Melefit ni, nan abu ahalay. 7 Pakama
abu mobakiani a Wakita ge Melefit bu
nahkay hi : “Ere ye ti nu nawayay ni ti,
tdgri sulum ana ndam ya tocakay daliya
ni ; do ni ti nawayay zlam ya ti tislinu
ni do.” Y"Tamal kdssrumaba hud ga ma
hina ti, ngay ndam ya tagudar arana ndo
ni tagudara zlam a ti akal kademum do.
8 Adaba Bay ya ti adom tAgray zlam hini

1112:7 Oze 6.6.

a vad mopoasabana ba ni ti nu *Wur ge
Mis. »

Yezu ahoaggaraba zal nahay
ahar boalap mikulfipana

(Mark 3.1-6 ; Luk 6.6-11)

9Yezu asloka eslina ti ara ahuriyu
a ahay gatay ya *tahopgalavu Mele-
fit ni vu. 19Eslini zal nahan nan avu
ahar mikulfinana. Mis ya t3bu eslini ni
tawayay tacalki Yezu ka zlam magu-
darani, nahkay tahi : « E *Divi ge Mel-
efit ya Muawiz abaki ni bu ni ti Mele-
fit ava divi a ti tdheggaraba mis a vad
*mopasabana ba waw ? » 11 Eslini Yezu
ahi ana tay ahkado : « Way e kidin gekuli
bu nag abu ana tembak gayarn balan mak
tombak ni adiya e evid va a vad mapas-
abana ba ti azaya do ni way ? 12Ay ti
mis hihirikeni ti atam tembak do waw ?
Nahkay ti e Divi ge Melefit ya Muwiz
abaki ni bu ni ti Melefit avia divi ana
mis ga magray sulum a vad mapasabana
ba. » 13Mok Yezu naken ahi ana zal ya
ti ahar mikulfinana ni ahkado : « Tal-
biyu ahar gayak ni. » Ara atolikabiya ti
ahar gayan ni aslamalava egia sondub-
sondubana akada nahan na. !4 Nahkay
ndam *Feriziyer ni taharaya a ahay ni
ba ni ti taggasvu, tagray sawari ahoma-
mam ti tijin Yezu ni.

Yezu ti nag) bay mogri
tawi ana Melefit

15Yezu ara écia sawari gatay na ti as-
loka eslina, oru ka malan nahar. Nahkay
mis dal-dal tadeboru nary mak nar nakar
ahoaggaraba ndam ga armewor na dek.
16 Ay ti alagi ana tay adam : « Kddofum
nu ba. » 17 Zlam gani nani agravu dek
ti, ti pakama ga Bay Melefit ya ahi ana
bay maherngaray *pakama gayay Izayi ni
magravu. Pakama gani nani ti nihi :

18 ¢ Bay magru tuwi ya nddskiba ni ti nan
hi, nawayay nar dal-dal ;

mabaruv goro amarvu ana nag dal-dal.

Anavi Masuf goro mok amohi ma ge jiri
goro ana mis ga had ni dek ;

19 amalagavu akaba mis do, amavalahay
do,

maslaga emici ma gayar kwaga kwana
a dala bu do.

20 Emehebkaba mavram ya awayay ahub
wudak na do.

Emimetip aku ge cepgel ya awayay amat
wudak ni do.

Amagray nahkay, duk abivoru ana vad
ya ti mis ga duniya dek tdgaskaba
jiri ge Melefit a ni.

21 Mok mis ga had ni dek atafoki ahar ka
nan, atadom amahangay tay. 58 »

Yezu ti agray tawi ana njada ge
Melefit tok, ana njoda ge Seteni aw ?

(Mark 3.20-30 ; Luk 11.14-23)

.....

Yezu. Maslana gani nani ti seteni ni awu-
lufa nag a, acafena nar ga mazlapana
daya. Yezu nakesry ahepgaraba maslaga
nana ; maslana nani azlapay, épi divi.
23Mis dal-dalani ye eslini ni dek tara
tipia ti agria ejep ana tay a dal-dal,
todem : « Maslaga hini ya ahsgpgaraba
mis a ni ti wur ge Devit do waw ? »
24Ndam *Feriziyer ni tara ticia ma na
ti todom : « Maslana hini agariaba seteni
ana mis a ti si ana njoda ge *Belzebul
bay ge seteni ni kwa. » 25 Yezu ara asora
ere ye ti tojalaki ahar na ti ahi ana tay
ahkado : « Tamal ndam ga had nahay
nday ndayani takadvu e kidi) gatay bu
ni ti mis akaba zlam ga had gani etigi
ahar. Nahkay day tamal ndam ga kssa
ahkay do ni ga hud ahay takadvu e kidin
gatay bu ni ti kesa gani ahkay do ni hud
ahay gani anpgoru kama do. 26 Nahkay
day tamal *Seteni agariaba seteni ana

§812:21 Izayi 42.1-4.

mis a ti njoda gayarn edeva ; égia nahkay
ti angoru kama ti ahomamam ? 27 Ay
tamal nu nagariaba seteni ana mis ana
njoda ge Belzebul a ti ndam geksuli ni
tagariaba seteni ana mis a ti ana njoda
ga way ? Nahkay zlam ga ndam gekuli
gekuleni ya tagray ni ti adafaki ere ye ti
kddomum ni ti ma ga malfada. 28 Nagari-
aba seteni ana mis a ti ana njada ga *Mo-
suf ge Melefit a sawar). Goro ya nagray
nahkay ni ti adafaki *Magur ge Melefit
eénjikia ke kuli a andava. »

29Yezu adom Kketi : « Mis ahuriyu a
ahay ge mis njeda-njedani vu ti moak
aholfonga zlam gayary a monjod mdwal
nag ti agravu koksah. Si tamal awsla
naf a day kwa ti ahslfonja zlam gayarn
a. 30Maslanga ya ti nar) abi akaba nu
bi nahoma, nar) zal ezir goro. Nahkay
maslana ya ti ajenaki nu ga mazalubiyu
mis do nahama, agarafua tay a sawarn.

31 « Nohi ana kuli nahama, zlam magu-
darani ge mis ya ti tagudar ni dek ak-
aba ndivey ya ti tindivi Melefit ni dek ti
Melefit ambarfona ka tay a. Ay maslaga
ya ti endivi Masuf gayan ni ti magudar
zlam gayar) nani ti Melefit amomborfaga
do simiteni. 32 Maslana ya ti adomku ma
magadavani ka nu, nu *Wur ge Mis ni ti
Melefit amombarfoga zlam magudarani
gayan nana. Ay maslana ya ti ademki ma
magadavani ka *Masuf Njslatani ni ti ku
ka sarta hini Melefit ambarfona do, ku
ka molan muweni ya Melefit amagraya
ni day amamborfana do. »

Mongohaf ti tosorkaba ana baza gana
(Luk 6.43-45)

33Yezu adam keti : « Nodom nahama,
tamal mengohaf sulumani ti baza gani
day sulumani. Ay tamal mangohaf magoe-
davani ti baza gani day magoedavani.
Nahkay moerngohaf ti tosorkaba tay ana
baza gatayana. 34 Lekulum ti medékw !

Lekulam ndam magadavani, kadsmum
ma sulumani tata waw ? Adaba pakama
ya ti ahoraya a ma ge mis ba ni ti
asabikia ka mobaruv a palam. 35 Nahkay
mis sulumani azaya zlam sulumana a
zlam marngahani sulumani ya aniviyu a
moabasruv bu ni, mis magoadavani ti ni
azaya zlam magoadavana a zlam manga-
hani magadavani gayar ba. 36 Nohi ana
kuli nahoma, ka fat ya ti Melefit am-
agrafona seriya keé mis a ni ti ku way
way do amahangarfar ka pakama gayar
magadavani ya adom ni dek. 37 Adaba ka
fat ge seriya nani emizli kur ti pakama
gayak ya kadom ni ; amewsal kur ti
pakama gayak ya kadom ni daya. »

Ere ye ti Melefit adafaki ana Zonas ni
(Mark 8.11-12 ; Luk 11.29-32)

38 Eslini ndam *masor Wakita ge Mel-
efit akaba ndam *Feriziyer) ndahay tshi
ana Yezu ahkado : « Musi, mawayay ti
griaya ere ye ti mipi day-day ndo na ana
leli a. » 3°Yezu ahi ana tay ahkado :
« Ndam ye e hini vu ni ti ndam magudar
zlam, tafoki ahar ke Melefit do, tawayay
tdgriaya ere ye ti mis tipi day-day ndo
na ana tay a. Ay ere ye ti tihindi ni
ti Melefit amagri ana tay do simiteni.
Melefit amoadafiki ere ye ti adafaki ana
Zonas bay mahengaray *pakama gayarn
ni ana tay cilir. 4° Akada ga Zonas ya an-
johadviyu a hud ge kilif vu vad mahkar
ni ti, nu *Wur ge Mis day anagraviyu vad
mahkar a had vu. "1 Ka fat ya ti Melefit
amagrafona seriya ké mis a dek nahama,
ndam Niniv eticikaba akaba mis ye e
hini vu na, atohi ana mis ye e hini vu ni
“Lekalum ndam magudar zlam.” Adaba
mam, ndam Niniv tara ticia pakama ga
Zonas ya ahi ana tay na ti tambatk-
aba majalay ahar gatay na. Ay ahalay
ti mis abu atama Zonas ana gadakana

“12:40 Monjay Zonas 2.1.



Meciyu 12:42

ti kasorum do aw ? ™2Ka fat ge seriya
nani ti bay walani ya agur had Seba ni
emicikaba akaba ndam ye e hini vu na,
amohi ana tay : “Lekelém ndam magu-
dar zlam.” Adaba mam, bay gani nani
écikbiyu kwa ke sliri ga moalar) ga mara
maobi slimi ana pakama ga Salomor) bay
mosar zlam ni. Ay ahalay ti mis abu
atama Salomory) ana gadakana ti kassrum
do aw ? »

Seteni aslokiaba ana mis
a ti apgwiviyu tata

(Lak 11.24-26)

43Yezu adom keti : « Tamal ti seteni as-
lakiaba ana mis a ti, akoru a hud gili vu
ka moalar) ya ti yam abi ni, adebay malar
manjohadani. Ay anget msolag man-
johadani do ; 44nahkay ti adom : “I)gu-
lum negguvoru a aray goro ni vu zlam
goro.” Ara énjia ti ahuriyu adi ahar ana
arop ni maslodabana, maslamalabana
lala. 4°Eslini nan naken asloka akoru
azalakivabiyu seteni ndahan adeskala,
nday nani dek tatam nar) ana cuday. Mak
nday nakay dek tara tohuriyu, tanjoshad
a arog ni bu. Nahkay maslaga nani ti
manjohad gayar ni egi ngulum gayar) ya
ahaslani ni keti. Mis magadavani ye e
hini vu ni day ategri ana tay ti nahkay. »

Ndamam ndam ga hud ahay ga Yezu
ededin ededipgeni ni mam ?

(Mark 3.31-35 ; Luk 8.19-21)

46 Ka ya ti Yezu nan abu azlapi ana mis
dal-dalani ni ti moar) ga Yezu akaba boaza
ga may ga Yezu tara, nday t3bu e mite
bu tawayay tohi ma. [47 Nahkay maslana
nahar) ahi : « Ata muk akaba baza ga muk
tdbu e mite bu, tihindi kur. »] 48 Yezu
ahanggrifan, ahi ahkado : « Magy goro ti
way ? Boza ga mmawa ti ndamam ? »
49 Mok Yezu naker) éduki ahar ka ndam
madabay narg ni, adom : « May goro ak-

aba baza ga mmawa nahama, nday hini.
50 Adaba maslana ya ti agray ere ye ti
Bag) goro nay a hud melefit bu awayay
ni ti, nan nani ti wur ga mmawa zalani,
bi walani, mmawa daya. »

Bay mabshad hilfi ga zlam
(Mark 4.1-9 ; Luk 8.4-8)

1 3 Ka fat nani Yezu aharaya a ahay

ba, oru anjohad ka govay ga
dsluv ni. 2Eslini mis kay toru ka govay
gayar). Nahkay nan naken kay acsliyu
a *slalah ga yam vu anjohadviyu digus.
Mis dal-dalani ni ti ni nday ka dsg-dan.
3 Yezu nakon ahi ma ana tay gargori kay
ana ma *gozogul, adom : « Maslaga na-
har) aharaya oru e gili ga mabshad hilfi
ga zlam. 4Nan abu abshadoru hilfi ga
zlam ni ti bal gani adsgoru e divi bu.
Nahkay edidin tara tSndaba. >Bal gani
keti adagoru ka palad ya had ahacaki ni.
Afstaya huya, adaba had aki ka pelad
ni kay bi. © Ara afotaya, fat ara avadia ti
ehirigaba adaba abiyu sliri a had vu kay
ndo. 7 Bal gani keti adagiyu a adak vu.
Ka ya ti afataya tabu todekkabu nahama,
adak ni téngecekaba. 8 Bal gani keti adoa-
goru ka had sulumani. Ara afotaya ti abi
baza. Balar) gani abi baza dir, balar gani
keti baza kru kru muku, nahan ni ti ni
kru kru mahkar. » ?Yezu adom keti :
« Maslaga ya ti slimi afog ni ti mici lala. »

Yezu adom ma ana
ma gozogul kwa ti kamam

(Mark 4.10-12 ; Luk 8.9-10)

10Ndam madsbay Yezu ni tdhadak-
fongbiyu ka Yezu, t3hi ahkado : « Kahi
ma ana tay ana ma *gozogul kwa ti ka-
mam ? » 1! Ahangrifor ana tay, ahi ana
tay ahkado : « Lekulum ti Melefit ads-
fikiaba zlam maggahani aki ka Magur
gayan na ana kuli a, ti kdsorum. Ay
nday ti adofikiaba ana tay a vay-vay ndo.

712:41 Niniv ti kesa gadakani ya Melefit aslororu Zonas eslini ni (Zonas 1.2).

12 Adaba maslana ya ti zlam gayan abu
ni ti atovikivu, amalabu ana zlam dal-
dal asabay. Ay maslana ya ti zlam gayarn
abi nahoma, ku ere ye ti afoy) ni day
atozafana. 13 Nohi ma ana tay Ana ma go-
zogul nahkay ti adaba ku tamal taman-
jalap ka zlam lala nangu ni tipi do ; ku
tamal tobi slimi ana pakama lala naggu
ni tici do.

14« Gatay ya tdbu tagray nahkay ni
ti pakama ge Izayi bay mahengaray
*pakama ge Melefit ya adsmbiyu ni
agravu. Adom :

“Ku tamal kobumi slimi ana zlam lala
nangu ni ekicam do.

Ku tamal kemenjumloy ana zlam lala
nangu ni ekipum do.

15 Adaba mis nday ndani ti ma ya nahi
ana tay ni étiri ana tay do simiteni,

adaba tirika slimi gatay a, tabakabd eri
gatay a.

Tagray nahkay ti, ti tici zlam ba, tipi divi
ba, tdsor zlam ba ;

tawayay ti tambatkaba majalay ahar
gatay a ba daya.

Tamal tambatkaba ti akal nahsgga tay
a”*

16 ¢ Ay lekulum ti marumvu adaba eri
afon ke kuli, kipum divi ; slimi day t3fan
ké kuli, kicam zlam. 17Nohi ana kuli
nahoma, ndam mahengaray *pakama ge
Melefit kay akaba ndam jireni kay ya
ahaslani ni tawaya mipia ere ye ti kipam
na, ay ti tipi ndo. Tawaya micia ere ye ti
kicam na, ay ti tici ndo. »

Yezu adafaba ma gozogul ga bay
maboahad hilfi ga zlam na

18 « Ay lekulum ti bumi slimi ana ma
ya ti ma *gozogul aki ka bay mabshad
hilfi ga zlam ni awayay ademki ni.
19 Tamal mis tobi slimi ana pakama ya
todomki ka *Magur ge Melefit ni, tici do
ni ti, nday akada divi ya hilfi ga zlam

adogaki ni. *Seteni ara aholiaba pakama
ya ti tdgoskabu na ana tay a. 20 Mis nda-
har) day t3bu, nday akada pslad ya hilfi
ga zlam adoegaki ni : ticia pakama ge
Melefit na ti togeskabu ana momorani
huya. 21 Ay pakama nani ahuriviyu ana
tay a mabaruv vu do, akada ge sliri ya
ti toru a had vu do ni ; toegeskabu ti
ga hayanani. Tamal zlam zlszladani adia
ahar ana tay a, ahkay do ni mis togri
daliya ana tay azuhva pakama ge Mel-
efit ni ti tambran huya, t3geskabu va do.
22Mis ndahan tdbu, nday akada hilfi ga
zlam ya ti adiyu a hud ga adak vu ni :
ticia pakama ge Melefit a ti togaskabu.
Ay majalay ahar ga duniya ariva ana
tay a, elimeni agosay tay ; zlam nday
nani tejgecekabu zlam akada ga adak ni.
Nahkay ti pakama ya ndam nday nani
tici ni azaya arana do. 23 Mis ndahar ti
ni tici pakama ge Melefit. Tici ti togask-
abu. Nday akada had sulumani ya hilfi
ga zlam adegaki ni, nahkay tobi baza.
Bolar) gani abi baza dip, balan gani keti
baza kru kru muku, nahay ni ti ni baza
kru kru mahkar ni. »

Ma gozogul aki ka ayum

24Yezu naken angshadi ma *gozogul
nahag ana tay keti, adom : « *Magur
ge Melefit ti tazavu ata mis ya ti ezligi
hay gayan sulumani a vedan gayan bu
ni. 25 Ay molavad ara égia, mis tinjikaba
duwir a ti zal ezir gayay oru ézligikiviyu
ayum mok asloka zlam gayan a. 26 Ka ya
ti tara tofotaya, tobu tabay ahar nahama,
ayum ni day aservu. 27 Ndam magri tawi
ana bay ga vadan ni tara tipia ti t3rakia
ka bay ga vedan na. Tahi : “Bay geli,
kizligi a vedan bu ni ti hay sulumani
timey ! Ay ti ayum ni ahoraya ti eley ?”
28 Ahi ana tay : “Agray ere nani ti zal ezir
goro.” Eslini ndam mogri tewi ni t3hi :
“Kawayay ti moéru mijeba waw ?” 29 Nap

#13:15 Izayi 6.9-10.

nakar) ahi ana tay : “Aha ! Kijumaba ba,
adaba tamal kijumaba ti bi ekijumaba
akaba hay na. 39Bragum tay nahkay
hayan. Eminjua ka sarta ga mabazana
day kwa ti anshi ana ndam mabazani ni
ahkado : Bazumaba ayum na, walumaba
ti kdjumiaba aku a, hay ni ti ni kdhalu-
mubiya k3bumiyu a guvur goro vu.” »

Ma gozogul aki ke hilfi ga zlam
guziteni akaba ke miwisip

(Mark 4.30-32 ; Luk 13.18-21)

31 Yezu ahi ma *gozogul nahan ana tay
keti, adom : « *Magur ge Melefit ti azavu
akaba wur ge hilfi ga zlam guziteni. Mis
azay, ézligi a vodan gayan bu. 32Hilfi
gani ti guziteni e kidin ga baza ge hilfi
ndahan ya a duniya bu ni dek. Ay ka ya
ti afstaya ni ti adoka atam zlam ndaharn
ya e dini bu ni dek, égi mangohaf. Abal
ahar, edidin tara tagraviyu lala gatay a
hud gani vu. »

33Yezu naken ahi ma gozogul na-
har ana tay keti, adom : « *Magur ge
Melefit ti azavu akaba *miwisi. Wal
azay, abakivu ka humbu kay, akudatay
ana nar). Nahkay miwisiy) ni ewisinaba
humbu na dek. »

Yezu azlapay ana ma
gozogul kwa ti kamam

(Mark 4.33-34)

34Yezu ahi ma ana mis dal-dalani ni ti
dek ana ma *gozogul. Ma gayarn ya ahi
ana tay ana ma *gozogul do ni ti abi.
35Ahi ana tay nahkay ti, ti ma ga bay
mahongaray pakama ge Melefit ni mé-
gravu. Ma gani nihi :
« Anshi ma ana tay ti ana ma *gozogul ;
ma goro ya anshi ana tay ni ti ma mapg-
gahani kwa ka manjoki ga molan. »

Yezu adafaba ma gozogul ya
adomki ka ayum na

36 Eslini Yezu ambarbu mis dal-dalani
ni, oru a magam. Eslini ti ndam madabay
nar ni tahadakfaniyu tahi : « Dofiaba ma
*gozogul ya kademki ka ayum ya afst a
vadar bu na ana leli a zla aw. » 37 Ahi ana
tay ahkado : « Maslapa ya ti ezligi hilfi
sulumani ni ti nu *Wur ge Mis. 38 Vadan
ni ti duniya ; hilfi sulumani ni ti ni ndam
ya nday a *Magur ge Melefit bu ni. Ayum
ni ti ndam ya tadobay *Seteni ni, 3°zal
ezir ya ezligi ayum ni ti Seteni. Sarta
ga mabaz zlam ni ti mandav ga duniya.
Ndam ya tabaz zlam ni ti ni *masler ge
Melefit. 40 Yaw akada ya tijeba ayum a,
tojiaba aku a ni ti, ka mandav ga duniya
day atagray ti nahkay : 4'nu Wur ge
Mis aneslorbiyu masler goro, atohalaba
ndam magudar zlam na dek akaba ndam
ya ti tijipkia mis ke divi a na dek a Magur
goro ba. 42 Mok atebiyu tay a *dsluv ga
aku vu. Eslini ti etituwi, atahopadkabu
aslor adaba daliya ya atacakay ni. 43 Ay
ti ndam jireni ni atesladay akada ga fat
ni a Magur ga Bory gatay bu. Maslana ya
ti slimi afey) nahama, mici lala. »

Ma gozogul aki ke elimeni maggahani
a vaday bu akaba aki ke ebirsli

44« *Mogur ge Melefit ti azavu ak-
aba elimeni maggahani a vaedag bu ni.
Maslaga nahar) abu, oru adi ahar, az-
aba ambati molag angahkivu, amoarva
dal-dal. Nahkay aslaka asekumoru zlam
gayan dek mak asekum vadan nani.

45« Nahkay day Moagur ge Melefit ni
azavu ata bay ga cakala ya ti adsbay
ebirsli sulumani ni. 46 Oru Adia ahar ana
sulumana bslayy atam ndahag ni ti oru
asokumoru zlam gayan dek mak asskum
ebirsli nani. »

913:35 Limis 78.2.

Ma gozogul aki ka zava

47 « Nahkay keti, *Mogur ge Melefit
ti azavu ata zova ya ti totsliya a doluv
va, togasaya kilif gorgorana kay ana narn
a ni. 8 Tamal kilif ni tdhurviya a zova
ni va, zova ni arsha ti tagejahaya ka
dan-den a, tanjohad, tapalakaba kilif na.
Kilif sulumani ni tabiyu a hatak vu, ya ti
abslay do ni ti ni, taboru tay. 4° Ka man-
dav ga duniya day amagravu nahkay.
Maslar ge Melefit atara tohalkiba ndam
cuday akiba ka ndam jirena >0 ga mabiyu
tay a *doluv ga aku vu. Eslini etitawi,
atahapadkabu aslor adaba daliya ya ato-
cakay ni. » 51 Yezu naken ahi ana tay :
« Kicema ma goro ya ndhi ana kuli
na dek aw ? » Nday nakar tdhapgrifon
tohi : « Iy, micia. » °2Mok nan nakan
ahi ana tay ahkado : « Nahkay ti bay
*masor Wakita ge Melefit lu, tamal asora
zlam a aki ka Magur ge Melefit a lala
ti tdzavu ata bay ahay ya ti angazlaya
zlam muawena akaba midigwena e eli-
meni gayan ya aggah ni ba ni. »

Ndam Nazaret tofoki ahar ka Yezu do
(Mark 6.1-6 ; Luk 4.16-30)

53Yezu ara éndeverina ma *gozogul
nday nana ti asloka eslina, >4 oru a kasa
gayan vu ka molar ya adok ni. Oru én-
jaa ti acahi ma ge Melefit ana mis a
ahay ga *mahopgalavli Melefit ye eslini
ni bu. Tara ticia ma gayar ya acahi ana
tay na ti agria ejep ana tay a dal-dal.
Tadam ahkado : « Masar zlam hini ti ac-
ahay eley ? Angot njoda ga magray ere
ye ti day-day mis tipi ndo ni ti eley ?
55Nan wur ga bay madar zlam ni do
waw ? Mapnani ti Mari do waw ? Boza
ga moarani ata Zek, Zazef, Zud, Simu do
waw ? 59Boza ga monani walani nday
tdbu akaba leli ahalay ni do waw ? Angat
njoda ga magray zlam nani dek ti eley ? »
57 Azuhva nani ti mis nday nani thawayay
mofaki ahar ka Yezu ndo. Ay Yezu nakarn

ahi ana tay : « Bay mahangri *pakama ge
Melefit ana mis ni ti, tawayay nar a kasa
gayar) bu do. Ata banani akaba ndam ga
hud ahay gayarn day tawayay nar do, si
a kosa ndahar) bu kwa ti mis tawayay
nar). » 38 Eslini Yezu agray zlam ndahan
ya ti mis tipi day-day ndo ni kay ndo
huya adaba tawayay mafaki ahar do.

Takad Zen bay moabaray mis ni
(Mark 6.14-29 ; Luk 9.7-9)

1 4 Ka sarta gani nani ti mis t3bu teo-

zlapaki ka Yezu. Tobu tezlapaki
nahama, *Erot bay Gelili ni écia pakama
gatay ya ti tddom na. 2Nan nakan ahi
ana ndam ya togri tawi ni ahkado : « Nan
nani ti Zer) bay mabaray mis ni, amata
mok angaba e kisim ba. Agray zlam
magray ejep tata ti adaba angaba e kisim
ba palam. » 3*Bay Erot adom nahkay
ti azuhva zlam ya agravu ni. Zlam gani
nihi : Erot azafoga Erodiyat wal ge Filip
a ; Filip ti wur ga moar ga Erot. Ara aza
wal na ti Zer) bay mabaray mis ni ahi
ahkado : « Kazay Erodiyat ti awasl. » Zen
ara ahia ma nahkay ti bay Erot naker) ahi
ana ndam gayarn t3gos narn, tdwal, t3fiyu
a dangay vu, mok tagray nahkay. °Erot
awaya makada Zer a, ay ti angwaz awar-
fona nan ka ndam *Zude a, adaba nday
dek tddom Zer) ti nan bay mahengaray
*pakama ge Melefit.

6 Ay a vad nahar), Erot agra wumori ge
miwivu gayar a, azalakaba mis a. Eslini
wur ga Erodiyat dahalayani ahurkiviyu
ka tay, mok ahobay ké meleher gatay.
Ara ahoba nahkay ti hobay gayary ni
égia eri ana bay Erot a dal-dal. 7 Nahkay
Erot naken ambadi ana wur ni dak, ahi
ahkado : « Ere ye ti kihindifua ni dek
novuk. » 8 Wur ni meapani ara abikia ma
ti ahi ana Erot ahkado : « Nawayay ti
kdvu ahar ge Zen bay mebaray mis ni
ahalay, t3fukibiya ka paranti a ! » 9Bay
ni ara écia pakama ga wur na ti ahslia
ahar a. Adaba ambadia ana wur na ke

meleher ge mis na ti ekeli ere ye ehindi
ni koksah. Nahkay ahi ana ndam gayarn
tdgri ana wur ni akada ya awayay ni,
10 aslororu mis a ahay ga dangay ni vu ge
mekelkibiya ahar ke Zer) a. 11 Tara tdz-
ibiya ahar ge Zer naker) a ana wur da-
halay na ka paranti a ti nay nakar azik-
aboru ana mopani. !2Ndam madsbay
Zen ni tara ticia ti toru tazay kisim gani,
tili. Tara tilia ti toru tohi ma gani ana
Yezu.

Yezu avi zlam mazumani
ana mis dobu zlam

(Mark 6.30-44 ; Luk 9.10-17 ; Zen 6.1-14)

13Yezu ara écia takada Zer) a ti acaliyu
a *slalah ga yam vu, asloka eslina, oru
gwar ka molar nahan. Malag gani nani
ti drig a hud gili bu. Ay mis dal-dalani ni
tara ticifipa daday a ti tadsboru nay ana
asak. 14 Yezu ara ahoraya a slalah ga yam
ni ba, &pia mis dal-dalani na ti tosia ci-
cihi a dal-dal. Nahkay ahapgaraba ndam
ya tebesey do na e kidin gatay ba.

15Molakarawa ara égia ti ndam
*madobay Yezu ni tarakia, tohi ahkado :
« Leli nihi ti a hud gili bu, sarta day
abi va bi. Hi ana mis ni tasloka, toru
a kosa gorgorani ni vu taddeboru zlam
mozumani. » 19Eslini Yezu ahosngrifon
ana tay, adem « Tasloka day ti
kamam ? Lekulam lekualumeni vumi
zlam mozumani ana tay. » !7Nday
nakar) tahapgrifon, t3hi : « Arana afan
ke leli ahalay bi ; si *dipey zlam, takivu
kilif cu cilip. » 18Nag naker ahi ana
tay : « Holumubiya ahalay a. » 19Eslini
ahi ana mis dal-dalani ni ténjohada a
ga had ke kuzir a, mak nar) nakan ahal
dipen zlamani ni takivu kilif cueni ni,
amoanjoru e melefit vu, agri susi ana
Melefit. Ara agria sasi a ti ésekaba
dipen na, moak abi ana ndam madabay
naf) ni ge midieni ana mis dal-dalani
ni. 29Mis naken dek tdzum tdzum,
toarahkaba. Kolony gani tacakalakabu

magajoni gani, tdrahvu hatak kru mahar
cu ana nar. 21 Mis zawalani ya ti tdzum
zlam eslini ni ti agray debu zlam ; wél
akaba baza ti tacalkivu tay ndo.

Yezu asawadaki ka ahar ga yam
(Mark 6.45-52 ; Zen 6.15-21)

22Ka gani nani ti Yezu naker ahi
ana ndam madobay nar ni tdcoliyu a
*slalah ga yam vu, téru kama gayar
hayan ke ledi ga doluv ni, day kwa ti
nar) nanani amshi ana mis ni ti tédevuy,
tasloka. 23 Tara tédeva akaba mis na ti
Yezu naksy acsloru a hema vu drig
drinp akaba mis ga mahengalay Mele-
fit. Malakarawa ara égikia, nag) ka ahar
gayan eslini. 24 Ndam madosbay nar ni ti
ni tasloka ana slalah ga yam gatay na,
tigia dri) drig akaba den-den a. Amad
nag abu adaday slalah ga yam gatay ni
agrioru daliya ana tay, ahangarbiyu tay
kolon. 25Du gwendeli-gwendeli ti Yezu
nakar) arakioru ka tay, asawadakioru ka
ahar ga yam ni njuwan-njuwar). 26 Ndam
madabay nap ni tara tipia nar a, napy
abu asawadaki ka ahar ga yam nahkay
ti boruv atikaba ana tay a, tadom :
« Maslanga ambavakiva ke leli a ! »
Nahkay nday nakar) tagra aggwaz a, t3-
zlah. 27 Ay Yezu naken ahi ma ana tay
haya, adem : « Zum njada, nu timey.
Apgwaz awor kuli ba. »

28 Eslini Piyer ahi : « Bay goro, tamal
nak ededin ti vu divi ndsawadkioru ka
ahar ga yam ni bilegeni ti noru afa
gayak. » 29Yezu ahi : « Ra. » Nahkay
nar naken ahsraya a slalah ga yam ni
ba, asawadakioru ka ahar ga yam ni
arakioru ka Yezu nakern. 30 Ay ara épia
amad na abu akazlay dal-dal ti agra ang-
waz a ; nahkay yam ni awayay anday
nag. Nag nakar azlah, adsm : « Bay goro,
hongay nu ti ! » 31 Eslini Yezu atsloru
ahar haya, agos nag, mak ahi : « Mafoku
ahar gayak ahaca ; kajalay ahar cu cu ti
kamam ? » 32Nday naksr) tara tdcsliya a

slalah ga yam ni va ti amad ni day am-
bron makszlani huya. 33Eslini nday ya
tavu a slalah ga yam bu ni dek tabshadi
mirdim ana Yezu nakan, t3hi : « Nak ti
Wur ge Melefit ededin. »

Yezu ahangaraba mis
ka had Zenizaret a

(Mark 6.53-56)

34Ka ya ti tasloka, tdhora dosluv na
andava ni ti nday ka den-den ka had
Zenizaret. 35 Yezu akaba ndam madsbay
nag ni tara tahoraya a *slalah ga yam
ni ba ni ti mis ga had nani tesera Yezu
a huya. Tara t3sora nap a ti toru tdhi
ma gani ana mis ga kesa ga had nani,
nahkay t3hslibiyu ndam ya tébesey do ni
dek. 36 Togri kam-kam ti mis nday nani
ya tebesey do ni tinjifin ka ma ga azana
gayan ni cilin. Nday ya ti tinjifipa ni dek
taggaba.

Gejewi aki ka zlam ga ndam ya
ahaslani ya tocahi ana mis ni

(Mark 7.1-13)

1 5 Ka sarta gani nani ndam *Fer-

iziyer) ndahay akaba ndam nda-
hag ya *tasora Wakita ge Melefit a ni
taslokabiya a Zeruzalem a, tarokia ka
Yezu a, tdhi ahkado : 2« Ndam madsbay
kur ni togaskabu magray zlam akada
ga ata borg geli ya ahaslani tadofiki ana
leli ni do ni ti kamam ? Tozum zlam
day tabarakaba ahar ana divi gana do
ni. » 3Yezu ahongrifony ana tay, ahi
ana tay ahkado : « Lekulam day kagu-
darum *Divi ge Melefit ana manjshad
ga ndam gekuli ya ahaslani ni ti ka-
mam ? 4Melefit adom ahkado : “I)g-
wioru a had ana ata buk ata muk.”
SAdom keti : “Bay ya ti endivi banani
ahkay do ni mepani nahoma, tadkada

nar a.” "> Ay lekulum zla ti kedomum
ahkado : “Maslana naharj esliki mahiani
ana banani ahkay do ni ana mopani :
Ere ye ti akal nu najenaki kur ana narn
ni, sodaga ge Melefit.” ©® Maslana nani
adsma ma nahkay nahama, kedsmum
tamal ajonaki ata bonpani ata manani va
do ni ti agray aranga do. Lekaluam ko-
grum nahkay ti, kombroguma pakama
ge Melefit nana pasak. Kombraguma ti
kofumviyu pakama gekuli ya kacahum
ni a molag gani vu huk. 7Lekulum
kawayum ti mis td3dem lek#lém ndam
jireni, ay ti lek#lam ndam jireni do !
Melefit adoma ma sulumana a wakita ga
bay mahaggaray *pakama gayar Izayi ni
ba. Pakama gayar ya ti adem ni, ademki
ti ke kuli. 8 Adam ahkado :
“Mis hini tazlsbay nu ana ma cilip, t3-
jalaku ahar do simiteni.
9 Tazlsbay nu ti masakani, adaba zlam
gatay ya tocahay ni ti
ka mawayay ge mis cilif, do ni ti ka
mawayay goro do.” 7 »

Zlam ya ti tagray mis
« njalatani do » ni

(Mark 7.14-23)

10Yezu azalakabu mis kayani ni, ahi
ana tay : « Lekalam dek bumi slimi ana
pakama goro ya nadom ni, ti kicam lala.
I1Ere ye ti a dala bu, mis azum ana
ma gayar), agray nar “*njolatani do” ni
ti abi. Si ere ye ti maslaga gani adom
ana ma gayarn ni day kwa ti agray nan
“njalatani do.” » 12 Eslini ndam madabay
nag ni tdrokia, t3hi ahkado : « Ma
gayak ya kadom ni azumia boruv ana
ndam *Feriziyen na ti kasarkia waw ? »
13 Yezu nakan ahangrifon ana tay, adom
ahkado : « Mapgohaf ya ti Baba nar) ya
e melefit bu ajav ndo ni lu ataradaba.

§15:4 Mahorana 20.12 ; Mimbiki 5.16.
**15:4 Mahorana 21.17.
715:9 Izayi 29.13.

14 N3dom nahama, brogum tay ; nday ti
ndam wuluf ya todafera ahar ka ndam
wuluf ndaharg a ni. Tamal zal wuluf
adafona ahar ka zal wuluf nahag a ti
nday cecueni atodagiyu e evid vu. »

15 Eslini Piyer ahsngarfor, ahi : « Dafi-
aba ma *gozogul ya kadom ni ana leli a
zla aw. » 19Yezu ahi ana tay ahkado :
« Lekulum day kekilena kasorum zlam
do waw ? 17 Adaba ere ye ti mis afiyu
a ma vu ni dek ti ahuriyu a hud vu
cilip, mak atohiyu azay gani e dugzey
vu ti kdsorum do waw ? 18Ay ere ye
ti mis azlapay ni aheraya ti a mabsruv
gayan ba, ma gani nani day kwa ti
agudar nar, agray nan “njolatani do.”
19 Adaba zlam magudarani dek ahsraya
ti a maboaruv ge mis ba. Nahkay ti
ajalaki ahar ka zlam magudarani goargoari
dek : ka makad ahar, ka magray hala,
ka magray mesuawehvu, ke migi akal,
ka masokad malfada akaba ka masivani
ana mis. 29Fre ye ti agray ti mis egi
“njolatani do” ni ti zlam nday nani. Ay
ti mozum zlam menjed mabaray ahar
akada ge divi ga ata bap gekuli ni ti
agray ti mis egi “njolatani do” do. »

Wal nahan nan wur Zude do
afoki ahar ka Yezu

(Mark 7.24-30)

21Yezu aslokaba eslina, oru ka had
ga kosa Tir akaba ga kosa Sidon. 22Wal
Kanan naharn nan abu eslini. Wal ni ara
épia Yezu a ti arakia ana zlahay a, adem :
« Bay goro, *Wur ge Devit, ndsuk ci-
cihi ti ! Wur goro dahalayani abiyu ébe-
sey do, seteni abu agri daliya dal-dal. »
23 Ay ti Yezu ahoslkaba ma ndo. Eslini
ndam madobay nar ni tdhi ana Yezu
ahkado : « Garay wal hini, adaba nan
abu azlahlagbiyu ke leli, ambran do ni. »
24Yezu naker ahi ana tay : « Tslor-
biyu nu ahalay ndo. T3sloribiyu nu ti ana
ndam *Izireyel ciliy, adaba nday akada
tombambak ya ti tijia ni. »

25 Ay ti wal ni ara abshadi mirdim grik
ana Yezu meleher ndib ana had, ahi :
« Bay goro, jonaki nu ti ! » 26 Eslini Yezu
ahapgrifony ana wal nakay, ahi ahkado :
« Tozafona zlam moezumani ga baza, ti-
zligioru ana keré ti abslay do. » 27 Mok
wal nakay adem : « Nahkay, bay goro.
Ay ti pis-pis ga zlam mezumani ge mis
ya tadagoru a hud ga mslag mazumki
zlam vu ni, ku korad gatay day tapalaba
tozum timey. » 28 Eslini Yezu ahi ana wal
nakog : « Wal ni, kabu kafoku ahar lala ;
ere ye ti kihindi ni magravu akada gayak
ya kawayay ni. » Ka sarta gani nani wur
gayan ni aggaba huya.

Yezu ahangaraba ndam ga
armewar gargarana

29Yezu asloka eslina, oru ka govay
ga daluv Gelili. Oru énjua ti acsloru a
homa vu. Ara acaloya ti anjohad digus.
30Eslini mis dal-dal tdrokia, tdhalibiyu
ndam jugwer, ndam wuluf, ndam dora,
makwayéa akaba ndam ga armawar nda-
har) gorgorani, tabshad tay ka govay
gayan mak nar naken ahepgaraba tay
a. 31 Mis dal-dalani ni tara tipia ndam
makwaya ya tazlapay koksah ni t3bu te-
zlapay, ndam dora taggaba tigia sandub-
sondubana, ndam jugwer tosawaday
lala akaba ndam wuluf t3bu tipi divi
nahoma, tomorva dal-dal, nahkay ta-
zlobay Melefit ga ndam *Izireyel ni.

Yezu avi zlam mazumani
ana mis dobu fad

(Mark 8.1-10)

32Yezu dzalay ndam madsbay nam ni,
ahi ana tay ahkado : « Mis nday hini
tosu cicihi dal-dal, adaba vad mahkar
hi leli mabu akaba tay, zlam mezumani
day afeny ka tay va bi. Ay ti nawayay
mombray tay ti tasloka ana lawir a do.
Tamal nahi ana tay “Slakuma” manjod
movi zlam mazumani ana tay nahoma,
njoda amalafary ka tay ka ahar divi ga



Meciyu 15:33

maslokana bi. » 33Ndam madsbay nang
ni t3hapgrifan, tdhi ahkado : « Leli dek
ahalay a hud gili hini bu ni ti mahali-
biyu *dipen ana tay tersh ana nar dek
ti eley ? » 34Yezu naker ahi ana tay
ahkado : « Diper) afon ké kuli ehimey ? »
Tahapgrifon, tahi : « Dipey afsr) ke leli
adaskala akaba kilif cib-cibeni bal. »

35Eslini ahi ana mis dal-dalani ni tin-
johada a ga had a. 3¢ Tara tanjohada ti
ahal dipeny adeskslani ni akaba kilif ni,
Agri susi ana Melefit. Ara agria susi a
ti esekaba, avi ana ndam madobay narn
ni, ndam madabay nag ni ti ni tidi ana
mis dal-dalani ni dek. 37 Mis nakean dek
tozum, tdroha ana nap a. Tacakalaviyu
magajoni ga zlam mazumani ni a hatok
vu, tdrohvli hotek adasskela ana nar).
38 Mis ya tdzum zlam eslini ni agray mis
dabu fad, tacalkivu wal akaba baza ndo.
39Kolor gani Yezu naken ahi ana mis ni
« Slokuma, » moak tasloka. Eslini Yezu
nakar) acsliyu a *slalah ga yam vu as-
laka, oru ka had Magadan.

Zlam ya mis tipi day-day ndo ni
(Mark 8.11-13 ; Luk 12.54-56)

1 6 Ndam *Feriziyeny ndahar akaba

ndam *Seduseyen ndahar) torakia
ka Yezu a, tawayay tatokar nan ti magu-
dar zlam ; nahkay ti tohi : « Griaya ere
ye ti mipi day-day ndo na ana leli a,
ti m3sor ere ye ti kagray ni ti kagray
ana njoda ge Melefit. » 2Yezu ahap-
grifon ana tay, ahi ana tay ahkado :
« Molakarawa, fat abu adiyu, tamal
kipuma hud melefit a ndize ti kodos-
mum : “Hajon ti malan amanja njslata.”
3 Ge miledu tamal kipama hud melefit a
dilip-dilig ti kedsmum : “Kani ti avor ara
atod.” Nahkay kaseruma ere ye ti agravu
na ana zlam ya kipam a hud melefit bu
na ti, kasarum zlam ya ti agravu ka sarta
hini do ni ti ahomamam ! 4Ndam ye e
hini vu ni ti ndam magudar zlam, tafaki

ahar ke Melefit do, tawayay t3griaya ere
ye ti mis tipi day-day ndo na ana tay a.
Ay ere ye ti tihindi ni ti Melefit amo-
gri ana tay do simiteni. Ere ye ti Melefit
amoadofiki ana tay ni ti ere ye ti adafaki
ana Zonas ni cilig. » Eslini nan nakar as-
laka, ambarbu tay.

Kagrum zlam akada ga ndam
Feriziyey ya tagray ni ba

5Yezu akaba ndam madabay nap ni
tabu takoru tatuwad dsluv ni ; nday tabu
takoru ti ndam madsbay nar ni t3hal
*dipep ndo, agojazlkia ahar ka tay a.
6Eslini ti Yezu ahi ana tay : « Bumvu
slimi ana *miwisiy ga ndam *Feriziyen
ni akaba ga ndam *Seduseyep ni. »
7Nahkay ndam madsbay nan ni tdzla-
pay e kidin gatay bu, tddsm : « Adsm
nahkay ti adaba mohalbiyu dipen ndo
palam. » 8 Yezu nakan ara écia pakama
gatay na ti ahi ana tay : « Moafoku
ahar gekuli ti ahaca ; kazlapum kads-
mum k3hslumbiyu dipery ndo ni ti ka-
mam ? ?Kicum ma goro do, kdsarum do
kekilena waw ? Goro ya ti nidi dipen
zlamani ana mis dsbu zlamani ni, ak-
aba moagajoni gani ya kdhalumaba hatok
morahvani ehimeya ni ti kasarumki va
do waw ? 10Goro ya ti nidi dipen
adoskelani ana mis debu fadani ni, ak-
aba mogojoni gani ya kehslumaba hoatok
morahvani ehimeya ni ti kesorumki va
do waw ? 11 T)gay nu nacalfsy ti ke dipen
dipenani do ni ti kaserum do ni ti ka-
mam ? Nu ti nohi ana kuli ti bumvu slimi
ana miwisin ga ndam Feriziyerq ni akaba
ga ndam Seduseyer ni. » 12 Nahkay zla ti
ndam madobay nan ni tara tdsora Yezu
ahi ana tay « Bumvu slimi ana miwisir) »
ti, azlapiki ana tay ti ke miwisiy ya ti ti-
wisiyy dipen ana nag ni do ; azlapiki ana
tay ti ka zlam ga ndam Feriziyen akaba
ga ndam Seduseyeq ya tacahi ana mis ni.

Piyer adom Yezu narg abu Krist
Bay godakani ya amara ni

(Mark 8.27-30 ; Luk 9.18-21)

13A vad nahan, Yezu akaba ndam
madabay nany ni toru ka had Sezare ge
Filip. #Eslini Yezu ehindifina ma ka tay
a, ahi ana tay ahkado : « Mis ti tadom
nu *Wur ge Mis ti nu way ? » 14T3hap-
grifon, t3hi ahkado : « Todem nak Zen
bay mebaray mis ni, mis ndahar tddom
nak Eli, mis ndahag ti ni toadom nak
Zeremi ahkay do ni nak bilir) ga ndam ya
tahangaray pakama ge Melefit ahaslani
ni. » 15Eslini nan naker ahi ana tay
ahkado : « Lekualam ti kadomum nu ti
nu way ? » 16 Simu Piyer ahsggrifon, ahi
ahkado : « Nak *Krist *Bay godakani ya
Melefit aslarbiyu ni, nak Wur ge Mele-
fit Bay ga sifa ni. » 17 Yezu ahi : « Simu
wur ge Zen, marvu adaba ma ge jiri hini
ya kadom ni ti mis hihirikeni ahuk do.
Ahukaya ma na ti Baba, nap ti nan a
hud melefit bu. ' Nshuk nahsma nak
Piyer ; anazay kur ga moavi njeda ana
ndam moafoku ahar ni akada ya tazay
akur, tafokad asak ga ahay ana nag ni.
Nahkay ti kisim tekedi amogri arapa
ana tay do. 12 Anovuk lekili ga mahay ga
*Mogur ge Melefit : ere ye ti kagaskabu
ka had ndo ni ti e melefit bu day atogosk-
abu do ; ay ere ye ti kdgoskaba ka had a
ni ti e melefit bu day ategaskabu. » 20 Es-
lini Yezu nakar) alagi ana ndam madabay
nag ni, ahi ana tay ahkado : « IJgay nu
Krist *Bay godakani ya Melefit aslorbiyu
ni ti kohumi ana maslana ba simiteni. »

Yezu adom amomat mak
amangaba e kisim ba
(Mark 8.31-9.1 ; Luk 9.22-27)

21 Kwa ka sarta gani nani Yezu azlapi
ana ndam madsbay nan ni vay-vay,

ahi ana tay ahkado : « Ahar adom
nakoru a Zeruzalem kwa. Ahar adom
nadcakay daliya dal-dal. Nday godakani
ni, godékani ga ndam *marggalabakabu
mis akaba Melefit ni akaba ndam *masar
Wakita ge Melefit ni atawayay nu do,
atakad nu. Mak a hud ga vad mahkarani
bu anangaba e kisim ba. » 22Piyer ara
écia ma gayar na ti azaba nag e kidip
gatay ba cak. Alogi, ahi : « Bay goro, Mel-
efit majogay kur ti ere nani agrakukvu
ba ti ! » 23 Ay Yezu ambatkibiyu ma ke
Piyer, alogi bilegeni, adom : « *Seteni,
slakafua, ru drig ! Nak ti kacafena nu ga
magray tawi goro a, adaba majalay ahar
gayak ti akada ge Melefit ni do, kajalay
ahar ti akada ge mis hihirikeni ni. »
24Eslini Yezu ahi ana ndam madsbay
nag ni ahkado : « Tamal mis awayay
adsbay nu nahoma, ahar adem m3m-
bray ere ye ti awayay ni ; ku tamal togri
daliya, *tadarfon nar ka tondal naggu ni
mibesey. Tamal mis awayay madabay nu
ti mAgray nahkay. 25 Maslana ya ti adom
ajogur sifa gayan, awayay amat ba ni ti
emijin. Maslaga ya ti emijir) sifa gayan
azuhva nu ti amojogur sawarn, amomat
day-day do. 26 Tamal mis angota elimeni
ga duniya na dek mok &jipa sifa gayan a
ti elimeni gani aziaya mam ? Emijina sifa
gayan na ti amarget mam ga mambani
ana nan) mam ? 27 Adaba nu *Wur ge
Mis anara ana njoda ga Baba akaba mas-
lor goro a kay, anavi zlam ana ku way
way do akada ge tawi gayan ya ti agray
ni. 28 Nohi ana kuli nahama, e kidin ge
mis ya tobu ahalay ni bu ni ti, wudaka
ndahar atomeat ti etipi nu Wur ge Mis
anarnga, anshuriyu a bay goro vu. »

#16:13 Sezare ge Filip ti slimi ga kosa godakani.

1116:18 Piyer ti ademvaba « akur. »

Vu ga Yezu ambatvu ke meleher
ga ndam madsbay nar ni

(Mark 9.2-13 ; Luk 9.28-36)

17 Vad muku ka ahar gani zla ti
Yezu azay Piyer, Zek akaba Zen
wur ga man ge Zek ni, ahaloru tay ka
ahar ga homa zsbalani. Nday ka ahar
gatay akaba Yezu cilip. 2Toru tinjua ti
vu ga Yezu ni ambativa e eri va ana tay
nahay a. Eri gayan ni ambatvu, asladay
akada fat, azana ka vu gayar day tigia
bad-bad talla tasladay molar. 3 Eslini ti-
pioru Eli nday ata Muwiz huya, nday
tdbu tozlapay akaba Yezu. 4Piyer ara
épia tay a ti ahi ana Yezu ahkado : « Bay
goro, leli mabu ahalay ti abslay. Tamal
kawayay ti nara nivicey ahay mahkar,
bolag gayak, bolar) ge Muwiz, balag ti ni
ge Eli. » 5Piyer nar) abu azlapay nahkay
ti maguduggudur masladani aharkiaya
ka tay a, aggah tay. Doggu ga maslana
ahanday a maguduggudur) ni bu, adam :
« Nar) hini ti wur goro, nawayay nar) dal-
dal, nemarvu ana nar dal-dal. Gesumiki
pakama gayan ! » ®Ndam *madsabay
Yezu ni tara ticia nahkay ti angwaz ads-
gakia ka tay a dal-dal, tabshad mirdim
meleher ndiba ndiba ana had. 7 Ay Yezu
nakar) ahadakfoniyu ka tay, enjifin ka
tay mok ahi ana tay : « Cikamaba, ko-
grum anggwaz ba. » 8 Nday naker tehelin
eri, tipi maslaga nahan ndo, si Yezu nag
balan cilin. Nday t3bu tendaya ahar
a homa ni ba ni ti Yezu ahi ana tay :
« Kdhumi ere ye ti kipum ni ana maslana
ba, si nu *Wur ge Mis anangaya e kidin
ga ndam evid ba kwa. »

10 Ndam madsbay nam ni t3hi ahkado :
« Ndam *masor Wakita ge Melefit ni
tadem wudaka *Krist *Bay godakani ya
amara ni eminjia ti, ahar adem Eli amara
day ti kamam ? » 11 Yezu naker dhan-
grifor) ana tay adem ahkado : « Ededin
Eli ara, aslamalakabu zlam dek day.

12 Ay nohi ana kuli nahoma, Eli ti ara
andava, ay ti mis t3ser nag ndo. Ta3-
gria ere ye ti nday tawayay na dek. Nu
Wur ge Mis day anacakay daliya, ategru
nahkay. » 13Eslini ndam madsbay nang
ni t3sara azlapaki ti ke Zer) bay mabaray
mis ni.

Yezu agariaba seteni ana wur nahag a

(Mark 9.14-29 ; Luk 9.37-43)

14Ka ya ti tinjikia ke mis dal-dalani
na ti maslaga nahar) ahadakfagbiyu ka
Yezu, abshad mirdim 15 ahi : « Bay goro,
wur goro abu seteni aniviyu agray daliya
dal-dal ; a vad ndahag adiyu a aku vu
ahkay do ni a yam vu. M3suk cicihi ti
kam-kam ! 16N3zibiya nan ana ndam
madabay kur na ti tdgariaba, ay ti tisliki
ndo. » 17 Eslini Yezu adam : « Lekulam
ye e hini vu ni ti kdfumki ahar ke Mele-
fit do, lekalém ndam magudar zlam ! Nu
ananjohad kangaya akaba kuli aw ? Nu
enebesi ana kuli kangaya waw ? » Mak
ahi ana tay : « Zumubiya wur na ahalay
a nimi. » 18 Tara tdzibiya wur na ti Yezu
azlacaki ke seteni ni, mak seteni ni as-
lokiaba ana wur na. Nahkay wur ni eégia
nar) lala huya.

19 Eslini ndam *madsbay Yezu ni taza-
lay Yezu ka ahar gatay, tthindi nar, tohi :
« Leli misliki magaray seteni nani ndo
ni ti kamam ? » 20Yezu naker ahan-
grifon ana tay, adem : « Kislamki ndo
ni ti adaba moafaki ahar gekuli ke Mel-
efit ahaca. Nahi ana kuli nahama, tamal
ti mofoki ahar gekuli ke Melefit kay do,
abu guzit akada hilfi ga zlam guziteni
cilip neggu ni, kislamki mohiani ana
homa hini : “Slokaba, ru tegi” naggu
ni, agravu. Nahkay ti akal ere ye ti kis-
lamki magrani do ni ti abi. [21Ay ti
seteni akada nday nani nahoma, tamal
ti kahengalay Melefit ndo akaba kagos
ndora ndo ni ti taslokiaba ana mis a kok-
sah.] »

Yezu adom keti anomat mak
anapgaba e kisim ba

(Mark 9.30-32 ; Luk 9.43-45)

22 A vad nahan, ka ya ti Yezu akaba
ndam madabay nar) ni dek t3bu ka ahar
balag e Gelili ni ti, Yezu naker) ahi ana
tay : « Atadafiki nu *Wur ge Mis ana mis
ti tara tages nu, 23 tara takad nu. Atakada
nu a ti a vad ya mahkar ti anaggaba. »
Nday nakepy tara ticia ma gayan na ti
ahalia ahar ana tay a dal-dal.

Mbohoal hadam ga ahay
godakani ge Melefit

24Ka ya ti Yezu akaba ndam madsbay
nag ni tinjua a Kafarnahum a ni ti ndam
ya tohal hadam ga *ahay godakani ge
Melefit ni tahadakfsgiyu ke Piyer, tohi :
« Musi gekuli ni ti apsl hadam ga ahay
godakani ge Melefit ni do waw ? »
25 piyer ahongrifor) ana tay : « Abshad
do kamam ? »

Ka ya ti Piyer naken) ahuriya a ahay va
nahama, Yezu ahi ma enji, ahi : « Simu,
kadom ahomamam ? Ndamam tabshadi
hadam akaba jangal ana babay ka had
ni mam ? Tabshadi ana tay ti baza ga
had gatay gatayani tok, ndam mirkwi
aw ? » 26 Piyer ahi : « Tabohad ti ndam
mirkwi. » Eslini Yezu nakay ahi « Boza ga
had gatay gatayani ti giri-giri ti topal do
do waw ? 27 Ay ku tamal nahkay nangu
ni, mdzumi bsruv ana tay ba. Nak ru
ka daluv ti kdtaliyu guya kadgssaya kilif
a. Kilif ya akogosaya enjenjeni na ti k3-
zlokikaba pakama, akadiviyu ahar ana
sipgu akur-akurani, singu nani emisli
mapal hadam goro akaba gayak. Zabiya,
kdvi ana tay. »

Godakani ya atam mis
ndahapg ni ti way ?
(Mark 9.33-37 ; Luk 9.46-48)

1 8Ka sarta gani nani ti ndam
*madabay Yezu ni tahadakfaniyu

ka Yezuy, tahi : « A *Magur ge Melefit bu
ni ti way nar) godakani atam mis ndahar
way ? » 2Nahkay Yezu naker azalabiyu
wur guziteni e kidin gatay vu 3mak
adom : « Nohi ana kuli nahama, tamal
kambatumkaba majalay ahar gekuli a
ndo, kigum akada ga baza cib-cibeni ni
ndo ni ti akshurumiyu a Magur ge Mel-
efit vu do. 4 Adaba maslana ya ti ahon-
garoru ahar gayarn a had, anjohad kud-
ufa akada ga wur hini ni ti nag nani
gadakani atam mis ndahar) a Magur ge
Melefit bu. > Tamal ti maslana agoskaba
wur guzitena akada hini na azuhva nu a
nahama, agaskabda nu a. »

Bumvu slimi ti kagudarum zlam ba
(Mark 9.42-48 ; Luk 17.1-2)

6Yezu adom keti « Ndam ya tofoku
ahar ni ti mis td3dom tisli araga do
akada ga baza cib-cibeni ni. Ay tamal
maslaga agray ti ku way way do e kidip
gatay bu mijikia ke divi a nahama, hojo
towaliviyu avar godakani ana maslana
ya €jigkia nar) a ni a deggu vu don-
dul mak tizligiyu nag a *dsluv goadakani
vu dozlaz. 7 Aw ! Cicihi aki ka ndam ga
duniya ! Cicihi aki ka tay ti adaba zlam
ya tagray ti mis tijikia ke divi a ni ti tSbu
kay. Zlam nday nani ti si tagravu kwa.
Ay tamal maslanga agray ti mis ejikia
ke divi a nahoma, maslana nani cicihi
amolaki.

8 « Tamal ahar gayak ahkay do ni asak
gayak ejinkia kur ke divi a nahoma, kelk-
aba tay a, boru tay. Agaski hojo kahuriyu
ka molag ga sifa ana ahar bslagy ahkay
do ni ana asak balayg ere gani ya ti-
zligiyu kur a *dsluv ga aku vu ana ahar
gayak cueni ni ahkay do ni ana asak
gayak cueni ni. Aku nani ti amet day-
day do. 2 Tamal eri gayak ejigkia kur ke
divi a nahoma, zaba, zligoru. Agaski hojo
kohuriyu ka molar ga sifa ana eri bolan
ere gani ya tizligiyu kur a dsluv ga aku
vu ana eri gayak cueni ni. »



Meciyu 18:10

Ma gozogul aki ka tembak mijijeni
(Luk 15.3-7)

10Yezu adom keti : « Bumvu slimi lala !
E kidin ga baza nday nani bu ni ti ngay
bolar) gatayani ésli arana do ni ti kades-
mum ba. Adaba masler gatay tabu mi-
cikeni a sarta bu dek ké meleher ga Baba
nar ya e melefit bu ni. [ Nu *Wur ge
ni.]

12« Bi maslana nahar)y tembambak
gayan tdbu dir) mok boalar gani &jia. Ara
épia ti balar) gani nar) akibu ka ndahan ni
bi nahama, ambarbu kru kru ambsalmbu
mahar ambsalmbani ni a homa bu, akoru
adaboru balanani ni, do waw ? Lekulam
ti kddomum mam ? 13Nohi ana kali
nahama, ka ya ti adia ahar a ni ti amarvu
ana nag dal-dal atama ya amarvu ana
kru kru ambalmbu mahar ambslmbani
ya ti tiji ndo na do waw ? 14 Nahkay day
Bar) gekuli nay ya e melefit bu ni awayay
ti ku balag e kidir ga baza nday nani bu
day &ji ba. »

Magudar zlam akaba memboarfopana

15Yezu adom keti : « Tamal wur ga
muk agudaruka zlam a ti rekioru hiki
lala lek#lam cece cua. Tamal ecukkia
ma gayak na ti kaslamala wur ga muk
na. 1Ay tamal écukki ma do ni ti za-
lakivu mis bela ahkay do ni cu ti
koadagumkioru. Adaba pakama gekuli ya
ekicikumki ni ahar adem mis cu ahkay
do ni mis mahker tigray sedi gani.
8817 Ay tamal ti éciiki ma ana tay do ni
ti hi ma gani ana ndam ya *tacakalavu,
tofoku ahar ni. Tamal éciiki ma ana tay
do daya ti menjaloy akada nany zal ya
afaki ahar ke Melefit do ni, ahkay do ni
akada nan bay *moahosl hadam.

18 ¢ Nohi ana kuli nahama, ere ye ti
kagosumkabu ka had ndo ni ti e melefit

bu day ategaskabu do. Ay ere ya k3age-
sumkaba ka had a ni ti e melefit bu day
atogaskabu.

19 ¢ Nohi ana kuli keti : tamal ti mis cu
e kidin gekuli bu ka had ma gatay arak-
abaya ku aki ka mam naggu ni, tahag-
galalona zlam gani ka Bag) goro ya e mel-
efit bu na ti amavi ana tay. 20 Adaba ka
mplarn) ya mis ct mahkar tangasva ana
slimi goro a ni ti nu nabu eslini e kidip
gatay bu. »

21 Eslini Piyer ahodakfaniyu ka Yezu,
ahi ahkado : « Bay goro, tamal wur ga
mma nar) abu agudaru zlam ti ndmbor-
fona sak ehimey ? Sak adoskola waw ? »
22Yezu naken ahi : « Mborfona sak
adaskala ti nohuk do. Mbarfana ti sak
kru kru adasksla sak adasksla. 23 *Mogur
ge Melefit day nahkay : tozavu ata bay
nahar awayay aser duwa gayan ya afan
ka ku way way do e kidiy ga ndam mo-
gri tuwi gayan bu ni, ti t3pali. 24Ka ya
ti nagy abu acalfey ka ma gani nahkay
ti tazibiyu bay magri tuwi nahary duwa
gayarn afor) agra miliyem ehimeya. 25 Ay
ti esliki mopalani koksah, nahkay bay ga
duwa ni adem tdsekumoru nar nanani,
wal gayarn), baza gayar akaba zlam gayar)
ni dek ga mopali duwa ni ana narp.
26 Eslini bay mogri tuwi nakan abshadi
mirdim meleher ndib ana had ana bay ga
duwa ni, ahi : “Kam-kam besua hayan),
nara napsluk duwa gayak ni dek.” 27 Es-
lini nar) nakeny asia cicihi ana bay ga
duwa na. Nahkay bay ga duwa ni am-
boarfor) duwa ni dek mak ahi “Slaka zlam
gayak a.”

28 Ka ya ti bay magray tawi naken
nar) abu asloka ni ti tabakabu ahar ata
maslaga nahar. Maslaga gani nani ti
tobu tagrakabu tuwi, ay ti duwa gayan
afon agray jik dip. Nap naken adoki
cip ka dengu, ahi : “Si kopslu duwa
goro ni kwa.” 29Eslini nan ya tagrak-

$818:16 Moanjay Mimbiki 19.15.

abu tuwi nakeny abshadi mirdim, ahi :
“Kam-kam besua hayar, nara napsluk
duwa gayak ni dek.” 30 Ay nar) nakan oru
afiyu nan a dangay vu, awayay mapali-
aba duwa gayan na dek day ti atafaya
nar a. 31 Ndam ya tagrakabu tuwi ak-
aba tay ka ahar bolapani ni tara tipia
ere ye ti agri ana nar nahar na ni ti
awaria baruv ana tay a dal-dal. Nahkay
nday nakern toru tangshadi ma gani ana
bay ya ti togri tuwi ni. 32 Nar naken ara
¢écia ma na ti adam tazalibiya nan a. Ara
énjia ti ahi : “Nak bay moagru tuwi hini
ti nak cudayani. Nomboarfuka duwa goro
na dek adaba kagrua kam-kam a, kadom
ndmborfuk ti 33ay nak ti maslana ya ti
kogrumkabu tuwi ni asuk cicihi akada
gayak ya kasu cicihi ni ndo ni ti ka-
mam ?” 34 Nahkay bay ga duwa ni azuma
boruv a dal-dal, adsm t3zoru narg a dap-
gay vu ti tdgri daliya, si tamal amapoalaba
duwa gayan na dek day kwa ti atafaya
nar a. »

35Yezu adoam keti : « Tamal lekalam
kombrogumfana zlam ya ti mis tagudari
ana kuli na ka tay ana hud balar a do
ni ti, Baba nag ya e melefit bu ni amagri
ana kuli day akada ga bay ga duwa ya
agri ana bay magri tuwi ni. »

Yezu adomki ma ka maday wal
akaba magaray wal

(Mark 10.1-12)

1 9Yezu ara endeveripa pakama

gayan na ti asloka e Gelili a,
oru ka had *Zude, ke ledi nahap ga
zalaka *Zurden. 2Mis dal-dal tadsboru
nar), mak nar naken ahsgpgaraba ndam
ya tebesey do na.

3Eslini ndam *Feriziyen ndahan
torakia. Tihindifina ma, t3hi ahkado :
« Agaski ti mis agaray wal gayarg

ka mawayay gayay aw ? » Tohi
nahkay ti adaba tawayay tatokar Yezu
ti mddom ma magudarani. “Yezu
nakon ahopgrifey ana tay, adem
« Kwa ka monjoki ga molan, ka ya ti
Melefit agraya mis a ni ti agraya ata
zal ata wal a. Kéjengam ma gani a
Wakita ge Melefit ni bu ndo waw ?
*>Melefit adom “Nahkay ti mis
zalani amahoraya a ahay ga bepani
ata mopani ba, mok atanjshadkabu
ata wal gayan. Nday cueni ti vu gatay
emigi balar.” ®Nahkay ti nday cueni
medeveni va do. Tigia vu gatay balag.
Ere ye ti Melefit ébedekaba ni ti mis
hihirikeni édekaba ba. » 7Mak nday
nakar) tohangrifarn, t3hi : « Muwiz adom
tamal mis tedevu ata wal gayan ti ahar
adom aboki wakita gani, avi day kwa
ti agaray ti kamam ?* » 8Yezu naken
adom : « Muwiz avi divi ana kuali ga
magaray wal gekuli ti adaba lek#lum
kawayum magasumkabu ma ge Melefit
do palam. Ay ka moanjski ga molag ti
agravu nahkay ndo. ?Nohi ana kuli
nahama, maslana ya ti agara wal gayarn
a, day wal ni agray mesawehvu ndo,
mok ada wal nahan a nahama, maslaa
nani agra hala. »

10Eslini ndam madsbay nar ni tdhi :
« Tamal egia nahkay e kidin ga zal ata
wal ba ti ggulum mis taday wal va ba
simiteni. » 1! Yezu ahi ana tay ahkado :
« Tagaskabu ma gani hini ti mis dek do ;
togaskabu ti si ndam ya ti Melefit avia
njada gana ana tay a ni kwa. 12Zlam
ndahar tabu gorgoeri tacafona mis ka ma-
day wal a : mis ndahan kwa tiweya tay
a vu gatay awayay wal do. Mis ndahan
ti ni mis tacad tay. Mis ndahar keti ti ni
tawayay maday wal do azuhva *Magur

“19:4 Manjay Manjokiani 1.27 ; 5.2.
719:5 Monjokiani 2.24.
#19:7 Mimbiki 24.1.

ge Melefit. Maslana ya esliki magaskabu
pakama hini nahoma, m3gaskaba. »

Yezu agri sulum ge Melefit
ana baza cib-cibeni

(Mark 10.13-16 ; Luk 18.15-17)

13Kslan gani mis ndahar tdhslibiyu
boza cib-cibeni ana Yezu ti mahapgali
Melefit ana tay ana mabaki *ahar gayarn
ka tay. Nday tabu tohslibiyu beza ni
nahkay ti ndam madabay nan ni t3lagi
ana tay. 14 Ay Yezu ahi ana tay ahkado :
« Mbragum baza tara afa goro a, kdcum-
fona tay a ba. Adaba mam, *Mogur ge
Melefit ti ga ndam ya tobu akada ga baza
ni. » 15Ara adoma ma nahkay ti abaki
ahar ka baza ni. Kalon gani asloka eslina.

Bay ge elimeni
(Mark 10.17-31 ; Luk 18.18-30)

16 Wur dagwa nahan abu ti arokia ka
Yezu a, ahi : « Musi, ti ndngot *sifa ya
andav day-day do ni ti nagray zlam su-
lumani weley ? » 17 Yezu ahi ahkado :
« Kihindi nu aki ka zlam sulumani ti ka-
mam ? Mis sulumani ti nar) balag. Tamal
kawayay mangot sifa ya andav day-day
do ni ti goskabd *Divi ge Melefit a. »
18 Nan naker ahi : « Divi weley ? » Yezu
nakar) ahaggrifen, ahi : « Kokad mis ba ;
kagray hala ba ; kigi akal ba ; kagray
sedi ti kasokad malfada ba ; 19 haggrioru
ahar a had ana ata buk ata muk ; wayay
ndam ya ti nak kabu akaba tay ni akada
ya kawayay ahar gayak gayakani ni." »
20Eslini wur dagwa ni aheangrifon, ahi
ahkado : « Divi nani ti nagaskabéa dek, ay
ti mam ahacukivu keti mam ? » 2! Yezu
ara écia pakama gayarn na ti ahi ahkado :
« Tamal kawayay migi mis sulumani
lala nahama, ru kdsskumoru zlam gayak
dek ti kidi sipgu gani ana ndam talaga.
Nahkay ti akspgot elimeni e melefit bu.
Akagra zlam nana dek nahoma, kéra,

kadsbay nu. » 22Wur dagwa naksy ara
écia ma ga Yezu ya ahi na ti ahslia ahar
a. Nahkay asloka sasuhwa, adaba zlam
gayan abu dal-dal.

23 Eslini Yezu ahi ana ndam madsabay
nar ni ahkado : « Nohi ana kuli nahoma,
bay ge elimeni mdhuriyu a *Magur ge
Melefit vu ti zlozlada dal-dal. 24 Nahi ana
kuli keti : ezligwemi ahuriyu e evid ge
lipri vu kwalac ti agravu aw ? Ay ti bay
ge elimeni m3huriyu a Magur ge Mel-
efit vu ni ti zlazlada dal-dal, atama ge
ezligwemi ya ahuriyu e evid ge lipri vu
na. » 2>Ma ga Yezu ya adom ni agria
ejep ana ndam madabay nan na dal-dal.
Nday naker t3zlapay e kidin gatay bu,
tddam ahkado : « Ay tamal nahkay ti way
ti Melefit amahsngay nan way ? » 26 Es-
lini Yezu amonjaloy ka tay, ahi ana tay
ahkado : « Mis ti tagray koksah ; ay Mel-
efit ti esliki magray zlam dek tata. »

27Eslini Piyer ahi ana Yezu naken
ahkado : « Iy zla, leli mombrapa zlam a
dek, madabay kur ti mam amagrakivu
ke leli mam ? » 28Yezu ahi ana tay :
« Nohi ana kuali nahoma, a duniya ya
atagraya muweni ni ba ni ti nu *Wur ge
Mis anshuriyu a malar) masladani goro
vu, ananjshadviyu e kursi ga bay goro
vu. Ka sarta gani nani ti lekalam ya
kadebum nu ni day akanjehadumviyu
e kursi kru mahar ca vu ga magrafona
seriya ké dini kru mahar cueni ge
Izireyel na. 29Ku way way do amboarba
zlam gayan azuhva nu a, bi ambarbu
ahay gayar), boza ga moenani, ata banani,
boza gayan ahkay do ni vedan gayan
nahama, amaggatvl zlam nday nani kay
atam ndahay ni sak din. Ameanget sifa
ya andav day-day do ni daya. 30Ay ti
nday goadékani ya kama ge mis ni ti, mis
kay e kidin gatay bu atangoru kalen ge
mis. Nday ya koalor) ge mis ni day etigi
godédkani kama ge mis. »

119:19 Mahorana 20.12-16 ; Mimbiki 5.16-20 ; Levi 19.18.

Ndam magray tawi a vadag bu

20 Yezu adem keti : « *Moagur
ge Melefit ti azavu akada ga
maslana nahay ahoraya du ge miledu
a, awayay aholoru mis ga magri tuwi
a vadan gayar vu ni. 2Nahkay tagraki
cakala aki ke tawi ga rukani, mak nan
nakar) ahsloru tay a vedan gayan ni
vu. 3Ahosraya ana njemdi ambalmbu a
keti, épi mis ndahag tabu a kasa bu
tuwi gatay abi, *mok ahi ana tay :
“Lekualam day degum a vadar goro vu
kdgrum tewi ti anspal kuli kala-kala
akada ge tuwi gekuli ya akegrum ni.”
5Nday nakery mok tasloka toru. Narg
nakar) ahoraya fat wis a keti, agray
nahkay ; ana njemdi mahkor day agray
nahkay. ® Agray njemdi zlam nahoma,
nan nakor ahoraya keti, adi ahar ana
mis ndahay tobu eslini mak ahi ana tay
ahkado : “Kanjshadum ahalay ruk k-
grum tuwi do ni ti kamam ?” 7 Nday
nakar) tahangrifoy tohi : “Adaba maslana
ehindiki leli ke tuwi gayar ndo.” Nap
nakon ahi ana tay : “Lekslam day dogum
kdgrum tuwi a vadar goro vu.”

8 « Molakarawa ara égia ti bay ga ve-
dag ni ahi ana godakani ga ndam ge
tawi gayan ni ahkado : “Zalabiya ndam
magray tawi na, peli siggu ge tawi ni
ana ku way way do. Njoki mopal ndam
ya tara kealog a ceceni ni, ndeverin) ana
nday ya tara enjia ni.” ® Nahkay nday ya
toru a vadan vu ana njemdi zlamani ni
tara, mak t3vi ana ku way way do singu
ge tuwi ga rukani. 19Nahkay sarta ga
mopal nday ya toru e tewi vu enji ni ara
énjia ti tdhi ana ahar tara tovi ana tay
atam gatay ndahag ni. Ay ti tdvi ana ku
way way do gatay day siggu ge tawi ga
rukani cili. 1! Tara tdvia singu na ana
tay a nahkay ti nday naken tdzordi ma
ana bay ga vadan ni, 12tdhi : “Nday hini
ya tara kolop a ni, tagray tewi njemdi
bilig huya ti kapal tay kala-kala akaba

leli ya magray tuwi rukani a fat buy,
mamoatakaba dal-dal ni ti ahomamam ?”
13 Eslini bay ga vadan ni ahi ana balan
gatay ni ahkado : “Zlaba goro ni, ere ye
ti novuk ni ti kigeni : magray cakala ti
aki ka siggu ge tuwi ga rukani do waw ?
14Za singu ge tuwi gayak a ti kasloka
nimi. Nawayay navi siggu ana bay ya ti
ara kealog a ni kala-kala akada ya navuk
ana nak ni. 1>Maslaga abu agurki nu
ka zlam ya ti nagray ana sipgu goro ni
aw ? Tok day ti nagri sulum ana mis ti
aworuk boruv aw ?” 16Nahkay nday ya
tobu kalog ge mis ni ti, mis ndahay e
kidin gatay bu etigi goddkani kama ge
mis. Nday godédkani ya kama ge mis ni ti
ni, mis ndaharj e kidip gatay bu ataggoru
kalon ge mis. »

Yezu adom sak ya mahkar amamat
mok amangaba e kisim ba

(Mark 10.32-34 ; Luk 18.31-34)

17Yezu nan abu akoru, azay divi ya
ti acsloru a Zeruzalem ni ti azalakabu
ndam madebay nay kru mahar cueni
ni. Nday tobu takoru ti ahi ana tay
ahkado : 18« Cum day, nihi ti leli mdbu
macaloru a Zeruzalem. Eminjua eslina ti
atogasi nu *Wur ge Mis ana godakani ga
ndam *margalabakabu mis akaba Mel-
efit akaba ana ndam *moasar Wakita ge
Melefit ni. Eslini atodom si takad nu
kwa, 19atogoesi nu ana ndam ya tafoki
ahar ke Melefit do ni ; nday nani ti
eteyefw, atozlab nu ana kurupu cuk cuk,
atakadfoniyu nu ka tondal, mak a vad ya
mahkar ti anapgaba. »

Moy ga ata Zek nday ata Zey
ehindifina zlam ka Yezu a

(Mark 10.35-45)

20 Eslini wal ge Zebede torakia ka Yezu
a akaba boza gayar) ata Zek nday ata Zern
a. Tara tinjikia ti moy gatay ni abshadi
mirdim ana Yezu meleher ndib ana had,
awayay ehindifina zlam a. 2! Yezu ahi

ahkado : « Kawayay ti ndgruk mam ? »
Wal nakeq ahi : « Ka ya ti akezuma bay
gayak godakani na ti k3vi divi ana baza
goro hini cteni ni tAnjohadfuk ka gavay,
balag ka ahar ga daf, balay ka ahar ga
gojar gayak ti. » 22Ay ti Yezu ahi ana
tay ahkado : « Ere ye ti kihindam ni ti
kasorum do. Ekislamki misi zum ge hi-
jiyem 8ya enisi ni tata waw ? » Nday
naken tdhi : « Misliki. » 23Eslini Yezu
ahi ana tay ahkado : « Ekisem zum ge
hijiyem ye enisi ni ti amagravu ededir.
Ay ti maslana ya ti amadom way aman-
johadfu ka ahar ga daf akaba ka ahar ga
gojar goro way ni ti nu do. Nani Bay Mel-
efit ana ahar gayan day ti amoavi malan
nani ana mis ya nar) adaba tay a ni. »

24Ka ya ti ndam *madsbay Yezu kru-
ani ndahar ni ticia ma na ti tozumkia
boruv ka tay cueni na. 25 Eslini Yezu aza-
lakabu ndam madoabay nay ni dek, ahi
ana tay ahkado : « Kasoruma, babay ga
had ni ti togur mis ga njoda. Godédkani
ga molan day tadom ahar adem mis togri
tawi ana tay kay, tdmbron mis do. 26 Ay
e kidiny gekuli bu ni ti agravu nahkay
ba. Tamal ti maslana e kidipg gekuli bu
awayay migi godakani ti migi bay ma-
gri tuwi ana kuli kwa sawarn. 27 Tamal ti
maslaga e kidin gekuli bu awayay migi
kama gekuli ti migi evidi gekuli kwa.
28Nu *Wur ge Mis nara ti, nawayay ti
mis tdgru tewi do. Nara ti ga magri tuwi
ana mis sawar, navay sifa goro ga mam-
bay mis kay ana narj. »

Yezu ahangaraba ndam wuluf a ca

(Mark 10.46-52 ; Luk 18.35-43)

29Ka ya ti Yezu nay abu asloka a
Zeriko akaba ndam madebay nap na ti
mis kay tadsboru nar). 30 Eslini t3di ahar
ana ndam wuluf ndahan cu, nday tobu
manjshadani ka govay ge divi. Nday

nakar) tara ticia Yezu nar abu akoru ti
tadagiki ka zlahay, tddem : « Bay geli,
*Wur ge Devit, m3suk cicihi ti ! » 31 Mis
kayani ni talogi ana tay, tahi ana tay :
« Lakumkaba. » Ay nday ti ni t3zlahkivu
kay kay sawarn, tadem : « Bay geli, wur
ge Devit, m3suk cicihi ti ! » 32Yezu ara
écia zlahay gatay na ti écik, azalay tay
mok ahi ana tay ahkado : « Kawayum ti
nAgri mam ana kuali mam ? » 33 Eslini tdhi
ahkado : « Bay geli, mawayay ti mipi divi
ti ! » 34 Nday naken tdsia ciciha ana Yezu
a, mak Yezu eénjifiy) ke eri gatay ni. Ka
ma geli hini tipi divi haya, mak tadsboru
nar.

Yezu ahuriyu a Zeruzalem

(Mark 11.1-11 ; Luk
19.28-40 ; Zepy 12.12-19)
2 1 Toru tinjuwa cifa ka govay ga
Zeruzalem a, nday gwar ka homa

*QOliviye, kama ga kosa Betfazi ti Yezu

aslor ndam madsbay nan ni cu, 2ahi

ana tay ahkado : « Dogum a kesa teguni
kama gekuli ni vu. Ekinjemiya nahama,
akedumi ahar ana azopgu moewsolani
wur gani afeg ka govay. Picehumubiya,
doguma ana tay a. 3 Ay tamal maslana
ahi ma ana kuli ti humi ahkado : “Bay
geli awayay.” Nahkay ti atomborfar) tay
ké kuli haya. »

4Zlam gani nani agravu dek nahkay ti,
ti pakama ga bay mahoggaray *pakama
ge Melefit ni mégravu. Pakama gani
nihi :

5« Humi ana ndam *Siyon : “Bay gekuli
nag tegi ara, nan kudufa.

Nap aki ka moay ga azogpgu, aki ka wur
ga azongu ya mis tohal zlam ana nar)
ni.” " »

6Mok ndam *madsbay Yezu ni toru
tagray ere ye ti Yezu ahi ana tay
tAgray ni. 7 Nday naker tdzobiyu morn

§20:22 Zum ge hijiyem ni ti awayay ademvaba daliya ga Yezu ya amacakay ni.

**21:5 Moanjay Zakari 9.9.

ga azongu ni akaba wur ga azongu ni.
Tara tinjia ana tay a ti tdboki azana ka
tay mak Yezu anjshadkiyu. 8 Mis dal-dal
eslini tapabivoru azana gatay e divi vu,
mis ndahar ti ni takwahabiyu slimberi a
vadang bu, thbshadivoru bilegeni. © Yezu
nar abu akoru ti mis dal-dalani ya kama
gayar) akaba ya kalo) gayap ni tagray
salalay, tazlabay nar), tddom : « *Hozana
ana *Wur ge Devit ! Bay Melefit magri
sulum gayar) ana maslana ya ti ara ana
slimi gayar) a ni ! Tazlsbay Melefit drin
agavala ! 7T »

10Ka ya ti Yezu ahuriya a Zeruza-
lem a ni ti mis ga kesa ni dek ahar
aholia ana tay a dal-dal. Mis ndahang
tddam : « Nag hini ti way ? » 11 Mok mis
kayani ni tddsm : « Nag hini ti Yezu bay
mahoangaray pakama ge Melefit, nan zal
Nazaret ka had *Gelili. »

Yezu a ahay godakani ge Melefit ni bu

(Mark 11.15-19 ; Luk
19.45-48 ; Zep 2.13-22)

12Yezu ahuriyu a dalaka ga *ahay
godakani ge Melefit ni vu, adi ahar
ana mis tosskumvoru zlam akaba ndam
masokum zlam, mak anjoki ka ma-
garaya tay e mite va. Ambohadaba
tabal ga ndam mambay singu na akaba
mpolag manjohadani ga ndam masaku-
moru kurkoduk na. !3Ahi ana tay
ahkado : « Abu moabakiani a Wakita ge
Melefit bu, Melefit adsm : “Ahay goro
zla ti atedom ahay ga *mahoangalavu
Melefit.” #Ay lekalam ti kambatumk-
aba, eégia ahuzl ga ndam akal a. »

14 Eslini a dalaka ga ahay godakani ge
Melefit ni bu ni ti ndam wuluf akaba
ndam dora tarakia ka Yezu a, mak ahag-
garaba tay a. 15 Ka sarta gani nani ti baza
tozlah a ahay godakani ge Melefit ni bu,

todom : « *Hozana ana *Wur ge Devit. »
Goadékani ga ndam *mangalabakabu mis
akaba Melefit ni akaba ndam *masar
Wakita ge Melefit ni tara tipia zlam
magray ejep ga Yezu ya agray na akaba
ticia zlahay ga baza na ti nday nakan
tozuma boruv a. 16 Eslini nday naken tdhi
ana Yezu : « Kabu kici ere ga baza ya
todom ni aw ? Tagray nahkay ti abslay
aw ? » Yezu ahi ana tay : « Iy, ndbu
nici ere ye ti todom ni. Ay a Wakita ge
Melefit bu Devit ahi ana Melefit nahkay
hi : “Kagray ti ku baza dac-dacani akaba
boza ya ka ahar ni tekedi tazlobay kur.”
Ma gani nani ti kéjengam ndo waw ? »
17 Eslini ambarbu tay, aslokaba a kesa ni
ba, oru a Betani mak andshadbu eslini
hundum.

Mbon ga waruv ya ewi baza ndo ni
(Mark 11.12-14, 20-24)

18 Du ge miledu gani, Yezu naksan nan
abu aggoru a kasa ni vu ti luwir awark-
aba nan a. 19 Luwir ni nar abu awer nag
nahkay ti épi moan ga *woaruv ka gavay
ge divi. Nag naksy oru ka govay gani.
Oru énjua ti adifor) ahar ana boza gani
ndo, si slimberi cili, mak ahi ana man
ga waruv ni ahkado : « Nak ti day-day
ekiwi baza va do. » Eslini mar) ga waruv
ni ékuli haya. 20 Ndam madsbay nan ni
tara tipia ti agria ejep ana tay a, tadom
ahkado : « Ka ma geli hini ti mon ga
waruv ni €kulia huaya ti ahomamam ? »
21 Eslini Yezu ahi ana tay : « Nohi ana
kuli nahoma, tamal kofumkia ahar ke
Melefit a, kajalum ahar ca ca do ni ti
ekislamki magray ere ye ti nagri ana
moan ga woaruv ni cilin do, ku kshumi
ana homa hini : “Radvaba, ru kddiyu a
*daluv godakani vu” naggu ni, agravu.
22 Tamal ti kdfumkia ahar ke Melefit a ti

T121:9 Monjay Limis 118.25-26.

#21:13 Monjay Izayi 56.7 ; Zeremi 7.11.

1921:16 Limis 8.3.



Meciyu 21:23

Melefit amavi ere ye ti kahaggalumfana
ni dek ana kuli. »

Yezu agray tuwi ti way
avi divi gani way ?
(Mark 11.27-33 ; Luk 20.1-8)

23Yezu ahuriyu a dalaka ga *ahay
gadakani ge Melefit ni vu. Ka ya ti nan
abu acahi zlam ana mis ni ti goddkani ga
ndam *marngalabakabu mis akaba Mel-
efit ni akaba goddkani ndahar tdrokia,
tdhi : « Kagray tuwi hini nahkay ti
kangot divi gani eley ? Way avuk divi
gani way ? » 24 Yezu ahangrifon ana tay,
adom : « Nu day nihindifina zlam balan
ké kuli a. Kdhaggrumufona nahama, nu
day nahangrifery ana kuli, nadafi bay ya
ti avu divi ge tawi ya ti nagray ni ana
kuli. 25 Nohi ana kuli nahama, *baray ge
Zey ya ti abaray mis ni ti njeda gani Mel-
efit avi tak, tok day ti mis tavi aw ? »

Tara ticia ma na nahkay ti tagray
gejewi e kidin gatay bu, t3dom
« Tamal mahi : “Melefit aslarbiyu nap”
hi nahoma, ara ahi ana leli : “K3gasumk-
abu pakama gayar) ni ndo ni ti kamam ?”
26 Ay tamal madom keti : “Mis tdvi njoda
gani” ti arakaboru do ; aggwaz awar-
fona leli ké mis tezl-tezleni na, adaba
nday dek tadom Zen ti nag bay mahag-
garay *pakama ge Melefit. » 27 Nahkay ti
tohangrifon ana Yezu, tahi : « Leli masar
do. » Eslini Yezu ahi ana tay : « Nu day
nadofi bay ya ti avu divi ge tawi ya ti
nagray ni ana kuli do bilegeni. »

Ma gozogul aki ka baza ndahay cu

28Yezu ahi ana tay keti : « Cum day,
ma goro abu nahi ana kali ti, akajalumki
ahar ti ahomamam ? Maslaga nahar) abu
baza gayar tdbu ca. Ahi ana balar gani :
“Wur goro ni, ru kdgray tuwi a vadar bu
kani.” 29Wur ni ahangrifan, ahi : “Noru
do.” Ay aposa guzit ti ajalay ahar naharg

mok oru a vedan ni vu. 30Bon gatay ni
ahi ana wur nahan ni day nahkay. Wur
ni ahaggrifen, ahi : “Baba nicia, nakoru.”
Ay ti acuhway moroni ndo. 31 E kidip
ga boza ceeni ni bu ni ti way agra ere
ye ti bagani awayay na way ? » Tahan-
grifon t3hi : « Nar ye enjenjeni ni. »
Mbak Yezu ahi ana tay : « Nohi ana kuli
nahoama, ndam *mshsl hadam akaba wal
mestwehvu atohuriyu a *Magur ge Mel-
efit vu enji gekuli. 32Adaba Zer bay
mabaray mis ni ara afa gekuli a, adafikia
divi ge jiri ana kuli a, ay ti kagasumk-
abu ma gayap ni ndo. Ay ndam mahal
hadam akaba wal mesawehvu togaskaba
sawar. Ku kara kipama nahkay nagpgu
ni, kambatumkaba majalay ahar gekuli
a ga mageskabu ma ge Zen na ndo. »

Ma gozogul aki ka ndam
mawas vadar cudayani

(Mark 12.1-12 ; Luk 20.9-19)

33Yezu ahi ana tay keti : « Bumi slimi
ana ma *gozogul nahar keti : Bay ga
vadan nahan abu nahema, ajavit may
ga zlam a vadar gayar ni vu,38 acafon
azlaw tekesl, agraya molar ga maducaya
yam ga boaza ga moar ga zlam na, akay
Iali zebalani, mis acalkiyu ka ahar gani
ga majogay vadar ni. Kalop gani afivl
vadan ni a ahar vu ana mis ti tdwas,
mak asloka, oru e mirkwi zlam gayan.
34Sarta ga mopalay baza ga zlam ni ara
énjia ti bay ga vadan ni aslarbiyu ndam
mogri tewi afa ga ndam mowas vadarn
ni ti tdhalikaboru ja gani gayan. 35 Ay
nday ya taslorbiyu tay ni tara tinjia ti
ndam mowas vadar ni togas tay yaw
yaw. Tara t3gesa tay a ti t3zleb balag
gani, takad bslay gani, balar gani ti ni
tizligi ana akur simiteni. 36 Eslini bay
ga vadar) ni aslerbiyu mis ndahag kay
totam nday ye enjenjeni ni. Tara tinjia
ti ndam mowas vadar ni t3gri ana tay

8821:33 Zlam ya ajavii a vedan vu ni ti *vir).

akada ya tagri ana nday ye enjenjeni ni.
37 Kslon gani nahama, bay ga veadan ni
aslerbiyu wur gayar gayapani, ahi ana
ahar : “Wur goro ni ti atagosiki ma.”
38 Ay ndam mowes vodan ni tipia wur
na nar abu ara ti t3zlapay e kidip gatay
bu, tddom ahkado : “Nar teguni ti mekeji
gayar ; mambron nag ba, makadum
nan ; nahkay ti vedap ni emigi geli.”
39 Ara énjikia ka tay a ti tdgos nan yaw,
tozaba nar) a vadar) ni ba, toru takad.

40 Nddsm nahoma, bay ga vadarg
ni amaslokabiya ti amogri mam ana
ndam mawas vadan ni mam ? » 4! Nday
nakon tdhengrifon, t3hi : « Amabazl
ndam mawas vadar cudayani ni, mak
amoavi vadar ni ana mis ndahar. Nahkay
nday nani atshslibiyu ja gani gayar ka
mawayay gayar. »

42Eslini Yezu nakan ahi ana tay : « A
Wakita ge Melefit bu, abu mobakiani
nahkay hi :

“Akur nahag abu ti ndam malom ahay
tawayay magray tawi ana nany ndo.

Ay ti akur gani nani egia akur ya akay
ahay na dek sawar).

Ere nani ti tuwi ga Bay Melefit, agri ejep
ana leli.” *

« Lekulum kejepgam ma gani nani
day-day ndo waw ? 43Nohi ana kuli
nahoma, lekulam ndam ya ti giri-
giri Mogur ge Melefit ni gekuli ni
ti akshurumiyu do ; Melefit amovi
ti ana ndam ya ti togesiki ma, togri
tuwi ni. [**Akur gani nani nahoma,
tamal maslana adadkiya ti maslana nani
amahubkaba nguc nguc. Ay tamal akur
ni adakia ti ni, amangsladkaba nag a.] »

45Eslini goddkani ga ndam *marngal-
abakabu mis akaba Melefit ni akaba
ndam *Feriziyer) ni tara tici ma *gozogul
ga Yezu ya adom na ti tosora adomki
ti ka tay. 46 Nahkay tawayay togos nar.
Ay mis t3bu eslini kay ti togss nag ndo,

adaba angwaz awerfana tay ke mis dal-
dalani na. Adaba mis ni tadem nar ti nan
bay mahspgaray *pakama ge Melefit.

Ma gozogul aki ka wumori godakani
(Mark 14.15-24)

Eslini Yezu ahi ma *gozogul na-
22 hay ana tay keti. Ahi ana tay
ahkado 2« *Moagur ge Melefit ti
tozavu akaba bay nahag godakani agray
wumori ga madi wal ana wur gayan
ni. 3Nahkay aslsroru ndam mogri tuwi
gayarn) ni ti tdzalabiya mis ya ti azalay tay
na ti tdra ka wumari na ; ay ti mis nday
nani tacuhway moroni ndo. 4Eslini bay
nakay aslororu ndam moagri tawi ndaharn
keti, ahi ana tay : “Dagum k3humi ana
mis ya nazalay tay ni ahkado : Nasla-
malakabd zlam ga wumari na, nabazla
koktr akaba zlam ga genaw goro nda-
hag midiseni a ; zlam dek maslamalaka-
bani, daguma ka wumari na.” > Ay ndam
ya ti azalay tay ni tacuhway moroni
ndo ; tasloka toru e tuwi gatay vu.
Maslana nahay oru a veday gayap vu,
maslana nahan oru ka cakalay gayan.
6Mis ndahan ni ti ni t3ges ndam mo-
gri tawi ana bay ni, tagri daliya ana tay
mok tabazl tay. 7 Nahkay bay ni azuma
boruv a, asleroru ndam slewja gayar
tdbazl ndam ya ti tabazl ndam magri
tuwi ni, téviyekaba kosa gatay na. 8 Es-
lini bay ni dhi ana ndam mogri tewi ni
ahkado : “Zlam mazumani ga wumari ni
maslamalakabani, ay ti ndam ya n3za-
lay tay enji ni ti nawayay tay va do.
9Nihi nahoma, dogum ka mazlalamba
ge divi, zalumbiya mis ya kadumi ahar
ana tay eslini na dek tdra ka wumari
na.” 19Eslini ndam mogri tawi naken
toru ka mazlalamba ge divi ni, tozalak-
abu ndam ya tadi ahar ana tay eslini ni
dek ; ndam cuday akaba mis sulumani

*21:42 Limis 118.22-23.

dek tara ka wumori na. Mis ni tara tin-
jikaba ti torshva a ahay ni va ndeng.

11« Kaloy gani bay ni ahurkiviyu ka
ndam ya ti azalakabu tay ni a ahay
vu ga meamanjiyu tay. Eslini nar nakay
épi zal nahar) azana ga wumori ni afan
bi ; 12ehindifina, ahi ahkado : “Zloba
goro ni, azana ga wumori ni afuk bi
ti kaheraya ahalay a ti ahomamam ?”
Ay ti maslana gani nani ésliki mahap-
grifonani ndo. 13 Nahkay bay ni ahi ana
ndam mogri tawi ni ahkado : “Walumik-
aba asak akaba ahar a ti kizligamiyu narn
e mite vu a molar) zig-zineni vu. Eslini
emitewi, amacakay daliya dal-dal.” »
14Yezu adom keti : « Ndam ya ti Mele-
fit azalay tay ni ti nday kay, ay ndam ya
ti adakiba tay a ni ti nday kay do. »

Ma ga hadam ya toposli ana bay
godakani ga ndam Rom ni

(Mark 12.13-17 ; Luk 20.20-26)

15 Eslini ndam *Feriziyen ni tozlapay e
kidin gatay bu toadem : « Magray ahama-
mam ti Yezu m3dom ma magadavani ti
magoski nar ni mam ? » 16 Nahkay nday
nakay taslorkioru ndam madsbay tay
ndahan akaba ndam ndahar) ya tadsbay
bay *Erot ni ti t3hi ana Yezu ahkado :
« Musi, masora nak ti kedom ma ge jiri,
kacahi zlam ya ti Melefit awayay ni ana
mis ana jiri gani. Aggwaz awarfona kur
ka pakama ge mis ya todomkuk na do ;
ku ké meleher ga way way do day kagray
angwaz do. 7 Ay ti hi ana leli nimi, a
majalay ahar gayak bu ni ti Melefit avia
divi ana leli a ga mabshadi hadam ana
*bay godakani ga ndam Rom a tok, avi
ana leli ndo waw ? »

18Nday naken tara tshia ma na
nahkay ti Yezu asora todemaya ma ge
jiri ga hud gatay a ndo. Nahkay ahi

ana tay ahkado : « Lekalum ti kawayum
mis td3dem lekulam ndam jireni, ay ti
lekulum ndam jireni do ! Koholumfua
eya a ti kamam ? 1°I)ga pgazlumu-
biya siggu akur-akurana ya ti mis topal
hadam ana nar) na day nimi. » Mok nday
nakary tdvi singu akur-akurani baslay.
20 Eslini nar) naken ahi ana tay ahkado :
« Aki ka singu hini ti mazavu ga ahar ga
way ? Slimi mobakiani ni ti ga way ? »
21 T3hangrifon, tohi ahkado : « Ga bay
*Sezar. T » Nahkay nan naken ahi ana tay
ahkado : « Hogggrumi zlam ga bay Sezar
ni zlam gayar), ge Melefit ti ni hangrumi
ana Melefit zlam gayar. » 22Tara ticia
ma ga Yezu ya ahi ana tay na ti agria
ejep ana tay a dal-dal. Nahkay tombarbu
nar, taslaka.

Mapggabana e kisim ba
(Mark 12.18-27 ; Luk 20.27-40)

23Ka fat gani nani nahoma, ndam
*Seduseyer) ndahar) tdrokia ka Yezu a.
Ndam Seduseyep ti tddom mis amata
ti aggaba e kisim ba koksah. Nahkay
nday nakesr t3hi ana Yezu ahkado :
24 « Musi, Mawiz adam ahkado : “Tamal
mis amoata, wal gayar éwii wur ndo
nahoma, ahar adesm wur ga moan ga zal
ni azay wal ni, ti tiwia mekeji ana wur
ga manani ya amat na.” 25 Yaw mis nda-
han t3bu afa geli nday adoskesla ka moan
gatay, godakani gatay ni ada wal a. Ara
aza wal na ti éwifina wur a ndo, mak
zal ni amota. Ara amata amboarba wal
gayan na ti mimbiki ga zal ni azay. 26 Ara
aza wal na ti nag day ewifipa wur a
ndo, mak amota. Mimbiki gayarn ye c ni
day agray nahkay, mak amata. Nahkay
nday adasskslani ni dek taza wal na day
tiwifiga wur a ndo mak nday dek tdmata.
27 Kalon gani wal ni day ara amota. 28 Ay

722:21 Ka singu gatay lu ti ndam Rom tagrakiaya mazavu ga bay godakani gatay a,

tabaki slimi gayan daya.

ka fat ya ti mis dek atangaba e kisim
ba nahama, wal ni ti way balay e kidiy
gatay adeskslani ni bu amazay way ?
Nday dek taza nar a ni. »

29 Ay Yezu naker) ahangrifor ana tay,
adom ahkado : « Majalay ahar gekuli
ti kigeni do, adaba kicumaba ma ga
Wakita ge Melefit ya Muwiz abski na
ndo, kasarum njada ge Melefit do palam.
30 Nodom nahama, ka ya ti mis atomata
mok atangaba e kisim ba ni ti zawal ata-
day wal va do, wawal day ataday zawal
va do. Atanjshad dek akada ga *maslor
ge Melefit ya tobu a hud melefit bu ni
sawarn. 31 Ay tamal ti mazlapaki ka ma
ge mis ya tangaba e kisim ba nahama,
kéjengum ma ge Melefit ya ahi ana kuli
ni ndo waw ? Melefit adam : 32 “Nu Mel-
efit ga Abraham, nu Melefit ga Izak, nu
Melefit ge Zekup.” Melefit ti nafy Melefit
ga ndam ya ana sifa ni, do ni ti ga nday
ya tdmata ni do. » "33 Mis dal-dalani ni
tabu tici zlam gayar ya acahi ana tay ni
ti ma gayar ni agria ejep ana tay a dal-
dal.

Divi ge Melefit ya ti ahar adom mis
tdgaskabu enji ni ti weley ?

(Mark 12.28-34 ; Luk 10.25-28)

34Ndam *Feriziyen ni tdsora Yezu
awolkia ndam *Seduseyen na ka
pakama. Tara tdsora nahkay nahoma,
tdcakalavu 35mok bay *mosor Wakita
ge Melefit bolay e kidip gatay bu
awayay ahoalfona eyu ka Yezu a, nahkay
ahi : 36« Musi, *Divi ge Melefit ya ti
ahar adem mis tdgeskabu enji ni ti
weley ? »

37 Yezu ahsngrifan, ahi : « “Wayay Bay
Melefit gayak ana hud bslap, ana sifa
gayak dek akaba ana majalay ahar gayak

dek.” 838 Hini gani ti Divi ye enjenjeni,
Divi ya ti ahar adem mis tdgaskabu enji
ni. 39 Divi ye ca ya ahar adom mis t3gask-
abu ni ti nihi : “Wayay ndam ya ti nak
kobu akaba tay ni akada ya kawayay
ahar gayak gayakani ni.” “*40Divi ge
Melefit ya adofiki ana Muwiz ni akaba
pakama ga ndam ndahay ya tahengaray
*pakama ge Melefit ni dek ti tsvu e Divi
cueni hini bu. »

Bay godakani ya amara ni
nar) wur ge Devit aw ?

(Mark 12.35-37 ; Luk 20.41-44)

41Ndam *Feriziyen ni nday tdbu

macakalavani nahkay ti Yezu ahi ana
tay ahkado : 42« Lekulum ti kdhumi
ana ahar *Krist *Bay godakani ya amara
ni ti na) way ? Nap wur ga way ? »
Nday naker tohepgrifer, tohi : « Nag
ti *Wur ge Devit. » 43Yezu ahi ana tay
ahkado : « Tamal nahkay ti ahomamam
Devit nar) nanani ana ahar gayar adem
Bay godakani ya amara ni ti bay gayarn
ni mam ? Adom ma gani ana njoda ga
*Masuf ge Melefit, ma gani nani ti nihi :
44“Bay Melefit ahi ana bay goro :
Njshada gwar ka ahar ga daf goro a, a

molay ga gadakani va.
Ndam ezir gayak ti anabshad tay ke

meleher gayak
akada ga zlam ga bay ya aboki asak ni,

ti k3calki ka tay.” 1T

45 ¢« Nodom nahoma, Krist nani ti De-

vit azalay nar) bay gayan ti, tezalay nar
*Wur ge Devit keti ti kamam ? » 46 Yezu
ara adoma ma nahkay ti maslaga ya ti
esliki moahaggrifonani ni ti abi. Kwa ka
fat nani maslana ya ti azay njada gayarn
ge mihindifipa ma nahar a ni ti abi va
bi.

122:32 Mahorana 3.6, 15, 16.
$22:37 Mimbiki 6.5.

Bumvu slimi ana ndam masar
Wakita ge Melefit ni

(Mark 12.38-39 ; Luk
11.43, 46 ; 20.45-46)

2 3 Nahkay ka ya ti mis dek t3bu tabi

slimi ana ma ga Yezu nahama,
Yezu nakay ahi ana mis dal-dalani ni ak-
aba ana ndam madabay nar) ni ahkado :
2« Ndam *mosar Wakita ge Melefit ni
akaba ndam *Feriziyen ni ti Melefit ad-
aba tay ga moadafiaba *Divi ge Mele-
fit ya Muwiz abaki na ana mis a. 3 Go-
sumiki pakama gatay ni ana tay, grum
ere ye ti tohi ana kuli ni dek, ay ti
kagrum zlam gatay ya tagray ni ba,
adaba tagray zlam ya tedemaya ni do.
4Pakama gatay ya tdhi ana mis grum
ni ti akada zlam modesani dal-dal ya
towalkabu, tohalkiyu ke mis ni, ay ti
nday ndayani ku ana weleher tekedi
tawayay mojonaki tay do. > Tuwi gatay
ya tagray ni dek ti tawayay ti mis tddom
aboslay. Nahkay zlam gatay ya ti towalk-
abu ni ¥ti godakani atam ge mis ndahan
ni. Zlam ya ti tadomokkiyu ka mugudi
gatay ni "day zobalani atam ge mis nda-
har ni. ® Tawayay manjohadvani e kursi
ga godékani vu ka melang mazum zlam
ga wumori akaba a ahay ga *mahag-
galavli Melefit bu. 7 Tawayay ti mis t3-
gri sa ana tay a gosku bu ké meleher
ge mis dek. Tawayay ti mis t3zalay tay
“Musi.” 8Ay lekulum zla ti kawayum
ti mis tdzalay kuli “Musi” ba, adaba
lekulum dek ti ka mor gekuli, Musi
gekuli day nan bslan. °Mis ya ka had
ni ti kazalum tay “baba” ba. Adaba
Bar gekuli ti nan bslan, nang e mele-
fit bu. 19Kawayum ti mis tdzalay kuli

“gadakani” ba, adaba Godakani gekuli ti
nar) boalan, nani *Krist. 1! Maslana ya ti
nag gadakani e kidin gekuli bu ni ti bay
ya ti amagri tuwi ana kuli ni. 12 Nahkay
day maslana ya ti awayay godakani ni
lu, Melefit amafakad nar) kolon ge mis
dek. Ay maslana ya ti adem nar) kalon
ge mis dek ni day, Melefit amavi malan
gadakani. »

Ndam ya ti tawayay ti mis
tddom nday ndam jireni ni

(Mark 12.40 ; Luk 11.39-52 ; 20.45-47)

13« Lekulum ndam *masar Wakita
ge Melefit akaba ndam *Feriziyen,
lekulum ya ti kawayum ti mis tddom
lekulum ndam jireni ni ti akesum ci-
cihi, adaba kabum kacumfspa mis nda-
har) ga mahuriyani a *Magur ge Mele-
fit va. Lekulum lekulameni day kahuru-
miyu do, kacumfopga ndam ya tawayay
mohuriyani na daya.

[14« Lekulum ndam mossr Wakita ge
Melefit akaba ndam Feriziyer, lekalam
ya ti kawayum ti mis tddom lekulam
ndam jireni ni, akesum cicihi. Adaba
kobum kahslumfana zlam ga wal madak-
way a dek, kabum kopasumki ka mahag-
galay Melefit, kawayum ti mis td3dom
lekalam mis sulumani. Azuhva nani
seriya ya ti Melefit amagrafona ké kuli
a ni amatam ge mis ndahar) ni.]

15« Lekulam ndam mosor Wakita ge
Melefit akaba ndam Feriziyer), lekalam
ya ti kawayum ti mis tddom lekulam
ndam jireni ni, akasum cicihi. Lekalum
kobum kadagum ka had ndahan gorgori
kay ku ana asak, ku ana *slalah ga yam,
ti kdggetum ku mis bslary ga madsbay
kuli. Ay tamal ti kepgetuma maslana

+23:5 Ka ya ti tahangalay Melefit ni ti ndam Zude ndaharn towalkabu zlam ke mele-
her ahkay do ni towalvil a ahar vu ; a hud ga zlam gani nani bu ni ti pakama ge
Melefit abu mobakiani. Ana ma asara ti tozalay zlam mowalkabani gani nani filakter.

(Mimbiki 6.8).

1123:5 Ndam Zude todomokkiyu zlam akada ezewed ka ma ga mugudi gatay ga
madafaki nday ndam ge Melefit (Macalani 15.37-41).

boala) nahoma, kagrum ti magudar zlam
atam gekuli ni sak cu ; nahkay egi
maslaga ya ti Melefit ezligiyu nagp a
*doluv ga aku vu di ni akada ya ti
amabiyu kauli ni.

16 ¢ Lekulum ndam wuluf ya kedum-
fonpa ahar ka ndam wuluf ndahag a
ni, akesum cicihi. Adaba kabum kads-
mum : “Maslana ya ti ambada ana *ahay
godakani ge Melefit na ti mbaday ni
azum nan do, ay tamal ambada ana
gru ya tangah a ahay godakani ge
Melefit ni ba ni ti mbaday ni azum
nan.” 17 Lekulum ti ndam wuluf murani
ededin. E kidin ga ata ahay godakani
ge Melefit ni nday ata gru ni bu ni ti
godakani ti weley ? Godakani ti gru ni
tok day ti ahay godakani ge Melefit ya
agray ti gru ni migi *njelatani ni aw ?
18KSbum kadomum keti : “Maslana ya
ti ambada ana molag ya ti *teviyekiki
zlam ana Melefit na ti mbaday ni azum
nag do, ay tamal ambada ana zlam ya
ti teviyekki na ti mbaday ni azum nar.”
19 Lekulum ti wulufani ededir. E kidin
ga malan ya ti teviyekiki zlam ana Mele-
fit ni nday ata zlam ya teviyekki ni bu
ni ti godakani ti weley ? Godakani ti
zlam ya teviyekki ni tak day ti malarg ya
agray ti zlam ni migi njolatani ni aw ?
20 Maslana ya ti ambaday ana molag
meviyekiki zlam ana Melefit ni ti am-
baday ana nay ciliy do, ambaday ti ana
zlam ya ti teviyekki ni daya. 21 Maslana
ya ti ambaday ana ahay godakani ge
Melefit ni ti ambaday ana ahay ni cilig
do, ambaday ti ana Melefit ya nay avu ni
daya. 22 Maslana ya ti ambaday ana hud
melefit ni ti ambaday ana hud melefit ti
cilip do ; ambaday ti ana kursi ge Mel-
efit, ana Melefit nar) ya nar) avu gappa
manjohadviyani ni daya.

23« Lekulum ndam moaser Wakita ge
Melefit akaba ndam Feriziyer), lekalam
ya ti kawayum ti mis tddom lekulam
ndam jireni ni, akesum cicihi. Adaba

azagat, matakavay akaba slimberi nda-
har) ya tidi eli ana tay ni tekedi, kobum
koazumiaba bilig a hud ga kruani ba ana
Melefit a. Ay *Divi ge Melefit t3bu, t3-
tam nday ya ti kegasumkabu ni : magray
jiri, magri zlam sulumani ana mis ak-
aba mawayay Melefit. Divi nday nani ti
kagosumkabu do. Giri-giri ti ere ye ti
amal kagrum enji ni ti nday gani, day
kwa ti kagrum zlam ndahar) ya Muawiz
adom grum ni. 2*Lekulum ndam wu-
luf ya kadumfspa ahar ka ndam wuluf
ndahay a ni, kdbum kapgazumaba zlam
gekuli ya kisam na, kdhumi ana ahar bi
ezawi adakiviya, ay ti kipumkivu ezlig-
wemi ya akibu ni do kandum akaba nar).

25« Lekulum ndam mosor Wakita ge
Melefit akaba ndam Feriziyer), lekalam
ya ti kawayum ti mis tddom lekulam
ndam jireni ni, akesum cicihi. Adaba
lekalam kabum kabarumfana alsr) ge hi-
jiyem akaba alor) ga halaf a, ambatakani
do a hud gekuli bu ni ti akal akaba cuday
cisl cisl. 26 Lekulam ndam Feriziyer ti
ndam wuluf ! Barumfsga hud ge hijiyem
na enji a day, nahkay ti aler) gani day
emigi njolata.

27 ¢ Lekulum ndam mosor Wakita ge
Melefit akaba ndam Feriziyer, lekalam
ya ti kawayum ti mis tddom lekulam
ndam jireni ni, akesum cicihi. Adaba
lekalam kabum akada mindiviy ya ta-
grakia yam ga zlam bad-badana amen-
javu gwar ka dala ti abslay, ambat-
akani do a hud gani bu ni ti aslat ge
mis akaba zlam magadavani gorgeri t3vu
cisl cisl ni. 28 Lekulum day nahkay, mis
tamonjalory ke kuli ti akada lekwlum
ndam jireni, ambatakani do cuday akaba
masokad malfada toniki ka mebaruv ana
kuli dal-dal.

29 ¢ Lekulam ndam mosor Wakita ge
Melefit akaba ndam Feriziyer, lekalam
ya ti kawayum ti mis tddom lekulam
ndam jireni ni, akesum cicihi. Adaba
lekulum kabum kedezlumkiyu mindi-

vin ga ndam mahangaray *pakama ge
Melefit ya ahaslani ni lala, k3bum
kenguleduam mindiviy ga ndam jireni,
30 mok kedomum ahkado : “Tamal ka ya
ti ata bag) geli tabazl ndam mahongaray
pakama ge Melefit ni leli day malabu
ti akal leli magasiki ana tay ga mabazl
ndam mahengaray pakama ge Melefit
ni ndo.” 3! Nahkay lekulum lekulamani
kogrumkia sedi ka ahar geksli a, kads-
mum lekuluam baza ga ndam ya tabazl
ndam mahengaray pakama ge Melefit
ni. 32Nahkay ti ndeverinum tawi ga ata
bog gekuli ya tonjoki ni, kdmbragum
ba ! 33Lekulum ti zlam a had, lekalum
medékw ! Akatamumfona ka doluv ga
aku ya Melefit amatrab kuli ana nar) na
ti ahomamam ? 34Nahkay ti nara nas-
loribiyu ndam mahsngaray pakama ge
Melefit ana kuli, ndam mosar zlam ak-
aba ndam mosor Wakita ge Melefit ana
kuli ; akabazlum ndahar, akadarumfarn
ndahan ka tendal, akezlsbum ndaharn
ana kurupu a ahay gekuli ya *kahap-
galumvi Melefit ni bu, ndahan ti ni
akodobumoru tay ka kasa ka kasa ga moe-
gri daliya ana tay. 3°Nahkay ti ndam
jireni ya mis tabazl tay ni dek ti seriya
gani amadoadki ke kuli, adaba kala kaba-
zlum tay ti lekalam lekulumeni. Anjok-
ibiyu kwa ka ga Abel abivaya ana ga
Zakari wur ge Berisi na. Kokadum Za-
kari ti e kidip ga moelar) meviyekiki zlam
ana Melefit ata moalan *njolatani ga ahay
godakani ge Melefit ni bu. 3836 Nohi ana
kuli nahama, zlam ya mis tagudarbiyu ni
dek ti seriya gani amadadki ka ndam ye
e hini vu ni. »

Yezu etuwi ndam Zeruzalem
(Luk 13.34-35)

37« Ndam Zeruzalem, ndam Zeruza-
lem, kobum kabazlum ndam mahag-
garay *pakama ge Melefit, kobum kaba-
zlum ndam ya ti Melefit aslaribiyu tay
ana kuli ni ana mizligi tay ana akur
daya. Sak ehimeya nawaya macakalak-
aba kuli a akada ga moar ge mickur ya
acakalakabu baza gayarn, abaki kerpasla
gayar) ka tay ni. Ay ti lekalum kacuh-
wum ndo. 38 Nahkay ti Melefit amom-
broyg ahay gekuli ni amanjohad gwena.
39 Nohi ana kuli nahama, ekipum nu e eri
vu va do. Ekipam nu wudaka ti si kads-
muma “Bay Melefit m3gri sulum gayarn
ana maslana ya ti amara ana slimi gayar
ani” “day kwa. »

Yezu adom etembedkaba
ahay godakani ge Melefit na

(Mark 13.1-2 ; Luk 21.5-6)
2 4 Ka ya ti Yezu aheraya a *ahay

godakani ge Melefit ni ba, narg
abu asloka ni ti ndam madsbay nap
ni tahadakfoniyu tohi ahkado : « Man-
jaki ahomamam talom ahay godakani ge
Melefit ni day ti ! » 2Eslini Yezu ahi
ana tay ahkado : « Kipama ahay hini
medezleni na do waw ? Nohi ana kuli
nahoma, etembedkaba besek-besek, ku
akur balay day amanjshadki ka akur na-
har va do. »

Ere ye ti amagravu ka
mandav ga malan ni

(Mark 13.3-13 ; Luk 21.7-19)

3 Yezu nar) abu manjshadani digusa ka
ahar gayan ka homa *Oliviye nahama,
ndam madsbay nar ni tahadakfapiyu
moak tihindifina ma, tahi ahkado : « Hi-

$823:35 A Wakita ge Melefit ya ahaslani ga ndam Zude ni bu ni ti tddomki ma ka
Abel ka monjoki gani (Monjokiani 4.8). Tadomki ma ka Zakari wur ge Berisi ti ni ka

mandav gani (2 Labara 24.20-22).
*23:39 Limis 118.26.

aba ana leli a, ere gani amagravu ti
ananaw ? Amasarkaba sarta ya akenga
akaba sarta ga mandav ga duniya ni ti
ahomamam ? » 4Eslini Yezu naken ahi
ana tay ahkado : « Bumvu slimi maslaga
agosay kuli ba. ® Adaba mis kay atara, ku
way way do amadom nay ti nu, amadom
nag ti *Krist *Bay godakani ya amara ni.
Nahkay atagosay mis kay. ® Mis atagray
silik ke cifeni akaba ké drigeni, ekicam
ma gani. Kicama ti kagrum aggwaz ba.
Ahar adom zlam nday nani tagravu kwa.
Ku tamal tagrava nahkay naggu ni, man-
dav ga duniya fang do. 7 Ndam ga had
ndahan atakadvu akaba ndam ga had
ndahan, babay ndahar akaba babay nda-
hag). Had amadaday a kasa gergerani
ndahan bu, lawir day amalsbu a kasa
gorgorani ndahan bu. 8Zlam nday nani
dek ti monjoki ga daliya cilig, tdzavu
akada ga wur ya ajibiyu aslor ana wal
a hud bu ni.

9« Eslini atogesi kuli ana mis nda-
har) ga mogri daliya ana kuli, atabazl
kuli daya. Mis ga duniya dek etizirey
kuli adaba lekulum ndam goro. 19Ka
sarta gani nani ti mis dal-dal atombrag
moafoku ahar, etizirevu, atasskumoru mis
gatay ndahan. 11 Ndam ya tddom nday
ndam mahoggaray *pakama ge Mele-
fit ambatakani do tasekad malfada ni
atalobu dal-dal, atagosay mis kay dal-
dal. 12Nahkay ti atagudarkivu zlam, mis
dal-dal atawayavu akada ya ahaslani va
do. 13 Ay ti maslana ya ti amambrsan nu
do duk abivoru ana vad ga mandav ga
sifa gayan ni ti Melefit amahangay nan.
14Wudaka duniya andav nahama, ahar
adom mis tdhia *Ma Muaweni Sulumani
aki ka *Magur ge Melefit na ana mis ga
had goergoerani na dek, ti nday ya ti nday
ndam *Zude do ni dek tici ma gani day
kwa. Kalor) gani duniya amandav huaya. »

Daliya dal-dalani ya mis atagray ni
(Mark 13.14-23 ; Luk 21.20-24)

15Yezu adom keti « Kdsoruma,
ahaslani bay mahengaray *pakama ge
Melefit Deniyel adsmki ma ka zlam
magadavani ya ti abslay do ferereni,
ezin zlam dek ni. "Zlam gani ama-
gravu ; amagrava ti ekipum nag ka
moalan *njolatani. » (Bay ya ti ejengey ma
hini ti ahar Adom mici lala). 16 « Ekipama
na a ti ahar adem ndam ya ka had
*Zude ni tdcuhworu a homa vu kwa.
17Maslaga ya ti nang ka *dalahar ga
ahay gayan ni aheraya, ahuriyu a ahay
vu ga moholaya zlam gayan a day ba.
MAhsraya macuhway sawarn). 18 Maslana
ya ti naf) a vadar bu ni ti ni, agga a
magam a ga mara mazay azana gayar
ba. Macuhway sawan. 19Ka sarta gani
nani ti wal a hud akaba nday ya ti baza
tofor) ka tay ka ahar ni atasay cicihi !
20 Nahkay ti hayjgalum Melefit ti ere gani
nani agravu ge milevi ahkay do ni a vad
*mopoesabana va ba, 2l adaba ka sarta
gani nani ti mis atocakay daliya kay
atam daliya ndahar ya mis t3cakabiyu
kwa ahaslani ka moanjoki ga molag ni
duk abivaya ana kana ni. Kalar) ga daliya
nani ti daliya ndahar atalobi akada nani
day-day va bi. 22 Melefit Adom sarta gani
nani amopas do, do ni ti maslaga abi
amatamfona ka daliya nana bi. Mele-
fit adom amapas do ni ti azuhva ndam
gayar ya adaba tay a ni palam.

23 ¢ Ka sarta gani nani ti tamal maslana
ahi ana kuli ahkado : “Pum *Krist narn
abu ahalay !” ahkay do ni : “Nag abiyu
tegi !” nahama, k3gesumiki ma gayarn
ni ba. 24 Adaba mam ? Ndam ndahapy
atara tasokad malfada, ku way way do
amadom nar Krist ahkay do ni nap
bay mohongri ma ge Melefit ana mis.
Atagray zlam ya ti mis tagray koksah,

724:15 Monjay Deniyel 9.27 ; 11.31 ; 12.11.

mis tipi day-day ndo ni akaba zlam ya
ti amagri ejep ana mis ni. Tamal agravu
tata ni, tawayay mesipet ndam ya ti
Melefit adaba tay a ni. 25Lekulum zla
nahama, bumvu slimi, adaba nahiva ana
kuli andava.

26 ¢ Tamal ti t3hi ana kali ahkado :
“Nag abiyu a hud gili bu !” ti kadegum
ba ; tamal tahi ana kuli ahkado : “Nag
abu moebuani ahalay hi !” ti kagesumiki
ma gatay ni ana tay ba. 27 Nu *Wur ge
Mis ananga ti mis etipi nu akada ga aver
ya abay aku kwa gwar egezi akoru ana
nar cekw agavela ni. 26 Nohi ana kuli
nahoma, ka molan ya zlam moematani
avu ni ti mamb4 tocakalavu eslini. »

Mapnga ga Wur ge Mis a
(Mark 13.24-27 ; Luk 21.25-28)

29Yezu adom Kketi : « Ay ka sarta gani
nani, kalog ga daliya ni zla nahoma,
fat amacaday molan va do huya, kiyi
day amasladay molay va do. Bopgur
atotadbiyu e melefit bu, atadegaya a
ga had a, zlam njoda-njodani a hud
melefit bu atedaday a molar gatay bu
daya. 30 Eslini zlam nahar) amangazlavu
a hud melefit bu ; ana zlam gani nani
ti mis atesar nu *Wur ge Mis nabu
nanga. Ka sarta gani nani ti mis ga
duniya dek etitawi, etipi nu Wur ge Mis
anara ka maklabasl ana njoda kay ak-
aba masladay goro a dal-dal. ¥31 Ka sarta
gani nani ti anaslerbiyu *maslar ge Mel-
efit, etivibiyu mezlelim godakani, ate-
cakalakabu ndam ya Melefit adaba tay a
ni ké sliri ga molay fadani ni dek ; ku ka
molay drigeni weley weley do dek ate-
cakalakabu mis ka ahar balar). »

Yezu azay mazavu ga mar ga waruv
(Mark 13.28-31 ; Luk 21.29-33)

32« Nazay mazavu gani akada ga
mor ga *woruv ni, ahar adom kicam

kwa : ka ya ti abakaba slimberi a mak
edi nahoma, kassruma madordar énjia
wudak. 33Nahkay day tamal kipuma
zlam ya nahi ana kuli ni nar) abu agravu
nahama, ssrumki nu *Wur ge Mis nabu
cifa, ninjia wudak. 34Nohi ana kuli
nahoma, wudaka mis ya t3bu ka dala
nihi ni tomat dek ti zlam nday nani dek
amagrava day kwa. 35 Maslag ya agavala
akaba moalag ya a ga had ni amandav, ay
ti ma goro ya nadom ni amandav day-
day do. »

Maslana ya ti asor vad ga mandav ga
duniya ni ti si Melefit kwa

(Mark 13.32-37 ; Luk 17.26-30, 34-36)

36Yezu adom keti : « Ay ti ma ga
vad gani akaba njemdi gani zla nahama,
maslaga abi asor bi. *Maslor ge Melefit
ya a hud melefit bu ni day tdsar do, nu
Wur ge Melefit tekedi nasar do, si Baba
Melefit day kwa ti asora cilin. 37 Ere ye ti
agravu ke zemeni ge Nuwi ni amagravu
ka fat ya ti nu *Wur ge Mis anagga ni.
38 Ke zemeni gani nani wudaka yam ezin
moalan dek ni ti mis t3bu tozum zlam, tisi
zlam, taday wal, wal day taday zawal.
Nday t3bu tagray zlam nday nani nahkay
duk abiviyu ana vad ya ti Nuwi ahuriyu
a *slalah ga yam godakani vu ni. 39 Eslini
yam ni ara ézin tay kadap ka masar gatay
do. Nu Wur ge Mis day anara ka sarta ya
ti mis tdjalaki ahar do ni. 49 Nohi ana kuli
nahoma, ka ya ti anafga ni ti ku tamal
mis ctt nday a vadar) bu neggu ni atazay
balan gani, atombarbu balan gani ti am-
agravu tata. 4! Ku tamal wél cu tihikabu
humbu ka ahar bslayg naggu ni, atazay
bslag gani, atombarbu balar gani ti am-
agravu tata. 2Nahkay ti njohadum eri,
adaba kaserum vad ya ti nu Bay gekuli
anara ni do. 43 Cum day, tamal bay ahay
asora sarta ga ndam akal ya atara ga
mpolavad ga mozlal nan na ti anjohad

¥24:30 Monjay Deniyel 7.13.

eri, ambray tay ga mara mohuriyani a
ahay gayan vu do. 44Nahkay lekulum
day slamatumvu lala, adaba nu Wur ge
Mis anara ti ka sarta ya ti lekalam ka-
jalumki ahar do ni. »

Bay magray tawi jireni
(Lak 12.41-48)

45Yezu adom keti : « Bay magray tuwi
lala, andikabu ana bay ya agri tewi ni,
asora zlam a ni ti way ? Bay nani ti bay
ya ti nag) agri tuwi ni amboarfar) tuwi ga
hud ahay gayan dek a ahar vu. Ambor-
for) tuwi ga movi zlam mazumani ana
ndam magri tawi ndahar) ana sarta gani
daya. 46 Bay magray tawi nani ti tamal
bay ya nar) agri tuwi ni aslokabiya adi
ahar, nag abu agray tuwi lala nahama,
bay mogri tawi nani amamorvu. 47 Nohi
ana kuli nahoma, bay ya togri tawi ni
amambrivu elimeni gayan dek a ahar vu.
48 Ay bi bay magray tawi ni ahi ana ahar
ahkado : “Bay ya ti nagri tawi ni as-
lokabiya weceweci do.” 49 Nahkay anjoki
ka mozleb ndam ya tagrakabu tewi ni.
Azum zlam zlam gayar), esi zum akaba
ndam ya tisi zum dal-dal, eviyi ahar ana
tay ni. 59Nar abu agray nahkay ti bay
ya togri tuwi ni amaslokabiya ka fat ya
bay mogri tawi ni ajalaki ahar do ni, ana
njemdi ya ti asar do ni. ! Eminjia ti ama-
trab nar dal-dal, amagri daliya akada ya
agri ana nday ndahary ya ti t3hi ana ahar
nday ndam jireni ni. Eslini ti emitawi,
amacakay daliya dal-dal. »

Ma gozogul aki ka baza dahalay kru

2 5 Yezu adam keti : « Ere ye ti ama-

gravu ka fat gani nani a *Magur
ge Melefit ni bu ni ti azavu akaba baza
dahalay kru, tahsla cepgel gatay a ahar
va, takoru tabakabu ahar akaba bay ma-
day wal ni. 2 E kidin ga baza dahalay kru-
ani ni bu ni ti zlam gani murani, ndahar
zlamani ni ti ni wir-wireni. 3 Nday zla-
mani murani ni t3cahvu amal e cepgel

gatay vu cilir, tdcah amal nahan a ahar
vu ndo. 4 Ay ti nday wir-wireni ni tdc-
ahva amal e cengel gatay va moak tacaha
amal nahar a ahar va ju. ®>Bay maday
wal ni ara weceweci ndo ni ti baza da-
halay kruani ni dek ere ge duwir agssa
tay a, tadaguya e dawir va.

6« Hud ya vad ara égia ti tici zla-
hay ahondabiyu : “Bay maday wal ni
énjia, harumaya, ggumivoru a ma vu.”
7 Nahkay baza dahalay ni dek tepidekvu.
Tara tépidekva ti t3slamalakabu cepgel
gatay. 8Eslini boza dahalay murani ni
tohi ana nday wir-wireni ni ahkado :
“Cohumifona amal gekuli na ana leli
a ti, adaba cengel geli ni aku awayay
amatkia.” © Ay nday wir-wireni ni tdhan-
grifon ana tay, t3hi ana tay ahkado :
“Agravu do, adaba emisli ana leli ak-
aba kuli do. Hojo degum afa ga ndam
ya tosokumoru ni ti kdsskumumbiya.”
10Ka ya ti nday naken tadsgoru takoru
tesekumbiyu amal ni ti bay maday wal ni
ti ni enjia. Nahkay boza dahalay zlamani
wir-wireni ya toslamalava ni tahuriyu
akaba bay maday wal ni a ahay ga
wumori ni vu, mok ndam ga wumsari ni
tazlokvlt mahay. 11 Kslon gani baza da-
halay ndahar) zlamani ni tinjia, t3dom
ahkado : “Bay geli, bay geli, zlokiaba ma-
hay na ana leli a ti !” 12Nan naker ahi
ana tay : “Nohi ana kuli nahama, n3dsar
kuli do.” » 13 Nahkay Yezu ahi ana ndam
madabay nar ni ahkado : « Njshadum
eri, adaba kaserum vad akaba sarta goro
ya anara ni do. »

Ma gozogul aki ka ndam
magray tewi mahkar

(Luk 19.11-27)

14Yezu ahi ana tay keti : « Nu *Wur
ge Mis anagga ti akada ga maslana ya
nag abu akoru e mirkwi gayan ni. Ara
asloka wudak nahoma, azalakabu ndam
mogri tawi gayar) mok ambribu elimeni
gayan ana tay a ahar vu. 1°Nan naken

édi sipgu ana tay : avi ana ku way way do
akada gayarn ya esliki magray tawi ana
nag di ni ; avi ana bsalag gani siggu ga
gru miliyem zlam, ana nahar ni miliyem
cy, ana nahar ni ti ni miliyem. Kalog
gani, nar) naken asloka. !¢ Nahkay nang
ya ti tobi sigpgu ga gru miliyem zlamani
ni ambatvu ana nan moak angatki singu
ga gru miliyem zlam. 17 Nar ya ti t3bi
singu ga gru miliyem cwteni ni day am-
batvu ana nag mok angotki singu ga gru
miliyem cu. 18 Ay maslana ya tabi singu
ga gru miliyem ni oru aggah, éliyu siggu
ya bay gayary avi ni dok a had vu.

19« Bay ya ti togri tawi ni ara aposia
e mirkwi gayar) na ti aslokabiya. Ara as-
lakabiya ti adem t3halibiya zlam gayarn
na, acalaba. 20 Nahkay maslana ya t3bi
sipgu ga gru miliyem zlamani ni arokia,
aholkivabiya sipgu ndaharp miliyem a
zlam, ahi ahkado : “Bay goro, ana siggu
miliyem zlamani ya kabu ni, nambatva
ana nar) a, nangotkia ndahan a miliyem
zlam.” 21 Eslini bay ni ahi : “Abalay, nak
jireni, nak bay magray tawi sulumani.
Nihi ti nafiyu kur kagur zlam kay, adaba
kagrua tawi sulumana ana zlam guziteni
hini ya ndvuk na. Marvu akaba nu.”
22Nar) ye cu ni day arokia ahi ahkado :
“Bay goro, ana singu miliyem caeni ya
kabu ni, nambatva ana narn a, nangstkia
ndahar a miliyem cu.” 23 Eslini bay ni
ahi : “Abalay, nak jireni, nak bay magray
tawi sulumani. Nihi ti nafiyu kur kagur
zlam kay, adaba kagrua tuwi sulumana
ana zlam guziteni hini ya ndvuk na.
Moarvu akaba nu.”

24« Kalar gani maslana ya tdbi singu
ga gru miliyemeni ni arokia bilegena,
ahi ahkado : “Bay goro, nasera man-
johad gayak a, nak mis zlezladani, kom-
breg mis do. Zlam ya ti nak kizligi ndo
ni day kabaz, zlam ya ti kabshad hilfi
gani ndo ni day kacakalakabu. 25> Nagra-
fuka angwaz a. Nahkay noru niliyu singu
gayak ni a had vu. Nihi za zlam gayak

a.” 26Eslini bay ni ahi ahkado : “Nak
ti kagray tawi sulumani do, nak masos-
fani. Kdsera manjohad goro a, kadom
zlam ya ti nizligi ndo ni day nabaz,
zlam ya ti nabahad hilfi gani ndo ni day
nocakalakabu. 27 Tamal kdsora nahkay
ti hojo amal kavia singu goro na ana
ndam macakalana, nihi naslekabiya ti
amal nddia ahar a éwikia.” 26 Mok ahi
ana nday ye eslini ni ahkado : “Zum-
foga sipgu na, kavumikivu ana maslana
ya ti sinpgu ga gru gayan miliyem kru-
ani ni.” 29Eslini ahi ana tay : “Nohi ana
kuli nahama, maslana ya ti zlam gayar
abu ni ti atovikivu, zlam gayar) emigi kay
dal-dal. Ay maslana ya ti zlam gayar abi
ni ti ku ere ye ti afey ni day atezafana.
30 Ay maslana ya ti agray tuwi sulumani
ndo ni zligumiyu nan e mite vu a malan
zin-zigeni vu, emituwi, amacakay daliya
dal-dal.” »

Seriya ya ti atagrafona ké mis a ka
fat ga mandav ga duniya ni

31Yezu adom keti : « Ka fat ya ti nu
Wur ge Mis ananga a moalan masladani
goro ba akaba *moaslor ge Melefit a dek
ni ti ananjohad e kursi ga bay goro bu.
32Eslini mis ga had gorgorani dek ato-
cakalavu ke meleher goro. Mok enedek-
aba mis a akada ga bay majogay zlam
edekaba toambambak akaba awowak a ni.
33 Anabshad tembambak ni gwar ka ahar
ga daf goro, awowak ni ti ni gwar ka
ahar ga gojar. 34 Nahkay anohi ana ndam
ya ti ka ahar ga daf goro ni ahkado :
“Lekulum ya ti Baba agria sulum gayan
ana kuli a ni ti doguma, horumiyu a
*Moagur ge Melefit vu. Malan gani nani
ti Melefit aslamalikabu ana kuli kwa ka
monjoki ga duniya. 3°Adaba ka ya ti
lawir awar nu ni kevumua zlam mazu-
mana ; ka ya ti yam akad nu ni kavu-
mua yam a ; ka ya ti nara, nu mirkwi
afa gekuli ni kdgosumkaba nu a ; 3%ka
ya ti azana afu bi ni kdvumua azana ; ka

ya ti nébesey do ni komasnjumiya nu a ;
ka ya ti nu a daggay bu ni day kaman-
jumiya nu a.” 37 Eslini ndam jireni ni
atohangrufan, atohu : “Bay geli, mipi kur
lawir awar kur mak mavuk zlam mozu-
mani ti ananaw ? Mipi kur yam akad kur
mok mdvuk yam ti ananaw ? 38 Mipi kur
nak zal mirkwi mak magaskabu kur ti
ananaw ? Mipi kur azana afuk bi moak
mdvuk azana ti ananaw ? 39Mipi kur
kébesey do ahkay do ni nak a daggay bu
mok moru mamanjiyu kur ti ananaw ?”
40 Eslini anshengrifon ana tay anshi ana
tay ahkado : “Nohi ana kuli nahoma,
zlam ya ti kdgrumi ana ku boalar) ga baza
ga mma ya ti tisli arana do ni ti kala ks-
grumu ti ana nu.”

41  Kalog) gani anshi ana ndam ya ti ka
ahar ga gojar goro ni ahkado : “Slakum-
fua, lekulam ti metikwesleni, dogum a
aku ya amot day-day do ni vu. Aku nani
ti Melefit agriaya ana seteni a akaba ana
ndam maslar ge seteni a. 42 Adaba ka ya
ti lawir awar nu ni kdvumu zlam mozu-
mani ndo ; ka ya ti yam akad nu ni
kdvumu yam ndo ; 43ka ya ti nara, nu
mirkwi afa gekuli ni kdgesumkabu nu
ndo ; ka ya ti azana afu bi ni kavumu
azana ndo ; ka ya ti nébesey do ahkay do
ni nu a dangay bu ni day kdmanjumiyu
nu ndo.” **Eslini nday naksn atshan-
grufan, atohu : “Bay geli, mipi kur lawir
awar kur, yam akad kur, nak zal mirkwi,
azana afuk bi, kébesey do, ahkay do ni
nak a dangay bu mok mavuk ere gani
ndo ahkay do ni mdmenjiyu kur ndo ni
ti ananaw ?” 45 Eslini anshongrifan) ana
tay anshi ana tay ahkado : “Nohi ana
kuli nahama, zlam ya ti kdgrumi ana ku
bola ga baza ga mma ya ti tisli arana
do ni ndo ni ti kala kagrumu ana nu
ndo.” 46 Nahkay nday gani nani atoru ka
molar ya ti atocakay daliya ga kangay-

kapgayani ni. Ndam jireni ni ti ni atoru
ka molar) ga *sifa ya andav day-day do
ni. »

Tagray dabari ge mijin Yezu
(Mark 14.1-2; Luk 22.1-2; Zen 11.45-53)

2 6 Yezu ara éndeverina ma gayar)
ya adsm na dek ti ahi ana ndam

madabay nan ni ahkado : 2« Kdsaruma,
vad avu cu tara tagray wumori ga *Pak.
Ka fat gani nani ti ategesi nu *Wur ge
Mis ana mis mak *atadarfeniyu nu ka
tendal. »

3Eslini goddkani ga ndam *mangal-
abakabu mis akaba Melefit ni akaba
godédkani ndaharg tacakalavu a magam
afa ga Kayif godakani ga ndam mar-
galabakabu mis akaba Melefit ni. 4T>-
zlapakab4, tawayay togas Yezu ana wir-
wir ti tAkad nan. ®Nday naker tddom :
« Magos nar) a wumori ni vu ba, adaba
tamal magray nahkay ti mis dal-dalani ni
atombrag leli do, etizligeya silik a kasa
va. »

Wal nahar abaki tersel ka Yezu
(Mark 14.3-9 ; Zen 12.1-8)

6Ka ya ti Yezu nan a Betani nap a
ahay bu afa ga Simu zal ambsalak ni ti
7 wal nahar) arokia. Wal nani ti tersel ge
singu kayani afen a kolombu sulumani
bu. Ka ya ti Yezu nang abu azum zlam
nahoma, wal naksp abaki tersel ni ka
ahar. 8Ndam *madsbay Yezu ni tara
tipia ti aweria baruv ana tay a, tadom
ahkado : « Agudar tersel hini ti kamam ?
9Tersel ni singu gani kay ti, hojo amal
tosokumoya ti tidi singu gani ana ndam
talaga do aw ? »

10Yezu ara écia ma gatay na ti ahi ana
tay ahkado : « Kshalumi muru ana wal
hini ti kamam ? Zlam gayar) ya agru ni ti
abolay. 11 Ndam talaga zla nahoma, nday

126:7 Kolombu gani nani ti thgray ana akur sulumani ya tozalay elbetir ni, singu

gani kay.

tabu akaba kuli kelavad. Ay nu zla ti
ananjshad akaba kuli kelavad do. 12 Wal
hini abskua tersel ka vu a ti, aslamatak-
aba nu ga moafiyu nu e evid va. 13 Nahi
ana kuli nahoma, a malag bu dek, ku
eley eley do atadomoru *Ma Maweni Su-
lumani ni zla nahoma, ataggshad ere ye
ti wal hini agray ni daya. Nahkay ti wal
ni amagojazlki ahar ke mis do. »

Zudas awayay agosi Yezu
ana godéakani ga ndam Zude

(Mark 14.10-11 ; Luk 22.3-6)

14Kalan gani Zudas Iskariyot bili a
hud ga ndam *madobay Yezu kru ma-
har cueni ni bu oru afa ga godédkani ga
ndam *margalabakabu mis akaba Mel-
efit ni, 15ahi ana tay ahkado : « Nara
nadofiki Yezu ana kali ti kdgasum nar ti
kovumu mam ? » Nday nakeq tara ticia
ma gayan na ti tobi singu akur-akurani
kru kru mahker. 16 Nahkay kwa ka sarta
gani nani Zudas naken adsbay divi ahas-
mamam ti ara adofiki Yezu ana tay ti
tdgas nan ni.

Yezu azum zlam ga wumori ga Pak
akaba ndam madsbay nan ni

(Mark 14.12-21 ; Luk 22.7-14,
21-23 ; Zeny 13.21-30)

17 Vad ye enjenjeni ga wumori ga *Pak
ga moazumvu *dipery miwisigeni do ni
énjia. Eslini ti ndam *madabay Yezu
ni tdrekia ka Yezu a, tihindifipa ma,
tohi ahkado : « Kawayay ti méru maésla-
matukkabu zlam mozumani ga wumori
ga Pak ni ti eley ? » 18 Nahkay nar) naken
ahi ana tay : « Dogum a kasa gadakani
ni vu. Kinjumiya nahama, akedumi ahar
ana meni ; humi ahkado : “Musi geli
adam : Sarta goro énjia wudak. Nara ga
mozum zlam ga wumori ga Pak ni ak-
aba ndam madoabay nu ni ti afa gayak.” »
19Nahkay ndam madsbay Yezu ni toru
tagray ere ye ti Yezu ahi ana tay ni, mak

taslamalakabu zlam ga wumori ga Pak
ni.

20 Ga mplakarawa ti Yezu oru azum
zlam akaba ndam madsbay nan kru ma-
har cueni ni. 21 Ka ya ti nday tSbu tozum
zlam ni ti Yezu ahi ana tay : « Nohi
ana kuli nahama, biliry gekuli amasaku-
moru nu. » 22Ma ga Yezu ya adsm ni
ti ahslia ahar ana ndam madsbay nap
na dal-dal. Way way do bilin ana bil-
ipeni nag abu adam : « Nu do, do waw,
Bay goro ? » 23Eslini Yezu ahi ana tay
ahkado : « Maslaga ya ti amasskumoru
nu ni ti, nag ya ti matalkabiyu ahar a ha-
laf vu ni. 24 Nu *Wur ge Mis nara nomat
akada ga pakama ge Melefit ya adom a
Wakita gayar bu ni. Ay ti zlozlada afa
ga maslaga nani ya ti asskumoru Wur
ge Mis ni ! Hojo akal tiwieya nap a
ndo. » 25 Zudas nar) ya ti ara asskumoru
nar ni ahi ahkado : « Nu do, do waw,
Mausi ? » Yezu ahengrifon, ahi : « Nak
nakani kademaya zlam gayak a. »

Daf ge Melefit

(Mark 14.22-26 ; Luk
22.14-20 ; 1 Korey 11.23-25)

26Ka ya ti tozum zlam nahama, Yezu
azay *diper), agri susi ana Melefit, ések-
aba, avi ana ndam madsbay nar ni. Ahi
ana tay : « Zuma, zumum : hini ti aslu ga
vu goro. » 27 Kslan gani azay hijiyem ak-
aba zum, agri susi ana Melefit keti, avi
ana tay mak ahi ana tay : « Lekalum dek
sum. 28 Hini hi ti mimiz ga vu goro. Ana
mimiz hini ti Melefit awalkabu pakama
gayan akaba ge mis. Amoangozaya a vu
goro ba ti ga mahangay mis kay, ti Mele-
fit mdmbarfona zlam magudarani ge mis
na ka tay a. 2Nohi ana kuli nahama,
enisi zum ge wur ge *vin) va do, si a
vad ya ti enisi zum muweni akaba kuli
a Mogur ga Baba bu ni kwa. » 30Tara
tozuma zlam na ti nday naker tazlobay
Melefit ana limis, tahsraya e mite va,
tacaloru a hama *Oliviye vu.

Yezu adom : « Piyer
amadom asar nu do »

(Mark 14.27-31 ; Luk
22.31-34 ; Zen 13.36-38)

31Nday t3bu takoru ti Yezu ahi ana
tay : « A hud ga malavad hini bu
ni ti lekulum dek ekijumkia ke divi a
azuhva ere ye ti amagrakuvu ni ; adaba
abu moabakiani a Wakita ge Melefit ni
bu, Melefit adem amakadkia bay ma-
jogay tombambak na ka tay a, nahkay
tombombak ni etedevu kway-kwayay.
$32 Anomat, ay ka ya ti anangaba e kisim
ba nahoma, akodumu ahar e Gelili. »

33 piyer ara écia ma gayan na ti ahi :
« Ku mis dek tijikia ke divi a, toambran
kur naggu ni, nu ti nijikia day-day do. »
34Ay Yezu ahongrifon, ahi : « Nohuk
nahoma : nak ti kani kani a a hud
ga mpolavad bu, wudaka agwazl azlah
nahoma, akadem sak mahksr kasor nu
do timey. » 35Eslini Piyer naken adom :
« Aha, nahkay do. Nu ti ku tamal ti
momatkabu nangu nahsma, ngay naser
kur do ni ti nadom do simiteni. »

Ndam *madsbay Yezu ndahag ni dek
day tadom akada ge Piyer ni.

Yezu ahangalay Melefit e Gecimeni
(Mark 14.32-42 ; Luk 22.39-46)

36 Yezu akaba ndam madsbay nan ni
toru ka molayg nahap, melan gani nani
ti tozalay Gecimeni. Toru tinjua eslina ti
Yezu ahi ana tay : « Njohaduma ahalay
a hayap, nakoru tegi nahangalay Mel-
efit. » 37 Azalay Piyer akaba baza ge
Zebede cueni, toru cak. Eslini ti Yezu
nakar) ajalay ahar dal-dal, mabaruv atik-
aba kwir kwir. 38 Ahi ana tay : « Mabaruv
atukaba, akada nara noemat. Njeshaduma
ahalay a, njohadum eri ga mavu njada. »

39 Nahkay Yezu nakesr) ahadakfsna ka tay
a oru cak, andshad a hud a hud, ahag-
galay Melefit, adom ahkado : « Baba,
zlam dek kisliki magrani ; hodakfua
daliya hina, ndcakay ba ti. “"Ku nddom
nahkay nangu ni, nawayay ti ere ya
nak kawayay ni kwa do ni, goro ya nu
nawayay ni do. »

40Ara ahangala Melefit a nahkay
ti apgokia ka ndam madsbay nap
mahkarani na, adi ahar ana tay nday e
duwir bu. Epidek tay, ahi ana Piyer :
« Kebesum manjohadani eri ga ma-
jogaki nu njemdi bilip koksah aw ?
41 Njohadum eri, haggalum Melefit ti ka
ya ti *Seteni esipet kuli ni ti kijumkia
ke divi a ba. Mabaruv ge mis awayay
magray zlam sulumani, ay ti esliki do,
adaba aslu ga vu gayary gedebeni. »

42Yezu angovl, Oru ahangalay Mele-
fit keti, adem : « Baba, tamal ahar adem
ndcakay daliya hini kwa ti, gray akada
gayak ya ti kawayay ni. » 43 Ara ahangala
nahkay ti angokia ka ndam madabay narn
na keti. Adi ahar ana tay, nday e dawir
bu, tamotabkaba ga manjshadana eri a.
44 Angovil keti ya mahker, dru ahoangalay
Melefit akada gayan nahar ni. 45 Ara as-
Iakabiya ti ahi ana ndam madsbay narn
ni keti : « Kekilega kinjum dawir aw ?
Kekilena kopasumaba waw ? Sarta én-
jia. I)ga pum, tara togesi nu, nu *Wur
ge Mis, ana ndam magudar zlam ni.
46 Cikumaba, madagumkioru ka tay. I)ga
pum, maslaga ya ti ara agesi nu ana tay
ni eénjia, do ni ti ahomamam. »

Tagoas Yezu

(Mark 14.43-50 ; Luk
22.47-53 ; Zen 18.3-12)

47Ka ya ti Yezu nan abu azlapay
nahkay ni ti Zaudas bilir) ga ndam ga Yezu

$26:31 Monjay Zakari 13.7.

“*26:39 Ahalay ti ma ga Yezu ya adam ni ti nahkay hi : « Hodakfua hijiyem hina. »
A Wakita ge Melefit ya ahaslani ni bu ni ti todem moazum baruv ge Melefit ti akada

zum e hijiyem bu, mis tisi ti akad tay.

kru mahar ceeni ni énjia akaba mis a dal-
dal, maslalam akaba aday t3fon ka tay.
Goadékani ga ndam *mangalabakabu mis
akaba Melefit ni akaba godakani nda-
har t3slerbiyu tay. 4 Wudaka nday tara
ti Zudas bay masskumoru Yezu ni ahiv-
abiya ma ana mis dal-dalani na. Ahi ana
tay : « Bay ya ti anagri sa ana mofoki
ma ka tuwar TTnahoma, nan gani huya.
Gosuma nam a. » 49 Zudas naken ara én-
jia ti arokia ka Yezu naken a huya. Ahi :
« Wasi Musi, » mok agri sa ana mofoki ma
ka tuwor. 0 Eslini Yezu ahi : « Zlaba goro
ni, ere ye ti korokia kawayay kagray ni
ti gray zlam gayak. » Nahkay mis nakan
tadogaki ka Yezu cip, t3gos namn. 5! Es-
lini mis bilin e kidip gatay ya t3bu ak-
aba Yezu ni bu arad maslalam fotah,
asifona slimi ana bay mogri tawi ana
gadakani ga ndam *margalabakabu mis
akaba Melefit na hondad. 52 Ay Yezu ahi
ahkado : « Hepguriyu maslalam gayak
ni a ahay gani vu. Adaba ndam ya ti
takadvu ana maslalam ni dek ti atabazl
tay day ana maslalam. 53Kdhi ana ahar
nisliki mahsggalay Baba, moak asloru-
biyu masler gayar) debu debu ehimeya
do aw ? 5*Ay tamal nagray nahkay ti
pakama ya ti abu mabakiani a Wakita ge
Melefit bu ni agravu ti aheamamam ? »

55Eslini Yezu ahi ana mis dal-dalani
ya torakia ni ahkado : « Kodegumkua
ana maslalam a akaba aday a, kagosum
nu akada nu zal akal, ambatakani do
nabu manjshadani nacahi zlam ana kuli
a dalaka ga *ahay godakani ge Melefit ni
bu kelavad. Ka gani nani ti kagesum nu
ndo timey. 36 Ay zlam nani dek agravu ti
ere ye ti ndam mahoangaray *pakama ge
melefit tddom, abu mabakiani a Wakita
ge Melefit ni bu ni magravu. » Eslini
ndam madabay nar) naksr) dek tombarbu
nar), todogiki ana hwa tidizl.

Tagrafapa seriya ka Yezu ke meleher
ga godakani ga ndam Zude a

(Mark 14.53-65 ; Luk 22.54-55,
63-71 ; Zen 18.13-14, 19-24)

57 Tara tdgoesa Yezu a ti tdzoru nar
afa ga Kayif godakani ga ndam *mar-
galabakabu mis akaba Melefit ni. Ba-
ba ti ndam *mosor Wakita ge Melefit ni
akaba goddkani ndahay t3cakalava es-
lina. 58Ka ya ti tdbu takoru ana Yezu
ni ti Piyer ti ni adeboru nan kalar) drin
duk a dalaka ga ahay ga godakani ga
ndam *margalabakabu mis akaba Mele-
fit ni vu, mok anjohad digus akaba ndam
magray tawi ye eslini ni. Awayay epi ere
ye ti atagri ana Yezu ni dek.

59 Godé4kani ga ndam marngalabakabu
mis akaba Melefit ni akaba goddkani ge
seriya ni dek tabu tadebay zlam magu-
darani ga mewolki Yezu ka seriya ana
malfada, adaba tawayay takad nan, ay
ti tdngat ndo. 50 Eslini mis kay tasskadki
malfada, ay ku tamal nahkay nangu ni
tongetfona zlam magudarana ndo. Kalay
gani mis ndahay cu ticikaba, tasekadki
malfada nahar) keti, ! tddom : « Leli mi-
cifina, adem ahkado : “*Ahay godakani
ge Melefit ni ti nisliki membedkabana.
Enembedkaba ti a hud ga vad mahkarani
bu nisliki malomvana nahan a.” » 62 Es-
lini godakani ga ndam maggalabakabu
mis akaba Melefit ni ecikaba cokwad,
ahi ana Yezu : « Nak kahengarfor) do
aw ? Zlapay ge mis hini ya ti tozlapakuk
ni ti zlapay ga mam ? » 63 Ay Yezu nakan
te-te, ahangrifon ndo. Mok godakani ga
ndam margalabakabu mis akaba Mele-
fit ni ahi keti : « Nohuk mbaday dak ana
slimi ge Melefit Bay ga sifa ni : tamal nak
*Krist *Bay godakani ya amara ni, nak
Wur ge Melefit ti hi ana leli. » 4 Yezu
ahangrifon, ahi ahkado : « Nak nakani

726:48 Ka sarta nani ti kelavad mis togri sa ana mis ya ti tawayay tay dal-dal ni

ana mofoki ma ka tay ka tuwar.

koadomaya zlam gayak a. Ay noshi ana
kuli keti : Kama kama ti ekipum nu
*Wur ge Mis manjshadani a malar ga
gadakani bu, ka ahar ga daf ge Melefit
Bay njoda-njodani ni. #Ekipum anara ka
maklabasl a hud melefit ba. 1 »

65Godakani naker) ara écia ma ga
Yezu na ti azumkia baruv a, eguzlehk-
aba azana ka vu gayan a kwar, $8ahi
ana mis ni ahkado : « Azay ahar gayan
akada nan Melefit ; madebay sedi na-
har) kamam mba mam ? Kicuma, endivi
Melefit timey ! 6 Ay ti kawayum ti m3-
grumi mam ? » Mak mis ni dek todom :
« Agudara, si takad nar kwa. » 67 Eslini
mis ndahay titifiviyu eslib e eri vu, t3si
moadukduk ga ahar, t3bi babarva, 68 tdhi :
« Nak Bay gadakani ya amara ni, dofi-
aya maslana ya ti azlsb kur na ana leli a
zla!»

Piyer adom nar asar Yezu do

(Mark 14.66-72 ; Luk 22.56-62 ;
Zen 18.15-18, 25-27)

69Ka sarta gani nani ti Piyer nar abu
manjshadani digusa a dalaka ni bu. Nag
abu eslini ti wal naharn arakia : wal nani
nar abu agray tawi eslini. Ahi ana Piyer
nakar) ahkado : « Nak day kasawadumk-
aba akaba Yezu zal Gelili na. » 79 Ay ti
Piyer ahi ke meleher ge mis dek ahkado :
« Aha. Nicikaba ere ye ti kawayay kadom
na do. »

71 Ara adoma nahkay ti oru gwar ka
mahay. Nan abu akoru nahema, wal na-
har) épi nap keti. Wal nani day agray
tuwi eslini. Ara &épia nar a ti ahi ana mis
ya ti eslini ni : « Nar hini tdsawadak-
aba akaba Yezu zal Nazaret na. » 72 Eslini

Piyer naksr) ambaday, adem keti : « Aha,
nu n3sar maslana gani nani do timey. »

73 Ara apasa bal ti mis ya tdbu a dalaka
bu ni tahadakfoniyu ke Piyer, tohi keti :
« Ededin nak ndam gatay gani, adaba
mis teser ana depgu gayak ya kazla-
pay ana napj ni. » 7#Nar naker am-
baday, adem : « Tamal nasekad malfada
nahoma, Melefit midkada nu a. Nasor
maslana gani nani ya ti kacalumfor ni
do. » Eslini agwazl azlah huaya. 75 Piyer
nakop ma ga Yezu ya ahi « Wudaka ag-
wazl azlah ti akodom sak mahkoar kdsor
nu do » ni aggiaya a ahar ba. Nahkay
Piyer nakon ahoraya e mite va, etawi
dal-dal.

Tazoru Yezu ké meleher ga bay Pilet
(Mark 15.1 ; Luk 23.1-2 ; Zen 18.28-32)

27 a zuzeeni nahoma,
gadakanl ga ndam *margalabak-
abu mis akaba Melefit ni tdcakalava
akaba godakani ndahar na, tagraki
sawari ka Yezu ga makad narn. 2Eslini
togas Yezu naksr, toawal mak toru ana
nag afa ge Pilet. Pilet ti bay ga ndam
*Rom ya agur had *Zude ni.

Moamat ga Zudas
(Tuwi 1.18-19)

3Zudas nan ya ti asskumoru Yezu ni
ara asora tdgosa Yezu a towola ti, ahay-
garvu maravu mak ahepgribiyu siggu
akur-akurani kru kru mahkarani ni ana
gadakani ga ndam *margalabakabu mis
akaba Melefit ni akaba godikani ga
ndam *Zude ni, “mok ahi ana tay
ahkado : « Nagudara zlam a, adaba
nasakumoya sifa ga maslana ya ti agudar
araa ndo na. » Ay nday nakay tdhag-

#26:64 Moanjay Limis 110.1.
1126:64 Monjay Deniyel 7.13.

8826:65 Tamal zal Zude eguzlehkaba azana gayar ka vu a ti adafaki tuway, ahkay
do ni zlam ya abslay do simiteni ni agrava. Gedakani ga ndam margalabakabu mis
akaba Melefit eguzlehkaba azana gayap ka vu a ni ti azuhva ma ga Yezu ya adom
nag Wur ge Melefit ni, adaba toadem eéndivia Melefit a dal-dal.

grifon, tahi : « Ma gani geli mam ? Masar
gayak. » °Eslini Zudas nakesny aboru
sipgu ni badak a *ahay godakani ge
Melefit ni vu, mak oru awsliyu ezewed
agavela, afiviyu ahar gayarn tandal ga
makad ahar gayan, mok amot. ©Eslini
bobay gadédkani ga ndam mangalabak-
abu mis akaba Melefit ni tShalaba singu
na, todom : « E divi geli bu ni ti mis-
liki mabakiviyu siggu hini akivu ka singu
ya taggahi ana Melefit ni vu do, adaba
sipgu hini ti tdsekum sifa ge mis ana
nar. »

7Nahkay nday naker tagray sawari,
mok tosekumfona vedayg ka bay melom
zlam a. Molag gani egi mindivig ga
ndam madurlan. 8Ku kani vadar gani
nani ti tozalay vadan ge mimiz. ® Nahkay
ti pakama ge Zeremi bay mahengaray
*pakama ge Melefit ni agrava. Pakama
gani nani ti nihi : « T3hala singu akur-
akurani kru kru mahkorani na, siggu ya
ti ndam *Izireyel tagraki sawari todom
tosokum nar ana nan ni, 19 tdsokum vo-
dag ga bay moalom zlam ana narn, akada
ga Bay geli ya ahu ni. * »

Pilet agrafona seriya ka Yezu a
(Mark 15.2-5; Luk 23.3-5 ; Zer 18.33-38)

11 Toru tinjua ana Yezu afa ge Pilet a
ti Pilet naker) ehindifina ma, ahi : « Nak
ti bay ga ndam *Zude ededin aw ? »
Ahangrifon, ahi : « Nak kddam. » 12 Eslini
gadéakani ga ndam *marngalabakabu mis
akaba Melefit ni akaba gadéakani ndaharn
ni tacalki nan ka zlam magudarani. Ay ti
nan naksr) ahangarfon ndo. 13 Pilet ehin-
difina ma keti, ahi ahkado : « Tacalki
kur ka zlam magudarani kay ti kici do
waw ? » 14Yezu nan te-te, ahongrifor
ndo. Gayay ya ahangarfar) ndo ni ti agria
ejep ana bay na dal-dal.

Todam seriya agasa Yezu
a, si takad nar) kwa

(Mark 15.6-15 ; Luk 23.13-25 ;
Zen 18.39-19.16)

15Ksla wumori ga *Pak zla ti ndam
*Zude tabu tihindifina ke Pilet a ti m3-
faya zal dangay a belag. Tihindifina ti
nag abu afiaya maslaga ya tawayay na
ana tay a. Ay ka sarta gani nani ti
zal nahan avu a danpgay bu slimi gayarn
Yezu Barabas. Maslana nani ti mis dek
tasora nar) a. 17 Nahkay ka ya ti mis ni t>-
cakalava nahama, Pilet naken) ehindifina
ka tay a, ahi ana tay ahkado : « Kawayum
hi ti ndfiaya way ana kuli a way ? Nafi-
aya Yezu Barabas ana kuli a tok, day ti
Yezu nay ya ti tozalay *Krist ni aw ? »
18 Adom nahkay ti adaba asora tdgasi-
biyu Yezu ti adaba tagralen solu palam.
19Ka ya ti Pilet na abu manjohadani
agray seriya ni ti wal gani aslarkibiyu
mis ahi mara m3hi ahkado : « Maslaga
nani ti mis jireni, kagri araga ba. Adaba
kani ga molavad nagra daliya dal-dal,
kisim ézidekuva ana maslana nana. »

20Fslini godédkani ga ndam *man-
galabakabu mis akaba Melefit ni ak-
aba godakani ndahar ni tahi ana mis
macakalavani ni : « Humi : “Mawayay si
kafaya Barabas a, Yezu ti ni kdkada nay
a.” » 21 Bay ni ahi ana tay keti : « E kidin
gatay ctteni ni bu ni ti kawayum ti n3fi-
aya way ana kuli a way ? » Nday nakan
tohi : « Barabas. » 22Pilet naker) ara écia
ma gatay na ti ahi ana tay : « Nahkay
ti kawayum ti ndgri mam ana Yezu nap
ya ti tozalay nag Krist ni mam ? » Nday
dek t3hi : « *Darfer) nar) ka tondal. »
23pilet ahi ana tay keti : « Agudar mam
emiteni mam ? » Nday naksr) ba tozlah
kay kay, tddem : « Darfony nag ka tendal,
darfan nan ka tondal. » 24 Pilet naker) ara
asora mis ni eticiiki ma do, tawayay tizli-

*27:10 Monjay Zakari 11.12-13 ; Zeremi 18.2-3 ; 19.1-2 ; 32.6-15.

gaya fguwa ti, acah yam abarakaba ahar
gayar) a ke eri ge mis na dek mak adom :
« Kekadum maslaga hini ti ahar goro ak-
ibu bi, masar gekuli. » 25 Eslini mis ni dek
todom ahkado : « Magaskabd ka ahar geli
akaba baza geli a, tAkad nar. » 26 Pilet
ara écia ma gatay na ti afiaya Barabas
nakar) ana tay a, ahi ana ndam slewja
gayap ni t3zleb Yezu ana kurupu. Tara
tozloba ti ahi ana tay tazay nar, toru ta-
darfon nay ka tondal.

Ndam slewja teyefiny ka Yezu
(Mark 15.16-20 ; Zepy 19.2-3)

27 Ndam slewja ni tdzoru Yezu naken a
hud ahay ga bay *Pilet ni vu. Eslini toza-
lakivabiyu ndam slewja ndahar ni dek,
tarakiva ka tay a tara tevelini ahar ana
Yezu. 28 Tambatki azana ndizeni, 29 téke-
leya adak a, taslap hindigil-hindigil, ts-
fiviyu a ahar vu akada ga jaku ni, tazay
ezingwi tofivi a ahar ga daf vu. Tara
tobakia zlam a zla nahoma, tabshad
mirdim ké meleher gayar tagri sa, teye-
fin, tahi ahkado : « Magruk sa, bay ga
ndam *Zude ! » 30 Eslini nday nakar titi-
fiviyu eslib e eri vu, tdzafopa eziggwi
na mok t3si a ahar vu. 3! Tara tdbia seki
a nahkay ti tocakwakia azana ya ta3foki
na, tabikabu azana gayap gayanpani ya
tocakwakia ni. Kalor) gani tazay nan ga
moru *madarfon nan ka tondal.

Tadarfar) Yezu ka tondal

(Mark 15.21-32 ; Luk
23.26-43 ; Zeny 19.17-27)

32Ka ya ti ndam slewja ni t3bu taslok-
aba a kesa ni ba ni ti tabakabu ahar ak-
aba zal Sirey nahap, slimi gayay Simu.
Eslini nday naken tafoki ngasa ga mazay
tondal ga *madarfony Yezu ni. 33 Nday
nakon toru tinjga ka molag nahay ;
molag gani nani ti tozalay Golgota,
adomvaba « molan ga aslat ga ahar. »
34T3vi zum mebedeni akaba haf bilek-
bilekeni ana Yezu nakar. Ara acaka ti

awayay miseni ndo. 35 Eslini nday naksn
tadarfoy nar ka tondal ni. Tara tadar-
fona nan a ti tagraki ca-ca aki ka azana
gayan ni bolan ana bolan ti tdsor way
azum way. 36Kalan gani tanjohad tajo-
gaki nan. 37 Eslini tadarfory palongaf ka
tondal agavesla ga ahar gayar). Ka palag-
gaf nani ti toboki zlam magudarani ge
mis ni ti mis dek t3sar ; tabaki ti nahkay
hi : « Hini ti Yezu bay ga ndam *Zude. »
38 Eslini keti tadarfory ndam akal bebem
cu ka tondal ndahag ka gavay ga Yezuy,
bolag gani ka ahar ga daf, bolar) gani ti
ni ka ahar ga gojar gayan.

39 Nday ya ti takoru gwar eslini ni tara
tipia nay a ti tindivi nar, tadaday ahar,
40 t3hikaboru : « Hini, nak ya ti kddom
ahkado : “Nembedvl *ahay godakani ge
Melefit ni ti anslomaba a hud ga vad
mahkarani ba” ni do aw ? Tamal nak
Wur ge Melefit ti hoggay ahar gayak,
horaya ka tondal na zla aw ! » 4! Fs-
lini goddkani ga ndam *margalabak-
abu mis akaba Melefit ni, ndam *masar
Wakita ge Melefit akaba goddkani nda-
hag ni teyefiy daya. Todom ahkado :
42« Nar naken ahsngaraba mis ndahan
a keti ti ahangaraba ahar gayan a kok-
sah timey ! Nan bay ga ndam *Izireyel !
Tamal nahkay ti mahoraya ka tondal na !
Tamal ti aheraya nahoma, leli tekedi
amofoki ahar bilegeni. 43 Afokia ahar ke
Melefit a, adom nan Wur ge Melefit ti,
tamal Melefit awayay nar ti mahangay
nar) nihi zla aw ! » 44 Mis ya tSbu madar-
fonani ka govay ga Yezu naker, nday day
tindivi nan nahkay.

Yezu amotfon ka tondal

(Mark 15.33-41 ; Luk
23.44-49 ; Zen 19.28-30)

45Fat ara écika tirked-ked ka ahar
melefit a ti loven agray ka had ni dek
tekdefig duk abivoru ana njemdi mahkar
ya ga molakarawa. 46 Ara agra njemdi
mahkar ti Yezu adi ana zlahay kay kay,

adam : « Eloyi, Eloyi, lama sabahtani ? »
Awayay adamvaba ti « Bay Melefit goro
ni, Bay Melefit goro ni, kambran nu ti
kamam ? T » 47 Mis ya t3bu eslini ni nda-
han tara ticia gayan ya ti azlah na ti
tddom : « Azalay Eli ni. » 48 Eslini bilip
gatay acuhworuy, azay zlam ya esikabu
yam akada ga matala ni, ateliyu a zum
cecawekeni vu jub, abahki ka aday ate-
likabiyu ana Yezu a ma vu ti misi. 4° Ay
mis ndahay tohi : « Besa day, tamal ti Eli
ara ahangay nar ti mara mipi. »

50 Ay Yezu naker) azlahkivu kay kay,
amat. °1 Ka ya ti amast ni ti azana ga ma-
hay ga molar *njslatani ya ti a hud ga
*ahay godakani ge Melefit ni bu ni egu-
zlehvabiyu kwarra, agavala cekw a had.
Had adaday, hudskum tadahvu, 52ma-
hay ge mindivig tdzlskvaba mok ndam
ge Melefit ya tdmot ni, mis dal-dal e
kidin gatay bu tangaba. 53Ka ya ti Yezu
aggaba e kisim ba ni ti mis ya taggaba ni
taharaya e mindivir) ba, thuriyu a kasa
njolatani vu. Eslini mis kay tipia tay a.
54Bay ga ndam slewja ni akaba ndam
slewja ndahar ya tajogaki Yezu ni tara
tipia ga had ya adaday na akaba zlam
ndaharn ya agravu na dek ti angwaz ade-
gakia ka tay a, nahkay tddam : « Maslana
hini ti Wur ge Melefit ededin. »

55Wwail ndahar dal-dal t3bu eslini cak,
tamonjoru. W4l nday nani tadebabiyu
Yezu kwa e Gelili ga mogri tuwi. °°E
kidin ga wal nday nani bu ni ti Mari
ga kosa Magoadala, Mari mar) ga ata Zek
nday ata Zuzef, nahar ni ti ni moen ga
boza ge Zebede tokibu ka tay.

Tofiyu kisim ga Yezu e mindivi vu
(Mark 15.42-47 ; Luk
23.50-56 ; Zen 19.38-42)

57 Molakarawa ara égia ti bay ge eli-
meni nahar ara ; slimi gayan Zuzef, nan
ga kosa Erimete. Nay day bay madobay

Yezu. 58 Nan nakepy oOru afa ge Pilet,
oru éhindi kisim ga Yezu ni. Nahkay
Pilet nakey ahi ana ndam slewja toru
tavi. 59 Zuzef ara aza kisim ga Yezu na
ti akambah ana dawra muweni. 60 Ara
akambaha ti afiyu e mindivin muweni
vu. Mindivip nani ti gayan gayapani,
¢liyu a palad vu. Ara afiya kisim ga Yezu
na e mindivip ni va ti abaladiviyu be-
lim godakani ana mahay ge mindivip ni
mok asloka oru a magam. 61 Ata Mari ga
kosa Magadala ni nday ata Mari nahar)
ni nday td3bu manjshadani ka govay ge
mindivig ni.

Ndam slewja tajogaki
mindivip ga Yezu ni

62Hajony gani vad *mopesabana ti
gadakani ga ndam *margalabakabu mis
akaba Melefit ni akaba ndam *Feriziyen
ni toru ka ahar bslan afa ge Pilet. 3 Toru
tinjua ti tohi : « Bay, ka ya ti bay masokad
malfada nani nag) abu ana sifa ni adsm :
“A vad ya mahkar anargaba e kisim ba.”
Ma gayar) ya adem ni argiaya a ahar ba
ana leli a. ®*Nahkay ti hi ana mis tjo-
gay mindivin ni, do ni ti ndam madabay
nar ni atara tezaba kisim gayar) na akal-
akal a, atohi ana mis apgaya e evid
ba. Atara todoma ti malfada gatay ni
amatam gayan ya asokad ni. » 63 Eslini
Pilet nakor) ahi ana tay : « Ndam slewja
nday hi, dogum akaba tay ti t&jogaki
mindiving ni akada gekuli ya kawayum
ni. » % Nahkay godédkani nakan toru ke
mindivig ni ga majogani lala : tShondi
lemeru gatay mok tabahad ndam slewja
ga majogakiani.

Yezu angaba e kisim ba

(Mark 16.1-10 ; Luk
24.1-12 ; Zeny 20.1-10)

28 Vad *mapasabana ara aslokaba,
ge miledu fat azlorovaya a vad

727:46 Limis 22.2.

ga gosku ye enjenjeni zla nahama, ata
Mari ga kasa Magadala ni nday ata Mari
nahag ni toru tdmenjiyu mindivin ni.
2Toru tinjua ti had adaday kay kay,
huya moslor ga Bay geli aslokabiya e
melefit ba, absladlona belim na mak an-
johadki digus. 3Vu gani asladay akada
ga avar ya abay aku ni ; azana gayar day
bad-bad akada ga koskosay ni. 4Ndam
ya tajogaki mindiviy ni tara tipia ti apg-
waz adogakia ka tay a dal-dal, togagor,
tigia akada sifa aniviyu ana tay va bi.
5Eslini maslor ni ahi ana wél ni ahkado :
« Aggwaz awar kuli ba. Nasara, kedesbum
ti Yezu nay ya ti *tadarfon ka tondal ni ;
6angaba e kisim ba, nan abi ahalay va
bi. Daguma manjumki, molar ya tafekad
kisim gayan ni nihi. 7 Nihi ti dogum we-
ceweci, kdhumi ana ndam madobay nan
ni ahkado : “Angaya e kisim ba ; adoru
ka had *Gelili kama gekuli, akodumi
ahar ti eslini, akada gayar) ya ti ahi ana
kuli ni.” Ma goro ti nahkay. »

8Wowal naken tasloka ke mindivip
na ke wecewecena ; apgwaz awar tay,
ay tabu tomoarvu dal-dal. Tacuhworu,
tawayay moru mahi ma gani ana ndam
*madabay Yezu ni. °Ka ma geli hini
ti Yezu angazlivu ana tay, ahi ana tay
ahkado : « Nogri sa ana kuli. » Eslini
wal ni torakioru tabshadi mirdim, tobaki
ahar ka asak gayan ni, tazlobay nan.
10 Eslini Yezu ahi ana tay ahkado : « Ang-
waz awoar kuli ba, degum k3humi ana
boza ga mmawa ni téru e Gelili. Eslini
ti atoru tipi nu. »

Ndam majagay mindiving ni
tangohadi ere ye ti agravu ni ana mis

11Ka ya ti wal ni nday t3bu e divi bu
mba ni ti ndam slewja ndahany e kidin

ga nday ya tajegaki mindivir ni bu toru
a kasa vu. Toru tinjua ti targahadi ere ye
ti agravu ni dek ana godédkani ga ndam
*margalabakabu mis akaba Melefit ni.
12 Nahkay goddkani nani tangasvu akaba
gadakani ndahar), tagray sawari e kidin
gatay bu. Tara tozlapakaba ti t3bi siggu
ana ndam slewja ni dal-dal, 13t3hi ana
tay ahkado : « Domum : “Ga malavad ka
ya ti leli e dawir bu ni ti ndam madabay
nag ni tara tdzaba kisim gana akal a.”
14 Tamal bay ni écia ma gana ti mdsara
ere ye ti amahi na, emiciiki ana leli ;
nahkay ti amogri arana ana kuli do. »
15Ndam slewja nakar) tShsl singu ni mak
tagray ere ye ti tohi ana tay ni. Nahkay
kwa ka sarta gani nani duk abivaya kana
ndam *Zude ndahan kay togaskaba ma
gani nana.

Yezu apgazlivu ana
ndam madabay nag ni

(Mark 16.14-18 ; Luk 24.36-49 ;
Zen 20.19-23 ; Tuwi 1.6-8)

16 Ndam *madsbay Yezu kru mahar
balanani ni toru e Gelili, ka homa ya
ti Yezu ahi ana tay toéru ni. 17 Toru tin-
jua, tipi nar) a ti tabshadi mirdim, ta-
zlobay nar, ay ti mis ndahay e kidin
gatay bu tdhi ana ahar bi nar) do. '8 Es-
lini Yezu ahadakfogbiyu ka tay, ahi ana
tay : « Melefit avua njoda gayar) a dek ga
mogur molag ya agavela akaba moelang ya
ka had na. 1° Nahkay ti dogum, humioru
ma ana mis ga had ga molag ni dek ti tigi
ndam madabay nu. Barum tay ana slimi
ga Baba, ga Wur gayar) akaba ga *Masuf
Njolatani. 20 Ere ye ti ndhi ana kuli ni dek
ti cahumi ana tay ti tdgoskaba. Soruma,
nu nabu akaba kuli kalavad, duk abivoru
ana mandav ga duniya. »



Ma Muaweni Sulumani
ya Mark aboki ni

Ere ye ti madomki ka Ma Muweni
Sulumani ya Mark aboaki ni

Maslana ya ti abaki wakita ga Mark
ni adafay slimi gayan a wakita ni bu
ndo. Ku tamal nahkay naggu ni, kwa ka
monjaki gani ndam ga Yezu dek t3sora
abaki ni ti Mark (tezalay nay Zer) daya :
Tuwi 12.12, 25). Tasora Mark ti tagrak-
abu tuwi akaba Piyer, mak aslamalakabu
pakama ga Yezu ya Piyer éci, ahi ni : ere
ye ti Mark abaki a wakita gayan ni bu ni
dek ti akada ga pakama ge Piyer ya ahi
ana mis ni (Tuwi 10.37-40) : anjaki ka
baray ga Yezu, éndeverin ana ga Yezu ya
amoat mak angaba e kisim ba ni. Mark ti
tagrakabda tuwi akaba Pol a daya (Tawi
12.25;13.5, 13 ; 2 Timote 4.11).

A wakita gayag ni bu ni ti Mark adafay
zlam ga ndam Zude ya tagray ni (7.2-4 ;
15.42), ahanygaraba ma ndahar) ya ndam
Zude tozlapay na daya (3.17 ; 5.41 ;
7.11, 34 ; 15.22). Nahkay masara abiki
wakita ni ti ana ndam ya ti nday ndam
Zude do ni ; ahaslani abu mabakiani a
wakita ndahan bu Mark abaki wakita
gayar ni ka had Itali ahkay do ni a Rom
(ka 2 Timote 4.11 Pol ahi ana Timote
tdrakioru ka nag) a Rom nday ata Mark).

A Rom ti togria daliya ana ndam ga
Yezu a : a wakita gayar ni bu ni ti Mark
awayay movi njada ana nday ya ti te-
cakay daliya azuhva mofoki ahar gatay
ka Yezuni (1.12-13;8.34-38;10.29-30;
13.11-13).

Mark angshad ere ye ti Yezu agray ak-
aba adom ni akada ga ata Meciya nday
ata Luk ya taggohad ni : Yezu anjaki ke
tuwi gayan ka had Gelili, oru gwar a
Zeruzalem. Ay Mark angohad pakama ga

Yezu kay ndo ; ahar gadakani angehad
ere ye ti Yezu agray ni. Zlam ga Yezu ya
agray ni day ata Meciya nday ata Lak
taggohada atama ga Mark na, ay pakama
ga Mark ndahan ya anggohad ni ti atam
ga nday ndahar ni (mazavu gani nihi,
gurumkabu Mark 5.1-42 akaba Meciyu
8.28-34, 9.18-26 akaba Luk 8.26-37, 41-
56, ahkay do ni Mark 6.14-29 akaba
Meciya 14.1-12 akaba Luk 9.7-9). Ku
tamal afygohad pakama ga Yezu kay ndo
nangu ni Mark adem Yezu ti bay macahi
zlam ana mis (1.21-22, 27 ; 2.13; 4.1 ak-
aba ndaharp) : a wakita ga Mark bu mis
tozalay Yezu « Musi » (4.38 ; 5.35; 9.17
akaba ndahan).

Mark angshad ga Yezu ya adom tadafi
nar) ana mis bani (1.34, 44 ; 3.12; 5.43;
7.36 ; 8.26, 30). Si ka ya ti amomota,
amaggaba e kisim ba ni day kwa ti
awayay ti mis tdsor nay ti nag way (9.9).

Pakama ge Zep bay mabaray mis ni

(Meciyu 3.1-12 ; Luk
3.1-18 ; Zep 1.19-28)

*Ma Muweni Sulumani aki ka
Yezu *Krist, Wur ge Melefit, anjaki
2akada ga Bay Melefit ya ti adom ni. Ma
gayar) ya ahi ana Yezu ni abu mabakiani
a wakita ga bay *mahangaray pakama
gayan Izayi ni bu. Ahi :
« Nihi ti nu ndbu nasleroru bay masler
goro nahar) kama gayak
ti maslamatukkabu divi.* 3 Dangu gayan
ahandabiyu a hud gili bu.
Adam ahkado : “Slamatumikabu divi
ana Bay godakani.
Ahar adom divi gayan) mala ndslaba.” 7»
4 Nahkay ti zal nakar), tozalay nan Zer,
oru a hud gili vu ga *moabaray mis. Ara
enjia eslina ti adem ahkado : « Mbat-
umkaba majalay ahar gekuli a. Tamal
kambatumkaba majalay ahar geksli a ti,

#1:2 Malasi 3.1.
1:3 Izayi 40.3.

nabaray kuli. Nahkay ti Bay Melefit am-
borfopa zlam magudarani gekuli ni ke
kuli a. » 5 Zen ara adoma nahkay ti ndam
ga had *Zude akaba ndam Zeruzalem ni
dek tdrokia. Tara tinjia ti todafaya zlam
gatay ya tagudar na, mak Zen nakarn
abaray tay a zalaka *Zurden bu huya.

6Zen ti nan abu ana azana mole-
mani ana egguc ge ezligwemi, awalvl
ana maslpara ga ambal a zuh bu. Zlam
moazum gayar) ti eyew akaba amu. 7 Nag
abu azlah, ahi ana tay : « Maslaga nahar
nag abu ara e divi ba kalar) goro a. Nag
nani ti mis gadakani, njoda gayar) atama
goro a. Nu ti way ga mandshad ahar ti
népicehiaba ezewed ga kimaka gayarn a
di way ? ®Nu ti nabaray kuli ana yam,
nag ti ni amara mabaray kuli ana *Ma-
suf Njolatani. »

Zery) abaray Yezu
(Meciyw 3.13-17 ; Luk 3.21-22)

9Ka ya ti Zen nar abu *abaray mis
nahama, Yezu écikbiyu a Nazaret ka had
*Gelili, arokia mak Zen naker abaray
nan a zalaka *Zurden bu. 10Yezu nap
abu acelaya a yam ni ba ni ti épi hud
melefit adahvu, epi *Masuf ge Melefit
ahorkiaya akada ga kurkoduk ya ahar
na, ahuriviyu a vu vu. 1 Eslini dsngu
ahondabiyu a hud melefit bu akada
dopgu ge mis, ahi : « Nak ti wur goro,
nawayay kur dal-dal, komoru mabaruv
dal-dal. »

Seteni awayay aholfona eyu ka Yezu a
(Meciyw 4.1-11 ; Luk 4.1-13)

12Fglini *Mosuf ge Melefit naken
azoru Yezu a hud gili vu huya. 13 Yezu
oru énjua a hud gili ni va ti anjohad
eslini vad kru kru fad. Nar abu eslini
ti *Seteni ahoalfona eyw a. Ka sarta gani
nani ti Yezu nar abu e kidin ga zlam ge
gili bu ; *maslor ge Melefit tobu tofi ahar.

Yezu azalay ndam magss kilif
fad, tigi ndam madsbay nar)

(Meciyw 4.12-22 ; Luk 4.14-15; 5.1-11)

14A vad nahan tara tdwela Zep a.
Tara tdwola nar) a nahama, Yezu oru ka
had *Gelili. Oru énjua eslina ti ahi *Ma
Muaweni Sulumani ge Melefit ana mis.
Ahivl ana tay, adem ahkado : 15« Sarta
enjia. Melefit ara azum bay gayap e
kidin gekuli bu, Magur gayar eénjia.
Mbatumkaba majalay ahar gekuli a, go-
sumkabd Ma Muaweni Sulumani na. »

16 A vad naharn Yezu nar) abu akoru ka
govay ga doluv Gelili ti épi mis bebem
cu ; bilip) gani slimi gayary Simu, nahag
ni ti ni wur ga magani Andre. Nday tabu
totaliyu zava gatay a dsluv vu, adaba
nday ndam mogss kilif. 17 Eslini Yezu ahi
ana tay : « Dobumbiyu nu ; anagray ti
kigem ndam mahalibiyu mis ana Mele-
fit akada ya ti kogasum kilif ni. » 18 Tara
ticia pakama ga Yezu na ti tombarbu
zava gatay ni ndabak, tadebay nar) huya.
19Nday t3bu takoru kama guzit ti Yezu
epi mis ndahar cu keti ; nday baza ge
Zebede, bolan gani slimi gayan Zek, na-
har ni ti ni slimi gayan Zen. Nday a
*slalah ga yam bu, tobu teslamalay zava
gatay. 20Ara épia tay a ti azalay tay.
Nday naken tara ticia zalay gayan na ti
tombarbu ban gatay Zebede akaba mis
ya togriki tawi ana tay ni a slalah ga yam
ni bu, tadebay nar.

Yezu agariaba seteni
ana maslaga nahag a

(Luk 4.31-37)

21A vad nahary Yezu akaba ndam
madabay nar) ni toru a Kafarnahum. Vad
*maposabana ara enjia ti tshuriyu a ahay
ga *mahoangalavit Melefit vu, mak Yezu
nakon anjoki ka macahi zlam ana mis.
227lam gayan ya acahi ana tay ni ti agria
ejep ana tay a, adaba tici macahay zlam
akada gayar) ni day-day ndo. Ahi ma ana

tay akada ga bay ni, do ni ti akada ga
ndam *masar Wakita ge Melefit ya tac-
ahi zlam ana mis ni do.

23Nday tdbu a ahay ga mahangalavl
Melefit ni bu nahama, zal nahar) seteni
aniviyu a ahar bu nar akibu ka tay es-
lini. Azlah, 24 adom : « Yezu zal Nazaret !
Nak ti kadsbaferja mam ke leli a mam ?
Kara ge mijig leli a waw ? Nak dogiya,
nasara kur a lala ; nak Bay *njslatani ge
Melefit ya aslorbiyu ni. » 25Eslini Yezu
nakar) azlacaki ke seteni ni bara, ahi :
« Lakakaba, slokiaba ana maslana hina. »
26 Seteni naker) ara écia zlacay gayan na
ti adaday maslana nani kay kay, azlah
kay kay, aslokiaba. 27 Mis ya ti eslini ni
dek tara tipia ere ye ti agravu na ti agria
ejep ana tay a dal-dal ; t3zlapaki e kidin
gatay bu, tddom : « Mar ga mam hini
mam ? Zlam gayar) ya acahi ana leli ni
ti zZlam muweni ; azlapay akada ga bay
ni. Ku seteni day ahi ma ana tay, mok
togasikabu. » 28 Nahkay ti slimi ga Yezu
ahandoru ke weceweceni ka had *Gelili
dek.

Yezu ahoggaraba mis a
(Meciyw 8.14-17 ; Luk 4.38-41)

29Yezu akaba Simu, Andre, Zek, Zen
tara taheraya a ahay ga *mahoangalavu
Melefit ni ba ni ti toru suwwa a magam
ga ata Simu nday ata Andre huya.
30Fslini ti mirep ga Simu nan avu
mandshadani, aku abskia. Yezu oru én-
jua ti tohi ma gani huya. 3! Yezu ara écia
ma gana ti ahadakfagiyu, ages ahar gani,
ezefteba nan) a. Aku nakar) ahslkia huya,
mok wal ni afi ahar ana tay.

32Mbolakarawa ara égia fat adiya a
ahay va, molan édiza ti t3halibiyu mis
ya ti tébesey do ni dek akaba nday ya ti
seteni agray tay ni dek ana Yezu. 33 Mis
ga kosa ni dek tapgasfogvu ka mahay
ya ti Yezu nar avu ni ; 34eslini Yezu
nakar) ahanpgaraba mis ya ti armawar
gorgorani awer tay na kay ; mis ya ti

seteni aniviyu ana tay ni day agariaba
ana tay a. Acafara seteni na ka zlapay a,
adaba tosora nan a.

Yezu ahi ma gayar) ana mis
(Lek 4.42-44)

35Du ana zuzueni ti Yezu écikaba,
aharaya oru a hud gili vu. Oru énjua ti
ahoangalay Melefit. 36 Eslini Simu akaba
zloaboba gayan ni tadsboru narg. 37 Tara
todia ahar a ti tdhi ahkado : « Mis
dek tadsbay kur. » 38 Eslini Yezu naken
ahi ana tay : « Tokumum madogum a
kasa ndahan vu, ti ndhivii pakama ge
Melefit ana mis nday ye eslini ni bile-
geni. Nu nara ti ga magray tewi gani
nani. » 39Nar naken mok asawaday ka
had *Gelili dek ; a kasa gorgarani bu dek
ahi pakama ge Melefit ana mis a ahay
ga *mahangalavl Melefit ye eslini ni by,
agariaba seteni ana mis ndahan a daya.

Yezu ahangaraba zal ambalak a
(Meciyu 8.1-4 ; Luk 5.12-16)

40A vad nahan zal ambslok nahap
arokia ka Yezu a abshadi mirdim, ahi
ahkado : « Kam-kam, tamal kawayay ti
kisliki mahaggaraba nu a ti nigia mis
njolatana. » 41 Eslini asia cicihi ana Yezu
a ; Yezu naken azoru ahar, enjifiy), ahi
ahkado : « Nawayay, gia mis njoalatana. »
42Yezu ara énjifina ti maslanga nani an-
gaba, égia mis njolatana huya. 43-44Es-
lini Yezu alagi, ahi ahkado : « Nihi
kangaba nahoma, k3hi ma gani ana
maslapa ba. Ru kdngazli vu gayak ni ana
bay *mangalabakabu mis akaba Melefit
sawar) ; kdvi zlam ana Melefit akada ge
Muwiz ya adem a wakita gayar) bu ni,
adaba kigia mis njslatana. Nahkay mis
etipi. Etipia ti atosar nak kapgaba, kigia
mis njslatana. » Ara ahia ma nahkay ti
ahi : « Sloka. » 45 Ay zal naken ara as-
Ioka ti anjoki ka madom pakama ni dal-
dal sawar). Maslana ya ti adi ahar ni lu ba
ahi ma gani. Adomva pakama na nahkay

ti Yezu ésliki mahuriyani a kasa vu vay-
vay va do, adaba mis t3sabaki. Nahkay
anjohad e gili cak afon ka kesa, mis gwar
eley gwar eley do dek tarakioru.

Yezu ahaggaraba zal doara
(Meciywu 9.1-8 ; Luk 5.17-26)

2 Ara agra vad a bal zla ti Yezu anga
a Kafarnahum a. Nap abu a magam
eslini ti mis ticifipa daday a. 2 T3rokia
tara taggasvu dal-dal a ahay ya ti nap
avu ni bu. Mslag manjshadani ka ge-
vay gayarn abi, ka mahay tekedi molag
abi, adaba mis ni t3sabay. Nap nakan
nar) abu acahi ma ge Melefit ana tay.
3Nap abu acahi zlam ana tay nahkay
ti mis ndahay fad t3zibiyu zal desra na-
har aki ka slalah. 4 Ay tisliki mazikabiyu
nag ana Yezu do, adaba mis tisliva es-
lina. Nahkay ti t3caliyu ka *dalahar ga
ahay ni, tohalkia gwar ka palahar ya ti
Yezu nap avu na bal, mok t3fiyu nag
mandshadkiani ka slalah gayar ni gwar
ka molan moholkiana ni. ®Yezu naksr
ara epia ere ye ti tagray na ti asora
tofokia ahar a. Nahkay ahi ana zal dora
ni : « Wur goro, zlam magudarani gayak
ni momborfukana dek. »

6 Eslini zla ti ndam *mosor Wakita ge
Melefit tdvu manjshadani bilegeni. Nday
nakan tobu tojalay a ahar gatay bu, t3hi
ana ahar ahkado : 7 « Adom ma hini ti ka-
mam ? Azay ahar gayar) akada nan Mel-
efit timey ! Way esliki mombarfagpa zlam
magudarani ke mis a tata way ? Tigi Mel-
efit kwa do ni ! » 8 Nday t3bu tojalay ahar
nahkay ti Yezu asora ere ye ti tajalaki
ahar na andava, moak ahi ana tay : « Ka-
jalum ahar nahkay ti kamam ? © Zlozlada
gani ti noahi : “Zlam magudarani gayak
ni mamboarfukana,” tak day ti nahi : “Ci-
cikaba, za slalah gayak na, sawaday”
ni aw ? 1Ay nawayay ti k3ssrum nu
*Wur ge Mis ti nisliki mambarfona zlam
magudarani ké mis ka had a. » Mak
ahi ana zal dera naker : 11« Nohuk

nahoma : cicikaba, za slalah gayak na,
ru a magam. » 12 Eslini nan nakan écik-
aba cokwad huya, azay slalah gayan ni,
ahoraya e mite va ke eri ge mis na dek.
Ere ye ti agravu ni ti agria ejep ana
tay a dek, tddagi ana mazlsbay Melefit.
Tddom : « Ere hini bik-bik, mipi ke eri
geli ndo. »

Yezu azalay Levi
(Meciyw 9.9-13 ; Luk 5.27-32)

13Yezu naken oru gwar ka govay ga
dsluv ni keti. Mis dek tarakioru, mak ac-
ahi zlam ana tay. !*Ka gayan ya nap
abu akoru ni ti epi Levi wur ga Alfe,
nag abu manjshadani digasa ka molay
*mohal hadam. Eslini Yezu naksp ahi
ahkado : « Dababiyu nu. » Nahkay Levi
nakar) ecikaba cokwad, adsboru nar.

I5Kalen gani Yezu akaba ndam
madabay nap ni toru afa ge Levi
nakor. Toru tinjua eslina ti td3zum
zlam akaba ndam mohol hadam akaba
ndam magudar zlam ndahar kay, adaba
mis nday nani ti nday dal-dal, t3bu
tadobay nary. 16Yezu nar abu azum
zlam akaba tay nahkay ti ndam *masor
Wakita ge Melefit tipia ; nday nani ti
ndam *Feriziyen. Tara tipi nar a ti t3hi
ana ndam madsbay nan ni ahkado :
« Ahomamam ti Yezu azum zlam ka
ahar bolag akaba ndam mohsl hadam
akaba ndam magudar zlam ni mam ? »
17Nan naken ara écia pakama gatay
na ti ahi ana tay ahkado : « Ndam ya
ti nday njalap-njalap ni ti toru afa ga
zal doktar do ; si ndam ga armewar
day kwa ti takoru afa gani. Nu nara ti
ga mazalay ndam jireni do, nara ti ga
mazalay ndam magudar zlam sawar. »

Mbogos ndara
(Meciyu 9.14-17 ; Luk 5.33-39)

18 A vad nahan ndam madsbay Zen
bay moebaray mis ni t3bu toges ndara ak-
aba ndam Feriziyer. Eslini mis t3rokia ka

Yezu a tohi ahkado : « Ndam madabay
Zey ni akaba ndam Feriziyen ni tabu
toges ndera ti ndam madabay kur ni
t3gas do ni ti kamam ? » 19 Yezu ahan-
grifon ana tay, ahi ana tay ahkado : « Ka
ya ti bay ya ti aday wal ni nday t3bu ak-
aba zlobaba gayan ni ti zlobaba ni tagas
ndora tata waw ? Tagos ndara ka ya ti
nar) abu akaba tay ni do. 20 Ay sarta na-
har) amara, atagaskia bay ga wal ni ka
tay a. Ka sarta gani nani day kwa ti
atagos ndora. 2! Yaw mis abi azay azana
muweni asiviyu ana azana gayar midig-
weni bi. Tamal agra nahkay ti azana
muweni ni ara asokivu azana midig-
weni ni, mak moalay meguzlehvani ni ara
asagakivu. 22Nahkay day mis abaviyu
zum new-neweni e kene-kene midigweni
vu ti abi. Tamal agra nahkay ti, zum
new-neweni ni ara awasa ti ara etezkaba
kene-kene na, nahkay ti emizikiba ka tay
a ciceena. Tobaviyu zum new-neweni ti
e kene-kene muweni vu. »

Yezu nay bay ga vad mapasabana
(Meciyw 12.1-8 ; Luk 6.1-5)

23 A vad *mopesabana nahar ba ti
Yezu akaba ndam madsbay nar ni t3bu
taslokaba a vodap ga *alkama ba. Es-
lini ndam madabay nag ni tobu teheboru
alkama ni ga mahopadani ka ahar divi.
24T3bu teheboru nahkay ti ndam *Fer-
iziyer) ndahar) t3hi ana Yezu : « Mele-
fit adem e *Divi gayan ni bu : “Kdgrum
tuwi a vad mopesabana ba ba” ti, nihi
ti ndam madoebay kur ni tagray ti ka-
mam ? » 25-26Eslini Yezu ahangarfon,
ahi ana tay ahkado : « Kéjengum ere
ye ti Devit agray ni ndo aw ? Ka ya
ti Abiyatar nan bay godakani ga ndam
*mangalabakabu mis akaba Melefit ni
ti Devit zlada adskiva, lawir awer tay
akaba ndam gayan. Nahkay ahuriyu a
ahay ge Melefit ni vu, azum *dipen ya
tafokadi ana Melefit ni. Ay ti Melefit
adom e Divi gayan ni bu, mis ndaharn

tozum dipeq nani do ; si ndam *mangal-
abakabu mis akaba Melefit ni day kwa
ti tozum. Ay Devit naksr oru azum, mak
avi ana ndam gayar ni, tdzum bilegeni. »
27 Yezu ahi ana tay keti : « Vad mopasa-
bana ti Bay Melefit agriaya ana mis a,
do ni ti agri mis ana vad mopasabana
ndo. 28 Nahkay ti ku a vad mapasabana
ba day Bay ya ti adom tagray zlam hini
ni ti nu *Wur ge Mis. »

Yezu ahangaraba zal ya
ahar mikulfipana na

(Meciyu 12.9-14 ; Luk 6.6-11)

Yezu aggoru a ahay ga *mahog-
3 galavli Melefit ni vu keti. Eslini
zal nahay nar) avu ahar mikulfinana.
2Mis ye eslini ni tdbu tamanjalor) ana
Yezu. Tahi ana ahar ahkado « Kani vad
*mopoasabana ti, akal ti ara ahangaraba
nag a waw ? » Tawayay tacalki Yezu ka
zlam magudarani. 3 Yezu naksn ahi ana
zal ya ti ahar mikulfinana ni : « Cikaba,
ra e kidin ge mis ni va. » * Mok ahi ana
mis ya ti eslini ni : « IJgakaday, Melefit
adem mam a wakita ya Mawiz abaki ni
bu mam ? Avia divi ana mis ga magray
zlam sulumana a vad mapasabana tak,
ga magray zlam magudarana waw ? Ga
mahoangay mis tok, ga makad mis aw ? »
Nday naken tdlakakaba te-te. 5Amon-
jalen ka tay ana mazum boruv dal-dal,
adaba ticiiki slimi do. Ahi ana zal ya
ti ahar mikslfinana ni : « Tslbiyu ahar
gayak ni. » Ara atolikabiya ti ahar gayar
ni aslamalava, egia sondub-sondubana.
6Ndam *Feriziyen ni tara tipia ere ye ti
agravu na ti tahoraya a ahay ni ba, tag-
gasvu akaba ndam madabay bay *Erot ni
huaya ; tagray sawari ahomamam ti tijiy
Yezu ni.

Mis kay tara afa ga Yezu a

7Yezu akaba ndam madsbay nan ni
tasloka toru ka deluv ni. Mis dal-dal
tadeboru nan : tadsboru nar ti ndam

Gelili, ndam *Zude 8 akaba ndam ga kasa
gatay Zeruzalem, ndam Idume, mis ya ti
taslokabiya ke ledi ga zalaka *Zurden a
ni, ndam ga had ga kesa Tir akaba ga
kosa Sidon. Tarakia dal-dal adaba ticia
ere ye ti agray na dek. 2Eslini ahi ana
ndam madobay nar ni ahkado : « Sla-
malumukabd *slalah ga yam a, do ni ti
mis ni atangslad nu. » 1°Ahi ana tay
nahkay ti adaba nan abu ahaggaraba
mis a dal-dal. Nahkay ndam ga armewar
dek tddadkiyu ; way way do awayay
ti mijifin lu. ! Seteni ni tara tipia nanp
a ti tabshadi mirdim, meleher ndiba
ndiba ana had, tddagiki ana zlahay, tahi
ahkado : « Nak Wur ge Melefit. » 12 Eslini
Yezu azlacaki ka tay ngak-ngak, ahi ana
tay : « Kadofum nu ba. »

Yezu adaba ndam asak
gayap a kru mahar cua

(Meciyw 10.1-4 ; Luk 6.12-16)

13Yezu acsloru a homa vu. Eslini aza-
lay ndam ya ti adaba tay a ni ; nday
nakon tdrokivoru. 14Ndam ya tigi ndam
gayan ni ti nday kru mahar cu : awayay
ti tAnjohadkabu, m3sler tay ga mahioru
pakama gayan ana mis ; 5!5avi njoda
ana tay ti tagariaba seteni ana mis a
daya. 16 Nday kru mahar cueni ni ti slimi
gatay nday hi : Simu adi slimi Piyer,
17baza ge Zebede ata Zek nday ata wur
ga monani Zey ; nday ti Yezu adi slimi
ana tay Bowanerges, awayay ademvaba
nday akada ga aday ga aver ya amacay
ni ; 18 Andre, Filip, Bartelemi, Meciy,
Tumas, Zek wur ga Alfe, Tade, Simu
nag balag ga ndam ya takadvakivu ka
had gatay ni, nahan ni ti ni Zudas
Iskariyot, bay ya ti amara masskumoru
Yezu ni.

Yezu ti agray tuwi ana njada ge
Melefit tak, ana njada ge Seteni aw ?

(Meciyu 12.24-32 ; Luk 11.15-23; 12.10)

20Yezu akaba ndam madsbay nan ni
tanga a magam a. Eslini mis dal-dal tag-
gasfogvu ka tay keti. Mis ni tabu kay
nahkay ti Yezu akaba ndam madsbay
nag ni ahar tekedi taggatfor) ga mazum
zlam do. 21 Ndam gayarn ni tara ticia ti
tara. Tawayay tazay nag, tddom ahkado :
« Endisl aniviyu va bi. »

22Ndam *mosor Wakita ge Melefit
tobu eslini, ticikbiyu kwa a Zeruzalem.
Todom ahkado : « Yezu nahoma, seteni
*Belzebul aniviyu. Agariaba seteni ana
mis a ni ti ana njada ga bay ge seteni
nani. » 23Eslini Yezu azalay tay, ahi ma
ana tay ana ma *gozogul : « Ahama-
mam *Seteni esliki magaray ahar gayarn
gayanani ni mam ? 24Tamal ndam ga
had nahag nday ndayani takadvu e kidin
gatay bu ni ti had gani apgoru kama
do. 25 Tamal ndam ga hud ahay takadvu
e kidig gatay bu ni ti hud ahay gani
angoru kama do. 26 Nahkay day tamal
Seteni ezirey ahar gayan ti njada gayan
edeva, angoru kama koksah ; gayar an-
dava huya. »

27Yezu adom Kketi : « Mis ahuriyu
a ahay ge mis njoda-njodani vu, moak
aholfopa zlam gayar a monjod mdwal
nag ti agravu koksah. Si tamal awsla
nar a day kwa ti ahoslfena zlam gayarn
a. 28 Nohi ana kuli nahoma, zlam magu-
darani ge mis ya tagudar ni dek akaba
ndivey ya tindivi Melefit ni dek ti Mel-
efit amboarfona ka tay a. 29 Ay maslana
ya ti endivi Masuf gayan ni ti, magu-
dar zlam gayan nani ti Melefit ambor-
foga day-day do. Maslaga nani aman-
johad akaba zlam magudarani gayar ni
kangay-kangay huya. »

$3:14 A wakita ndahar bu tddsm : « Ndam ya ti tigi ndam gayan ni ti nday kru
mahar cu, azalay tay ndam asak gayan : awayay ti tdnjohadkabu. »

30Yezu ahoapgarfon ka pakama gatay
ni nahkay ti adaba todem « Seteni
aniviyu. »
Ndamam ndam ga hud ahay ga Yezu
ededin ededipgeni ni mam ?

(Meciyu 12.46-50 ; Luk 8.19-21)

31 Eslini man ga Yezu akaba boza ga
mor) ga Yezu tara tinjia. Nday e mite bu,
tdslorkiyu mis ti mézaliyu nan. 32Ay ti
mis tdvu dal-dal manjsohadani, tévelipia
ahar ana Yezu a. Tahi ahkado : « Ata muk
akaba baza ga muk t3bu e mite bu, toza-
lay kur. » 33 Ahongrifar) ana tay, adam
ahkado : « Man goro ti way ? Boza ga
mmawa ti ndamam ? » 34Eslini Yezu
nakar) amenjalon ké mis ya ti tévelini
ahar ni dek, ahi ana tay ahkado : « Maq
goro akaba boza ga mmawa nahoma,
nday hini. 35> Maslana ya ti agray ere ye
ti Melefit awayay ni ti, nag) nani ti wur
ga mmawa zalani, bi walani, mmawa
daya. »

Bay mabohad hilfi ga zlam
(Meciyw 13.1-9 ; Luk 8.4-8)

4 Yezu oru gwar ka govay ga daluv ni
ga macahi zlam ana mis keti. Eslini
mis dal-dal tacakalafegvu, nahkay narn
nakar) kay acsliyu a *slalah ga yam vu
ka ahar ga desluv ni, anjshadviyu digus,
acahi zlam ana tay ; mis macakalavani
ni nday tobu ka govay ga dsluv ni, tobi
slimi. 2Acahi zlam gorgori kay ana tay
ana ma *gozogul. A pakama gayar ya
ahi ana tay ni bu ni ti adom ahkado :
3« Cam day, maslana nahan ahsraya oru
e gili ga mabohad hilfi ga zlam. 4 Nan
abu abshadoru hilfi ga zlam ni ti bal gani
adagoru e divi vu. Nahkay edidir) tara
tandaba. > Bal gani keti adsgoru ka pslad
ya had ahocaki ni. Afotaya huya, adaba
had aki ka palad ni kay bi. 6 Ara afotaya,
fat ara avodia ti €hirinaba adaba abiyu

sliri a had vu kay ndo. 7 Bal gani keti
adogiyu a adak vu. Ara afotaya ti adak ni
todakkabu akaba nay, téngecekaba nan
a, nahkay ti abi boza ndo. 8 Bal gani keti
adogoru ka had sulumani. Ara afstaya ti
adak, abi baza. Balan gani abi baza kru
kru mahkar, balag gani keti baza kru kru
muku, naharg ni baza din. » © Yezu adom
keti : « Maslapa ya ti slimi afey ge mici
zlam nahama, mici lala ! »

Yezu ahi ma ana mis ana ma
gozogul ti kamam ?

(Meciyu 13.10-17 ; Luk 8.9-10)

10Ka ya ti Yezu nan abu cak nahama,
ndam madsbay napn kru mahar cueni
ni akaba mis ndahar ya tadsbay nan
ni tihindifina pakama aki ka ma *go-
zogul gayar) ya adsm na. 1! Ahi ana tay
ahkado : « Lekulum ti Melefit adafikiaba
zlam marngahani aki ka Magur gayar na
ana kuli a. Ana mis ndahan ga dala ni
ti ma gayar ya ahi ana tay ni dek ti ma
gozogul. 12 Agray nahkay ti
“Ku tamal tamenjalory ka zlam lala
nangu ni tipi ba ;
ku tamal tobi slimi ana pakama lala
nangu ni tici ba.
Do ni ti atambatkaba mabaruv gatay a,
Melefit amborfoga zlam magudarani
gatay ni ka tay a.” " »

Yezu adafaba ma gozogul ga bay
mabahad hilfi ga zlam na

(Meciyu 13.18-23 ; Luk 8.11-15)

13Yezu ahi ana tay keti : « Kicam ma
*gozogul hini do ! Akara kicum nda-
har ni dek ti ahomamam ? 14Bay ya ti
abohad hilfi ga zlam ni, nar) akada bay
ya ti ahi pakama ge Melefit ana mis ni.
15Mis ndahan tdbu, nday akada divi ya
ti hilfi ga zlam adagaki ni : ticia pakama
ge Melefit a, mak *Seteni ara ahsliaba
pakama nana ana tay a huya. 16 Mis nda-

“"4:12 Izayi 6.9-10.

har) day tabu, nday akada pslad ya ti
hilfi ga zlam adogaki ni : ticia pakama
ge Melefit na ti togaskabu ana momarani
huya. 17 Ay pakama nani ahuriviyu ana
tay a moboruv vu do, akada ge sliri
ya ti toru a had vu do ni ; tegaeskabu
ti ga hayapani. Tamal zlam zlazladani
adia ahar ana tay a, ahkay do ni mis
togri daliya ana tay azuhva pakama ge
Melefit ni ti tombron huya, t3geskabu
va do. 18Mis ndahar tdbu, nday akada
hilfi ga zlam ya ti adiyu a hud ga adak
vu ni : ticia pakama ge Melefit a ti
togaskabu. 1° Ay majalay ahar ga duniya
ariva ana tay a, elimeni agosay tay, zlam
gorgorani ndahar egi eri ana tay daya.
Zlam nday nani dek tengecekabu zlam
akada ga adak ni. Nahkay ti pakama ya
ndam nday nani tici ni azaya arana do.
20 Mis ndahag ti ni tici pakama ge Mel-
efit ; tici ti togaskabu. Nday akada had
sulumani ya hilfi ga zlam adegaki ni,
nahkay tobi baza. Balan gani abi baza
kru kru mahkar, balar gani keti baza kru
kru muku, nahag ni baza dig ni. »

Ma gozogul aki ke
cengel akaba darama

(Luk 8.16-18)

2lYezu naker ahi ana tay keti :
« Maslaga abu ahembaki dagsla ke
cengel mibefteni, ahkay do ni afiyu
cengel ni a zuh slalah vu aw ? Aha !
Afekad ka molag zagani do aw !
22Nodom nahkay ti adaba zlam ya ti
mangahani ni dek emipivu, zlam ya ti
madafani far) do ni dek emicivu daya.
23 Tamal slimi t3fan ke kuli ge mici zlam
nahama, cam ! »

24Ahi ana tay keti : « Bumi slimi
ana pakama ya ti kicam ni. Darama ya
lekulam kagurumi zlam ana mis ndahag
ana napy ni ti Melefit day amaguri zlam
ana kali ana nagp, mok amogurikiviyu
ana kuli akivu. 25Adaba maslaga ya
ti zZlam gayan abu ni ti atovikivu. Ay

maslapa ya ti zlam gayay abi nahoma,
ku ere ye ti afon ni day atezafana. »

Ma gozogul aki ke hilfi
ga zlam ya afstaya ni
26Yezu ahi ana tay keti : « *Mogur
ge Melefit ti azavu akada ga bay ya
ti abshad hilfi ga zlam ni. 27 Ku tamal
bay nani enji duwir, ku tamal épidekva,
molavad akaba molafat gani naggu ni,
hilfi ga zlam ni afst, adok : ahomamam
afat, adsk ni ti nan aser do. 28 Had ni
agray zlam zlam gayar) : zlam ni afotki-
aya, mok abay ahar. Ara aba ahar a ti
abi boza kay. 29Ka ya ti zlam ni andsha
nahama, bay nani azay movad gayan,
adaba sarta ga mabazani énjia. »

Ma gozogul aki ke hilfi
ga zlam guziteni
(Meciyw 13.31-32, 34 ; Luk 13.18-19)

30 Adom keti : « Mozum *Magur ge
Melefit ti azavu akaba mam ? Mara
madafaba ana ma *gozogul weley ?
31 Cum day, Magur ge Melefit ni ti azavu
akaba wur ge hilfi ga zlam guziteni,
guziteni e kidi ga boza ge hilfi nda-
han ya a duniya bu ni dek. 32 Tizligia ti
adak, atam zlam ya ti tizligi e dini bu ni
dek ana godakani. Abal ahar gadékani,
edidip tagraviyu lala gatay a hud gani
vu tata ; tanjohad e zehweri gani bu. »

33Yezu acahi ma ge Melefit ana mis
ana ma *gozogul kay akada nday hini.
Ahi ma ana tay ti ya tisliki miceni tata ni.
34Ma gayan ya ahi ana tay ana ma *go-
zogul do ni ti abi, ay ka ya ti nag abu ak-
aba ndam madabay nay ni ka ahar gatay
ni ti adafiaba ana tay a dek lala.

Yezu azlacaki ka amad
(Meciyu 8.23-27 ; Luk 8.22-25)

35Molakarawa gani ti Yezu ahi ana
ndam madsbay nap ni : « Tokumum
moadagum gwar ke ledi ga dsluv ni. »
36 Nahkay nday nakean taslokaba e kidin

ge mis dal-dalani ni ba, tshurkiviyu ka
Yezu a *slalah ga yam vu, tazay narg
ana nag. *Slalah ga yam ndahay tabu
ka govay gani gayan ya tazay nap ana
nan ni. 37 Nday t3bu tezoru nap ti amad
gadakani akozlabiyu ka ahar ga yam ni,
mok yam ni ajabasliyu a slalah ga yam
ni vu, awayay arshvit wudak. 38 Ka ya ti
amad ni nay abu akezlay nahama, Yezu
nar avu e dawir bu gwar ke metelir) ga
slalah ga yam ni, afoki ahar ka zlam kud-
kudani. Nar) e dawir bu ni ti nday nakay
tepidek nar, tahi : « Musi ! Leli dek miji
ti ahsluk ahar do aw ? » 39Nar naken
ara epidekva ti azlacaki ka amad ni bora,
ahi ana yam ni : « Lakakaba ! Kadaday
va ba ! » Eslini amad ni ambrary maka-
zlani huya, yam ni égia degika. 40 Amad
ni ara ambrona makazlana ti Yezu ahi
ana ndam madabay nan ni : « Aggwaz
awor kali ti kamam ? Kekilega kafumku
ahar ndo aw ? » 41 Ere ye ti Yezu agray ni
asia angwaz ana tay a dal-dal, nahkay t3-
zlapay e kidin gatay bu, tddem ahkado :
« Nar hini ti way ? Amad akaba yam day
ticiiki slimi ni ! »
Yezu agariaba seteni kay
ana maslaga nahag a

(Meciyu 8.28-34 ; Luk 8.26-39)

Yezu akaba ndam madsbay nag ni

toru ke ledi ga dsluv ka had ga ndam
Zerasa. 2Ara ahoraya a *slalah ga yam
ni ba ni ti zal nahay seteni agray narn
aharaya e kidin ge mindivin ba, angwiv-
abiyu a ma vu huya. 3Zal nani ti an-
johad ke mindivir, mis tamatabfana, ku
ana jejirbi day tisliki mawal nay va do.
4 Ahaslani tdwsla nan ana jejirbi a akaba
tabiviya sisel a asak va sak kay naggu
ni, éhebkaba dek. Njada gayan atama
ge mis ya ti toges nan na. ®Nahkay ti
molavad akaba malafat nan abu anjohad
ka molan ge mindivin, a homa bu ; azlah,
esligkaba vu gayar) ana akur a. 6Ara
épibiya Yezu a drig ti azsbiyu asak ;

ara enjia ti abshadi mirdim grik, mele-
her ndib ana had. 7 Adiki ana zlahay, ahi
ahkado : « Nak Yezu Wur ge Melefit nan
agavoela drin ti kadebafua mam ? Nahap-
galay kur kam-kam ana slimi ge Mele-
fit, kdgru daliya ba ti ! » 8 Adom nahkay
ti adaba Yezu ahi : « Nak seteni, horaya
a maslana hini ba » palam. ° Yezu ¢hin-
difipa ma, ahi : « Slimi gayak way ? »
Ahangrifon : « Slimi goro Gaslka, adaba
leli kay dal-dal. » 19 Ahangalay Yezu dal-
dal, ahi : « Kam-kam, kagaraba leli ka
had hina ba ti ! »

1 Eslini ti madrds t3bu kay ka ahar
balag, tozum zlam ka govay ga homa.
12Nahkay seteni ni tihindifina ma ka
Yezu a, tdhi ahkado : « Vi divi gani
ana leli, ti m3rakivoru ka madrds nday
teguni, ga moru moahuriviyani ana tay
ti. » 13Yezu naken avi divi gani ana
tay. Nahkay seteni ni tdmbrar) zal naken),
toru tacalivit a ahar vu ana madrds ni,
mok madrds ni t3dagiki ana hwa gudik.
Tacuhworu, toru tadsguyu a dsluv ni vu
cizliv cizliv. Tagray dsbu cu, dek tizia
kadap.

14 Eslini nday ya ti tajogay madrds ni
day t3degiki ana hwa tidizl bilegeni.
Toru a hud ga kasa vu akaba gili gani,
tara tohibiyu ma gani ana mis. Mis ga
kosa ni tara ga mamonjaya ere ye ti
agravu na. 15Tara tdrokia ka Yezu a
ti tipi bay ya ti seteni Gaslka asloki-
aba a ahar ba ni nan lala, manjshadani
digusa akaba azana mabakabani, égia
sulumana. Tara tipia nag a ti apgwaz
adogakia ka tay a silim. 16Eslini nday
ya ti tipia ere gani nana ni ti tangshadi
ma gani ana ndam ga kasa ni. Taggshad
ere ye ti agrakivu ke seteni ni akaba
ere ye ti agrakivu ka madr3s ni. 17 Tara
tanggohada ti mis ye eslini ni tanjoki ka
mahoangalay Yezu, tohi : « Slokaba ka had
geli a. »

18Ka ya ti Yezu acoliyu a slalah ga
yam ni vu nahoma, zal ya ti seteni as-

lIakiaba ni ahaggalay nar, ahi ahkado :
« Nadabay kur bilegeni ti. » 19 Ay Yezu
ahapgrifen, ahi : « Aha, ru a magam,
kangohadi ere ye ti agrakukvu ni dek ana
ndam gayak. Hi ana tay kasia cicihi ana
Bay gayak goadakana, hi ere ye ti agruk
ni dek ana tay. » 20 Nahkay ti zal naken
asloka, oru a kesa ga had ni vu dek ;
tozalay had gani nani *Kesa Kru. Eslini
angohadoru ere ye ti Yezu agri ni dek.
Mis ni tara ticia ma gana ti agria ejep
ana tay a dek.

Yezu ahoaggaraba wal nahap
akaba wur dahalay a

(Meciyu 9.18-26 ; Luk 8.40-56)

2l Yezu akaba ndam madsbay nan ni
tasloka ana slalah ga yam na. Toru tin-
jua gwar ke ledi ga dsluv na ti taharaya
a slalah ga yam ni ba. Ka ya ti Yezu nag
abu ka dag-den ga doluv ni ti mis dal-
dal tara tévelini ahar. 22Eslini maslana
nahar tozalay nar Zayros ara ; narn
gadakani ga ahay ga *mahargalavu Mel-
efit. Ara épia Yezu nakoar a ti arakioru,
abshad mirdim ke meleher gayar, ahar
ndiba ana had. 23 Ahongalay nany kay,
ahi ahkado : « Kam-kam, wur goro daha-
layani nar) abiyu amsat ti, nihindi kur ti
kara kabaki *ahar, ti maggaba, amat ba
ti. » 2*Nahkay Yezu nakesn oru. Mis dal-
dalani ni téveligia ahar a, tabu tadsboru
nag dobasia.

25Fslini wal nahary abu, mimiz
aslokafepa agray vi kru mahar cu.
26Nary abu acakay daliya ana nap
dal-dal, adsbakaba ndam doktar a
dek, égwejelekaba zlam gayap a dek,
pgulum gani day abi, asagaki asagaki do
sawan. 27 Wal naker ara écia pakama
ya ti t3bu tozlapaki ka Yezu na ti oru
gwar kalon e kidin ge mis dal-dalani ni
vu, énjifiy ka azana ga Yezu nakop.
28 Agray nahkay ti adaba ahi ana ahar :
« Tamal ti ninjifina ka azana gayar na
day, nangaba. » 29Eslini mimiz gayan

ya ti aslokafona ni ambrana nay a huya.
Wal nakoy aser arapa abi awer narp
va bi, égia njalan-njalanana. 39Ka ya
ti wal ni anggaba nahoma, Yezu asor
huya njoda gayar aheapgaraba maslana.
Ara asorkia nahama, ambatvakivu ke
mis dal-dalani ni, ahi ana tay ahkado :
« Way énjifin ka azana goro ni way ? »
31 Ndam madsbay nap ni t3hi ahkado :
« Ngakaday akaba mis damkulkulani ni
ti kosarkaba ahomamam ti way énjifak
way ni ? » 32Ay Yezu naken nan abu
eheliy eri gwar ka govay gayarn, awayay
epi maslaga ya ti énjifin ni. 33Eslini
wal nakeny anpgwaz aweor namy, nag
abu agogor slab-slab. Nay abu agoger
nahkay ti arokia ka Yezu nakay a,
abahadi mirdim meleher ndib ana had,
adaba asorkia ke ere ye ti agrakivu na ;
ahiaba jiri gana dek. 34Eslini Yezu
nakory ahi ahkado : « Wur goro ni,
Melefit ahonga kur a adaba kafokua
ahar a palam. Slska, ru ana sulumani ;
armawar gayak ni angukukvu day-day
va ba. »

35Ka ya ti Yezu nan abu azlapay
nahkay nahoma, mis ndahap tinjia,
taslokabiya afa ga godakani ga ahay
ga mahoaggalavi Melefit na, tara t3hi
ahkado : « Wur gayak naker) endeverva.
Kekilega kiwisiri ahar ana musi ti ka-
mam ? » 30 Ay Yezu abi slimi ana ma
gatay ni ndo, ahi ana godakani ga ahay
ga mahoaggalavli Melefit ni ahkado :
« Aggwaz awar kur ba, foku ahar cilig. »
37 Eslini Yezu acafona mis ndahan na dek
ga madoboru nay a ; adom si ata Piyer,
Zek, Zen) wur ga may) ge Zek ni tadsboru
nag cilin. 3 Toru a magam afa ga bay
ga ahay ga mahangalavii Melefit ni. Toru
tinjua ti tadi ahar ana mis kay titawi, to-
zlah, tagray delula. Yezu ara épia tay a
ti 39 ahuriyu, ahi ana tay ahkado : « Ka-
zlahum mam ? Kitewam mam ? Wur ni
amat ndo, nar) abu enji duwir timey. »
40 Ara dhia pakama ana tay a nahkay ti

teyefi. Eslini Yezu naken agaraya mis
ya titawi na dek e mite va, azay bay ga
wur ni, mar) ga wur ni akaba ndam ya
ti tadsbabiyu nap ni cilif), mak tShuriyu
ka molay ya ti tafokad wur ni. 41 Tara
tdhuriya ti Yezu nakar) azay ahar ga wur
ni, ahi ahkado : « Talita kumi. » Awayay
adsmvaba « Wur dahalay, nshuk, cik-
aba. » #2Nahkay ti wur naker écikaba
huya, nar) abu asawaday. Wur nani ti vi
gayan kru mahar cu. Ara angaba ti nday
ya a ahay bu ni agria ejep ana tay a kay.
43Eslini Yezu alagi ana tay kay, adom :
« Ere ye ti nagray ni ti maslana éci ba. »
Mbak ahi ana ata bapani : « Vumi zlam
mazumani. »

Ndam Nazaret t3foki ahar ka Yezu do
(Meciyu 13.53-58 ; Luk 4.16-30)

6 Yezu ara asloka ka molag nana, oru
a kosa gayar vu, ka molayg ya ti
adak ni. Toru akaba ndam madabay nan
ni dek. 2Eslini vad *mopoesabana énjia
nahoma, oru a ahay ga *mahoangalavu
Melefit ni vu, acahi ma ge Melefit ana
mis. Mis ya tobi slimi ni vir-vir. Tara ti-
cia ma gayary ya acahi ana tay na ti agria
ejep ana tay a dal-dal. Todom ahkado :
« Angat ma gani hini eley ? Masar zlam
weley hini weley ? Way avi njeda ga
magray ere ye ti day-day mis tipi ndo
ni way ? 3Nap bay madar zlam, wur
ga Mari ni do waw ? Baza ga mopani
ata Zek, Zoze, Zud, Simu ni do waw °?
Boza ga mopani walani nday t3bu ak-
aba leli ahalay ni do waw ? » Azuhva
nani ti mis nday nani tawayay mofoki
ahar ka Yezu ndo. #Eslini Yezu adom :
« Bay mahangri *pakama ge Melefit ana
mis ni ti tawayay nan a kesa gayar bu
do. Ata banani akaba ndam ga hud ahay
gayan day tawayay nan do, si a kosa

ndahan bu kwa ti mis ndahar tawayay
nar). » °> Ka molan gani nani ti Yezu ésliki
magray zlam ndahan ya ti mis tipi day-
day ndo ni ndo huya, si abaki *ahar ke
mis ndahar) bal, ahargaraba tay a cilin.
6Nahkay ndam ga kesa gayan ni tafoki
ahar ndo. Gatay ya ti tafski ahar ndo ni
ti agria ejep a, mak nar naken asloka,
asawadoru a kesa ndahan vu ka govay
ga kosa gayar ni, acahi zlam ana mis.

Yezu aslor ndam asak
gayan kru mahar cu

(Meciyu 10.5-15 ; Luk 9.1-6)

7 Eslini Yezu nakon azalay ndam gayar)
kru mahar cueni ni, anjoki ka maslaroru
tay ca ct. Wudaka tasloka ti avia njoda
ana tay a ga magariaba seteni ana mis
a, 8ahi ana tay ahkado : « Kadegum nihi
nahoma, kdzum zlam a ahar vu ba, ku
zlam moazumani, ku mbolu, ku singu day
kaholum e zlembi vu ba. Zum aday a
ahar vu, bumvu kimaka a asak vu cilig.
Kobumkabu enduwi cu ct ba daya. »

10 Ahi ana tay keti : « Ka ya ti akehu-
rumiya a ahay va afa ge mis a nahama,
njshaduma eslina ; kambatum ahay na-
hap ba duk abivoru ana vad gekuli
ya akeslokuma ni. 1Ay ka molag ya
ti kadegum ni, tamal ti t3gaskabu kuli
do, tawayay miciki pakama gekuli ni
ana kuli do nahoma, slokuma eslina.
Ka ya ti koslokuma ni ti tokumkaba
had ga kesa gatay na ka asak gekuli a.
TTNahkay ti atesarki ka magudar zlam
gatay ni. » 12 Eslini nday nakan tShalvu
hurum, toru, tohioru ma ge Melefit ana
mis, todom ahkado : « Ahar adem kam-
batumkaba majalay ahar gekuli a kwa. »
13 Tagariaba seteni ana mis a kay daya ;
tagrakia amal ka ndam ga armewer a
kay, tahengaraba tay a.

T6:11 Motukkaba had ga kosa ka asak a ti adafaki tombarbu ndam ga kesa ni,

tawayay tay va do.

Takad Zen bay mabaray mis ni
(Meciyu 14.1-12 ; Luk 9.7-9)

14 Nahkay mis tdbu tozlapaki ka Yezu
gwar eley gwar eley do dek. Tobu te-
zlapaki nahama, bay *Erot écia pakama
gatay ya ti tddom na. Adaba mis nda-
har) t3dom Yezu ti nar) Zer) bay mabaray
mis ni, amata mak aggaba e kisim ba.
Todom agray zlam magray ejep tata ti
adaba angaba e kisim ba. !5Mis nda-
har) ti ni tddem nan Eli bay mahangaray
*pakama ge Melefit ni. Mis ndahar) keti
tadam nan bay mahengaray *pakama ge
Melefit akada ga nday ya ti ahaslani
ni. 16Erot ara écia pakama nana zla
nahama, adem ahkado : « Nag ti Zey) bay
mobaray mis ni. Nekelkia ahar a, nihi ti
aggaba e kisim ba. »

17-18 Bay Erot adam nahkay ti azuhva
zlam ya agravu ni. Zlam gani nihi :
Erot azafopa Erodiyat wal ge Filip a ;
Filip ti wur ga mon ga Erot. Ara aza
wal na ti Zery bay mabaray mis ni ahi
ahkado : « Kazafepa wal ka wur ga muk
a ti awasl. » Zen ara ahia ma nahkay
ti bay Erot naksr ahi ana ndam gayarn
tdgas nar, tdwal, tdfiyu a daggay vu,
mok tagray nahkay. 19FErodiyat naken
ara ecia ma ge Zey na ti awayay ti epi
Zen) ké eri do simiteni, awayay akad
nan. Ay ti &sliki do, 20adaba bay Erot
agrafona angwaz ke Zey a, asora Zen
ti mis jireni, agudar zlam do. Nahkay
Erot awayay ti maslanga agri araga ba.
Awayay mobi slimi ana pakama ge Zey
ya ti adom ni ; ara écia ti ahoali ahar
sawar).

21 A vad nahar Erodiyat naksn angot-
fonpa evid a. Ka fat nani Erot agray
wumori ge miwivu gayar ; azalakabu
ndam ga ngumna godakani, gadéikani
ga ndam slewja gayan akaba ndam ge
elimeni ga had *Gelili ni. 22Ka ya ti
nday t3bu tezum zlam nahoma, wur ga
Erodiyat dahalayani ahurkiviyu ka tay,

mok ahobay ké meleher gatay. Ahobay
nahkay ti, habay gayan ni egia eri ana
bay Erot a, égia eri ana mis ya ti aza-
lakabu tay na daya. Egia eri ana tay
a nahkay ti bay ni ahi ana wur da-
halay ni : « Hindifua ere ye ti nak
kawayay na ti navuk. » 23 Ambadi dok,
ahi ahkado : « Ere ye ti kihindifua ni, ku
tamal kawayay telma ga had ya nagur
ni day nangu ni, novuk. » 24 Eslini wur
dahalay ni aheraya, arskioru ka menani
Erodiyat, ahi ahkado : « Nihindifina
mam ? » Magani nakay ahaggrifon, ahi
ahkado : « Ru kdhi nahoma : “Nawayay
ahar ge Zeny bay mebaray mis ni.” »
25Nahkay wur dahalay ni acuhwakibiyu
ka bay nakar, ahi ahkado : « Nawayay
ti kdvu ahar ge Zey bay mabaray mis
ni nihi huaya, t3fukibiya ka paranti a ! »
26 Bay ni ara écia pakama ga wur na ti
aholia ahar a. Akaba nani dek, awayay
mekeli ere ye ti ¢hindiliy ni do, adaba
ambadia ana wur na ké meleher ge mis
na. 27 Nahkay aslar balan ga ndam slewja
gayar ni haya ti méru mékelkibiya ahar
ge Zen nakon a. Eslini zal slewja ni oru
a ahay ga dangay ni vu, e€kelkibiya ahar
na, 28 azibiyu ka paranti, avi ana wur da-
halay ni. Wur dahalay ni mak azikaboru
ana monani. 2 Ndam madsbay Zer ni
tara ticia ma gana ti toru tazay kisim
gani, tafiyu e mindivig vu.

Yezu avi zlam mazumani
ana mis dobu zlam

(Meciyu 14.13-21 ; Luk
9.10-17 ; Zen 6.1-14)

30 A vad nahan ndam *asak ga Yezu ni
taslokabiya ka malar) ya ti Yezu aslsroru
tay na. Tara taslokabiya ti tangshadiaba
ere ye ti tagrabiyu na, akaba ere ye ti t3c-
ahibiyu ana mis na dek. 31 Ka ya ti nday
tobu eslini ni ti mis ya ti torakia ka tay a
ni akaba ya ti tasloka ni dal-dal asabay ;
nahkay Yezu akaba ndam madabay narn
ni zlam mazumani tekedi taggatfon ahar

ndo. Eslini Yezu ahi ana ndam madsbay
nag ni : « Daguma moadagum a hud gili
vu, ti kdpasumaba guzit, do ni ti ahe-
mamam. » 32Nahkay tdcsliyu a *slalah
ga yam vu, t3bu tasloka takoru a hud
gili ni vu ti 33 mis dal-dalani ni tipia tay
a, tasarikia zuh ana tay a, mak mis ga
kosa ga had ni dek tacuhworu ana asak
ka molag ya ti nday takoru ni. Wudaka
Yezu akaba ndam madsbay nag ni tin-
jiyu ti mis ni taggasva eslina andava.
34Ka ya ti Yezu ahoraya a slalah ga
yam ni ba nahoma, €pi ti mis ni eslini
vir-vir. Nagy nakar) mis ni t3sia cicihi a,
adaba epi tay ti ahi ana ahar nday akada
ga tombombak ya ti bay majogay tay
abi ni. Nahkay ti ezliri ana macahi zlam
ana tay kay. 35 Ara apaskia kay ti ndam
madobay nar) ni tdrakia, tahi ahkado :
« Leli hi ti a hud gili bu, sarta day abi va
bi. 36 Hi ana mis ni tasloka, téru a kosa
gorgorani ni vu ahkay do ni téru a ahay
ge mis ye e gili ni vu, tddeboru zlam
mozumani. » 37 Ay Yezu ahangrifon ana
tay, adem : « Lekulam lek#lemeni vumi
zlam mazumani ana tay. » Nday nakarn
tohangrifon, tahi ahkado : « Kawayay
ti moru mdsskumibiyu *dipen ana mis
dambas-dambasani ni ti tdzum aw ?
Singu gani agray jik din din ca emiteni
ti asabay do waw ? » 38Eslini Yezu ahi
ana tay : « [Jgakaday, dipen afor) ké kuli
ti ehimey ? Dogum, kemanjumiyu day. »
Nday naksr) tomanjiyu. Tara tdmanjiya
ti tohi ahkado : « Diper) abu nday zlam
takivu kilif ca cilig. » 3°Yezu ahi ana
tay : « Humi ana mis ni ti tédevu tan-
johada njolukluk ke kuzir mideni hina. »
40Nahkay ti tanjoshadkaba njslukluk :
mis ding dig, ndahar ti ni kru kru zlam
kru kru zlam. 4! Eslini Yezu nakan ahsl
dipeny zlamani ni takivu Kkilif caeni ni,
amonjoru e melefit vu, agri susi ana Mel-
efit. Ara agria susi a ti ésekaba diper) na,
mok abi ana ndam madsbay nan ni ti

Mark 6:52

tidi ana mis ni dek. Edikivu kilif caeni
ni ana tay dek daya. 42Mis nakon dek
tdzum, tdzum, tdrohkaba. 43Kslon gani
tocakalakabu moagojoni ge diper ni ak-
aba ge kilif ni, tdrohvt hotok kru mahar
cu ana nar). **Mis zawalani ya ti tdzum
zlam eslini ni ti agray debu zlam.

Yezu asawadaki ka ahar ga yam
(Meciyw 14.22-33 ; Zep 6.15-21)

45Ka gani nani ti Yezu ahi ana ndam
madabay nar ni tdcaliyu a *slalah ga
yam vu, téoru kama gayar hayapg ke
ledi ga desluv ni gwar a Beceyda, day
kwa ti nar) nanani amshi ana mis ni ti
tédevu, tasloka. 46 Tara tédeva akaba mis
na ti Yezu naken acsloru a homa vu ga
mahongalay Melefit. 47 Mslan ara édiza
ti ndam *madobay Yezu ni nday tabu
ka ahar gatay a slalah ga yam ni bu e
kidin ga daluv ni bu. Yezu ti ni nar ka
dan-dar) nar balan. 48 Amanjoru ti ndam
madabay nan ni tdbu tagaroru slalah
ga yam ni ga njoda, tocakoru daliya
asabay adaba amad abu ahspgarbiyu
tay koloan. Du gwendeli-gwendeli ti nan
nakoy arokioru ka tay, asawadakioru
ka ahar ga yam ni njuwan-njuwar).
Awayay asafepa divi ka tay a wudak.
49 Nday naken tara tipia nan a, nar abu
asawadaki ka ahar ga yam nahkay ti,
todom maslaga ambavakiva ka tay a,
tddogi ana zlahay. 0 Nday dek tipia nag
a ti tagra aggwaz a asabay. Ay nap
nakor) ahi ma ana tay haya, adom :
« Zum njoda, nu timey. Angwaz awar
kuli ba. » 51 Eslini dhurkiviyu ka tay a
slalah ga yam ni vu. Ara ahurkiviya ka
tay a ti amad ni day ambrar makazlani
huya. Ere ye ti agravu ni dek ti agria
ejep ana ndam madabay nag na dal-dal.
527lam ga Yezu ya agray ana *dipen ni
adafaki njoda gayan godakani, ay ndam
madabay nan ni tasar do ; majalay ahar
gatay ahaciyu.

Yezu ahangaraba mis
ka had Zenizaret a

(Meciyn 14.34-36)

53Ka ya ti tasloka tdhara dsluv na
andava ni ti, nday ka den-deny ka had
Zenizaret. 54 Eslini taharaya a *slalah ga
yam ni ba. Tara taheraya ti mis ga had
nani tdsara Yezu a huya. 5 Tara tdsora
nag a ti tdcuhworu a kesa ga had ni
vu dek, tohalibiyu ndam ga armawar ka
slalah ka malan ya tddsm nan nar avu
ni. 6 Ka molan ya ti Yezu énjua ni lu, ku
e gili, ku a kasa cib-cibeni bu, ku a kasa
godakani bu ni ti mis tohslibiyu ndam
ga armowar, tabahadi e mite bu. Tagri
kam-kam ti mis nday nani ya tébesey do
ni tinjifin) kd ma ga azana gayan ni cilin.
Nday ya ti tinjifina ni dek taggaba.

Ma ga ndam ya ahaslani
ya tocahi ana mis ni

(Meciyu 15.1-9)

7 A vad nahar mis ndahar e kidiy ga
ndam *masar Wakita ge Melefit ni
bu ticikbiyu a Zeruzalem. Tara tinjia ti
tocakalafongvu ka Yezu akaba ndam *Fer-
iziyen. 2 Eslini tipi ndam *madsbay Yezu
ndahan ni bal, tezum zlam ti tabarakaba
ahar ana divi gana day do. Tara tipia
nahkay ti todem : « Tozum zlam ahar
gatay ni *njolata do. » 3 Tddam nahkay
ti adaba ndam *Zude dek, ahar godakani
nday Feriziyen ni, tozum zlam wudaka
nahoma, tabarakaba ahar ana divi gana
day. Tagray nahkay ti adaba togaskaba
divi ga ndam godékani gatay ya ahaslani
na. *Ku tamal taslokabiya a gosku ba
nangu ni, tinjia a magam a ti wudaka
tozum zlam ti tabaray ana divi gani day.
Zlam ndahar kay ya tegeskabu ni tabu
tagray gorgori : ku hijiyem gatay day

tabarafepa lala, ku mandaray naggu ni,
ku misek ga ara gatay day tabarafona
ana divi gana akada ga ndam godakani
gatay ya tagray ahaslani ni.
5Nahkay ndam Feriziyen akaba ndam

mosar Wakita ge Melefit naksy tihindi
Yezu, tohi ahkado : « Ndam madabay
kur ni togeskabu magray zlam akada
ga ata bay geli ya ahaslani tadafiki ana
leli ni do, t3zum zlam ana ahar njola-
tani do ni ti kamam ? » ®Yezu ahan-
grifon ana tay : « Lekalam kawayum ti
mis td3dem lekulam ndam jireni, ay ti
lekulam ndam jireni do ! Melefit adoma
ma sulumana a wakita ga bay mahap-
garay pakama gayar) Izayi ni ba. Pakama
gayar) ya ti adem ni, ademki ti ke kuli.
Adam ahkado :
“Mis hini tazlsbay nu ana ma cilip, t3-

jalaku ahar do simiteni.
7 Tazlebay nu ti masakani, adaba zlam

gatay ya tocahay ni ti
ka mawayay ge mis cilif, do ni ti ka

mawayay goro do.” ¥ »

8Yezu ahi ana tay keti : « Lekulum

ti kombrongum Divi ge Melefit ya abu
mabokiani a Wakita gayan bu ni, kogo-
sumkabu ma ge mis ya ahaslani ya t3c-
ahi ana kuli ni sawan. » 9Ahi ana tay
keti : « Abalay ! Kdmbronuma *Divi
ge Melefit na, adaba kawayum mabi
slimi ana manjshad ga ndam gekuli ya
ahaslani ni zla do waw ! 19Bay Mele-
fit adom a wakita ge Muwiz ya abaki
ni bu : “IJ)gwioru a had ana ata buk
ata muk.” “Adom keti : “Bay ya ti en-
divi bagani ahkay do ni megani nahama,
tAkada nar a.” 3811Ay lekulum zla ti
kadomum ahkado : “Maslagja naharg es-
liki mahiani ana bepani ahkay do ni
ana moapani : Ere ye ti akal nu ngje-
naki kur ana nar ni ti korbar : korban

7.7 Izayi 29.13.
197:10 Mahorana 20.12 ; Mimbiki 5.16.
§§7:10 Mahorana 21.17.

ti sodaga ge Melefit.” 12Maslana nani
tamal adema ma nahkay, mak ajonaki
ata banani ata manani va do ni ti, kads-
mum abslay. 13 Lekulum kogrum nahkay
ni ti kdmbroguma pakama ge Melefit
nana pasak. Kdmbraguma ti kafumviyu
pakama gekuli ya kacahum ni a moalan
gani vu huk. K3bum kegrum zlam nda-
har) kay akada nani daya. »

Zlam ya ti tagray mis
« njalatani do » ni

14Yezu ara ahia pakama ana tay a
nahkay nahoma, azalakabu mis kayani
ni keti, ahi ana tay : « Lekalam dek bumi
slimi ana pakama goro ya nadom ni, ti
kicum lala. 15 Ere ye ti a dala bu, ahuriyu
a hud ge mis vu ni ti agray nan “*njsla-
tani do” ni ti abi. Si ere ye ti maslagpa
gani adom ana ma gayan ni day kwa
ti agray nan “njolatani do.” [16Tamal
slimi afory ke kuli ge mici zlam nahama,
cum !] »

17 Kslan gani Yezu ahodakfona ké mis
dal-dalani na, cak oru ahuriyu a ahay
vu. Eslini ndam madebay nag ni tihin-
difinpa ma *gozogul gayar) ya ahi ana
mis na. 18 Yezu dhoangrifon ana tay, adom
ahkado : « Lekalum day k3ssrum zlam
do waw ? Nodom nahama, ngay ere ye
ti a dala bu, ahuriyu a hud ge mis vu,
agudar nar) akaba agray nanp “njolatani
do” ni abi ti kicam do waw ? 19 Adaba
ahuriyu a mabaruv gayar vu do, ahuriyu
ti a hud vu cilinp, mak tetshiyu azay
gani e dugzey vu. » Yezu adom nahkay
ti adom zlam mozumani dek njslata.
20 Adom keti : « Ere ye ti ahoraya a
mabaruv ge mis ba ni ti, nani day kwa
ti agudar nan, agray nan “njslatani do.”
21 Adaba zlam magudarani dek ahsraya
ti a mabaruv ge mis ba : tojalaki ahar ka
zlam magudarani, tagray mesawehvu,
tigi akal, tabazl mis, 22 tagray hala, zlam
ge mis egi eri ana tay, tagray cuday,
tagosay mis, tici slimi do, tagray solu,

tesivu ana mis, tiji zlabay, endisl aniviyu
ana tay bi. 23 Zlam nday nani dek ti zlam
magudarani, taharaya a mabaruv ge mis
ba. Tahoraya ti tagudar nar), tagray narn
“njolatani do.” »

Wal nahan nan wur Zude do
afaki ahar ka Yezu

(Meciyw 15.21-28)

24Yezu aslokaba eslina, oru ka had
ga kosa Tir. Oru énjua ti ahuriyu a
ahay vu afa ga maslaga nahar), mak an-
johad eslini. Awayay ti mis t3sor malan
gayar ya nag nan avu ni ba. Akaba nani
dek mis tara tasora molayg gana sawarn.
25-26 Nahkay ti wal nahar) abu, nar) wur
Zude do, nay wur Fenisi ga had Siri. Wur
gayar) dahalayani abu, seteni aniviyu.
Wal naken ara écia tdbu tozlapaki ka
Yezu nahama, arokia huya. Ara énjia ti
abshadi mirdim grik, meleher ndib ana
had, ahi ana Yezu : « Kam-kam, gari-
aba seteni ana wur goro na ti. » 27 Ay
Yezu ahengrifor ana wal ni, ahi ahkado :
« Mbrany baza tdzum zlam t3rah, do ni
ti tozafepa zlam mezumani ga baza, ti-
zligioru ana kora ti abalay do. » 28 Mok
wal nakap adem : « Nahkay, bay goro.
Ay ti pis-pis ga zlam mazumani ga baza
ya tadagoru a hud ga molag mazumki
zlam vu ni ti ku kera day tapalaba, tozum
timey. » 29Yezu ara écia ma ga wal na
ti ahi : « KShepgrufory nahkay nahama,
seteni ni aslskiaba ana wur gayak na
andava. Ru a magam. » 30 Nahkay wal
naken asloka. Oru énjua a magam a ti
adi ahar ana wur gayar dahalayani ni
mandshadani bolaha ka slalah. Seteni ni
aslakiaba ededin a.

Yezu ahoaggaraba zal makwaya ya ti
adom ma lala koksah na

31Yezu nakon ka had ga kesa Tir na,
oru a kasa Sidor) vu. Asloka eslina ti oru
ka had *Kssa Kru, mak anga gwar ka
doluv Gelili a. 32Ara énjia eslina ti mis

tazibiyu zal makwaya naharn, aser ma-
zlapani lala koksah. Tara tinjia ana nan
a ti tahepgalay Yezu, t3hi : « Kam-kam,
foki ahar gayak ka nan hini ti mangaba,
mici slimi, mazlapay lala ti. » 33 Nahkay
ti Yezu naker) azaba nar a cak e kidin
ge mis dal-dalani ni ba. Ka ya ti nday
tabu ka ahar gatay ni ti abiviyu weleher
e slimi vu cecueni. Aholiaba weleher na
ti etifa eslib a, &njiifin ka arod ; 3*mok
amoanjoru e melefit vu, asuf yah, ahi ana
zal nakay : « Efata. » Awayay adsmv-
aba : « Zlokvaba. » 35Eslini slimi ga
zal nakay azlokvaba, éci slimi lala haya.
Arad gayan ni day égigiri va do, azlapay
lala. 3®Yezu ara ahsngaraba maslana
nana ti ahi ana tay : « KShumi ere ye
ti nagray ni ana maslaga ba. » Ay ba
Yezu ahi ana tay « Kddemum ba, » nday
ti ni ticiiki do, ba tademoru sak sawar.
37 Nahkay ere ye ti agray ni agria ejep
ana mis a dal-dal. Todem ahkado : « Ere
ye ti agray ni dek abslay asabay. Ahap-
garaba ndam makwaya, tici slimi. Ahag-
garaba ndam ya ti tozlapay koksah na
daya, tozlapay lala. »

Yezu avi zlam mazumani
ana mis dabu fad

(Meciyu 15.32-39)

Ka gani nani nahoma, mis kay

torokia ka Yezu a keti. Nday tobu
eslini akaba nay ti zlam meazumani day
afeny ka tay bi. Eslini Yezu azalay ndam
madobay nar ni, ahi ana tay ahkado :
2« Mis nday hini tesu cicihi dal-dal,
adaba vad mahkar hi leli mobu akaba
tay, zlam mozumani day afery ka tay
va bi. 3Tamal nshi ana tay “Slokuma”
monjad mavi zlam mazumani ana tay
nahama, njoda amalafor) ka tay ka ahar
divi ga maslokana bi, adaba mis nda-
hag e kidi gatay bu taslokabiya ka
molar drinena. » 4Ndam madsbay nang
ni t3haggrifan, tahi ahkado : « Leli dek
ahalay a hud gili hini bu ni ti, tohali-

biyu *dipen ana tay tersh ana nan dek
ti eley ? » SEslini Yezu naken éhindi-
fina ma ka tay a, ahi ana tay ahkado :
« Dipey afop ké kuli ehimey ? » Tohap-
grifar) : « Afan ke leli adaskala. »
6Eslini ahi ana mis dal-dalani ni tan-
johada a ga had a. Tara tanjeshada ti ahal
dipen adsskslani ni, agri susi ana Mel-
efit. Ara agria susi a ti ésekaba dipen
na, abi ana ndam madsbay nay ni, ahi
ana tay : « Dumi ana mis ni dek. »
Nahkay ndam madsbay nan nakay tidi
ana mis dal-dalani ni dek. 7Kilif cib-
cibeni tofery ka tay guzit daya. Yezu
agraki susi ke kilif ni, mok ahi ana
ndam madabay nag ni : « Demikivu ana
tay. » 8 Mis nakar) dek tdzum, tdroha ana
nag a. Tacakalaviyu moagsjoni ga zlam
mozumani ni a hatok vu, tdrahvu hatak
adasksla ana nap. ?Mis ya tdzum zlam
eslini ni ti agray mis debu fad. Kalay
gani Yezu nakor) ahi ana mis ni tasloka.
10 Mis ni tara tasloka ti Yezu akaba ndam
madabay nar ni tocaliyu a *slalah ga
yam vu haya, toru ka had Dalmanuta.

Ndam Feriziyen tahi ana Yezu
magraya zlam magray ejep a

(Meciyw 16.1-4)

1Yezu nar abu eslini ti ndam *Fer-
iziyey ndahar torokia, t3bu tagray
gejewi akaba nar. Tagrakaba gejewi a
nahkay ti tawayay tatokar narg ti magu-
dar zlam, tohi : « Griaya ere ye ti mipi
day-day ndo na ana leli a, ti m3sar ere ye
ti kagray ni kagray ti ana njoda ge Mel-
efit. » 12Yezu naker) ara écia ma gatay
na ti adi ana njidey a gugum vu. Ahi
ana tay : « Ndam ye e hini vu ni ti ti-
hindi ere ye ti tipi day-day ndo ni ti ka-
mam ? Nohi ana kuli nahoma, ere ye ti
tihindi ni ti Melefit amogri ana ndam ye
e hini vu ni do simiteni. » 13 Eslini am-
borbu tay ndebak, acsliyu a *slalah ga
yam ni vu, tasloka akaba ndam madabay
nag na, toru gwar ke ledi ga dsluv ni.

Miwisin ga ndam
Feriziyen akaba ga Erot

(Meciyuw 16.5-12)

14Nday t3bu takoru ana *slalah ga
yam ni ti ndam *madsbay Yezu nakay
tahal *dipey ndo, agsjazlkia ahar ka tay
a. 15Eslini ti Yezu ahi ana tay : « Bumvu
slimi ana *miwisiy) ga ndam *Feriziyey
ni akaba ga ndam ga bay *Erot ni. »
16 Nahkay tdzlapay e kidiy gatay bu,
tddom : « Adom nahkay ti adaba diper
afon) ke leli bi palam. » 17 Yezu naken
ara ecia pakama gatay na ti ahi ana
tay : « Dipery afor) ke kuli bi ni ti kados-
mum kamam ? Kicam ma goro ni do,
kasorum do kekilena waw ? Kawayum
micameni do zla tok ahamamam ? 18 Eri
gekuli ni ti kipum divi ana nag do
waw ? Slimi gekuli ni day kicam slimi
ana nar) do waw ? FEre ya nagray ni ti
kadsorumki va do waw ? 19Ka ya ti nisik-
aba dipen zlamani ana mis debu zlamani
na ti, mogojoni gani ya kahslumaba ni
ti hotek moarshvani ehimey ? » Tohay-
grifon : « Hotok marshvani kru mahar
cu. » 20 Adom keti : « Ka ya ti nisikaba
dipeny adsskelani ana mis debu fadani
na ti, magojoni gani ya kahslumaba ni
ti hotek moarshvani ehimey ? » Tohay-
grifon : « Hotok moarshvani adasksla. »
21 Ahi ana tay keti : « Kekilenja kicum do
waw ? »

Yezu ahangaraba zal wuluf a

22Yezu akaba ndam madsbay nan ni
toru a Beceyda. Toru tinjua ti mis nda-
han t3zibiyu zal wuluf, mok tagri kam-
kam ana Yezu ti minjifiy, ti zal nani mag-
gaba. 23Nahkay Yezu nakorn adafopa
ahar ka zal nakey) a, tata azoru nay cak
afon ka kesa. Toru tinjua eslina ti éti-
fikiyu eslib ke eri, mok abiki ahar ke
eri, ehindifipa ma, ahi : « Kabu kipi

divi aw ? » 24 Zal wuluf naken ézefteba
ahar a, adem : « Nabu nipi mis zu-zu
kadom morngshaf, ay ti nday t3bu te-
sawaday. » 25Eslini Yezu naker abiki
ahar ke eri keti. Ara abikia ahar na ti zal
wauluf ni ahslkaba eri a, afggaba, epi divi
lala. 26 Yezu ahi : « Sloka, ru a magam.
Kasloka nihi nahama, koru gwar a kasa
vu ba. »

Piyer adom Yezu ti nar Krist
Bay godakani ya amara ni

(Meciyu 16.13-20 ; Luk 9.18-21)

27 A vad nahar, Yezu akaba ndam
madobay nar) ni tobu taslakaba a kasa
cib-cibeni ya tabu ka govay ga Sezare ge
Filip na. "Ka ahar divi zla ti ehindifina
ka tay a, ahi ana tay : « Mis ti t3dom
nu ti nu way ? » 28 Tshongrifon, tdhi
ahkado : « Todam nak Zer) bay mabaray
mis ni, mis ndahar todem nak Eli, mis
ndaharn ti ni tddom nak bilir) ga ndam ya
tahangaray *pakama ge Melefit ahaslani
ni. » 29Eslini narn naken éhindifina ma
ka tay a, ahi ana tay ahkado : « Lekalam
ti, kadomum nu ti nu way ? » Piyer
ahapgrifon), ahi ahkado : « Nak *Krist
*Bay gadakani ya Melefit aslarbiyu ni. »
30Yezu naker) ara écia ma ge Piyer na
ti alegi ana tay, adom ahkado : « Iy
nahkay. Ay ti kadsfumi nu ana maslana
ba simiteni. »

Yezu adom amomat mak
amangaba e kisim ba

(Meciyu 16.21-28 ; Luk 9.22-27)

31Eslini Yezu anjoki ka macahi zlam
ana ndam madsbay nan ni. Ahi ana
tay : « Ahar adom nu *Wur ge Mis n3-
cakay daliya dal-dal. Nday gadékani ni,
gadakani ga ndam *margalabakabu mis
akaba Melefit ni akaba ndam *masor
Wakita ge Melefit ni atawayay nu do,
atakad nu. Mak a hud ga vad mahkarani

*8:27 Sezare ge Filip ti kasa godakani. Afokad kesa gani nani ti bay Filip.

bu anangaba e kisim ba. » 32 Ahi ana tay
vay-vay, do ni ti émbrifif) ana tay ndo.
Piyer ara écia ma gayarn na ti azaba nan
e kidin gatay ba cak, alagiki ka pakama
gayar ni. 33Ay Yezu ambatkibiyu ma
ka ndam madabay nan ni tuwali, alagi
ana Piyer bilegeni, adom : « *Seteni,
slakafua, ru drig ! Majalay ahar gayak
ti akada ge Melefit ni do, kajalay ahar ti
akada ge mis hihirikeni ni. »

34 Eslini ti mis tdbu kay macakalavani.
Nahkay Yezu azalay tay akaba ndam
madobay nar ni. Tara tinjikia ti ahi
ana tay ahkado : « Tamal mis awayay
madabay nu nahoma, ahar adem m3m-
brog ere ye ti awayay ni, ku tamal togri
daliya, *tadarfer) nan ka tendal naggu
ni mibesey. Tamal mis awayay madabay
nu ti magray nahkay. 3°>Maslapa ya ti
adam ajogur sifa gayar, awayay amet ba
ni ti emijin. Maslaga ya ti emijig sifa
gayarg) azuhva nu akaba *Ma Muweni Su-
lumani ni ti amajegur sawarn, amamat
day-day do. 36 Tamal mis angoata elimeni
ga duniya na dek mak &jipa sifa gayar a
ti, elimeni gani aziaya mam ? 37 Emijina
sifa gayan na ti, amangot mam ga mom-
bani ana nar) mam ? 38 Mis ye e hini vu
ni tawayay Melefit va do, tagudar zlam
dek. Nu Wur ge Mis ti anara ana njoda ga
Baba goro akaba masler gayan *njslatani
ni. Tamal maslaga angwaz awar nar ke
meleher ge mis, adom nay mis goro do,
asar pakama goro do nahama, nu Wur ge
Mis day ka fat ya ti anara ni anadom nar
mis goro do. »

9 Ahi ana tay keti : « Nohi ana kuli

nahoama ; e kidir ge mis ya tabu aha-
lay ni bu ni ti, wudaka ndahan atomat ti
etipia *Magur ge Melefit a day ; ka sarta
gani nani ti Melefit amagur zlam dek ana
njada gayarn. »

Vu ga Yezu ambatvu ke meleher
ga ndam madsbay nap ni

(Meciyw 17.1-13 ; Luk 9.28-36)

2Vad muku ka ahar gani zla ti Yezu
azay Piyer, Zek akaba Zen, ahsloru tay
ka ahar ga homa zabalani. Nday ka ahar
gatay akaba Yezu cili). Toru tinjua ti vu
ga Yezu ni ambativa e eri va ana tay
nahan a, 3azana gayan ka vu dek égia
bad-bad talla. Ahalaba eri a vorut ; bad-
bad gani atama bad-bad ga azana ge mis
na dek ana tallana. 4Eslini tipioru Eli
nday ata Muwiz, nday tebu tezlapay ak-
aba Yezu. ® Piyer ara épia tay a ti ahi ana
Yezu ahkado : « Musi, leli mabu ahalay
ti abslay. Mara mivicey ahay mahkar,
bolag gayak, bola ge Muwiz, balay ti
ni ge Eli. » ® Asar ere ye ti adom ni do,
adaba angwaz awser tay dal-dal. 7 Eslini
moaguduggudur aharkiaya ka tay a, ap-
gah tay. Dongu ga maslana ahonday a
moagudungudun ni bu, adem : « Nag hini
ti wur goro, nawayay nar) dal-dal. Ge-
sumiki pakama gayan ! » 8Eslini huya
ndam *madabay Yezu ni téhelin eri, tipi
maslaga nahar ndo, si Yezu nay balay
akaba tay cilin.

9Nday tdbu tondaya ahar a homa
ni ba ni ti Yezu naken ahi ana tay :
« Kdpgohadumi ere ye ti kipum ni ana
maslana ba, si nu *Wur ge Mis anaggaya
e kidin ga ndam evid ba kwa. » 19 Nday
nakar) tdgaeskaba pakama gayar ya ti ahi
ana tay na. Ay ti tagray gejewi e kidin
gatay bu, tddom : « Pakama gayan ya ti
adom amangaya e kidin) ga ndam evid ba
ni ti, awayay adom ti mam ? » 11 Nahkay
tihindifina ma ka Yezu a, t3hi ahkado :
« Ndam *masor Wakita ge Melefit ni
todem wudaka *Krist *Bay godakani ya
amara ni eminjia ti, ahar adem Eli amara
day ti kamam ? » 12Yezu naker ahan-
grifor) ana tay, adom : « Ededin Eli ara,
aslamalakabu zlam dek day. Ay ti abu
mobakiani a Wakita ge Melefit bu, Mel-

efit adom Wur ge Mis amacakay daliya
kay, mis atodom nan mis masakani asor
arana do. Melefit adom nahkay ti ka-
mam ? 13 Ay nohi ana kuli nahama, Eli
ti ara andava. Ara ti, mis tdgria ere ye ti
nday tawayay na dek, akada ga pakama
ge Melefit ya ademki na. »

Yezu agariaba seteni ana wur nahang a
(Meciyw 17.14-21 ; Luk 9.37-43a)

14Tara tinjikiva ka ndam *madsbay
Yezu ndahag na wudak ti tipi mis dal-
dalani kay tévelina tay a. Eslini ndam
*masor Wakita ge Melefit tabu bile-
geni, tagray gejewi akaba tay. 15> Mis dal-
dalani ni tara tipeya Yezu a nahoma,
nday dek tadom : « A ! Yezu énjia, »
mok nday dek tacuhwakioru, tagri sa.
16 Tara tdgria sa andava ti Yezu nakan
ehindifipa ma ka ndam madsbay nan
na, ahi ana tay : « Lekalam kabum ko-
grumkivu gejewi akaba tay ti ka mam ? »
17 Eslini maslaga nahar e kidin ge mis
dal-dalani ni bu ara écia ma ga Yezu
na ti ahangrifar), ahi ahkado : « Musi,
nazukbiya wur goro a. Seteni aniviyu,
azlapay koksah. 18 Seteni ni ages nan ku
eley eley do dek, azagad nar ka had.
Nahkay wur ni guzlabuc krup-krup a ma
bu, ahspadkabu aslor krad-krad, vu gani
dek ekuli katc. Nahi ana ndam madabay
kur ni ti tagariaba, ay ti tisliki ndo. »
19Eslini Yezu ahi ana tay : « Lekulum
ye e hini vu ni ti kdfumki ahar ke Mel-
efit do. Nu ananjshad karpgaya akaba
kuli aw ? Nu enebesi ana kuli kangaya
waw ? » Mok ahi ana tay : « Zumu-
biya wur nana nimi. » 20Nahkay t3z-
ibiyu. Seteni ni ara épia Yezu a ti adaday
wur ni kay kay, mak wur ni adad, €&ji
dabay ka had, guzlebuc krup-krup a ma
bu. 2L Eslini Yezu éhindifipa ma ka bang
ga wur na, ahi ahkado : « Ere gani agos
nan ti ku ananaw ? » Ahangrifar ahi :
« Agray nar kwa e guziteni vu. 22Sak
kay seteni ni ezligia nar a aku va, ezli-

gia nay a yam va, awayay mijig narg.
Ay ti tamal kisliki nahama, jonaki leli,
masuk ciciha ti. » 23Yezu ahoangrifory,
ahi ahkado : « Kddom “Tamal kisliki” ti
kadom kamam ? Bay ya ti afokia ahar ke
Melefit a ni ti Melefit esliki magri zlam
weley weley do dek tata. » 24 Eslini bag
ga wur ni azlah huaya, adom : « Nafokia
ahar a. Ay ti moafaki ahar goro ni ahaca,
jenaki nu ti ndfaki ahar akivu. »

25Nday t3bu eslini ti mis ndahan kay
torakia ka tay a. Yezu ara épia tay a ti
azlacaki ke seteni ni, ahi : « Seteni ya
agray mis ti bay gani azlapay koksah ak-
aba éci slimi koksah ni, nashuk nahoma :
Horaya a wur hini ba. Kaheraya ti kapg-
wiviyu va ba. » 26 Seteni ni ara écia ma
ga Yezu ya ahi na ti adi ana zlahay,
adaday wur ni kay kay, mok aslskiaba.
Ara aslokiaba ti wur ni égia kddom Kkisi-
meni. Nahkay ti mis kay tddom ahkado :
« Amata. » 27 Ambatakani do amat ndo ;
Yezu azay ahar gani ézefteba nag a, mak
wur ni écik jik.

28 Kolan gani Yezu Oru énjua a magam
a ti, ndam madobay nar) ni nday ka ahar
gatay tihindifina ma, t3hi : « Leli misliki
magaray seteni nani ndo ni ti kamam ? »
29 Yezu naker) ahangrifon ana tay, adom :
« Seteni akada nday nani nahoma, tamal
ti kahapgalay Melefit ndo ni ti taslakiaba
ana mis a koksah. »

Yezu adom keti amomat mak
amangaba e kisim ba

(Meciyu 17.22-23 ; Luk 9.43-45)

30Yezu akaba ndam madsbay nan ni
tasloka ka moalan nana, t3bu taslokaba ka
had *Gelili a. Yezu awayay ti mis t3sor
molan gatay ya takoru ni ba, 3! adaba
nag abu acahi zlam ana ndam madsbay
nan ni. Ahi ana tay : « Atadafiki nu *Wur
ge Mis ana mis ti tara toges nu, tara
takad nu. Atakada nu a ti, vad mahkoar
amagra ti anangaba. » 32Pakama ga
Yezu ya adom ni ti ndam madabay nar

ni ticiaba ndo. Ay angwaz agrafona tay
ge mihindifiga ma.

Godakani ya atam mis
ndahapg ni ti way ?

(Meciyw 18.1-5 ; Luk 9.46-48)

33Toru tinjua a Kafarnahum a ti
tohuriyu a ahay vu. Eslini Yezu ahi ana
tay : « Kdgrumbiyu gejewi e divi bu
kwa enekwin ti aki ka mam ? » 34 Nday
nakar) te-te, adaba e divi bu ni ti toadom
ahkado : « Masarkaba, gadakani e kidin
geli bu ya atam leli ni ti way ? » 3% Eslini
Yezu nakay anjshad digus, mok azalak-
abu ndam madabay nag kru mahar cteni
ni, ahi ana tay : « Tamal mis awayay migi
godakani ti ahar adom migi guziteni
ésli mis ndahar) do dek kwa, magri
tuwi ana mis dek kwa. » 36 Mok azabiyu
wur guziteni e kidi gatay bu, agosk-
abu nan gum. Ahi ana ndam madabay
nag ni : 37« Tamal ti maslana agosk-
aba wur guzitena akada hini na azuhva
nu a nahoma, ageskaba nu a. Tamal ti
maslaga ageskabd nu a ti ageskabu nu
cili do, agaskaba Bay ya ti aslerbiyu nu
na daya. »

Maslapa ya acafona leli a ka zlam a
do ni, agriki tuwi ana leli

(Lak 9.49-50)

38Eslini Zen ahi ana Yezu : « Musi,
mipia maslana nahar a agariaba seteni
ana mis ana slimi gayak a, nahkay
modom macafona nan a adaba nag mis
geli do. » 39 Ay Yezu naker ahangrifen,
ahi ahkado : « Kdcumfopa nan a ba,
adaba tamal ti maslaga agray ere ye ti
tipi day-day ndo ni ana slimi goro ni ti
mok awayay madomku ma magoadavani
huya ti adom koksah. 40Maslana ya ti
awayay magudar tuwi geli do nahama,
agriki tuwi ana leli. 41 Nohi ana kuli
nahoma, ku way way do tamal acohi-
aya yam ana kuli e hijiyem va adaba

lekulum ndam ge *Krist ti Melefit amoavi
zlam azuhva zlam gayar) ya agray ni, am-
agojazlki ahar do. »

Bumvu slimi ti kagudarum zlam ba
(Meciyw 18.6-9 ; Luk 17.1-2)

42Yezu adom keti : « Ndam ya tofoku
ahar, mis tadom tisli arana do akada ga
boza cib-cibeni ni ti, tamal ti maslana
agray ti ku way way do e kidin gatay
bu mijikia ke divi a nahema, hojo
towaliviyu avar gadakani ana maslana
ya éjigkia nag) a ni a deggu vu don-
dul mak tizligiyu nag a *dsluv gadakani
vu dozloz. 43Tamal ahar gayak ejipkia
kur ke divi a nahama, kelkaba. Agaski
hojo kahuriyu ka molar) ga sifa ana ahar
bolag ere gani ya kshuriyu a *dsluv ga
aku vu ana ahar gayak cueni ni. Aku
nani ti amst do. [**A molan ga aku
nani vu ni ti mekcehud tomat do, aku
gani day amot do.] 4> Tamal asak gayak
ejipkia kur ke divi a nahoama, kelkaba.
Agoski hojo kehuriyu ka molan ga sifa
ana asak balag ere gani ya tizligiyu kur
a deluv ga aku vu ana asak gayak cueni
ni. [“©A molay ga aku nani vu ni ti
mekcehud tdmat do, aku gani day amat
do.] 47 Tamal eri gayak ejigkia kur ke
divi a nahama, zaba zligoru. Agaski hojo
kahuriyu a *Magur ge Melefit vu ana eri
balag ere gani ya tizligiyu kur a dsluv ga
aku vu ana eri gayak caeni ni. 48 A malan
ga aku nani vu ni ti mekcehud tomat do,
aku gani day amat do. 49 Nahkay ti Mele-
fit amoabakiviyu aku ke mis dek akada ya
ti tobakiviyu estena ka zlam mazumani
ni.

50 « Estena ti zlam sulumani. Ay tamal
acor va do ni ti, mira m3car keti ti ka-
grumi ahsmamam ? Ahar adem man-
johad gekuli m3labu sulumani akada ga
zlam mozumani ya tabakiviya estena ni ;
nahkay ararja embedekabu kuli do. »

Maday wal akaba magaray wal
(Meciyu 19.1-12 ; Luk 16.18)

1 O A vad nahap Yezu asloka es-
lina, angoru ka had *Zude. Oru
ke ledi nahary ga zalaka *Zurder). Es-
lini mis dal-dal tdrokia. Acahi zlam ana
tay keti akada gayar) ya agray kelavad
ni. 2Nag abu acahi zlam ana mis es-
lini ti ndam *Feriziyen ndahany tarokia.
Tihindifina ma, t3hi ahkado : « Agaski
ti mis agaray wal gayay aw ? » Tahi
nahkay ti adaba tawayay tatokar Yezu
ti mddom ma magudarani. 3 Yezu nakan
ahangrifon ana tay, adem : « Muwiz ahi
mam ana kuli a wakita gayar ni bu
mam ? Awayay ti kegrum mam ? » 4Es-
lini nday naker) tohi ahkado : « Muwiz
avia divi ana mis a, adom tedevu ata
wal gayar ti si abiki wakita gani avi day
kwa ti agaray. T» ° Ay ti Yezu ahangrifon
ana tay keti, adom : « Muwiz aboki ma
gani nahkay a wakita gayan ni bu ni
ti abaki adaba lekulam kawayum magas-
sumkabu ma ge Melefit do palam. ® Ay
kwa ka monjaki ga molar), ka ya ti Mele-
fit agraya zlam dek na nahoma, “Melefit
agraya mis a ti agraya ata zal ata wal
a. ¥ Nahkay ti mis zalani amaharaya a
ahay ga bopgani ata menani ba, mak atan-
johadkabu ata wal gayar). 8 Nday cueni ti
vu gatay emigi balan.” "Nahkay ti nday
cueeni medeveni va do. Tigia vu gatay
balan. 2 Nahkay ere ye ti Melefit ébedek-
aba ni ti mis hihirikeni édekaba ba. »
10Tara tinjia a magam a ti ndam
*madobay Yezu ni tihindifiga ma aki ka
pakama ya ti ahi ana ndam *Feriziyen
na. 11 Ahi ana tay ahkado : « Maslana ya
ti agara wal gayan a mok ada wal naharn
a nahama, agra hala, agudaria zlam ana

wal gayan ye enjenjeni na. 12Wal day
tamal asloka afa ga zal gayan a moak ada
zal nahag a nahoma, agra hala. »

Yezu agaskabu baza cib-cibeni
(Meciyu 19.13-15 ; Luk 18.15-17)

13 Mis thalibiyu boza ana Yezu ti m3-
gri *sulum ge Melefit ana mobaki *ahar
gayar) ka tay. Nday tobu tehalibiyu baza
ni nahkay ti ndam madabay narj ni t3lagi
ana tay. 14 Yezu ara épia ere ye ti ndam
madsbay nar ni tagray na ti azuma
boruv a, ahi ana tay ahkado : « Mbragum
boza téra afa goro a, kacumfapa tay a
ba. Adaba mam, *Magur ge Melefit ti ga
ndam ya t3bu akada ga baza ni. 15Nohi
ana kuli nahoma, ahar adem ku way way
do m3gaskabu Magur ge Melefit akada
ga wur ya eciiki slimi ana benani ni.
Tamal agoaskabu nahkay do nahama, es-
liki mohuriyani a Mogur ge Melefit vu
koksah. » 16 Eslini agoskabu baza naksn
gum, mak abaki ahar ka tay ga magri su-
lum ge Melefit ana tay.

Pakama ga Yezu ya
ahi ana bay ge elimeni ni

(Meciyu 19.16-30 ; Luk 18.18-30)

17Yezu asloka eslina. Nan abu akoru
e divi bu ni ti maslana nahay acuh-
wakioru, abshadi mirdim grik, ahi :
« Masi sulumani, ti ndgot *sifa ya andav
day-day do ni ti ndgray ahomamam ? »
18Yezu ahongrifon, ahi : « Kazalay nu
mis sulumani ti kamam ? Mis sulumani
ti abi, si Melefit cilin. 12 Ere ye ti kihindi
ni ti, *Divi ge Melefit ya avi ana mis ni
ti kasora tay a do aw ? Kokad mis ba,
kagray hala ba, kigi akal ba, kagray sedi
ti kasokad malfada ba, kdzumki zlam
ge mis ba, hopggrioru ahar a had ana

710:4 Manjay Mimbiki 24.1.
#10:6 Monjokiani 1.27 ; 5.2.

ata buk ata muk. § » 20Zal nakar) ahan-
grifon, ahi ahkado : « Musi, nagaskaba
Divi nana dek kwa nu a wur wurani. »
21 Eslini Yezu awaya nan a, amenjalan e
eri vu, ahi : « Zlam ahacukivu balarg kek-
ilepa. Ru kdsokumoru zlam gayak dek ti
kidi sipgu gani ana ndam talaga. Nahkay
ti akengoat elimeni e melefit bu. Akagra
zlam nana dek nahoma, kéra, kddsbay
nu. » 22Maslana nani ara écia ma ga
Yezu ya ahi na ti ma gani ahslia ahar
a, mabaruv atikaba kwir. Nahkay asloka
sasuhwa, adaba zlam gayarn abu dal-dal.

23Fslini Yezu ambatvu ga mamon-
jalopani ana ndam madsbay nag ni,
ahi ana tay ahkado : « Ndam ge eli-
meni tdhuriyu a *Magur ge Melefit vu
ti zlozlada dal-dal. » 24 Pakama ga Yezu
ya ti adom ni eéwisiria ahar ana ndam
madoabay nar) na. Ay ti Yezu ahaggri zuh
ana ma ni, ahi ana tay : « Ndam goro
ni, mahuriyani a Magur ge Melefit vu
ti zlozlada dal-dal. 25 Ezligwemi ahuriyu
e evid ge lipri vu kwalac ti agravu
aw ? Ay ti bay ge elimeni m3huriyu a
Mbagur ge Melefit vu ni ti zlozlada dal-
dal, atama ge ezligwemi ya ahuriyu e
evid ge lipri vu na. » 26Ma ga Yezu ya
ahi ana tay ni agria ejep ana tay a dal-
dal. Nday naker) t3zlapay e kidi) gatay
bu, tddom ahkado : « Ay tamal nahkay
ti way ti Melefit amahongay nan way ? »
27 Ay Yezu amonjalsn ka tay, ahi ana tay
ahkado : « Mis ti tagray koksah, ay Mel-
efit kwa ti esliki magrani, adaba Melefit
ti esliki magray zlam dek tata. »

28 Eslini Piyer ahi ana Yezu ahkado :
« ly zla, leli mombroga zlam a dek,
madsbay kur ti ahomamam ? » 29 Yezu
ahapgarfony, adom : « Nohi ana kuli
nahama, tamal mis ambarbu zlam gayarn
azuhva nu ga mohi *Ma Muweni Su-
lumani ana mis, bi ambarbu ahay gayan),
boza ga monani, bogani, monani, baza

gayar) ahkay do ni vadan gayar nahama,
30 amongotvll zlam nday nani kay atam
ndahan ni sak dig nihi ka sarta hini.
Amoarngot ahay, baza ga mopani, ata
manani, baza, vadar) ; akaba nani dek
mis atogri daliya. Ka malar) muweni ya
Melefit amagraya ni day amangst sifa
ya andav day-day do ni. 31 Ay ti nday
godakani ya kama ge mis ni ti, mis
kay e kidin gatay bu atangoru koalar ge
mis. Nday ya kalor) ge mis ni day etigi
gadakani kama ge mis. »

Yezu adom sak ya mahkar amamat
mok amangaba e kisim ba

(Meciyw 20.17-19 ; Luk 18.31-34)

32Yezu akaba ndam madobay nan ni
tabu takoru, tazay divi ya ti acsloru a
Zeruzalem ni. Yezu adi kama ana tay.
Ndam madsbay nap ni ahar ahoslia ana
tay a, mis ndahan ya t3bu takoru ak-
aba tay ni day agwaz awora tay a. Es-
lini Yezu azalakabu ndam madabay narn
kru mahar cueni ni keti, anjoki ka ma-
zlapi ma ana tay aki ke ere ye ti ama-
grakivu ni. 33 Ahi ana tay ahkado : « Cum
day, nihi ti leli mabu macaloru a Zeruza-
lem. Eminjua eslina ti nu *Wur ge Mis
atogasi nu ana godakani ga ndam *mar)-
galabakabu mis akaba Melefit ni akaba
ana ndam *masor Wakita ge Melefit ni.
Eslini atodom si takad nu kwa, atogasi nu
ana ndam ya tofoki ahar ke Melefit do ni.
34Nday nani ti eteyefu, etitifaviyu eslib
e eri vu, atezleb nu ana kurupu cuk cuk,
atakad nu, mak a vad ya mahkar ti anarg-
gaba. »

Zek nday ata Zep
tihindifinga zlam ka Yezu a
(Meciyw 20.20-28)

35Eslini Zek nday ata Zen boza ge
Zebede tarokia ka Yezu a, tohi ahkado :
« Musi, mawayay mihindifeka zlam a,

$10:19 Moanjay Mahsrana 20.12-16 ; Mimbiki 5.16-20.



Mark 10:36

mawayay ti k3gri ana leli. » 36Yezu
ahapgrifen) ana tay, ahi ana tay ahkado :
« Kawayum ti n3gri mam ana kuli
mam ? » 37 Tdhi : « Ka ya ti akezuma
bay gayak godakani na nahoma, kdvi
divi ana leli ti méanjshadfuk ka govay,
bolag ka ahar ga daf, balay ka ahar ga
gajar gayak ti. » 38 Ay ti Yezu ahi ana
tay ahkado : « Ere ye ti kihindem ni ti
kasorum do. Ekislamki misi zum ge hi-
jiyem ye enisi ni tata waw ? Ekislamki
mibeseni *tabaray kuli akada goro ya
atabaray nu ni tata waw ? ** » 39 Nday
cueni tohi : « Misliki. » Eslini Yezu ahag-
grifory ana tay, adem ahkado : « Ek-
isum zum ge hijiyem ya enisi ni akaba
atabaray kuli akada goro ya atabaray nu
ni ti amagravu ededin. 40 Ay ti maslana
ya ti amadom way amanjshadfu ka ahar
ga daf akaba ka ahar ga gejar goro way
ni ti nu do. Nani Bay Melefit ana ahar
gayan day ti amovi molar) nani ana mis
ya nar adaba tay a ni. »

41 Ndam *madsbay Yezu kruani nda-
hap) ni tara ticia pakama ge Zep ata
Zek ya tohi ana Yezu na ti tozumkia
boruv ka tay a. 42Eslini Yezu azalakabu
ndam madobay nar) ni dek, ahi ana tay
ahkado : « K3seruma, ndam ya ti toza-
lay tay bebay ga had ni ti togur mis
ga njoda. Godéakani ga molar day tadem
ahar adom mis togri tawi ana tay kay,
tdmbroy mis do. “3Ay e kidin gekuli
bu ni ti agravu nahkay do. Tamal ti
maslaga e kidin gekuli bu awayay migi
godakani ti, migi bay mogri tuwi ana kuli
kwa sawan. 44 Tamal ti maslana e kidin
gekuli bu awayay migi kama ge mis ti,
migi evidi ge mis dek kwa. 45 Adaba nu
*Wur ge Mis nara ti, nawayay ti mis t3-
gru tawi do. Nara ti ga magri tawi ana
mis sawarn, navay sifa goro ga mambay
mis kay ana nag. »

Yezu ahaggaraba zal wuluf Bartime a
(Meciyu 20.29-34 ; Luk 18.35-43)

46 Eslini Yezu akaba ndam madsabay
nag ni akaba mis ndahay kay bal tin-
jua a Zeriko a. Nday tabu tasloka a kasa
nani ba ti tadi ahar ana zal nahag wul-
ufani. Slimi gayar) Bartime, nar) wur ge
Time ; nap) manjohadani digusa ka ge-
vay ge divi, ahangalay zlam. 47 Ara &cia
mis todom « Yezu zal Nazaret énjia » ti
adiki ana zlahay, adem ahkado : « Yezu
*Wur ge Devit, ndsuk cicihi ti. » 48 Eslini
mis kay t3lagi, tohi : « Lakakaba. » Nan
ti ni azlahkivu kay kay sawan, adem :
« Wur ge Devit, ndsuk cicihi ti. » 49 Yezu
ara ecia zalay na ti écik adem : « Zalu-
mubiya nar) a. » Nahkay t3zalibiyu zal
wuluf naksp, tahi : « Zay njoda, cik-
aba. Nap abu azalay kur. » 50Eslini zal
nakor) azakaba azana ya ti ahambakabu
na, ezligoru, écikaba cokwad arakioru ka
Yezu nakar). > Yezu éhindifina ma, ahi :
« Kawayay ti ndgruk mam ? » Zal wu-
luf ni aheaggrifen, ahi ahkado : « Musi,
nawayay ti nipi divi akada ge mis ni bi-
legeni ti. » 52Mbak Yezu ahi : « Mele-
fit ahapga kur a adaba kafskua ahar a
palam. » Ka ma geli hini épi divi haya.
Ara épia divi a ti adaboru Yezu e divi bu.

Mis tomarivu ana Yezu ka ya
ti ahuriyu a Zeruzalem ni

(Meciyu 21.1-11 ; Luk

19.28-40 ; Zepy 12.12-19)
1 1 Toru tinjuwa cifa ka govay ga

Zeruzalem a, nday gwar ka hoama
*QOliviye, kama ga kosa ndahar Betfazi
akaba Betani ni ti Yezu naken asler
ndam madsbay nar ni cu, 2ahi ana tay
ahkado : « Dagum a kesa teguni ya kama
gekuli ni vu. Ekinjumiya nahoma, aks-
dumi ahar ana wur ga azongu mowalani.

“10:38 Zum ge hijiyem ya Yezu emisi ni ti daliya gayan ya amacakay ni. Baray
gayar ya atabaray nag ni ti kisim gayar ya amamat ni.

Wur ga azoggu nani ti maslaga acalkiyu
day-day fag ndo. Picehumbiya, zumu-
biya. 3 Ay tamal maslana éhindifina ma
ké kuli a, ahi ana kuali “Kepicehum
ti kamam ?” nahoma, humi ahkado :
“Bay geli awayay, ara ahaggarbiyu nihi
huya.” »

4Nahkay nday naksr) toru. Toru tinjua
ti tddi ahar ana wur ga azoggu mewalani
k& mahay e mite bu. T3bu tepiceh ti ® mis
ndahar) e kidif) ge mis ya ti t3bu eslini
ni bu tohi ana tay ahkado : « Kepice-
hum wur ga azongu ni ti kamam ? » © Es-
lini tahangri ma ga Yezu ya ahi ana tay
ni ana tay ; nahkay tombron tay, tas-
lokabiya ana nar a. 7 Tara tinjikia ana
wur ga azongu na ka Yezu a ti tdbaki
azana, mak Yezu acoslkiyu katapsla. 8 Mis
dal-dal eslini tapabivoru azana gatay e
divi bu, mis ndahag ti ni takwahabiyu
slimberi a vadan bu, tabshadivoru bi-
legeni. °Yezu nar abu akoru ti mis ya
kama gayar akaba ya kalen gayan ni
tagray salalay, tazlebay nap, t3dem :
« *Hozana ! Bay Melefit m3gri sulum
gayan ana maslana ya ti ara ana slimi
gayan a ni ! 10 Melefit magri sulum ana
maslana ya ti ara azum bay ge Devit ban
geli ni ! Tazlobay Melefit dri) agavala !
Tty

11 Toru tinjua a Zeruzalem a ti Yezu
ahuriyu a dalaka ga *ahay godakani ge
Melefit ni vu. Eslini éheliny eri, amon-
jalon ka zlam dek. Amanjalonaba dek ti
fat abi va bi, malakarawa égia. Nahkay
tahoraya, tasloka akaba ndam madabay
nar) kru mahar cseni na, tangoru gwar a
Betani.

84

Yezu etikwesl mangahaf
ya éwi baza do ni

(Meciyw 21.18-19)

12Tdru tinjua a Betani a ti tandshad
eslini hundum. Ge mileds gani, tasloka
tangoru a Zeruzalem. Nday t3bu takoru
e divi bu ni ti lawir awarkaba Yezu a.
13 Luwir abu awar nan nahkay ti &épi man
ga *waruv mideni. Ara épia ti ahodak-
fonoru, amonjafor) baza gani, ay apgot-
far) ndo, adaba sarta ge miwi baza gani
do. 14Eslini Yezu ahi ana moan ga zlam
ni : « Day-day maslana amezum baza
gayak va do. »

Gayar) ya adom nahkay ni ti ndam
madabay nay ni ticia.

Yezu a ahay godakani ge Melefit ni bu

(Meciyu 21.12-17 ; Luk
19.45-48 ; Zen 2.13-22)

15Toru tinjua a Zeruzalem a ti Yezu
ahuriyu a dalaka ga *ahay godakani
ge Melefit ni vu. Eslini adi ahar ana
mis tesekumvoru zlam akaba ndam
moasskum zlam, mak anjoki ka mag-
araya tay e mite va. Ahambohadaba
tabal ga ndam mambay singu na akaba
molag manjohadani ga ndam masaku-
moru kurkoduk na. 16 Mis ndahan tsbu
tohuriyu ana zlam a ahay ge Mele-
fit ni vu, mok taslokaba ana nagp a
kwalac. Tobu tagray nahkay ti Yezu
naken acafona tay a. 17 Mok acahi zlam
ana mis ya tdbu eslini ni, adom : « Abu
mobakiani a Wakita ge Melefit bu, Mel-
efit adom : “Ahay goro zla ti atedom
mpalarn ga jiba dek ga mahoaggalavi Mel-
efit.” Ay lekulum ti kambatumkaba,
égia ahuzl ga ndam akal a. »

18 Ara adsma nahkay ti godkani ga
ndam *margalabakabu mis akaba Mele-
fit ni akaba ndam *masar Wakita ge Mel-

711:10 Manjay Limis 118.25-26.
#11:17 Menjay Izayi 56.7 ; Zeremi 7.11.

efit ni ticia ; tara ticia ti tadebafon divi
ge mijin narg. Ay ti angwaz awarfona tay
ka nar a, adaba mis ndahar ni dek ti
pakama ya acahi ana tay ni agria ejep
ana tay a. 19 Molakarawa ara égia ti Yezu
akaba ndam madabay nar) ni taslakaba a
kosa ni ba.

Mbapgohaf ya ti Yezu
etikwesl ni ékulia
(Meciyw 21.20-22)

20Ge milede gani tdbu tangoru a
Zeruzalem. Tabu taslokafona ka govay
ga mor) ga *waruv ya ti Yezu ahi ma na
nahama, tipi ti mikuleni kuc akaba sliri
gani dek. 2! Eslini Piyer ara asorkia ka
ma ga Yezu ya ahi ana may ga woaruv
na ti ahi ana Yezu ahkado : « Musi,
monjoru, may ga waruv ya ketikwesl
ni ékulia. » 22Eslini Yezu ahi ana tay
ahkado : « Fumki ahar ke Melefit. 23 Nohi
ana kuli nahoma, tamal ti maslaga ahi
ana homa hini : “Radvaba, ru k3diyu
a *doluv godakani vu” nahoma, ama-
gravu. Tamal ti ajalay ahar ca cu do,
afokia ahar ke Melefit a, asera amagri
ere ye ti ehindi ni ti, zlam gani agravu.
24Nahkay nohi ana kuli : Tamal ti ki-
hindem zlam, kahapgalum Melefit ti,
fumki ahar ke Melefit, soruma k3apge-
tuma andava. Tamal kagrum nahkay ti
Melefit amoagri zlam ya ti kihindum-
fina ni dek ana kuli. 25Tamal ti ki-
cikumaba, kdbum kahapgalum Melefit
ti, mbrengumfspa zlam ge mis ya ti tagu-
dari ana kusli ni ka tay a, tamal abu ni.
Nahkay ti Boay gekuli ya a hud melefit
bu ni amamborfora zlam gekuli ya kagu-
darum ni ke kuli a bilegeni. [26 Ay tamal
kombragumfana zlam ge mis ya ti tagu-
dari ana kuli na ka tay a do ni ti Bapy
gekuli ya a hud melefit bu ni day amam-
borfopa zlam magudarani gekuli ni ke
kuli a do.] »

Yezu agray tuwi ti way
avi divi gani way ?
(Meciyu 21.23-27 ; Luk 20.1-8)

27 Yezu akaba ndam madsbay nan ni
tdhuriyu a Zeruzalem keti. Yezu ara
ahuriya a kesa ni va ti asawadavl a
dalaka ga *ahay godakani ge Melefit
ni bu. Nag abu eslini ti goddkani ga
ndam *margalabakabu mis akaba Mel-
efit ni, ndam *mosor Wakita ge Mele-
fit ni akaba godakani ndahar tarakia,
28t3hi : « Kagray tuwi hini nahkay ti
kangat divi gani eley ? Way avuk divi
gani way ? » 29 Yezu ahangrifan ana tay,
adam : « Nu day nihindifina zlam balay
ke kuli a. KShaggrumufona nahama, nu
day nahanpgrifen ana kuli, nadafi bay ya
ti avu divi ge tuwi ya ti nagray ni ana
kuli. 30 Nohi ana kuli nahama, *baray ge
Zer) ya ti abaray mis ni ti njoda gani Mel-
efit avi tak, tok day ti mis tovi aw ? Hayg-
grumufon nimi ! »

31 Tara ticia ma na nahkay ti tagray
gejewi e kidip gatay bu, todem : « Tamal
mohi : “Melefit aslorbiyu nan” hi, ara
ahi ana leli : “Kdgesumkabu pakama
gayan ni ndo ni ti kamam ?” 32 Ay tamal
modom keti : “Mis tavi njoda gani” ti
arakaboru do. » Todom nahkay ti adaba
mis tezl-tezleni eslini ni dek tadom Zen
ti nany bay mahongaray *pakama ge Mel-
efit ededin ededineni. Tagrafopa ang-
waz ké mis tezl-tezleni nana, 33 nahkay
tohaggrifon ana Yezu, tahi : « Leli m3asar
do. » Eslini Yezu ahi ana tay : « Nu day
nadofi bay ya ti avu divi ge tuwi ya ti
nagray ni ana kuli do bilegeni. »

Ma gozogul aki ka
ndam mawas vadar
(Meciyu 21.33-46 ; Luk 20.9-19)

1 2 Yezu ahi ma ana mis ni keti
ana ma *gozogul. Adom ahkado :
« Zal nahan abu nahama, ajavli mean ga

zlam "a vadan gayan vu, acafon azlaw
tekesl, agraya molar) ga maducaya yam
ga boza ga moen ga zlam na, akay Iali
zobalani, mis acalkiyu ka ahar gani ga
majoagay voday ni. Kaleny gani afivi ve-
dag ni ana mis a ahar vu ti tdwas, mak as-
loka, oru e mirkwi zlam gayarn). 2 Sarta ga
mopalay baza ga zlam ni ara énjia ti bay
ga vadar) ni aslorbiyu bay magri tuwi afa
ga ndam meawas vaday ni ti tdhalikaboru
ja gani gayan. 3Ay bay mogri tawi ni
ara énjia ti ndam mowas vadar) ni t3gas
nag, t3zlab mok tagaray nar, arana day
azay a ahar vu ndo. 4Eslini bay ga ve-
dag ni aslerbiyu bay magri tawi nahag
keti. Ara énjia ti nday naken t3si aday a
ahar vu, tindivikaba cuad cud. ®> Nahkay
bay ga vadar ni aslerbiyu mis naharg
keti. Nar) nani ti thkad nan gweha. As-
larbiyu mis ndaharg kay keti. Tara tinjia
ti ndam mowas vadan ni t3zlab ndahan),
ndahar ni ti ni tabazl tay. 6 Kslor gani
nahama, bay ga vadar ni mis agejenifan
balag cilin. Maslaga nani ti wur gayar,
awayay nar dal-dal. Adom : “Wur goro
ni ti atogasiki ma.” Nahkay zla ti aslor-
biyu nar afa gatay. 7 Ay ndam mawas va-
dag ni tara tipia wur na nar abu ara ti t3-
zlapay e kidig gatay bu, tddem ahkado :
“Nap teguni ti mekeji gayar ; mambran
nar) ba, makadum nar ; nahkay ti ve-
dan ni emigi geli.” 8Ara énjikia ka tay
a ti tdgas nay yaw, takad, tozaba kisim
gayar) na a vadar) ni ba, tizligoru.

9« Nodom nahama, bay ga vadan ni
amaslokabiya ti amogri mam ana ndam
moawas vadan ni mam ? Amabazl ndam
mowas vadan ni, mak amavi veday ni
ana mis ndahan. 10-11 A Wakita ge Mel-
efit bu abu mabaskiani nahkay hi :
“Akur nahag abu ti ndam malom ahay

tawayay magray tawi ana nan ndo.

Ay ti akur gani nani egia akur ya akay
ahay na dek sawar).

Ere nani ti tawi ga Bay Melefit,

agri ejep ana leli.” 88

« Lekulam keéjepgam ma nani ndo
waw ? »

12 Goddkani naken tdsora Yezu adsmki
ma *gozogul ni ti ka tay. Tara t3sera
ti tawayay togos nar. Ay mis t3bu es-
lini kay ti t3ges nar ndo, adaba ang-
waz awora tay a. Nahkay t3mbrag nan,
tasloka.

Hadam ya topali ana
bay ga ndam Rom ni

(Meciyu 22.15-22 ; Luk 20.20-26)

13Yezu nap abu eslini nahkay ti
taslorkibiyu ndam *Feriziyery akaba
ndam ndahag ya tadebay bay *Erot ni.
Tawayay ti mddom ma magodavani
ti tdgoski nar. 14Tara tinjikia ti tdhi
ahkado : « Musi, masora nak ti kodom
ma ge jiri. Angwaz awoarfoga kur ka
pakama ge mis ya tedemkuk na do ;
ku ke meleher ga way ga way do day
kagray apgwaz do, kacahi zlam ya
Melefit awayay ni ana mis ana jiri gani
sawar). Ay ti Melefit avia divi ana leli ga
mabshadi hadam ana *bay gadakani ga
ndam Rom a tak, avi ana leli ndo waw ?
Mabshadi tok, mabohadi ba waw ? »

I5Eslini Yezu asora tawayay ti mis
ndahany tddom nday ndam jireni, ay
ti nday ndam jireni do. Nahkay ahi
ana tay ahkado : « Koholumfua eyu
a ti kamam ? IJga zumubiya singu
akur-akurana ti namenjaki day nimi. »
16 Nahkay tadibiyu bslan. Tara tdvia ti
ehindifipa ma ka tay a, adem ahkado :
« Aki ka singu hini ti mazavu ga ahar ga
way ? Slimi moabakiani ni ti ga way ? »
Tahopgrifor), tohi ahkado : « Ga bay
*Sezar. » 17 Nahkay nan naker ahi ana

1112:1 Man ga zlam nani ti *vin.
§8§12:10-11 Limis 118.22-23.

tay ahkado : « Heggrumi zlam ga bay
Sezar ni zlam gayar), ge Melefit ti ni hag-
grumi ana Melefit zlam gayag. » Eslini
ma gayar) ya ti ahi ana tay ni agria ejep
ana tay a dal-dal.

Mis taggaba e kisim
ba ededip a waw ?

(Meciyu 22.23-33 ; Luk 20.27-40)

18Eslini ndam *Seduseyery ndahan
torokia ka Yezu a. Ndam Seduseyern
tddem mis amata ti aggaba e kisim ba
koksah. Nahkay nday naken tohi ana
Yezu ahkado : 19 « Musi, Muwiz abiki ana
leli a wakita gayar) ni bu, adom ahkado :
“Tamal mis nday ka mon gatay, mok
bolar) gani amata, ambarba wal gayar a,
wal ni éwii wur ndo nahama, ahar adem
wur ga manani ni azay wal ni, ti tiwieya
mekeji ana wur ga megani ya amot na.”
“20yaw mis ndahan tdbu adaskesla ka
moy) gatay, godakani gatay ni ada wal a.
Ara 3za wal na ti éwifina wur a ndo, mak
zal ni amota. 2! Ara amota ti mimbiki
gayan ni azay wal ni. Ara aza wal na ti
nag day ewifina wur a ndo, mak amsata.
Nap ya mahker ni day agray nahkay,
mok amota. 22Nahkay nday adaskslani
ni dek taza wal na day tiwifina wur a
ndo, mak nday dek tdmata. Kalog gani
wal ni day amota. 23Ay ka fat ya ti
mis atanggaba e kisim ba nahoma, wal ni
ti way bolag e kidin gatay bu amazay
way ? Nday adaskslani ni dek taza narg
ani. »

24 Ay Yezu naksr) ahangrifor ana tay,
adom ahkado : « Majalay ahar gekuli
ti kigeni do. Adaba mam ? Adaba
kicumaba ma ga Wakita ge Melefit ya
Muwiz aboki na ndo, kdserum njada ge
Melefit do palam. 25 Nodom nahoma, ka

ya ti mis atomata mak ataggaba e kisim
ba ni ti zawal ataday wal va do, wawal
day ataday zawal va do. Atanjohad dek
akada ga *maslor ge Melefit ya t3bu a
hud melefit bu ni. 26 Ay tamal ti mazla-
paki ka ma ge mis ya taggaba e kisim ba
nahoma, kéjengum wakita ge Muwiz ni
day-day ndo aw ? Ké&jengum ma aki ka
morngahaf ya ti aku ages ni ndo aw ? Es-
lini Bay Melefit ahi ana Muawiz ahkado :
“Nu Melefit ga Abraham, nu Melefit ga
Izak, nu Melefit ge Zekup.” 27 Mele-
fit ti nan Melefit ga ndam ya ana sifa
ni, do ni ti ga nday ya tomata ni do.
Lekulum ti majalay ahar gekuli ti kigeni
do simiteni. »

Divi ge Melefit ya ti ahar adom mis
tdgaskabu enji ni ti weley ?
(Meciyu 22.34-40 ; Luk 10.25-28)

28 Eslini zal nahan nan avu, nan bay
*mosor Wakita ge Melefit, écia ma
gatay na, asora Yezu ahia ma sulumana
ana ndam *Seduseyen na. Nahkay ti
arakioru, ehindifinpa ma, ahi ahkado :
« *Divi ge Melefit ya ti ahar adem mis
tdgaskabu enji ni ti weley ? » 29Yezu
ahangrifen, ahi : « Divi ge Melefit ya
ti ahar adem mis t3geskabu enji ni ti
nihi : “Ci zal Izireyel : Bay Melefit geli
nahoma, nan Bay nan boslan. 30 Wayay
Bay Melefit gayak ana hud balap, ana
sifa gayak dek, ana majalay ahar gayak
dek akaba ana njoda gayak dek.” *3! Divi
ye ctt ni day nihi : “Wayay ndam ya nak
kabu akaba tay ni akada ya kawayay
ahar gayak gayakani ni.” 'Divi nday
ndani cteni ni ti ahar adom mis t3gask-
abu tay atam divi ndahan ni dek kwa. »
32Mok bay mosor Wakita ge Melefit
nakar) ahaggrifon, ahi ahkado : « Yawa

“12:19 Moanjay Monjokiani 38.8 ; Mimbiki 25.5-6.

Masi ! Ere ye ti kadom ni ti jiri ededin.
Bay Melefit ti nar) balag huya, bay na-
han abi. 833 Tamal ti kawayay nar) ana
hud belan, ana majalay ahar gayak dek
akaba ana njoda gayak dek zla nahama,
atama sadaga ya tobi na akaba zlam ya
tislipi na dek ana sulumana. Tamal ti
kawayay mis ya nak kabu akaba tay ni
akada ya kawayay ahar gayak gayakani
ni nahama, nani day atama sadaga dek
ana sulumana. » 34 Zal naken ara ahan-
grifona kigeni a ti Yezu asera nag bay
masar zlam. Nahkay ahi ahkado : « Nak
kabi drin drig akaba *Magur ge Melefit
bi. » Koloy gani maslana ya ti azay njada
gayan ge mihindifina ma nahag a ni ti
abi va bi.
Bay godakani ya amara ni
nar) wur ge Devit aw ?

(Meciyu 22.41-46 ; Luk 20.41-44)

35Yezu nar) abu acahi zlam ana mis a
dalaka ga *ahay gadakani ge Melefit ni
bu. Ahi ana tay : « Ndam *masar Wakita
ge Melefit ni todom *Krist *Bay godakani
ya amara ni nang *Wur ge Devit ti ahoe-
mamam ? 36 Ambatakani do, Devit nag
nafnani ana ahar gayan adem ana njada
ga *Masuf Njslatani ahkado :

“Bay Melefit ahi ana bay goro :

Njshada gwar ka ahar ga daf goro a, a
molay ga godakani va.

Ndam ezir gayak ti anabohad tay ke
meleher gayak

akada ga zlam ga bay ya abaki asak ni,
ti k3colki ka tay.”

37 ¢ Nodam nahama, Krist nani ti De-
vit ana ahar gayar) tekedi azalay nag bay
gayar). Ay tamal nahkay ti tozalay narn
wur ge Devit keti ti kamam ? » Eslini mis
dal-dal t3bi slimi ana pakama gayar ya
ti ahi ana tay ni. Pakama nani abslafana
ka tay a.

Bumvu slimi ana ndam masar
Wakita ge Melefit ni

(Meciyu 23.1-36 ; Luk 20.45-47)

38Yezu nang abu acahi zlam ana tay
nahkay ti adem ahkado : « Bumvu slimi,
do ni ti ndam *masor Wakita ge Mel-
efit ni atagosay kuli. Nday ti tawayay
mobakabu mogudi, tesawaday ana nan
riya ; tawayay ti mis tdgri sa ana tay
a gosku bu ke meleher ge mis dek ;
39tawayay manjohadvani e kursi ga
gadakani vu a ahay ga *mahoangalavu
Melefit bu akaba ka malar) mazum zlam
ga wumori. 40Nday gani tdbu tohslfona
zlam ka wél madakway a, tobu topaski
ka mahangalay Melefit adaba tawayay ti
mis tAmanjalar ana tay. Nahkay ti Mel-
efit amagrafana seriya ka tay a, amatrab
tay kay amatam ge mis ndahay ni dek. »

Sodaga ga wal madakway ya
arapa gayarn abi ni
(Luk 21.1-4)

4l Eslini Yezu nap abu manjshadani
digusa ka govay ga zlam mabaviyu
singu ga sadaga ni. Mis tobu eslini kay
tebiyu singu ; nar naker) amanjalay ka
tay ahamamam tabiyu siggu ni : ndam
ge elimeni kay tobu tebiyu siggu dal-
dal. 2Nday tdbu tobiyu nahkay ti wal
madakway nahar) arana gayar abi ara
abiyu singu akur-akurani cib-cibeni c ;
singu cib-cibeni cueni ni agray singu
fad. 43Yezu ara épia ti azalay ndam
madabay nag ni, ahi ana tay ahkado :
« Nohi ana kuli nahoma, wal madak-
way hini ti arana gayar abi, ay singu
ya abiyu a zlam ga sadaga ni vu ni
ti atama ge mis ndahar ya t3biyu na
dek, 44 adaba mis ndahan ni dek t3biyu
singu ya tagajonifor ka tay t3sar ere ye ti
tagray ana nar ni va do ni ; wal hini ti ni

§12:32 Monjay Mimbiki 4.35 ; Izayi 45.21.

ararja gayar) abi, ay ti abiya singu ya afan
na dek. Singu gayar nahan ga masakum
zlam mazumani agajonifey ndo. »

Yezu adom etembedkaba
ahay goadakani ge Melefit na

(Meciyu 24.1-2 ; Luk 21.5-6)

1 3 Kolon gani Yezu akaba ndam

madabay nar) ni taharaya a *ahay
godakani ge Melefit ni ba. Nday tobu
tahoraya nahama, balag e kidig ga ndam
madabay nay ni bu ahi ahkado : « Musi,
nga manjalar ka akur godédkani ya tedezl
ahay ni ana nar) ni day ti, tigi eri
ni ! » 2Ay Yezu ahongrifor, ahi ahkado :
« Abi kipia ahay hini medezleni ana
akur godakani na do aw ? Etembedkaba
besek-besek, ku akur bslagy day aman-
johadki ka akur nahar) va do. »

Yezu azlapaki ka sarta ya amara ni
(Meciyw 24.3-14 ; Luk 21.7-19)

3 Toru tinjua ka ahar ga hama *Oliviye
a nahoma, Yezu anjohada digusa, aman-
joru *ahay godakani ge Melefit ni. Eslini
Piyer, Zek, Zer akaba Andre t3bu ka go-
vay gayan cilif. Nday nakay tihindifina
ma, tdhi ahkado : 4 « Hiaba ana leli a, ere
gani amagravu ti ananaw ? Amasarkaba
sarta ya zlam nani dek amagravu wudak
na ti ahoamamam ? »

SEslini Yezu nakon ahi ana tay :
« Bumvu slimi, maslana agosay kuli ba.
6 Adaba mis kay atara, ku way way
do amadom nar ti nu, amadom nan
ti *Bay godakani ya amara ni. Nahkay
atagosay mis kay. 7Mis atagray silik
ké cifeni akaba ké drigeni, ekiceum ma
gani. Kicama ti kagrum afgwaz ba. Ahar
adom zlam nday nani tagravu kwa. Ku
tamal tagrava nahkay nangu ni, mandav
ga duniya fag do. 8 Ndam ga had nda-
har) atakadvu akaba ndam ga had nda-
han, babay ndahar akaba bobay ndaharn.

Had amadaday a kasa gorgarani ndahar
bu, lawir day amalobu a kasa gorgorani
ndahany bu. Zlam nday nani dek ti man-
joki ga daliya cilig : zlam nday nani ti
akada ga wur ya ajibiyu aslor ana wal
a hud bu ni. °Ay lekalum ti bumvu
slimi. Mis atogas kuli, atoru ana kuli
ka moalar) ge seriya. Atozleb kuli a ahay
ga *mahoangalavli Melefit bu. Atagrafana
seriya ke kuli ké meleher ga godédkani ga
ngumna akaba babay a, adaba lekulam
ndam goro. Nahkay ti nday gani etici ma
gekuli ya akazlapumku ni. 10 Wudaka
molag andav nahema, ahar adom mis
tdhi *Ma Muaweni Sulumani ana mis ga
had gorgorani ni dek day kwa.

1« Yaw ka ya ti atagos kuli, atoru ana
kuli ka malan ge seriya nahama, ere ye ti
akodomum ni ahali ahar ana kuli ba. Ka
fat nani Melefit amohi ere ye ti akados-
mum ni ana kuli ; domum ma gani nani.
Nahkay akadomum ma nani ti lek#lam
lekalumeni do, amadoam ma nani ti *Ma-
suf Njolatani. 12Ka sarta gani nani ti
mis atesekumoru baza ga mar gatay ti
tabazl tay, ata ban ga baza day atesoku-
moru baza gatay. Baza ti ni etizirey ata
bay gatayani akaba ata men gatayani,
atasokumoru tay ti tAbazl tay. 13 Mis dek
etizirey kuli adaba lekalam ndam goro.
Ay ti maslana ya ti amembrey nu do
duk abivoru ana vad ga mandav ga sifa
gayar ni ti, Melefit amahoangay nag. »

Zlam magoadavani ya
abalay do fererani ni

(Meciyu 24.15-28 ; Luk 21.20-24)

14« Zlam magodavani ya abslay do
ferereni, eziy zlam dek ni, amagravu.
TTAmagrava ti ekipum nan ka molan ya
agoski do ni. » (Bay ya ti ejengey ma hini
ni ti ahar adesm mici lala). « Ekipama nar
a ti ahar adom ndam ya ka had *Zude ni
tAcuhworu a homa vu kwa. 15Maslana

713:14 Moanjay Deniyel 9.27 ; 11.31 ; 12.11.

ya ti nan ka *dalahar ga ahay gayar ni
aharaya, ahuriyu a ahay vu ga mohslaya
zlam gayan a day ba. Mahsraya mécuh-
way sawan. 16Maslana ya ti nan a ve-
dar bu ni ti ni, anga a magam ga mara
mazay azana gayar a ba. Macuhway
sawan. 17Ka sarta gani nani ti wal a
hud akaba nday ya ti baza tofoy ka
tay ka ahar ni atasay cicihi ! 18 Nahkay
ti hoggalum Melefit ti ere gani nani
agravu ge milevi ba, 19adaba ka sarta
gani nani ti mis atacakay daliya kay
atam daliya ndahar ya mis tacakabiyu
kwa ahaslani ka ya ti Melefit agraya
molag a duk abivaya ana kana ni. Kalap
ga daliya nani ti daliya ndaharg atelobi
akada nani day-day va bi. 20Bay geli
adom sarta gani nani amapas do, do ni ti
maslaga abi amatamfoaga ka daliya nana
bi. Melefit adom amoapas do ni ti azuhva
ndam gayar ya adaba tay a ni palam.
21Ka sarta gani nani ti tamal maslana
ahi ana kuli ahkado : “Pum *Krist nan
abu ahalay !” ahkay do ni : “Pum nan
abiyu tegi !” nahoma, kogosumiki ma
gayan ni ba. 22 Adaba mam, ndam nda-
har atara tasekad malfada, ku way way
do amadam nag Krist ahkay do ni nan
bay mohangri *pakama ge Melefit ana
mis. Atagray zlam ya ti mis tipi day-day
ndo ni akaba zlam ya ti amagri ejep ana
mis ni. Tamal agravu tata ni, tawayay
mesipet ndam ya ti Melefit adaba tay a
ni. 23 Lekualam zla nahoma, bumvu slimi,
adaba nahiva ana kuli a andava. »

Manga ga Wur ge Mis a
(Meciyw 24.29-31 ; Luk 21.25-28)

24« Ay ka sarta gani nani, kalor ga
daliya ni zla nahsama, fat amacaday
molay va do, kiyi day amasladay malan
va do. 2°Bongur atotodbiyu e melefit
bu, atadegaya a ga had a ; zlam njoda-
njodani a hud melefit bu atodaday a

molar gatay bu. 26Ka sarta gani nani ti
mis etipi nu *Wur ge Mis anara a mak-
labasl ba ana njeda kay akaba masladay
goro a. ¥27 Ka sarta gani nani ti anaslar-
biyu *maslor ge Melefit ga macakalak-
abu ndam ya Melefit adaba tay a ni ke
sliri ga malay fadani ni dek ; ku ka malan
drigeni weley weley do dek anacakalak-
abu mis ka ahar boalag. »

Yezu azay mazavu ga ma1) ga waruv
(Meciyu 24.32-35 ; Luk 21.29-33)

28« Nazay mazavu gani akada ga
mon ga *woaruv ni, ahar adem kicam
kwa : ka ya ti abakaba slimberi a mak
edi nahoma, kdseruma madoarder énjia
wudak. 29Nahkay day tamal Kipuma
zlam ya ndhi ana kuli ni nagy abu agravu
nahoma, ssrumki nu *Wur ge Mis nabu
cifa, ninjia wudak. 30Nohi ana kuli
nahoma, wudaka mis ya t3bu ka dala
nihi ni tomat dek ti zlam nday nani dek
amagrava day kwa. 3! Mslag ya agavesla
akaba molag ya a ga had ni amandav, ay
ti ma goro ya nadom ni amandav day-
day do. »

Njshadum eri
(Meciyw 24.36-44)

32 Ay ti ma ga vad gani akaba njemdi
gani zla nahoma, maslafa abi asar bi.
*Mbaslor ge Melefit ya a hud melefit
bu ni day tdser do, nu Wur ge Mele-
fit tekedi n3sar do, si Baba Melefit day
kwa ti asora. 33Nahkay ti bumvu slimi,
njshadum eri, adaba k3assrum sarta gani
nani do. 3* Amagravu akada ga maslana
ya nag abu akoru e mirkwi gayar ni.
Wudaka ara asloka ti amborfory ahay
gayar ka ndam ya togri tawi ni, edikaba
tawi na ana tay a. Ahi ana bay ya ahe-
tay mahay ni “Njohad eri” mak asloka.
35Nahkay ti lekulum day njshadum eri,
adaba kasorum sarta ga bay ahay gekuli

#13:26 Deniyel 7.13.

ya amaslokabiya na do. Ce amaslokabiya
ga molakarawa, cua ga hud ya vad, ct ka
ga ya ti agwazl tozlah ni, ca ahkay do ni
ge miledu ti kdsorum do. 3¢ Nahkay ka
sarta ya ti amozloravkiaya ke kuli a bos-
laf) nahama, adi ahar ana kuli lekulam e
duwir bu ba. 37 Ere ye ti ndhi ana kuli ni
ti nahi ana mis dek : Njohadum eri. »

Godékani ga ndam Zude tagray
dabari ge mijin) Yezu

(Meciyu 26.1-5 ; Luk
22.1-2 ; Zen 11.45-53)

1 4 Vad avu cu, tara tagray wumori

ga *Pak ; wumori gani nani
ti tidivlh dipery *miwisineni do. Eslini
gadéakani ga ndam *margalabakabu mis
akaba Melefit ni akaba ndam *masor
Wakita ge Melefit ni tagray sawari ti
tdgos Yezu ana wir-wir, tawayay takad
narn. 2Nday nakean tddom : « Mdgas nang
a wumori ni vu ba, adaba tamal magray
nahkay ti mis dal-dalani ni atembrar leli
do, etizligeya silik a kasa va. »

Wal nahan abaki tersel
ka ahar ga Yezu

(Meciyw 26.6-13 ; Zen 12.1-8)

3Yezu nan abu a Betani, a ahay bu
afa ga Simu zal ambalak ni. Nay abu
manjshadani azum daf. Eslini wal na-
har ahurkiviyu ka tay ana tersel njola-
tani ge singu kayani a kolombu sulumani
bu. “Tersel gani nani ti tozalay nardu.
Ehebkia ma ga kolombu na, abaki tersel
ni ka ahar ga Yezu. 4 Gayar) ya abski ni
ti aworia baruv ana mis nday ndahar e
kidin ge mis ya tavu eslini ni ba ; tozla-
pay e kidify gatay bu, toadem ahkado :
« Agudar tersel hini ti kamam ? 5Hojo
amal tasekumoya, tarygata atam sulay jik
dip diry mahker, tidi singu gani ana ndam

talaga do aw ? » Nahkay talogi ana wal
nakar pgak-pgak.

6Eslini Yezu nakery ahi ana tay :
« Mbrogum nar ! Kahalumi muru ti ka-
mam ? Zlam gayan ya agru ni ti abalay.
7 Ndam talaga zla nahama, nday tdbu ak-
aba kali kelavad ; kegrumi sulum ana
tay akada ya kawayum ni tata. Ay nu
zla ti ananjohad akaba kuli kelavad do.
8Wal hini agra zlam ya ti agray tatana :
abakua tersel ka vu a ti aslamatakaba nu
ga mofiyu nu e evid va. 2 Nohi ana kuli
nahoma, a malar) bu dek, ku eley eley
do atodomoru *Ma Muaweni Sulumani ni
zla nahama, atangshad ere ye ti wal hini
agray ni daya. Nahkay ti wal ni amago-
jazlki ahar ke mis do. »

Zudas awayay asekumoru Yezu
(Meciyu 26.14-16 ; Luk 22.3-6)

10 Zudas Iskariyot bilif a hud ga ndam
*madobay Yezu kru mahar cueni ni bu
oru afa ga gaddkani ga ndam *mangal-
abakabu mis akaba Melefit ni ga mads-
fiki Yezu ana tay ti t3gosa nan a. !! Nday
nakay) tara ticia ma gayar na ti tomarva
dal-dal, t3hi : « Tamal kadsfikia Yezu ana
leli a ti amavuk singu. » Kalag gani Zu-
das nakar) adebay divi ga madafiki Yezu
ana tay.

Ndam madsbay Yezu taslamalakabu
zlam mazumani ga wumari ga Pak

(Meciyu 26.17-25 ; Luk 22.7-14,
21-23 ; Zen 13.21-30)

12vad ye enjenjeni ga wumori ge
dipen *miwisineni do ni énjia. A vad
ga wumoari ga *Pak nani ti tislini baza
tombak ana Melefit. Eslini ti ndam
*madobay Yezu ni tihindifipa ma ka
Yezu a, tohi ahkado : « Kawayay ti
moru maslamatukkabu zlam mazumani
ga wumoari ga Pak ni ti eley ? » 13 Eslini

114:3 Kolombu gani nani ti thgray ana akur sulumani ya tozalay elbetir ni, singu

gani kay.

Yezu asler ndam madsbay nary bebem
cy, ahi ana tay : « Dogum a kosa
gadakani ni vu. Ekinjemiya nahoma,
akebumkabu ahar akaba zal nahar acah-
biya yam a mandaray va. Ekipama narn
a ti dobumiyu nar) ka mslar) gayar) ya ti
ahuriyu ni. 14 Akshurumiya ti hindum-
fina ma ka bay ahay na, humi ahkado :
“Musi geli adem : Ahay goro ya ti anara
nozumviyu zlam ga wumeori ga Pak ni
akaba ndam madsbay nu ni ti neley ?”
15Eslini bay ahay ni amadafiki ahay na-
har) godakani ka ahar ga ahay nahag
ana kuli, zlam dek avu maslamatakavani
andava. Slamatumikabu zlam mazumani
ni ana leli ti eslini. » 16 Ndam madsabay
Yezu cueni ni taslaka, toru a kasa ni vu.
Toru tinjua ti tadi ahar ana zlam ni dek
akada ga pakama ga Yezu ya ahi ana tay
ni, mak toslamalakabu zlam ga wumari
ga Pak ni.

Yezu adom : « Maslana e kidin) ga
ndam madsbay nu ni bu ara ejin nu »

(Meciyu 26.20-25 ; Luk
22.14 ; Zen 13.21-30)

17 Mslakarawa ara égia ti Yezu akaba
ndam madabay nag kru mahar cueni ni
tinjua a ahay ni va. 18Eslini tShuriya
tanjohadkaba birra, tebu tozum zlam
ti Yezu ahi ana tay : « Nohi ana kuli
nahoma, bili gekuli ya mazumkabu
zlam ni amasskumoru nu. » Ma ga
Yezu ya adem ni ti ahslia ahar ana ndam
madobay nar) na dek. Ku way way do e
kidir) gatay bu bilin ana bilineni nan abu
adom : « Nu do, do waw ? » 20 Yezu ahi
ana tay : « Mis bilig e kidip gekuli kru
mahar cueni ni bu, maslana ya ti matalk-
abiyu ahar a halaf vu ni. » 2! Adam
keti : « Nu *Wur ge Mis nara nomat
akada ga pakama ge Melefit ya adom a
Wakita gayan bu ni. Ay ti zlozlada afa

ga maslaga nani ya ti asokumoru Wur ge
Mis ni ! Hojo akal tiwieya nan a ndo. »

Yezu avi daf ge Melefit ana
ndam madabay nag ni

(Meciyw 26.26-30 ; Luk
22.14-20 ; 1 Korep 11.23-25)

22Ka ya ti tozum zlam nahama, Yezu
azay *diper, agri susi ana Melefit, ések-
aba, abi ana ndam madsbay nar) ni. Ahi
ana tay : « Zuma, hini ti aslu ga vu goro. »
23Kslon gani azay hijiyem akaba zum,
agri susi ana Melefit keti, avi ana tay,
nday dek tisi. 24Ahi ana tay : « Hini
ti mimiz ga vu goro. Ana mimiz hini
ti Melefit awslkabu pakama gayan ak-
aba ge mis. Amoangozaya a vu goro ba
ti ga mahangay mis kay. 25 Nohi ana kuli
nahama, enisi zum ge wur ge *vir va do,
sia vad ya ti enisi zum muweni a *Magur
ge Melefit bu ni kwa. » 26 Tara tdzuma
zlam na ti nday naken tazlobay Melefit
ana limis, taharaya e mite va, tdcaloru a
hama *Oliviye vu.

Yezu adom : « Piyer
amadom asar nu do »

(Meciyu 26.31-35 ; Luk
22.31-34 ; Zen 13.36-38)

27Nday t3bu takoru ti Yezu ahi ana
tay : « Lekalam dek ekijumkia ke divi a,
adaba abu mobokiani a Wakita ge Mel-
efit ni bu, Melefit adom amakadkia bay
majoagay tambambak na ka tay a, nahkay
tombombak ni etedevu kway-kwayay.
$328 Anomat, ay ka ya ti anangaba e kisim
ba nahoma, akodumu ahar e Gelili. »
29 Eslini Piyer ahi : « Ku mis dek tijikia ke
divi a nangu ni, nu ti nijikia do. » 30 Ay
Yezu ahaggrifon, ahi : « Nahuk nahama,
nak ti kani kani a, a hud ga mslavad bu
wudaka agwazl azlah sak cu ti akedom
sak mahkor kdsor nu do timey. » 3! Es-
lini Piyer nakon adom : « Aha, nahkay

8814:27 Monjay Zakari 13.7.

do. Nu ti ku tamal ti mamatkabu naggu
nahama, ggay nasar kur do ni ti nadom
do simiteni. » Ndam *madsbay Yezu
ndahan ni dek day tddom akada ge Piyer
ni.

Yezu ahaggalay Melefit e Gecimeni
(Meciyu 26.36-46 ; Luk 22.39-46)

32Yezu akaba ndam madsbay nan ni
toru ka melayg nahag, melay gani nani
ti tozalay Gecimeni. Toru tinjua eslina
ti Yezu ahi ana tay : « Njohaduma aha-
lay a hayan, nakoru nahangalay Mele-
fit. » 33Azalay Piyer, Zek, akaba Zer,
toru cak. Eslini ti aggwaz adogaki ka
Yezu naken dal-dal, meboruv atikaba
kwir kwir. 34Ahi ana tay : « Mabaruv
atukaba, akada nara nemat. Njeshaduma
ahalay a, njshadum eri. » 35 Nan nakan
ahadakfona ka tay a oru cak, andshad a
hud a hud, ahongalay Melefit ti acakay
daliya ka sarta nani ba. 36 Adom : « Aba,
“Boba, zlam dek kisliki magrani ; hodak-
fua daliya hina, ndcakay ba ti. Ku
nadom nahkay nangu ni, nawayay ti ere
ya nak kawayay ni kwa do ni, goro ya nu
nawayay ni do. »

37 Ara ahongala Melefit a nahkay
ti apgekia ka ndam madabay nan
mahkarani na, adi ahar ana tay nday e
duwir bu. Epidek tay, ahi ana Piyer :
« Simu, kway-kway kinji dawir aw ?
Keébesey manjohadani eri njemdi bilip
koksah aw ? 38 Njoshadum eri, hangalum
Melefit ti ka ya ti *Seteni esipet kuli
ni ti kijumkia ke divi a ba. Mabaruv
ge mis awayay magray zlam sulumani,
ay ti ésliki do, adaba aslu ga vu gayan
gedebeni. »

39 Yezu angovil, oru dhangalay Melefit
keti, akada gayar) ya ti ahangalay pigani
ni. 40 Ara ahongala nahkay ti angokia ka
ndam madobay nan na keti. Adi ahar
ana tay nday e dawir bu, tAmoatabkaba
ga manjshadana eri a. Tara tépidekva
ti tdsor ere ye ti t3hi ni do. 4! Angavit
keti ya mahkar. Ara aslokabiya ti ahi ana
tay keti : « Kekilega kinjum duwir aw ?
Kekilena kopasumaba waw ? Sarta én-
jia. I)ga pum, tara togesi nu, nu *Wur
ge Mis, ana ndam magudar zlam ni.
42 Cikumaba, madagumkioru ka tay. I)ga
pum, maslaga ya ti ara agesi nu ana tay
ni énjia, do ni ti ahomamam. »

Ndam Zude tagas Yezu

(Meciyu 26.47-56 ; Luk
22.47-53 ; Zep 18.3-12)

43Ka ya ti Yezu nan abu azlapay
nahkay ni ti Zudas bilip ga ndam
*asak ga Yezu kru mahar cueni ni én-
jia akaba mis a dal-dal, maslalam ak-
aba aday tofoy ka tay. Godakani ga
ndam *margalabakabu mis akaba Mel-
efit ni, ndam *mosor Wakita ge Mele-
fit ni akaba godédkani ndahan taslorbiyu
tay. 4 Wudaka nday tara ti Zadas bay
masakumoru Yezu ni ahivabiya ma ana
mis dal-dalani na. Ahi ana tay : « Bay
ya ti anagri sa ana moafaki ma ka tuwer
‘nahoma, nar gani huya. Gosuma nan a,
dsgum ana nan, jogum nan lala. » 45 Zu-
das naker) ara énjia ti arskia ka Yezu
nakar) a huya. Ahi : « Musi, » mak agri sa
ana mofoki ma ka tuwer. 46 Nahkay mis
ni thdagaki ka Yezu cip, tdgos nan. 47 Es-
lini mis bilig e kidin gatay ya tabu eslini
ni bu arad maslalam fatah, asifenja slimi
ana bay moagri tawi ana godakani ga

*14:36 Ana ma ga ndam Zude « Aba » awayay ademvaba ti « Baba. »

714:36 Ahalay ti ma ga Yezu ya adam ni ti nahkay hi : « Hodakfua hijiyem hina. »
A Wakita ge Melefit ya ahaslani ni bu ni ti tddom moazum baruv ge Melefit ti akada

zum e hijiyem bu, mis tisi ti akad tay.

¥14:44 Ka sarta nani ti kelavad mis togri sa ana mis ya ti tawayay tay dal-dal ni ana

mofaki ma ka tay ka tuwor.



Mark 14:48

ndam *margalabakabu mis akaba Mel-
efit na handad. 48 Yezu ahi ana mis ni
ahkado : « Kedegumkua ana maslalam
akaba aday a, kegasum nu akada nu zal
akal, 49 ambatakani do ndbu nacahi zlam
ana kuli a dalaka ga *ahay godakani ge
Melefit ni bu kelavad. Ka gani nani ti
kagasum nu ndo. Ay zlam nani agravu ti
ere ya abu mobakiani a Wakita ge Mele-
fit ni bu ni magravu. »

50Eslini ndam madsbay nan ni dek
tdmbarbu nar), tddagiki ana hwa tidizl.
51 Wur dagwa nahar nar abu eslini, mo-
fakabu azana bilin ka vu cilig, adsboru
Yezu bilegeni. Mis ni tara tipia nan a ti
tddom togos nar). Tara togas nan ti 52 am-
barfar) azana gayany ni ka tay, adiki ana
hwa dedel a mahayma.

Tagrafopa seriya ka Yezu ké meleher
ga godakani ga ndam Zude a

(Meciyu 26.57-68 ; Luk 22.54-55,
63-71 ; Zen 18.13-14, 19-24)

53 Tara tdgosa Yezu a ti tdzoru nar) afa
ga godakani ga ndam *manggalabakabu
mis akaba Melefit ni. Ba-ba ti goddkani
ndahan ga ndam *mangalabakabu mis
akaba Melefit ni, ndam *moasor Wakita
ge Melefit ni akaba godakani dek t3-
cakalava eslina. ¥ Ka ya ti tSbu takoru
ana Yezu ni ti Piyer ti ni adsboru nany
kalon drin. Oru énjua a ahay ga godakani
ga ndam margalabakabu mis akaba Mel-
efit ni va ti anjohad digus a dalaka bu,
anjafor) ka aku akaba ndam magray tuwi
ye eslini ni.

55 Gadékani ga ndam marngalabakabu
mis akaba Melefit ni akaba godikani ge
seriya ni dek tabu tadebay zlam magu-
darani ga mowalki Yezu ka seriya, adaba

tawayay takad nap, ay ti tapget ndo.
56 Eslini mis kay tasokadki malfada, ay
ma gatay ni tdsava divi a. 57 Kalan gani
mis ndahay ticikaba, tasekadki malfada
nahag keti, 58 tddom : « Leli micifina,
adam ahkado : “*Ahay gadakani ge Mel-
efit hini ya mis t3lom ana ahar ni ti nara
nembedkaba. Enembedkaba ti a hud ga
vad mahkarani bu nslomvaya nahay ya
mis t3lom ana ahar do na.” » 59 Ay kek-
ilena ma gatay ni tdsava divi a. 69 Eslini
gadakani ga ndam marngalabakabu mis
akaba Melefit ni écikaba cokwad e kidin
ge mis ni ba, ehindifina ma ka Yezu a,
ahi : « Nak kahsggarfony do aw ? Zla-
pay ge mis hini ya ti tozlapakuk ni ti
zlapay ga mam ? » 1 Ay Yezu nakay) te-
te, ahapgrifon ndo. Eslini godakani ga
ndam mangalabakabu mis akaba Melefit
ni ehindifina ma keti, ahi : « Nak ti *Krist
*Bay godakani ya amara ni aw ? Nak wur
ga Bay Melefit ya ti mazlobay ni aw ? »
62 Eslini Yezu nakesn adam : « Iy, nu gani.
Ekipam nu *Wur ge Mis manjshadani a
molay ga godakani bu, ka ahar ga daf ge
Melefit Bay njoda-njedani ni. TEkipam
anara a hud melefit ba a maklabasl ba.
8y 63Godakani naken ara écia ma ga
Yezu na ti azumkia baruv a, eguzlehk-
aba azana ka vu gayan a kwar, “"ahi ana
mis ni ahkado : « Madebay sedi naharn
kamam mba mam ? ®4Kicuma, endivi
Melefit timey ! Ay ti kawayum ti m3-
grumi mam ? » Mak mis ni dek todom :
« Agudara, si tikad nan kwa. » 65Es-
lini mis ndahag todogiki ana mitifiviyu
eslib ana Yezu e eri vu, takambahi eri,
tosi madukduk ga ahar, tohi : « Tamal
nak bay mahangaray *pakama ge Mele-
fit nahama, dafiaya maslaga ya ti azleb

114:62 Limis 110.1.
§14:62 Moanjay Deniyel 7.13.

“*14:63 Tamal zal Zude eguzlehkaba azana gayan ka vu a ti adafaki tuway, ahkay

akaba Melefit eguzlehkaba azana gayap ka vu a ni ti azuhva ma ga Yezu ya adom
nag Wur ge Melefit ni, adaba toadem eéndivia Melefit a dal-dal.

kur na ana leli a zla ! » Mak mis ya t3bu
tagray tuwi eslini afa ga bay godakani
nani ni tazay nar), tobi babarva.

Sak mahkar Piyer adom asor Yezu do

(Meciyw 26.69-75 ; Luk 22.56-62 ;
Zen 18.15-18, 25-27)

66Ka ya ti Piyer nan abu a dalaka
mbeheni ni bu nahama, wal nahar) ara :
wal nani agri téwi ana bay godakani ga
ndam *marngalabakabu mis akaba Mel-
efit ni. 67 Ara énjia ti épi Piyer nap abu
anjafan) ka aku, amoanjalon lala mak ahi :
« Nak day kasawadumkabd akaba Yezu
zal Nazaret na. » 58 Eslini Piyer ahi :
« Aha. Nasor ma gani do, nicikaba ere
ye ti kawayay kadam na do. »

Ara adoma nahkay ti écikaba, aslok-
aba a dalaka ni ba, oru e gejig vu. [Mak
agwazl azlah.] ®°Wal ni ara épia nag a
keti ti ahi ana mis ya ti eslini ni : « Nag
hini ti nan ndam gatay gani. » 79 Eslini
Piyer adom keti : « Aha, nu n3sar ma gani
do. »

Ara aposa bal ti mis ya ti eslini ni tdhi
ana Piyer keti : « Ededin nak day ndam
gatay gani, adaba nak zal Gelili. » 7! Nag
nakar) ambaday dok, adsm : « Nasor
maslaga nani ya ti kacalumfsr ni do.
Tamal nasokad malfada nahoma, Mele-
fit makada nu a. » 72 Eslini agwazl azlah
ye ctt hitya. Agwazl ni ara azlaha ti Piyer
nakor) ma ga Yezu ya ahi : « Wudaka
ti agwazl azlah sak ct nahama, akedom
sak mahkar kasor nu do timey » ni ag-
giaya a ahar ba. Nahkay Piyer adiki ana
tuway.

Yezu nar abu ké meleher
ge Pilet bay ga ndam Rom

(Meciyu 27.1-2, 11-14 ; Luk
23.1-5; Zey 18.28-38)

1 a zuzaeni nahoma
5 gadakam ga ndam *mangal-

abakabu mis akaba Melefit ni, ndam
*masar Wakita ge Melefit ni akaba nday

gadakani ge seriya ni dek t3cakalava,
tagray sawari. Eslini toges Yezuy,
towal mok toru ana napg afa ga bay
*Pilet. 2Toru tinjua ana Yezu a ti Pilet
nakor) ehindifina ma, ahi : « Nak ti
bay ga ndam *Zude ededin aw ? »
Ahangrifan, ahi : « Nak kddom. » 3 Eslini
gaddkani ga ndam manggalabakabu
mis akaba Melefit ni tacalki nap ka
zlam magudarani kay. 4Pilet ¢hindifina
ma keti, ahi ahkado : « Tacalki kur
ka zlam magudarani kay ti kici do
aw ? Kahongarfory do aw ? » Ay Yezu
nag te-te, ahaggrifon va do. Gayar ya
ahapgarfon ndo ni ti agria ejep ana Pilet
a.

T3dom tidkada Yezu a

(Meciyu 27.15-26 ; Luk
23.13-25 ; Zen 18.39-19.16)

6Kola wumori ga *Pak zla ti ndam
*Zude ta3bu tihindifina ké Pilet a ti m3-
faya zal dangay a belar. Tihindifina ti
nag abu afiaya maslaga ya tawayay na
ana tay a. 7 Zal nahar) abu, slimi gayan
Barabas ; t3fiya nar a dangay va akaba
mis ndaharn ya ti takadfongva ka ggumna
ni. Ka sarta ya ti takadfegva ka ggumna
ni ti nan akada mis a. 8Eslini mis dal-
dalani ni tara afa ge Pilet a, tihindifina ti
magri ana tay akada gayarn ya ti agri ana
tay kilevi ni. 2 Tara tihindifina nahkay ti
Pilet naken ahi ana tay ahkado : « Nihi
ti kawayum ndfiaya bay ga ndam Zude
na ana kuli a waw ? » 19 Adam nahkay
ti, asora godédkani ga ndam *mangal-
abakabu mis akaba Melefit ni t3gasibiyu
Yezu ti adaba tagralag solu palam. 1! Ay
gadéakani ni tawayay ndo, tohi ana mis
dal-dalani ni : « Humi : “Mawayay ti ka-
faya nar a ba, si Barabas kwa.” » Mak
tohi nahkay. 12Pilet nakan ara écia ma
gatay na zla nahoma, ahi ana tay keti :
« Kawayum ti ndgri mam ana maslaga
ya ti kazalum nan Bay ga ndam Zude
ni mam ? » 13 Tdhongrifon ana zlahay :

« *Darfor) nar) ka tondal ! » 14 Nahkay
nag nakar ehindifina ma ka tay a, ahi
ana tay ahkado : « Agudar mam emiteni
mam ? » Nday nakay ba tozlah kay kay :
« Darfor) nag ka tendal ! » 15 Nahkay ti
Pilet awayay amari boruv ana mis dal-
dalani ni, afiaya Barabas naken ana tay
a, ahi ana ndam slewja gayar ti t3zlab
Yezu ana kurupu. Tara tozleba nag a ti
ahi ana tay ti tdzay nar, toru tadarfon
nagy ka tondal.

Ndam slewja teyefin) ka Yezu
(Meciyw 27.27-31 ; Zen 19.2-3)

16 Ndam slewja ni tdgos Yezu nakam,
tozoru nay a hud ahay ga bay *Pilet
ni vu. Ahay gani nani, tozalay Pretwer.
TEslini tdzalakabu ndam slewja ndahan
ni dek. 17 Ndam slewja ni thmbatki azana
ndizeni ka Yezu, mak tekeleya adak a,
taslap hindigil-hindigil, t3fiviyu a ahar
vu akada ga jaku ni. 18 Tara tdbokia zlam
a zla nahoma, t3gri sa, tahi ahkado :
« Mogruk sa, bay ga ndam *Zude ! »
19Tazay ezingwi, tdsi a ahar vu, titi-
fiviyu eslib e eri vu, tabshadi mirdim
meleher ndiba ndiba ana had.

20 Tara tdbia seki a nahkay ti tdcak-
wakia azana ndizeni ya tafaki na, t3bik-
abu azana gayan gayapani ya tocak-
wakia ni. Eslini t3zaya nar) e mite va, ga
moru *madarfon nan ka tondal a.

Tadarfar) Yezu ka tondal

(Meciyu 27.32-44 ; Luk
23.26-43 ; Zeny 19.17-27)

21 Ndam slewja ni tabakabu ahar ak-
aba zal nahap nan abu aslokabiya e
gili a. Slimi gayan Simu, nag bag ge
Eleksender nday ata Rufus, nan ga kasa
Sirer). Eslini nday nakey t3faki ngasa
ga mazay tondal ga *madarfsr Yezu ni.
22Nahkay tdzoru Yezu a mslar nahang

vu ; moalay gani nani ti tozalay Golgota,
adsmvaba « Malag ga aslat ga ahar. »
23Toru tinjua ana Yezu naken a zla ti
tawayay tovi zum mebedekabani akaba
haf ya ti tozalay mir ni. Ay ti Yezu
awayay ndo. 2*Eslini tadarfory nan ka
tondal ni. Tara tadarfena nay a ti tagraki
ca-ca aki ka azana gayan ni bolag ana
balan ti t3sor way azum way. 2° Sarta ya
tadarfoy nay ka tondal ni ti agray njemdi
ambslmbu ya ge mileds. 26 Pakama abu
mabakiani ka tondal, ka malar) ya tabaki
zlam magudarani ge mis ni ti mis dek
tdsor, tobaki ti nahkay hi : « Bay ga
ndam *Zude. » 27 Tadarfon ndam akal
bebem cut ka tondal ndahar) ka govay ga
Yezu, boalag gani ka ahar ga daf, balar
gani ti ni ka ahar ga gojar. [28 Nahkay ti
pakama ya abu mabokiani a Wakita ge
Melefit bu ni agrava. Pakama gani nani
ti nihi : « Tara tacalkivu nar akivu ka
ndam magudar zlam. #* »]

29Nday ya ti takoru gwar eslini ni tara
tipia nay a ti tindivi nar), todaday ahar,
tohikaboru : « Hey, nak ya ti kadom
ahkado : “Nembedvu *ahay godakani
ge Melefit ni ti anslomaba a hud ga
vad mahkerani ba” ni do aw ? 39Hap-
gay ahar gayak, horaya ka tondal na
zla ! » 31 Eslini goddkani ga ndam *man-
galabakabu mis akaba Melefit ni akaba
goddkani ga ndam *masor Wakita ge
Melefit ni t3bu tozlapay e kidiny gatay
bu, teyefing daya. Tadem ahkado : « Narg
nakar) ahspgaraba mis ndahan a keti
ni ti, ahoggaraba ahar gayay a kok-
sah timey ! 32Adom nan *Krist *Bay
gadakani ya amara ni, nay bay ga ndam
*Izireyel ti, mahaoraya ka tendal na !
Tamal ti ahoraya ka tondal na nahama,
leli tekedi amofaki ahar bilegeni. » Mis
ya tobu madarfonani ka govay ga Yezu
ni day tindivi nap.

7715:16 Pretwer ana ma Rom ti awayay adomvaba ahay ga godakani ga ndam slewja.

#15:28 Manjay Izayi 53.12.

Yezu amotfan ka tondal

(Meciyu 27.45-56 ; Luk
23.44-49 ; Zen 19.28-30)

33Fat ara écika tirked-ked ka ahar
melefit a ti loven agray ka had ni dek,
tekdefin duk abivoru ana njemdi mahkar
ya ga molakarawa. 34Ara agra njemdi
mahkar ti Yezu adi ana zlahay kay kay,
adam : « Eloyi, Eloyi, lama sabahtani ? »
Awayay ademvaba ti « Bay Melefit, Bay
Melefit goro ni, kdmbran nu ti kamam ?
1 » 35Mis ya tabu eslini ni ndahar tara
ticia gayar ya ti azlah na ti tadem :
« Cam day ti azalay Eli ni. » 36 Eslini bilin
gatay acuhworu azay zlam ya esikabu
yam akada ga matala ni, atsliyu a zum
cecawekeni vu jub, abahki ka aday, ate-
likabiyu ana Yezu a ma vu ti misi. Adom :
« Besama day, tamal ti Eli ara azaya nan
ka tondal na ti mara mipi. » 37 Ay Yezu
nakony azlahkivu kay kay, amat.

38Ka ya ti amat ni ti azana ga mahay
ga molag *njslatani ya ti a hud ga *ahay
gadakani ge Melefit ni bu ni eguzlehv-
abiyu kwarra, agavola cekw a had. 39 Es-
lini bay ga ndam slewja ni nag abu mi-
cikeni kama ga Yezu. Ara épia gayan ya
amoat na ti adem ahkado : « Maslaga hini
ti Wur ge Melefit ededin. »

40Wal ndaharn t3bu eslini cak, tamon-
joru. Wal nday hini t3kibu ka tay :
Mari ga kosa Magodala, Salomi akaba
Mari mon ga ata Zek guziteni nday ata
Zoze ni. ¥1Ka ya ti Yezu nan abu ka
had *Gelili ni ti nday gani tadeba nag
a, tdgria tuwi a. Wal ndahay kay tabu
tamonjalagoru bilegeni, wél nday nani
tacaloya akaba Yezu a Zeruzalem a.

Mark 16:4

Tafiyu kisim ga Yezu e mindivigy vu

(Meciyu 27.57-61 ; Luk
23.50-56 ; Zen 19.38-42)

42 Mbolakarawa ara égia mis tbu tosla-
matavu ga vad *mopasabana ga hajar) a
ti 43zal nahang e kidin ge mis goddkani
ya ti tagray seriya ni bu ara. Tezalay
nan Zuzef, nan ga kasa Erimete. Nap day
ajogay *Mogur ge Melefit. Azay njoda
gayan, oru afa ge Pilet, ehindi kisim ga
Yezu ni. *4Gayar ya ti éhindi kisim ni
ti agria ejep ana Pilet a. Pilet ahi ana
ahar : « Yezu ti amota andava ededip a
waw ? » mak azalay bay ga ndam slewja
ni. Na nakoy ara énjia ti Pilet éhin-
difina ma, ahi : « Amota apesa ededir
a waw ? » “°Bay ga ndam slewja ni
ara ahia « Amata » ti Pilet avi divi ana
Zuzef ti moru mazay kisim ga Yezu na.
46 Nahkay Zuzef oru asokumbiyu dawra,
azaya kisim ga Yezu ka tondal na, akam-
bah. Ara dkambaha ti afiyu e mindivin
vu. Mindivip nani ti miliyeni a pslad vu.
Ara afiya kisim ga Yezu na e mindivin
ni va ti abaladiviyu belim godakani ana
mahay ge mindivig ni. 47 Ata Mari ga
kosa Magoadala ni akaba Mari mar ga
Zoze ni nday tobu tamanjalon ka malan
ya tafiyu kisim ga Yezu ni.

Yezu agngaba e kisim ba

(Meciyw 28.1-8 ; Luk
24.1-12 ; Zen 20.1-10)

1 6 Vad *mopesabana ara aslokaba

zla nahama, Mari ga kesa Mago-
dala ni, Mari man ge Zek, akaba Salomi
toru tosekumbiyu tersel, ti tira tagraki
ka vu ga Yezu. 2 Ge miledu fat azlarovaya
a vad enjenjeni ga gosku a zla nahama,
nday nakery toru ke mindivin ni. 3 Tabu
tozlaporu ka ahar divi, tsdem ahkado :
« Way amoru mabsladilsga belim na ana
leli ké mindivin na way ? » 4 Belim gani

1115:34 Limis 22.2.

nani ti gadakani godak. Tara tamanjoru
ti tipi ti mindivip nakey bapa, belim ni
maboladlonana. ® Toru tinjua ti tdhuriyu
e mindiviy) ni vu. Tara t3huriya ti tipi
wur dagwa nahay nar) abu manjohadani
digusa ka ahar ga daf, mabakabu azana
bad-badani, asia apgwaz ana tay a kay.
6 Ahi ana tay ahkado : « Angwaz awer
kuli ba. Kodobum ti Yezu zal Nazaret,
ya ti takadfon nan ka tondal ni. Angaba
e kisim ba, nag abi ahalay va bi. Man-
jumki, malag ya tafokad kisim gayar ni
nihi. 7Nihi ti dogum, k8humi ma gani
ana ata Piyer ndam madsbay nanp ni,
humi ana tay ahkado : “Adoru ka had
*Gelili kama gekuli, akadumi ahar ti es-
lini, akada gayar ya ti ahi ana kuli ni.” »
8 Nday naken taharaya e mindivin ni ba
tadagikibiyu ana hwa ; angwaz awar tay
a, togogora. Tara taslokabiya zla ti t3hi
ma gani ana maslana ndo, adaba agjgwaz
awora tay a kay. 58

Yezu apgazlivu ana
ndam madabay nag ni

[°Yezu angaba e kisim ba ge miledu
a vad enjenjeni ga gosku a. Ara angaya
ti aggazlivu enji ana Mari ga kasa Magoe-
dala, nar) ya ti ahaslani Yezu agariaba
seteni a adosksla ni. 19Nap naker ara
épia Yezu a ti oru ga mahi ma gani ana
ndam ya tobu akaba Yezu ahaslani ni.
Oru adi ahar ana tay ti nday tdbu titawi,
boruv awer tay. 11 Mari naken ahi ana
tay ahkado : « Yezu nag abu, nipia nan
a. » Ay ma gayan ya ahi ana tay ni ti
togasiki ndo.

12Kslan gani ndam *madabay Yezu cu
tabu takoru a kasa cib-cibeni vu ti, Yezu
angazlivu ana tay. Angazlivu ana tay ti
vu gayan ni akada ya angazlivu ana Mari
ni do. 13 Nday naker day taslokabiya ga

mangahadi ma gani ana ndam madsbay
Yezu ndahay na. Tara taggehadia ana
tay a nahkay ti nday nani t3goesiki ma
gatay ya taggeohadi ana tay ni ndo keti.

14 Kalon gani ka ya ti ndam madsbay
nar) kru mahar bslagani ni t3bu tezum
zlam nahoma, Yezu nakar) angazlivu ana
tay. Ara angazliva ana tay a ti alogi ana
tay adaba tofoki ahar ke Melefit ndo,
tawayay mogosiki pakama ga ndam ya
ti tddom : « Mipia Yezu a, angaba e
kisim ba » ni ndo palam. 15 Mask ahi ana
tay ahkado : « Dogum ka had ga molan
ni dek, humioru *Ma Muweni Sulumani
ana mis ya Melefit agra tay a ni dek.
16 Maslana ya ti afokua ahar a akaba
abara ni ti Melefit amahangay nar). Ay
maslapa ya ti afeku ahar ndo ni ti Mel-
efit amagos nar) ana seriya. 17 Nday ya
ti tofokua ahar a nahoama, moafoku ahar
gatay ni ara asorvu nahkay hi : atagari-
aba seteni ana mis ana slimi goro a ;
atozlapay ana ma hama ndahar ya nday
tasor do ni ; 18tamal ti togas gavar ana
ahar ahkay do ni tisi zlam makad mis
day, zlam nday nani atogri arana ana tay
do ferera ; tamal ti toabaki *ahar ka ndam
ya tébesey do ni, ndam nday nani atan-
gaba. »

Melefit azoru Yezu a hud melefit vu
(Luk 24.50-53 ; Tuwi 1.9-11)

19Bay geli Yezu ara ahia pakama na
ana tay a nahkay ti Melefit azoru nan
agavela a hud melefit vu, mak anjshad
ka ahar ga daf ge Melefit, a molag ga
gadakani vu. 20Kslon gani ndam *asak
ga Yezu ni ti ni tasloka, tohioru *Ma
Muweni Sulumani ana mis ga had ga
molag ni dek. Bay geli avi njoda ana tuwi
gatay ya tagray ni ana mogrikivu zlam

§816:8 A wakita ndahar bu ni ti ma ga Mark andava ahalay a.

ndahan ya ti mis tipi day-day ndo ni ana
tay.] *

“16:20 A wakita ndahan bu ni ti wakita ga Mark andav ana 9-20. Ay a wakita
ndahan bu ka molay ga 9-20 ti andav nahkay hi : « W4l ni tdhaggri ere ye ti agravu
ni dek ana ata Piyer akaba ndam madabay Yezu ndahan ni, tazlapaki kay ndo. Kalen
gani Yezu ana ahar gayan aslororu ndam madobay nar ni gwar egezi ka molan ya
fat azloravaya ni akaba gwar agaveala ka moalany ya fat adiyu ni ga mshiani ana mis
Melefit amahangay mis ga kangay-kaggayani. Ma gani nani ti njelata, amambatvu
day-day do. »

Ma Muaweni Sulumani
ya Luk abaki ni

Ere ye ti madomki ka Ma Muweni
Sulumani ya Luk aboki ni

Maslana ya ti abaki wakita ge Luk ni
adafay slimi gayan a wakita ni bu ndo.
Ku tamal nahkay napgu ni, kwa ka man-
joki gani ndam ga Yezu dek t3sara abaki
ti Luk bay ya tagrakabu tawi akaba Pol
ni (2 Timote 4.11). Masara, bay ya abaki
wakita ge Luk ni ti abaki Tuwi ga ndam
asak ga Yezu day nar gani (Luk 1.1-
4, Tawi 1.1). A Tawi ga ndam asak bu
adom « leli » (16.10-17 ; 20.5-15 ; 21.1-
18 ; 27.1-28.16), nahkay masora bay ya
aboki wakita ni tdsawada akaba Pol a.

Luk abiki wakita gayar cueni ni ana
Teyufil (1.3). Way Teyufil way ti masar
do ; slimi gayan ni awayay ademvaba
« Bay ya ti awayay Melefit ni. » Luk aza-
lay nar « goadakani goro » : bi nag) bay ge
elimeni, bi apal singu ga magraya wakita
na ti nag ; afokia ahar ka Yezu a, ay Luk
abiki wakita ti mici pakama aki ka Yezu
lala (1.4). Luk awayay ti mis dek tdsor
pakama aki ka Yezu lala.

Luk asora ma Gres a lala, aboki ti
akada ga ndam masor zlam ya tobaki
wakita ka sarta ga Yezu ni. Awayay ti
mis tdsor ere ye ti agravu ni agrava
ededip ededipena, nahkay adafay slimi
ga babay ya togur had ka sarta gani ni
(1.5; 3.1) ; ka sarta gani nani mis tacal
vi ti ana slimi ga babay nahkay.

Luk angohad ere ye ti Yezu agray ak-
aba adom ni akada ga ata Meciyw nday
ata Mark ya taggehad ni : Yezu anjoki
ke tuwi gayar) ka had Gelili, oru gwar a
Zeruzalem. Ay akada ge Meciyu ya agray
ni Lek day anjoki ti ke miwi ga Yezu (1-
2) ; ka molag nani akaba ka molar) nda-
han aggohad zlam ya ti nar nanani éci-
fina ké mis ndahar a, éjengey a wakita
ndahay bu ndo ni (1.3).

Luk 1:5

Ga Yezu ya ahoggalay Melefit ni ti ata
Meciy# nday ata Mark tapggshada ma
gana, ay ti Luk aggohada atama gatay
na (3.21;5.16;6.12; 9.18, 28-9 akaba
ndahan). Adafa tawi ga Masuf Njolatani
ya agray na daya (1.35, 41, 67 ; 2.25-
27 ; 3.16, 22 ; 4.1, 14, 18 ; 10.21 ak-
aba ndahar). Angshad ahomamam wal
ndahan tadebay Yezu, Melefit day ahag-
gay tay ni (1.39-56 ; 7.37-50 ; 8.2 ;
23.27-28, 49 ; 24.1), akaba ahamamam
Yezu awayay ndam talaga ni (4.18 ;
6.20;7.22;11.41;12.23; 14.13, 21 ;
18.22 ; 19.8 ; 21.2-3). Angohad ahoma-
mam Yezu awayay ndam magudar zlam
ya tambatkaba majalay ahar gatay a ni
daya (5.32 ; 7.34, 37-50 ; 15.1-7, 10 ;
18.13-14; 19.7-10).

Pakama ya Luk anjiki ana Teywufil ni

1 Nobukki wakita hini ana nak, Teyufil
goro ni.

Nohuk nahema, mis kay takadva,
tobakia zlam ya ti tagravu e kidip geli bu
na ka wakita. 2 Wudaka tdboki zlam gani
nani ti mis ndaharp tohibiya ana leli a an-
dava. Nday ya ti tohi ana leli ni tipibiya
ere ye ti agravabiya kwa ka manjaki
gani ana eri gatay gatayana. Nahkay zla
ti tuwi gatay égia ga mohi pakama ge
Melefit ana mis a. 3Egia mis ndahar
ni tdbakia wakita gatay na nahama, nu
day abslafua nawayay nabukki pakama
gani ka wakita, Teyufil godakani goro ni.
Nawayay naslamalakabu pakama gani
lala, adaba nacahakaba ere ye ti agravu
na dek, kwa ka monjaki gani. 4 Nagray
nahkay adaba nawayay ti kdsor pakama
ya kici ni ti pakama ge jiri ededir.

Moslor ge Melefit adom etiwi
Zer) bay mabaray mis

5Ka sarta ya *Erot nan bay godakani
ga had ga ndam *Zude nahoma, zal na-
har) abu, nar bay *mangalabakabu mis
akaba Melefit, slimi gayan Zakari. Nan

ge dini ga Abiya. Wal gayay day wur
hud ga *Aron, slimi gani Elizebet. 6 Nday
cecteni ndam jireni ke eri ge Mele-
fit, togaskabu *Divi ga Bay Melefit ya
tobu mobakiani a wakita ge Muwiz ni
bu ni, tagray ere ye ti Melefit awayay
ti mis tdgray ni dek. Nday gani mis
toangetfona zlam magudarani ka tay a
do. 7 Ay ti tiwi baza ndo, adaba Elize-
bet nag degelani mak nday cecueni tigia
medewel a andava.

8 A vad nahan Zakari nar abu agri
tuwi ana Melefit a *ahay godakani ge
Melefit ni bu, adaba ahar ge tuwi ga
ndam ge dini gayan énjua. 9Kolavad
ndam margalabakabu mis akaba Mele-
fit ni tihindi Melefit ti madaba mis a
balag e kidin gatay ba, ti maslaga nani
ahuriyu ka mahay ga molan *njolatani
ni ga mazobay haf ya ezi akada ge tersel
ni : ka fat nani ti Melefit adaba Zakari
a. 10Sarta ga mazsbay haf ni ara énjia ti
ahuriyu a ahay ni vu. Mis ndahar dal-
dalani ni ti ni nday a dalaka bu, tabu
tahangalay Melefit. 1! Eslini *moslor ge
Melefit aggazlivu : maslor ni jika gwar
ka ahar ga daf ga zlam ya ti tazebaki
haf ya ezi acor ni. 12Zakari naker ara
épia maslar ge Melefit na ti abivaya ang-
waz a, atia baruv a. !3Nap abu agray
aggwaz nahkay nahoma, maslor ge Mel-
efit ni ahi : « Kagray aggwaz ba, Za-
kari, adaba Melefit écia gayak ya kahoag-
galay nar) na. Nahkay wal gayak Elizebet
emiwukaya wur zalana, akadi slimi gani
Zen. 4 Etiweya wur na ti akemarvu dal-
dal asabay, mis kay day atomarvu ka ya
ti etiweya nagy a ni. 15 Adaba mam, nan
gani emigi mis gadakani ke eri ge Mel-
efit. Emisi zum akaba zlam mawoasani
day-day do ; kwa nag a hud ga mepani
bu *Masuf Njslatani aniviyu a mabaruv
bu dal-dal. 16 Amahoangarbiyu boza ge
Izireyel kay afa ga Bay Melefit gatay ti
tafoki ahar keti. 17 Amara kama ge Mel-
efit ga mahi ma ge Melefit ana mis a.

Melefit amavi Masuf akaba njada akada
ya avi ahaslani ana bay mahoangaray
pakama gayar Eli ni. Amagray tewi ga
maggalabakabu ata boar ga boza akaba
baza gatay ; mis ya ticiiki slimi ana Mel-
efit do ni amahaggarbiyu tay ti tdjalay
ahar akada ga ndam ya ticiiki slimi ana
Melefit ni. Nahkay amaslamalikabu mis
ana Bay geli ga mogri tawi. »

18 Eslini Zakari naker ahangrifan, ahi :
« Anasor ma gayak ya kadom ni ti jiri
ti ahomamam ? Adaba nihi leli cueni
ata wal goro migia medewel a ni. »
19 Eslini maslor ge Melefit nakesr) ahan-
grifon, ahi : « Nu Gabriyel, nu nabu ke
meleher ge Melefit kolavad. Aslorkuk-
biyu nu ti ndhuk ma sulumani ya kici
ni. 20Nihi ti akazlapay koksah, akedom
ma va do, si ere ye ti ndhuk ni amagrava
day, adaba kagaskabu pakama goro ndo.
Nohuk nahoma, ere ye ti nadom ni ti am-
agravu ana vad gani. »

21 Ka sarta ya Zakari nan a ahay bu ni
ti mis ya a dalaka bu ni tabu tajegay narp.
Ara aposviya a malan *njolatani ni va ti
aholia ahar ana tay a. 22Ka ya ti aharaya
ni ti ésliki madom ma va do. Nahkay mis
ni tasara epibiya ararna a malan njslatani
ni ba. Nar) naken) azlapay koksah, adadi
ahar ana tay cilir.

23Nahkay nan abu agri tuwi ana Mel-
efit. Sarta ge tuwi gayan ni ara andava ti
asloka oru a magam gayar). 24 Kalan gani
wal gayan Elizebet azay hud. Ara aza
hud na ti anjehad a ahay bu kiyi zlam,
ahoraya e mite va ndo. Adom : 25« Ere
ye ti agrakuvu ni ti tawi ga Bay Melefit
goro. Nihi ti ajonakia nu a, azokua mim-
ili ke eri ge mis a. »

Moslar ge Melefit adom etiwi Yezu

26Ka ya ti Elizebet nan a hud kiyi
muku nahoma, Melefit aslorbiyu maos-
lor gayar) Gabriyel a kesa nahap wvu.
Kosa nani ti tozalay Nazaret, ka had
*Gelili. 27 Aslorkibiyu ka wur dahalay

nahag, slimi gayan Mari. Wur dahalay
nani ti tdvia ana zal nahan a ; slimi
gani Zuzef, nag wur hud ge Devit. Ay
ti azay nan fan ndo. 28 *Maslor ge Mel-
efit nakoar) arskioru ka wur dahalay ni,
ahi : « Nogruk sa. Nak ti Melefit awayay
kur, agruk sulum gayarn. Bay Melefit nar
abu akaba kur. » 2° Wur dahalay ni ara
écia sa ga moslor ge Melefit na ti ahslia
ahar a. Ahi ana ahar ahkado : « Sa ga
mam nahkay mam ? » 30Eslini maslor
ge Melefit naken ahi : « Kagray apg-
waz ba, Mari, adaba kapgsta zlam su-
lumana afa ge Melefit a. 3! Kara kazay
hud wudak. Nahkay kara kiwi wur za-
lani, akadi slimi gani Yezu. 32 Wur nani
emigi mis gadakani. Melefit nan agavela
drin amadam wur nani ti Wur gayan.
Bay Melefit amafiyu nan a bay ge Devit
bay ga bepani ya azum ahaslani ni vu,
33 amoagur baza hud ge Zekup ga kangay-
kaggayani, bay gayar) amandav day-day
do. »

34Eslini Mari ahi : « Nu ndsar zal do
ni ti, anazay hud gani ti ahsmamam ? »
35Maslor ge Melefit ni ahangrifan, ahi :
« *Masuf Njolatani amoerakuka, Melefit
nar agavela drif) amagray ti kdnjshad a
njoda gayar bu akada ya kanjshad e ztth-
weri ga maggahaf bu ni. Nahkay wur ya
ekiweya ni nag njslata, Melefit amazalay
nan Wur gayan. 30 Nihi Elizebet wur ga
ndam geksli ni, nay ya ti mis todem nag
dagolani ni, ku égia medewel a naggu ni
aza hud a kiyi muku, wur zalani aniviyu.
37 Adaba mam, ere ye ti Melefit ésliki
magrani do ni ti abi. » 38 Mari naker) ara
écia ma gayan na ti ahi : « Nu ti nu wal
mogri tuwi ana Bay Melefit. Ere ye ti
kohu ni magrakuvu ti ! » Eslini maslor
ge Melefit ni aslaka, ambarbu nar).

Mari nay abu afa ge Elizebet

39Ka sarta gani nani Mari asloka,
acaloru ke weceweceni gwar a homa vu,
a kosa nahar vu ka had *Zude. 400ru

énjua ti ahuriyu a ahay vu afa ga Za-
kari, agri sa ana Elizebet wal ga Zakari
ni. 1 Elizebet ara écia sa ga Mari na ti
wur ya ti a hud gayarn bu ni adaday. Es-
lini *Masuf Njslatani ésliva a vu vu ana
Elizebet a, 2mok nan naken adiki ana
zlahay kay kay, adsm : « Nak ti Mele-
fit agruka zlam sulumana atama ga wal
ndahar) na dek. Agria sulum ana wur
gayak ya a hud bu na daya. 43 Nu way ti
mon ga Bay goro méra afa goro a way ?
44Ka ya ti nici sa gayak ni ti wur ya a hud
goro bu ni adada dna momorana. 45 Nak
kobu ana momorani adaba kasfokia ahar
ka Bay Melefit a, kasora amagray ere ye
ti ahuk amogruk ni. »

Mari azlsbay Melefit

46 Eslini Mari nakan adsam ahkado :

« Ana mabaruv goro dek nadam Bay Mel-
efit goro nar) godakani dal-dal,
47nu ndbu ana memerani kay adaba

Melefit nan abu ahaggay nu ;

48 adaba mam, nu nisli arana do, nagri
tawi ana nar), ay ti ajalakua ahar a.

Nahkay kwa kani mis ya tobu ni dek
atedam nu nobu ana momeorani dal-
dal ga kangayani.

Mis ya etiwi tay kama ni dek day atoadom
nahkay.

49 Atodom nahkay adaba Melefit es-
liki magray zlam dek, agrua zlam
godakana.

Melefit ti nar) njolata !

50Ndam ya tabshadi mirdim ni ti
awayay tay,

agri sulum gayar) ana tay akaba ana baza
hud baza hud gatayani.

51 Agra tuwi ga njoda ana ahar gayan a ;

ndam ya ti zlabay aniviyu ana tay ni
ti agrikaba ahar ana tay a kway-
kwayay.

52Babay day ahoalaba tay a bay gatay ba ;

ndam ya ti tisliviyu a mis vu do ni ti
aholaya tay agavela.

53Ndam ya ti lawir awer tay ni ti avia
zlam sulumana ana tay a, tarsha ana
narg a;

ndam ge elimeni ti ni agara tay a, tasloka
ahar gatay zlam zlam.

54Ndam *Izireyel ti nday ndam mogri
tuwi ana Melefit, nahkay ajonakia
tay a;

sulum gayar ya adombiyu amagri ana
tay ni agejazlki ahar ndo.

55Sulum gani nani ti dhibiya ma gana
ana ata bar geli ahaslana,

adom amogri ana Abraham akaba
ana beza hud gayay ga
kagpgay-kangayani. »

56 Mari ara azloba Melefit a nahkay
ti apesiyu afa ge Elizebet agray kiyi
mahkar ; kalory gani aslokabiya, ara a
magam a.

Tiwi Zer) bay moebaray mis ni

57 Kiyi ge Elizebet ara énjia ti éweya
wur zalana. 58Ara éweya wur na ti
amorva : ndam mahay gayany akaba
ndam gayar) tara ticia Melefit agria su-
lum gayar) a ti nday day tdmorva. 59 Wur
ni ara agra vad azlalahker a nahoma,
mis tara ge *mekeli kudi a. Tara tekelia
kudi na ti tawayay tadi slimi ga bapani
Zakari. %0 Ay ti monani adom : « Aha,
kazalum nan nahkay ba, slimi gayan
Zen. » ®1 Tara ticia ma ga wal na ti tShi :
« Maslaga abi e dini gayak bu tezalay
nar) Zen bi timey. » 62Nahkay tadadi
ahar ana bayg ga wur ni, ti m3dsfiaya
slimi ya nag awayay modiani ana wur
ni ana tay a. 93 Mok Zakari naker) ¢hin-
difina palepgaf ka tay a. Tara tazibiya ti
abaki : « Slimi gayan Zep. » Gayag ya
ara abokia nahkay ni ti agria ejep ana
mis na dek. %4 Ka gani nani Melefit ahs-
likaba ma ana Zakari naken a, azlapay
huya, adi ana mazlobay Melefit. %5 Ere
ye ti agravu ni ti asia angwaz ana ndam
mahay gayan na dek. Ma gani nani ahan-
doru ka had *Zude a kasa ya ka homa ni

vu dek. 6 Ndam ya ticia pakama nana ni
dek ti tdbu tojalaki ahar, tsdom ahkado :
« Wur nani ti emigi mam ? » Wur ni ti
njoda ge Melefit abu akaba narg ededin.

Zakari ahaggri ma ge Melefit ana mis

67 Eslini *Masuf Njolatani ésliva ana
Zakari bar) ga wur na a vu va. Nahkay
ahapgaraya pakama ge Melefit a, adom
ahkado :

68 « Mazlabay Bay geli, Melefit ga ndam
*Izireyel ni,

adaba ara amenjaya ndam gayan a,
amba tay a.

69 Melefit aslarbiya bay njoda-njadani ga
mahoangay leli a.

Bay njeda-njedani nani ti wur hud ge De-
vit bay magri tawi ana Melefit ni.

70 Pakama gani nani ti ahibiya ana ndam
njolatani ya tahespgaray *pakama
gayan ahaslani na,

mok nday day tdhangria ana mis a.

71 Adam amahongafona leli ki ndam ezir
geli a,

ti ndam ya tawayay leli do ni tisliki ke
leli va ba.

72 Agria sulum gayar) ana ata by geli a,

ajalakia ahar ka pakama gayan ya
awslkabu akaba tay na.

Pakama gayar) ya awalkabu akaba gatay
ni ti njolata.

73 Ajalakia ahar ka mbaday gayar) ya am-
badi ana Abraham bay) geli na.

A mbaday gayan ni bu ahi 74 amahan-
gafona leli ka ndam ezir geli a

ti angwaz awarfona leli ka tay a va ba,

ti mafoki ahar ke Melefit, méazlsbay nan),

75ti migi ndam jireni, ndam njslatani ké
eri gayarg

duk abiviyu ana mandav ga vad ga sifa
geli. »

76 Zakari nakon adom keti :

« Nak zla nahoma, wur goro, atezalay
kur bay mahongaray *pakama ge
Melefit.

Narn agavala drip !

Atozalay kur nahkay adaba akadi kama
ana Bay godakani geli ga maslama-
likabu divi,

77 ga mohiani ana ndam gayan ni ti t3sor
Melefit amomborfoja zlam magu-
darani gatay na ka tay a, amahangay
tay.

78 Melefit geli ni ti awayay leli, agri su-
lum gayan ana leli dal-dal.

Nahkay amara masladi molar) ana leli
kwa agavola akada ga fat ya azlore-
vaya, asladay malar ni.

79 Amasladi molag ti ana ndam ya ti
nday a laver) bu ni akaba nday ya
ti tagrafona angwaz ke kisim a ni,

ti mddofiki ana leli ahomamam man-
johadkabu ana sulumani akaba Mel-
efit ni. »

80Zakari nakery ara éndeveripa
pakama gayan na ti anjohad akaba
ndam gayar) zlam gayar. Nday tobu
nahkay ti Zepy wur gayarp ni nap abu
adak, masar zlam gayan asagakivu
adaba Melefit nan abu akaba nap.

Anjohad e gili duk abiviyu ana vad ya ti

aggazlivu ana ndam Izireyel vay-vay ni.

Tiwi Yezu
(Meciyw 1.18-25)

2 Ka sarta gani nani ti Egust *bay

godakani ga ndam Rom adomva.
Adam tical mis ga had ya nary agur
ni dek, tdbaki slimi gatay ka wakita.
2Macal mis nani ti ye enjenjeni. Agravu
ka ya ti Kiriniyas agur had Siri ni.
3Nahkay ku way way do dek akoru
ka had gayan ti tacal nang, tdbaki slimi
gayan eslini. 4 Ka sarta gani nani ti Zazef
zal ga Mari ni nay abu ka had *Gelili a
kosa Nazaret bu. Ara écia ma ga macal
mis na ti asloka oru ka had *Zude, a kasa
Betlehem vu. Oru eslini ti adaba tiwi bay
Devit bay ga banani ahaslani a kesa gani
nani bu. °Ka ya ti akoru ni ti azskivu

wal gayar Mari ju, ti t3baki slimi gatay
a kosa ga ata bar) gatayani bu. Ka gani
nani ti wal ni hud ésliliga.

6 Toru tinjua e Betlehem a nday tSbu
eslini ti vad ge miwi wur ni énjua.
7Nahkay nan nakan éweya meykweya
gayan wur zalana. Ara éweya wur na ti
afiyu nar) a azana vu mok afskad nag a
kulum vu. Tafokad wur ni eslini ti adaba
mis tisliva a ahay ga ndam mirkwi ni va,
molay abi va bi palam.

Moaslar ge Melefit ahi ana ndam
majagay zlam tiwia Krist a

8Ka had nani nahoma, ndam majoagay
zlam t3bu a hud gili bu, tanjohad eri ga
majogay zlam gatay ga moalavad. ° Nday
tabu eslini ti maslor ga Bay geli Mele-
fit angazlivu ana tay, masladani ga Bay
geli Melefit ahorkia ka tay a ka molan
nana, abovl tay e kidin vu. Tara tipia
nahkay ti abiva angwaz ana tay a dal-
dal. 19Eslini *maslor ge Melefit ni ahi
ana tay ahkado : « Kdgrum aggwaz ba.
Nihi nahema, n3zibiya ma muaweni su-
lumana ana kuli a. Ndam *Izireyel dek
eticia ma gana ti atomarvu ana nar dal-
dal. 11Ma ya ti ndzibiyu ana kuli ni ti
nihi : Tiwieya bay mahapgay mis ana
kuli kana a kesa ge Devit ba. Nan gani
*Krist *Bay godakani ya amara ni, narg
Bay geli godakani. 12Ere ye ti akosorum
nag ana narg) ni ti nihi : akedumi ahar ana
wur ndeb-ndebeni a azana bu a kulum
bu. »

13 Ara adoma nahkay ti ndam ga slaku
ge Melefit dal-dal t3zlaravaya a hud mel-
efit va dekik huya, nday tobu akaba nan,
tazlobay Melefit, tddom : 14« TAzlobay
Melefit drin agavsla ! Ka had day ndam
ya ti Melefit awayay tay ni tAnjohadkabu
ana sulumani, arana ahsli ahar ana tay
ba!»

Ndam majagay zlam takoru
tomanjiyu Yezu e Betlehem

15 *Moslor ge Melefit ni tara tazloba
Melefit a nahkay ti taslokafona ka ndam
majagay zlam na, tangoru a hud melefit
vu. Tara taslokafona ka tay a ti nday ti
ni tadom e kidin gatay bu : « Madegum
badak e Betlehem, makoru mipambiyu
ere ye ti agravu, Bay Melefit ahi ana leli
ni kwa. »

16Nday naken tdzoru asak kirim-
kirim, toru t3di ahar ana Mari nday ata
Zuzef akaba wur ndeb-ndebeni ni, nany
mandshadani a kulum bu. 17 Tara tipia
wur na ti taggohad pakama ga maslor ge
Melefit ya ahiki ana tay ka wur ni. 18 Mis
ya ticia ma ga ndam majoagay zlam ya
tangohadi ana tay na ti agria ejep ana
tay a dek. 1°Mari ti ni ageskaba ma na
dek a ahar gayar va, nar) abu adagozlki
ahar dal-dal. 2°Kslong gani ndam majo-
gay zlam ni taslaka. Nday ana mamarani,
tazloabay Melefit azuhva zlam ya tici ak-
aba tipi ni dek. Zlam gani nani dek
agrava akada ga maslor ge Melefit ya ahi
ana tay na.

Tafgazli Yezu ana Melefit a dalaka
ga ahay godakani ge Melefit bu

2l Wur ni ara azuma vad a azlalahkar
nahoma, *tekeli kudi, t3di slimi Yezu.
Slimi nani ti slimi ya ti *maslor ge Mel-
efit adi menjad mazay hud gayan ni.

22Wal ni ara asaya daf e mite va
ti si ndam *maggalabakabu mis akaba
Melefit ni tddom nan égia njolatana
keti kwa akada ge *Divi ge Melefit ya
Muwiz aboki a wakita gayar ni bu ni.
Nahkay toru nday ata zal gayar Zuzef
a Zeruzalem ga mangazli wur ni ana
Bay geli Melefit, 23 adaba abu moabakiani

e Divi ga Bay geli Melefit bu, Melefit
adsm ahkado : « Meykweya zalani lu
emigi njolata, nan ga Bay geli Melefit.” »
24Nahkay si tobi kurkoduk cu ahkay do
ni baza ga guduk-guduk ce ana Bay Mel-
efit akada ya abu mabakiani e Divi ga
Bay Melefit bu ni kwa. ¥

Simeyorn) nday ata Ana tohapgri
ma ge Melefit ana mis

25Fslini zal nahar) nar) abu a Zeruza-
lem, slimi gayar) Simeyor), nar) gani mis
jireni, ahaggrioru ahar a had ana Mel-
efit, nay abu ajegay bay ya ti Mel-
efit amaslorbiyu ga mahspgay ndam
*Izireyel ni. Simeyor) gani *Masuf Njala-
tani na abu akaba nap. 26A vad
nahay Masuf Njslatani ahiaba, ahi :
« Wudaka kemet nahoma, ekipia *Krist
*Bay godakani ya Bay Melefit amaslor-
biyu ni day kwa. » 27 Nahkay ka fat ya
ti ata boyy ga Yezu nday ata moy ga
Yezu tazoru Yezu wur gatay ni a dalaka
ga *ahay godakani ge Melefit ni vu ga
madobay *Divi ge Melefit ya Muwiz
abaki a wakita gayap ni bu ni ti, tadi
ahar ana Simeyon nakay. Nag eslini an-
dava, adaba Masuf ge Melefit azoya narn
a. 28 Simeyon nakern ara épia wur na ti
azay nag a ahar vu, agri susi ana Mele-
fit, adom :
29 ¢ Nihi nahoma, Bay goro ni, ere ye ti

kahu ni ti kagra andava.
Nu evidi gayak, kebesey movu divi ti
ndmat ana sulumani.
30 Adaba nipia bay ya ti kaslerbiyu ga
mahoangay mis na ana eri goro a,
3lmaslana ya ti kazaba nan ké meleher
ge mis ga malan na dek ni.

32Narg gani amasladi molar) ana mis, ti
mis ya ti nday ndam *Zude do ni dek
day tdsor kur.

72:23 Monjay Maharana 13.2, 12, 15.
¥2:24 Manjay Levi 12.8.

Nahkay mis dek atazlobay ndam
Izireyel, ndam gayak ni, azuhva
nan.’ »

33 Ata bap ga Yezu nday ata man ga
Yezu tara ticia ma ga Simeyoy ya adomki
ka wur na ti agria ejep ana tay a dal-dal.
34Eslini Simeyorn naksn ahsngalay Mel-
efit ti magri sulum gayar ana tay, mak
ahi ana Mari map ga wur ni : « Azuhva
wur hini nahoma, ndam Izireyel ndaharn
kay atapgoru kealop, nday ndahar) kay ti
ni atoru kama. Melefit amargazlay nar,
ay ti mis atogaskabu nan do ; 3>nahkay
amargazlaya zlam ya mis kay tojalay a
ahar gatay bu na vay-vay. Nak Mari ti ni,
akacakay daliya, ekitawi akada ge mis
ya tatohada ana maslalam a gok ni. »

36-37Wal nahan nan abu, nap wal

mahongaray pakama ge Melefit, slimi
gayay Ana. Na wur ge Fenuwel
zal Eser.8 Vi gayan dekeni kru kru
azlalahkor mahar fad, égia medewel a
dal-dal. A dahalay gani nahema, ada
zal a, tivikabu vi adasksla, mok zal
ni amotkia. Zal gayar) ni ara amsota
ti anjohad ka ahar gayan, nag wal
madakway. Ka sarta gani nani ti napy
abu akoru a dalaka ga ahay godakani
ge Melefit ni vu kelavad. Malafat akaba
mpolavad gani do dek azlobay Melefit
eslini ana moges *ndera akaba ana
mahongalay nan. 38Ka ya ti Simeyon
nar) abu azlapaki ka Yezu nahoma, wal
madakway ni énjia bilegeni. Ara énjia
ti agri susi ana Melefit. Mis ndahan
tobu eslini tajogay vad ya ti Melefit
amahongay Zeruzalem ni. Eslini wal
nakor)y ahopgri pakama ge Melefit ya
adamki ka wur ni ana tay dek.

Ndam ga Yezu tafyga a Nazaret a

39Ka ya ti ata Zuzef nday ata Mari
tadoba *Divi ga Bay Melefit ya abu

mabakiani a wakita ge Muwiz ni bu na
dek ti tasloka ana wur na, taggoru a
kasa gatay vu a Nazaret ka had *Gelili.
40Nday tdbu eslini ti wur ni nan abu
adak, njoda gayar) day asagay. Zlam day
asora kay ; Melefit awayay nar, nar) abu
agri sulum gayar.

Ere ye ti Yezu agray ka ya ti
vi gayar) kru mahar cu ni

41 Ata Zuzef nday ata Mari takoru a
Zeruzalem tagrabiyu wumari ga *Pak
kilevi. 42 Yezu ara azuma vi a kru mahar
cu ti toru akaba ata bagani ata manani a
Zeruzalem akada gatay ya tagray kilevi
ni. 43Tara tdgraba wumori na andava
ti mis dek tasloka tapgoru a magam
gatay. Ka ya ti mis ni tasloka ni ti Yezu
asloka ndo. Anjohad a Zeruzalem ka
mosar ga ata bapani nday ata mepani
do. 44Nday tddam bi nan abu asloka ak-
aba ndam gatay ya tosawaday akaba tay
na. Nahkay t3sawaday ruk, day kwa ti
tadebay nay akibu ka ndam gatay ni,
4 ay tddi ahar ndo. Tara t3di ahar ndo
ni ti taggoru a Zeruzalem, tadeboru nay.
46 A vad ya mahkor gani day kwa ti t3di
ahar a dalaka ga *ahay godakani ge Mel-
efit ni bu. Nar) abu manjshadani digusa
e kidipg ge musisi godakani gatay ni bu,
abi slimi ana ma gatay ya todom ni, ehin-
difina ma ka tay a daya. 47 Eslini mis
ya tobi slimi ana ma gayay ni dek tagra
ejep a, adaba asora zlam a kay, ahangar-
fon ka pakama lala. 48 Ata bopani nday
ata mopani tara tddia ahar a ti tagra
ejep a dal-dal asabay. Eslini manani ahi
ahkado : « Kagri ere hini ana leli ti ka-
mam, wur goro ? Nihi ahar ahsliaba ana
leli ata buk a dal-dal ga madsbay kur
a. » 49 Ara écia ma ga menani na ti ahi
ana tay ahkado : « Kddebum nu ti ka-
mam ? [Jgay ananjohad a dalaka ga ahay

2:32 Moanjay Izayi 42.6 ; 49.6 ; 52.10.

82:36-37 Eser ti wur ge Zekup ; égia slimi ge dini a.

ga Baba bu ni ti keserumki do aw ? »
50 Ay ti ata bapani ata moanani ticiaba ma
gayar ya ahi ana tay na ndo ferera.

51Kolon gani tasloka akaba Yezu a,
toru a Nazaret. Nay abu agesiki ma
ga ata bapani ata menani. Manani zla
nahoma ajalakioru ahar ka zlam gani
nani ya agravu ni dek. 52Yezu naken
ka ya ti adsk ni asorkivu zlam akivu.
Abolafona ké Melefit a akiva, mis day
abalafona ka tay a akiva.

Pakama ge Zer) bay mabaray
mis ya ahi ana mis ni
(Meciyw 3.1-12 ; Mark
1.1-8; Zen 1.19-28)

1-2 Ara aposa vi a bal ti Melefit ahi
ma gayar ana Zer) wur ga Zakari a
hud gili bu. Ka sarta gani nani ti Tiber
*bay godakani ga ndam Rom azumva
a bay gayapn va vi kru mahar zlam ;
afiya Pons Pilet a bay ga had ga ndam
*Zude va ; *Erot agur had *Gelili ; Filip
wur ga marnani agur had Ituri akaba had
Tresenitit ; Lisaniyas agur had Ebiler.
Anna nday ata Kayif nday godakani ga
ndam *marngalabakabu mis akaba Mel-
efit. 3Melefit ara ahia ma ana Zen a
nahkay ti Zen naker) asawaday ka gavay
ga zalaka *Zurder, evelip tekesl. Nap
abu ahi ana mis : « Mbatumkaba ma-
jalay ahar gekuli a. Tamal kambatumk-
aba majalay ahar gekuli a ti *nabaray
kuli. Nahkay ti Bay Melefit ambarfona
zlam magudarani geksli ni ke kuli a. »
4Nahkay ma ya ti Izayi bay mahap-
garay *pakama ge Melefit aboki a wakita
gayan ni bu ni agrava. Adom ahkado :
« Maslana azlah a hud gili bu, deggu
gayar) ahondabiyu.
Adom ahkado : “Slamatumikabu divi
ana Bay gadakani.
Ahar adom divi gayar) méla ndslaba.
5Had atorshvu a zlur-zlur vu dek,

hama akaba molar) darani dek etebesvu,
divi madaggwani etigi ndoslaba,
divi magadavani ateslamalavu.
6Nahkay mis dek etipi ge Melefit ya
ahengay ndam gayan ni.”"" »
7Eslini mis kay tdrokia ke Zep a, ti
mabaray tay. Zen naken nan abu ahi
ana tay : « Lekulam ti medékw ! Way
ahi ana kuli deguma afa goro a ti ké-
tamumfoga ka mezum baruv ge Mel-
efit ya ara azumki ke mis wudak na
way ? 8 Tamal ti kambatumkaba majalay
ahar gekuli a ededin ededinena ti grum
tawi ya ti adafaki lek#lam kambatumva
ni. Ngay boay ga bay gekuli Abraham,
nahkay akatamum ti kdhumi ana ahar
ba, adaba nahi ana kuli nahoma, Mele-
fit esliki mahiani ana akur nday ndani
tigi baza hud ga Abraham day, agravu.
98Si kogrum tuwi sulumani kwa. Do ni
ti Melefit anjokia ka matrab kuli a an-
dava, agri ana kuli akada ge mis ya moarg
ga zlam gayar) tiwi baza sulumani do ni
ti, azay zlaba gayarn ekeleba tay a, abiyu
tay a aku vu ni. »

10 Eslini mis kayani ni tdbu tihindifina
ma, td3hi : « Nahkay ti leli hi ti magray
ahomamam ? » 11 Zen naken ahangrifan
ana tay, adem ahkado : « Maslaga ya ti
enduwi gayar cu ni ti m3difepa balany
ana maslara ya ti gayar abi fererani na.
Nahkay day maslapa ya ti zlam mozu-
mani afor) ni ti mvi ana maslaga ya afan
bi ni. »

12Eslini ndam *mahal hadam t3rokia
ti mdbaray tay bilegeni. Nday nakan
tihindifina ma, tohi : « Musi ! Leli ti
magray ahomamam ? » 13Nar naken
ahangrifeny ana tay, adem : « Lekulum
nahoma, kihindumfiga hadam keé mis a
atamkia ka ga ngumna ya ahi ana kuli
ni ba. »

14Ndam slewja tihindifina ma daya.
Tahi : « Leli timey, mégray ahoma-

**3:6 Izayi 40.3-5.



Luk 3:15

mam ? » Ahi ana tay : « Lekalum ti
kohoalumfana singu ke mis ga njada ba,
ahkay do ni ana masaki malfada ka tay
a ba. Holum singu ya ngumna apali ana
kali ni cilig. »

15 Mis macakalavani ye eslini ni tdbu
tajogay ere ya amagravu ni. Tohi ana
ahar : « Zen ti bi nag *Bay godakani ya
amara ni aw ? » 16Eslini Zen ahi ana tay
dek : « Nu ti nabaray kuli ana yam. Ay
ti maslana nahan nar) abu ara. Nag gani
nani ti njoda gayar atama goro a. Nu ti
way ga mepicehiaba ezewed ga kimaka
gayar a di way ? Nag zla nahoma amara
mobaray kuli ana *Masuf Njolatani ak-
aba ana aku. 17 Emedekaba mis a akada
ge mis ya aza hijid gayay a ahar va, ahar
hay ana nan ni. Aharaba ti abiyu yam ga
hay ni a guvur vu. Ay kisfit gani ni ti aji-
aba aku a. Aku gani nani ti amet day-day
do. »

18 Nahkay Zen naksp nar abu ahi
*Ma Muweni Sulumani ana mis. Ahi ma
ndahan gorgoeri kay ana tay, awayay ti
tdgaskaba. 19Ka sarta gani nani ti Erot
bay ga had Gelili ni agudara zlam a. Wur
ga mor) ga Erot abu, wal gayay slimi gani
Erodiyat. Erot azafona wal ga wur ga
monani na. Erot agudara zlam ndaharn
a kay, nahkay ti Zeq alagi azuhva zlam
gayan ya agudar ni dek. 20 Ara alogia ti
Erot naken agudarkivu zlam keti : afiyu
nar) a dangay vu.

Baray ga Yezu
(Meciyu 3.13-17 ; Mark 1.9-11)

21Ka ya ti mis dek *tabaray ni ti Yezu
day abara. Ara abara, nan abu ahon-
galay Melefit ti hud melefit azlokvaba,
22 *Mosuf Njolatani dhorkiaya. Ahorki-
aya ti akada ga kurkoduk ya ahar ni ;
mis tipia. Eslini deggu ahendabiyu a hud
melefit bu akada dengu ge mis, ahi :
« Nak ti wur goro, nawayay kur dal-dal,
komaru moabaruv dal-dal. »

Ata bay ga barg) ga Yezu
(Meciyw 1.1-17)

23Ka ya ti Yezu anjoki ke tawi gayan
nahama, vi gayay agray kru kru mahkar.
A majalay ahar ge mis bu ni ti Yezu
nar) wur ge Zuzef. Zuzef ti ni nan wur
ge Heli, 24Heli wur ga Matat, Matat
wur ge Levi, Levi wur ge Melsi, Melsi
wur ga Janay, Janay wur ge Zuzef,
25Zuzef wur ga Matatiyas, Matatiyas
wur ga Amos, Amos wur ga Nahum,
Nahum wur ge Esili, Esili wur ga Na-
gay, 26Nagay wur ga Mat, Mat wur
ga Matatiyas, Matatiyas wur ge Semin,
Semir wur ga Zosek, Zosek wur ga Zuda,
27 Zuda wur ga Yohanarn, Yohanan wur
ga Resa, Resa wur ga Zorobabel, Zorob-
abel wur ga Salatiyel, Salatiyel wur ge
Neri, 28 Neri wur ge Melsi, Melsi wur ga
Adi, Adi wur ga Kosam, Kosam wur ge
Elimadam, Elimadam wur ge Er, 29Fr
wur ga Yezu, Yezu wur ge Eliyezer,
Eliyezer wur ga Zorim, Zorim wur ga
Matat, Matat wur ge Levi, 30 Levi wur ga
Simeyon, Simeyor) wur ga Zuda, Zuda
wur ge Zuzef, Zuzef wur ga Yonam,
Yonam wur ge Eliyakim, 3! Eliyakim wur
ge Meleya, Meleya wur ga Mena, Mena
wur ga Matata, Matata wur ga Natay,
Natan wur ge Devit, 32Devit wur ge
Zese, Zese wur ga Zobet, Zobet wur ga
Boz, Boz wur ga Sala, Sala wur ga Nason,
33Nasor) wur ga Aminadap, Aminadap
wur ga Adimir), Adimir) wur ge Erni, Erni
wur ga Esron, Esron) wur ge Ferez, Ferez
wur ga Zuda, 3*Zuda wur ge Zekup,
Zekup wur ga Izak, Izak wur ga Abra-
ham, Abraham wur ga Tara, Tara wur ga
Nakor, 35 Nakor wur ge Serus, Serus wur
ga Ragaw, Ragaw wur ge Felek, Felek
wur ge Eber, Eber wur ga Sala, 36 Sala
wur ga Kaynam, Kaynam wur ga Arfazat,
Arfazat wur ge Sem, Sem wur ge Nuwi,
Nuwi wur ge Lemes, 37 Lemes wur ga
Matusala, Matusala wur ge Enok, Enok

wur ge Zeret, Zeret wur ge Meleleyel,
Meleleyel wur ga Kaynam, 38 Kaynam
wur ge Enos, Enos wur ge Set, Set wur ga
Adam ; Adam ti ni, nar) wur ge Melefit.

Seteni awayay esipet Yezu
(Meciyu 4.1-11 ; Mark 1.12-13)

4 Yezu ara abara andava nahama,
*Mosuf Njolatani ésliva a vu va. Es-
lini Yezu nakar aslokabiya gwar ka za-
laka *Zurdey a, Masuf Njslatani azoru
nag a hud gili vu. 2Eslini *Seteni
aholfana ey a vad kru kru fad. A hud ga
vad nday nani bu ni ti Yezu azum arana
ndo ferera. Koloy gani lawir awarkaba
nan a. 3Luwir ni ara aworkaba narg a ti
Seteni ahi : « Tamal ti nak Wur ge Mele-
fit edediy ti, hi ana akur nday nini tdm-
bukvu *diper zla aw ? » 4 Ay Yezu ahsg-
grifan, ahi : « Abu mabakiani a Wakita ge
Melefit bu, Melefit adom : “Mis anjohad
ti ana zlam moazumani cilin do.” 77 »

5Eslini Seteni nakar azoru nan ka
molay zapani, adafiki had ga duniya ni
dek ke weceweceni. ¢7Ahi ana Yezu
keti : « Tamal ti kabshadua mirdim a
meleher ndib ana had ti, zlam ya kipi-
oru ni dek navuk, egi gayak, kagur tay
akaba elimeni gatayani dek. Adaba zlam
nday nani dek ti Melefit abuva tay a
ahar va, nisliki maviani ana maslana ya
ti nu nawayay navi ni tata. » 8 Yezu ahan-
grifan, ahi : « Abu mabakiani a Wakita
ge Melefit ni bu : “Akabshadi mirdim ti
ana Bay Melefit gayak ; akazlabay nan
nan bslay cili.”# »

9Eslini Seteni nakery azoru nanj a
Zeruzalem, afokad nagp jik ka ahar
ga *ahay godakani ge Melefit ni, ahi

ahkado : « Tamal nak Wur ge Mel-
efit ededin ti, diyu a had. 19Adaba
abu mobakiani a Wakita ge Melefit ni
bu : “Melefit amahi ana maslor gayarn
ti t3buk slimi.” 11 Abu mobakiani keti :
“Atakacaw kur a ahar vu, ti asak gayak
énjifin ka akur ba.” 11 » 12 Yezu ahongri
zuh keti : « Abu mobakiani a Wakita ge
Melefit ni bu keti : “Kdhalfopa eyn ka
Bay Melefit gayak a ba.” 8 » 13Kalon
gani Seteni amotabfona ga moholfopa
eyt ka Yezu ana wir-wir gayar a dek ti
aslakafapa ga hayagana.

Yezu anjoki ke tuwi gayan e Gelili
(Meciyw 4.12-17 ; Mark 1.14-15)

l4yezu aggoru ka had *Gelili ana
njoda ga *Mosuf Njolatani. Oru énjua
eslina ti mis ye eslini ni akaba ga had
ndahag ya ka govay gani ni dek tobu
tacalfor). 15Yezu naker acahi zlam ana
mis a ahay gatay ya tahengalavu Mel-
efit ni bu. Nar) abu acahi zlam ana tay
nahkay ti mis ya t3bu eslini ni dek ta-
zlabay nar.

Ndam Nazaret tagaskabu Yezu ndo
(Meciyu 13.53-58 ; Mark 6.1-6)

16Yezu oru a Nazaret ka molag ya ti
adak ni. Vad *mopaesabana ara énjia ti
ahuriyu a ahay ga *mahargalavi Melefit
vu a kasa nani bu, akada gayar) ya agray
kola vad mopasabana ni. Nar) nakan narn
abu eslini ti ecikaba cokwad ga mejengi
Wakita ge Melefit ana mis a. 17 Eslini
tovi Wakita ge Melefit ya ti Izayi bay
mahangaray *pakama ge Melefit abaki
ni mifedekabani, mok azay, épelkaba.
“Nap abu epelkaba nahkay ti adi ahar

T14:4 Mimbiki 8.3.
¥#4:8 Mimbiki 6.13.
14:11 Limis 91.11-12.
§84:12 Mimbiki 6.16.

“4:17 Ka sarta ga Yezu ti wakita dek zobalani, mis tefedekabu ; ga mongat molar
ya tawayay ni si tépelkaba kwa ; wakita akada ya kani ni ti tobi.

ana molan ya ti na awayay ni. Abu
mobakiani ka molar) nani :
18 « Moasuf ga Bay Melefit aku ka nu,
adaba nu ga mohi *Ma Muweni Su-
lumani ana ndam talaga,
aslarbiyu nu ga moahiani ana ndam dag-
gay Melefit amambay tay,
ana ndam wuluf day etipi divi,
aslorbiyu nu ga moahslaba ndam ya te-
cakay daliya ni a daliya gatay ni ba
daya,
19 akaba ga mohi ana mis vi ya ti Bay geli
agri sulum gayar) ana tay ni énjia.t »
20 Yezu nakar) ara éjenga pakama gani
nana zla nahoma, efedekabu wakita ni,
ahangri ana bay ya ti agray tuwi a ahay
ga mahangalavit Melefit ni bu mak an-
johad digus eslini ga macahi zlam ana
mis. Ara Anjshada zla nahoma, mis ya ti
a ahay ga mahoarggalavi Melefit ni bu ni
dek tdbakioru eri, tamanjalogoru. 2! Es-
lini nap naken anjoki ka macahi zlam
ana tay, ahi ana tay ahkado : « Ma ya ti
nijengey a Wakita ge Melefit bu ni ti ma
gani nani agrava kana andava. Agravu
ka ya ti kicam nu nabu nijeggeya ma na
ni. »
22Mis ni dek tara ticia zlam ya ti ac-
ahi ana tay na ti tddom : « Asora zla-
pay a asabay. » Pakama sulumani ya ti
ahoraya a ma gayar) ba ni agria ejep
ana tay a dal-dal. Tadom : « Nag hini
ti wur ge Zuzef ni timey ? » 23Eslini
Yezu ahi ana tay : « Nasara akshumu ma
gozogul hini : “Nak bay mahoaggaraba
mis ana haf a ni, hoangaraba ahar gayak
gayakana zla aw ?” Akehumu keti : “Mi-
cia ere ye ti kagray a Kafarnahum na
dek, ay ti graya akada nana a kasa gayak
gayakani ba bilegeni a zla aw ?” » 24 Ahi
ana tay keti : « Nohi ana kuli nahama,
bay mahsggaray pakama ge Melefit lu,

ndam ga kasa gayar gayapani tawayay
mogaskabu pakama gayar ya ahi ana tay
ni do. 25Sorumki ke ere ye ti agravu
ke zemeni ge Eli ni day. Nahi ana kuli
nahoma, ka gani nani ti aver ated ndo
vi mahkar ana kiyi muku, lawir adaya
ka had nana dek. Ka sarta gani nani
ti wal madakway day tobu dal-dal ka
had Izireyel, 26 ay ti Melefit aslororu Eli
afa ga wal madakway bolar) gatayani
ndo. Asleroru nan ti afa ga wal madak-
way ga kosa Serepta ga had Sidop ni
cilin. ¥27 Ke zemeni ge Elize bay mahoan-
garay pakama ge Melefit day ndam am-
balak tobu dal-dal ka had Izireyel, ay
ti maslaga bolan gatayani Elize ahop-
garaba nan a egi njolatani ndo, si ahag-
garaba egi njslatani ti Namar) zal am-
balak ga had Siri ni cilin. »

28 Mis ya ti a ahay ga mahangalavl
Melefit ni bu ni tara ticia pakama gayarn
ya ahi ana tay na ti nday dek t3zuma
boruv a dal-dal. 29 Eslini mis ni ticikaba,
tagaraba nan a kesa gatay ni ba. Kasa
gani nani ti ka ahar ga homa ; nahkay
tozoru nar) gwar ka mazagadal, tawayay
tobikabiyu ahar ka had. 30Ay ti Yezu
ahuriyu e kidiyy gatay vu, asloka zlam

gayarn a.

Yezu agariaba seteni ana
mis a Kafarnahum a

(Mark 1.21-28)

31Yezu oru a Kafarnahum ka had
*Gelili. Vad *mapesabana ara enjia ti
ahuriyu a ahay gatay ya tahapgalavl
Melefit ni vu, acahi zlam ana mis.
327lam gayan ya acahi ana tay ni ti agria
ejep ana tay a, adaba ahi ma ana tay
akada ga bay ni. 33Nday tdbu a ahay
ga *mahoaggalavu Melefit ni bu nahama,
zal nahan seteni aniviyu a ahar bu nan

74:19 Izayi 61.1-2.
¥4:26 Monjay 1 Bobay 17.8-16.
4:27 Manjay 2 Babay 5.1-14.

akibu ka tay eslini. Ara épia Yezu a ti
azlah kay kay, adem : 34« Hey, Yezu,
zal Nazaret, nak ti kadebafoga mam ke
leli a mam ? Kara ge mijin) leli a waw ?
Nak dagiya nasora kur a lala ; nak mis
*njolatani ge Melefit ya aslorbiyu ni. »
35Eslini Yezu naker azlacaki ke seteni
ni bora, ahi : « Lakakaba, slokiaba ana
maslana hina. » Seteni ni ara ecia zlacay
gayan na ti adi maslaga nani ana malarn
e kidin) ge mis ni bu dek. Ay ti aslokiaba
day agri arana ndo ferera. 36 Mis ni tara
tipia ere ye ti agravu na ti agria ejep ana
tay a dal-dal, t3zlapaki e kidir) gatay bu,
todom : « Pakama mam hini mam ? Ahi
ma ana seteni ana njada akada ga bay
ni, mak seteni ni taslokiaba ana mis a. »
37 Nahkay ti slimi ga Yezu dhandoru ka
had ni dek.

Yezu ahangaraba ndam
ga armoawor a kay

(Meciyu 8.14-17 ; Mark 1.29-34)

38Yezu ahoraya a ahay ga mahoan-
galavit Melefit ni ba, oru suwwa a
magam afa ga Simu huya. Eslini ti én-
jiki mirer) ga Simu, aku abakia dal-dal.
Nahkay ti t3hi : « Kam-kam, jonaki nan
ti ! » 39Yezu naken andshadkiyu ahar,
azlacaki kay kay ka armawar ni, mak aku
ni ahoalkia ka wal na. Eslini wal ni écik-
aba cokwad, afi ahar ana tay.

40 Molakarawa ara eégia, fat adiya a
ahay va ti mis ya ti ndam gatay armawar
gorgorani awar tay ni dek tohalibiyu tay
ana Yezu. Ahangaraba tay ana maboki
*ahar ka tay a bilif) ana bilin. 41 Nag abu
ahoangaraba mis a ti seteni day taslaki-
aba ana mis a kay ana zlahay a. Seteni
ni t3hi : « Nak ti Wur ge Melefit ! » Ay ti
Yezu alogi ana tay, acafona tay ga made-
mana, adaba nday tasera nar) *Krist *Bay
godakani ya amara ni.

Yezu ahi ma ge Melefit
ana mis ka had Zade

(Mark 1.35-39)

42Ge miledu du mslar abu aslabiyu
nahoma, Yezu écikaba, aheraya oru a
hud gili vu. Eslini mis dal-dalani tadabay
narg ; tara tddia ahar a ti tawayay ti Yezu
aslokafopa ka tay a ba, tacafepa nag ga
maslokana. 43 Ay ti Yezu ahangrifon ana
tay, adom : « Ahar adem ndhivt *Ma
Muweni Sulumani aki ka *Magur ge Mel-
efit ni ana ndam ga kesa ndahar ni bi-
legeni kwa ; adaba Melefit aslerbiyu nu
ti ga magray tawi gani nani. » 4*Eslini
nag nakag oru ka had ga ndam *Zude,
ahioru ma ge Melefit ana mis a ahay ga
*mahangalavii Melefit ye eslini ni bu.

Ndam madsbay Yezu ye enjenjeni ni
(Meciyu 4.18-22 ; Mark 1.16-20)

A vad nahan Yezu nag abu micikeni
5 ka govay ga doluv Zenizaret ga mac-
ahi zlam ana mis. Eslini ti mis dal-
dal tahadakferjoru ga maobi slimi ana
pakama ge Melefit. 2 Nan nakern nan abu
eslini ti epi *slalah ga yam bebem cu
ka dan-don : ndam magos kilif taharaya
a slalah ga yam ni ba, t3bu tabarafana
zova gatay a. 3Nahkay ti Yezu acslviyu
a slalah ga yam nahag ni vu, slalah ga
yam nani ga Simu. Yezu ahi ahkado :
« Hodakfana slalah ga yam na ka govay
ga don-don na. » Ara ahadakfona ti Yezu
anjohad digus, anjoki ka macahi zlam
ana mis dal-dalani ni.
4Ara éndeverina zlapay gayan na ti
ahi ana Simu ahkado : « Hodakoru slalah
ga yam ni ka molay zilegeni, ti katslu-
miyu zova gekuli ni, kdgosumaya Kkilif
ana nan) a. » °Simu ara écia pakama
gayan na ti ahengrifen, ahi ahkado :
« Godakani, magra tewi a hundum, ere
ye ti magos ni day abi. Ay tamal nak
kadom fan ti nataliyu zova ni a yam ni
vu. » 6Simu akaba ndam gayan ni tara

tatoliya zova gatay na ti agesa kilif a
kay dal-dal, guzit amal kilif ni etedk-
aba zova gatay na. 7 Nahkay tdgrikaboru
ahar ana ndam moagas kilif ndahar ya ti a
slalah ga yam nahag ni bu ni ti tara t3je-
naki tay ga magsjahana a dala va. Tara
tinjia ti tagejahaya zava na akaba kilif
na. Tabaviyu kilif ni a slalah ga yam ni
vu tarshvll cecueni, guzit akal slalah ga
yam ni takoru a hud ga yam ni vu.
8Simu Piyer ara épia ere ye ti agravu
na ti abshadi mirdim ana Yezu, ahi :
« Bay goro, hadakfua, adaba nu bay
magudar zlam. » ® Adam nahkay ti adaba
nday akaba mis ya ti togaskabu kilif ni
dek aggwaz awora tay a. Angwaz awar
tay ti adaba kilif ya t3gesaya kayana ni
palam. 19Nday ya ti tagrakabu tuwi ak-
aba Simu ni ti boza ge Zebede, ata Zek
nday ata Zen. Nday day aggwaz awera
tay a. Ay ti Yezu ahi ana Simu ahkado :
« Aggwaz awer kur ba : kwa kani ki-
gia bay moahalibiyu mis ana Melefit a,
akada gayak ya kogos kilif ni. » 1! Es-
lini taslokabiya a hud ga yam ni ba.
Tara taslokababiya ti tagejahbiyu slalah
ga yam gatay ni ka sawiyaka mak t3m-
barbu zlam gatay ni dek, tadebay Yezu.

Yezu ahoaggaraba zal ambalak a
(Meciyu 8.1-4 ; Mark 1.40-45)

12Ka ya ti Yezu nang abu a kosa na-
harg) bu ni ti zal nahar) ara, ambalak ések-
aba nary a dal-dal. Ara épia Yezu a ti
arokia, abshadi mirdim, meleher ndib
ana had, ahi : « Kam-kam, bay goro
ni ! Tamal kawayay ti kisliki mahag-
garaba nu a ti nigia mis njolatana. »
13 Eslini Yezu nakesr) azoru ahar, énjifin,
ahi ahkado : « Nawayay, gia mis njsla-
tana. » Nahkay zal ambalak ni angaba,
égia mis njolatana haya. 14 Ay Yezu ahi :
« Nihi kengaba nahoma, kahi ma gani
ana maslana ba. Ru kapgazli vu gayak
ni ana bay *margalabakabu mis akaba
Melefit sawary ; kadvi zlam ana Melefit

akada ge Muwiz ya adem a wakita gayarn
bu ni, adaba kigia mis njelatana. Nahkay
mis etipi. Etipia ti ateser nak kangaba,
kigia mis njolatana. » 15Ay slimi ga
Yezu ahandakivoru kama kama sawarn.
Nahkay mis dal-dal t3bu torokia ga mabi
slimi ana ma gayan na ; tawayay ti
mahoangaraba ndam gatay ya tebesey do
na daya. 16 A vad ndahan ti Yezu naken
nag abu aslokafona ke mis na, akoru a
hud gili vu ga mahangalay Melefit.

Yezu ahoaggaraba zal dora a
(Meciyu 9.1-8 ; Mark 2.1-12)

17 A vad nahan Yezu nan abu a ahay
bu, acahi zlam ana mis ti ndam *Fer-
iziyen akaba ndam *mosor Wakita ge
Melefit ni tara, tanjohadfeny ka govay.
Taslokabiya a kesa cib-cibeni ga had
*Gelili akaba ga had *Zude ni ba dek,
taslokabiya a Zeruzalem a daya. Njoda
ga Bay geli Melefit abu akaba Yezu,
ahengaraba mis ana nan a. 18Nan abu
eslini ti mis ndaharn t3zabiyu zal dora na-
har) aki ka slalah. Tara tinjia ana nar) a
ti tadsbay divi ga moazikabiyu nar ana
Yezu a ahay vu. Tawayay ti tafokad nan
ke meleher gayan, 19ay ti tdngat divi ga
mozikabiyu nag ndo adaba mis tisliva es-
lina. Nahkay ti nday ya ti tozabiyu zal
dora ni taceliyu ana nar ka *dalahar ga
ahay ni, tddiaba zlam ya ti tapab ahay
ana nar) na bal. Tara tddiaba ti t3fiyu nay
mandshadkiani ka slalah gayar ni gwar
eslini ana ezewed e kidig ge mis ni by,
ke meleher ga Yezu. 20Yezu naken ara
épia ere ye ti tagray na ti asora tafokia
ahar a. Nahkay ahi ana zal dara nakap :
« Zlaba goro, zlam magudarani gayak ni
momborfukana. »

21 Ndam mosar Wakita ge Melefit ni
akaba ndam Feriziyen ni tara ticia ma ga
Yezu na ti tdjalay a ahar gatay bu toadom :
« Way hini azay ahar gayar akada nap
Melefit ni way ? Way esliki mambarfana
zlam magudarani ke mis a tata way ?

Tigi Melefit kwa do ni ! » 22Nday t3bu
tojalay ahar nahkay ti Yezu asora ere ye
ti tojalaki ahar na andava, mok ahi ana
tay : « Kajalum ahar nahkay ti kamam ?
237lsz]lada gani ti nohi : “Zlam magu-
darani gayak ni membarfukana,” tok day
ti nahi : “Cicikaba, sawaday” ni aw ?
24 Ay nawayay ti k3sorum, nu *Wur ge
Mis ti nisliki membarfona zlam magu-
darani ke mis ka had a. » Mak ahi ana
zal dera ni : « Nohuk nahama : cicikaba,
za slalah gayak na, ru a magam. » 25 Es-
lini nay nakan écikaba cokwad ke eri ge
mis na dek huya, azay slalah gayap ya
andohadki ni. Napg abu akoru a magam
ti azloboru Melefit hihi. 26 Ga Yezu ya
agray nahkay ni ti agria ejep ana mis a
dek ; tazlobay Melefit. Tagra angwaz a
daya, tadam : « Mipia ere ye ti mipi day-
day ndo na kana. »

Yezu azalay Levi
(Meciyu 9.9-13 ; Mark 2.13-17)

27Yezu ahoraya a ahay ni ba. Ara
aharaya ti épi zal naharn, nar) bay *mahal
hadam, tozalay nary Levi, nafy abu man-
johadani digusa ka moala) mahal hadam.
Eslini Yezu ahi ahkado : « Dababiyu nu. »
28 Nahkay Levi naker) écikaba cokwad,
ambrar zlam gayar) ni dek, adeboru narg.

29Kolon gani Levi agray wumari
godakani afa gayarn, édii zZlam mazumani
dal-dal ana Yezu akaba ndam *madabay
naf ni. Ndam mshal hadam akaba mis
gatay ndaharg t3bu tozum zlam ka ahar
bolan akaba tay daya. 39Ndam *Fer-
iziyen akaba ndam gatay ya *tosora
Wakita ge Melefit a ni tara tipia ndam
madabay Yezu na tdbu tezum zlam ni
ti t3lagi ana tay, tahi ana tay ahkado :
« Kozumum zlam, kisum zlam ka ahar
bolag akaba ndam moahsl hadam akaba
ndam magudar zlam ni ti kamam ? »
31Yezu ara écia pakama gatay na ti ahi

ana tay ahkado : « Ndam ya ti nday tabu
njalag-njalar ni ti toru afa ga zal dok-
tar do, si ndam ga armawar day kwa ti
takoru afa gani. 32Nu nara ti ga maza-
lay ndam jireni do ; nara ti ga mazalay
ndam magudar zlam, ti timbatkaba ma-
jalay ahar gatay na sawar. »

Yezu adomki ma aki ka moagoas ndoara
(Meciyu 9.14-17 ; Mark 2.18-22)

33Eslini ndam *Feriziyen ni t3hi ana
Yezu ahkado : « Ndam madsbay Zery
ni togas *ndora akaba tahapgalay Mele-
fit kelavad. Ndam madabay leli ni nday
day tagray nahkay. Ay ti ndam madsbay
kur ni nday tobu tozum zlam, tisi zlam
zlam gatay ti ahomamam ? » 34 Ay Yezu
ahangrifeny ana tay, adem : « Kislumki
moacumfapa zlobaba ga bay maday wal
na ka meazum zlam ka ya ti nday tabu
akaba bay maday wal na tata waw ?
Kislumki do. 35 Ay sarta nahan amara,
atogaskia bay ga wal ni ka tay a. Ka sarta
gani nani day kwa ti ateges ndara. »

36 Eslini Yezu ahi ma *gozogul hini
ana tay : « Mis eguzleheya azana gayarp
muwena, aslamalay azana gayan midig-
weni ana nar) ti abi. Tamal agra nahkay
ti azana gayar) muweni ni day agadava,
mok gayar ya ti asaya ni day tarakaboru
akaba midigweni ni do. 37 Nahkay day
mis abaviyu zum new-neweni e kene-
kene midigweni vu ti abi. Tamal agra
nahkay ti zum new-neweni ni ara awasa
ti etezkaba kene-kene na. Nahkay ti
zum ni amadogaba, maslaga nani em-
izikiba ke kene-kene na daya. 38 Agravu
nahkay do ; ahar adem tebaviyu zum
new-neweni e kene-kene muweni vu
kwa. 39 Tamal mis asarva ana misi zum
mawoasana ti awayay misi zum new-
neweni va do. Adom ahkado : “Zum
mawaosani ni acor atama new-neweni
na.” »

Yezu nay bay ga vad mapasabana
(Meciyu 12.1-8 ; Mark 2.23-28)

6 A vad *mopaesabana nahar) ba ti Yezu
akaba ndam madabay nar ni t3bu
taslokaba a vadar ga *alkama ba. Es-
lini ndam madabay nag ni tabu teheboru
alkama ni, tahwal, tahopadoru boza
gani. 2Nday tdbu tagray nahkay ti ndam
*Feriziyer) ndaharg tshi ana tay : « Bay
Melefit adem e *Divi gayar ni bu : “Ks-
grum tuwi a vad mapasabana ba ba” 8ti,
lekulum kogrum ti kamam ? » 3 Yezu ara
écia ma gatay na ti ahi ana tay : « Ke-
jengum ere ye ti Devit agray ni ndo aw ?
Ahaslani Devit akaba ndam gayary lawir
awora tay a, 4nahkay ahuriyu a ahay ge
Melefit vu, azay *diper) ya tafekadi ana
Melefit ni. Devit naken azum, moak avi
ana ndam gayan ni t3zum bilegeni. Ay
ti Melefit adom e Divi gayap ni bu, mis
ndahar t3zum dipen nani do ; si ndam
*marngalabakabu mis akaba Melefit ni
day kwa ti tozum. Keéjepgum ma gani
ndo waw ? » ®Eslini Yezu ahi ana tay
keti : « Bay ya ti adem tagray zlam hini
a vad mapasabana ba ni ti nu *Wur ge
Mis. »

Yezu ahaggaraba zal nahayg ya
ahar mikslfigpana na

(Meciyw 12.9-14 ; Mark 3.1-6)

6 A vad *moapoasabana nahar) ba ti Yezu
ahuriyu a ahay ga *mahangalavli Melefit
vu. Ara ahuriya ti anjoki ka macahi zlam
ana mis. Eslini zal nahan nar) avu ahar ga
daf mikulfinana. 7 Ndam *moasar Wakita
ge Melefit ni akaba ndam *Feriziyeq ni
tdbu tamanjalsr) ana Yezu nakay ; t3hi
ana ahar ahkado : « Kani vad mopas-
abana ti akal ti ara ahanpgaraba nan a
waw ? » Tawayay ti togoski nag ka zlam
magudarani. 8 Ay ti Yezu asora majalay
ahar gatay na. Nahkay ahi ana zal ya

ti ahar mikulfinana ni : « Cikaba, ra e
kidin ge mis ni va, cik jik. » Nahkay écik-
aba, nan jika. ? Eslini Yezu nakear ahi ana
tay : « Nihindifina zlam keé kuli a day.
Melefit adom mam a wakita ya Muawiz
abaki ni bu mam ? Avia divi ana mis
ga magray zlam sulumana a vad mapas-
abana ba tok, ga magray zlam magu-
darana waw ? Ga mahangay mis tok, ga
makad mis aw ? » 10 Amonjalor ké mis
ni dek balar ana boalar, mak ahi ana zal
ya ahar mikulfinana ni : « Talbiyu ahar
gayak ni. » Ara atolikabiya ti ahar gayar
ni aslamalava, egia sendub-sondubana.
11 Nahkay ti ndam masor Wakita ge Mel-
efit ni akaba ndam Feriziyen ni tozuma
boruv a dal-dal. Tazlapay e kidip gatay
bu aki ke ere ye ti tara togri ana Yezu ni.

Yezu adaba ndam asak
gayayp a kru mahar cua

(Meciyw 10.1-4 ; Mark 3.13-19)

12 A vad nahar Yezu acsloru a homa
vu ga moru mahangalay Melefit. Oru én-
jua ti andehadki hundum aki ka mahag-
galay Melefit. 13Molar ara asla ti nang
nakor azalakabu ndam madabay nar) ni,
mok adaba mis a kru mahar cu e kidin
gatay ba. Nday ya ti adaba tay a ni ti
azalay tay ndam *asak gayan. 14Slimi
gatay kru mahar cseni ni nday hi : Simu
adi slimi Piyer, wur ga magani Andre,
Zek, Zen, Filip, Bartelemi, 15 Meciyu, Tu-
mas, Zek wur ga Alfe, Simu nar balan ga
ndam ya takadvakivu ka had gatay ni,
16 Zud wur ge Zek, nahar ni ti ni Zadas
Iskariyot nan ya egi bay masskumoru
Yezu ni.

Yezu ahi ma ge Melefit ana mis,
ahanpgaraba ndam ga armawor a
(Meciyun 4.23-25)

17Yezu andaya ahar a homa ni ba ak-
aba ndam asak gayagy na, ecik ka molan

86:2 Monjay Mahorana 34.21.



Luk 6:18

tazl-tazlani. Eslini ti ndam madabay narn
tabu kay ; mis ndahay day tabu dal-dal,
ndahany ticikbiyu ka had *Zude akaba a
Zeruzalem, ndahar ti ni ticikbiyu ka go-
vay ga *doluv godakani ka had Tir ak-
aba Sidon. 18 Mis nday nani tdrokia ka
Yezu a ti ga mabi slimi ana ma gayar) ya
adam ni, tawayay ti mahargaraba tay a
armewoar gatay ni ba daya. Nahkay Yezu
ahangaraba tay a, ahaggaraba nday ya
ti seteni aniviyu ana tay na daya. 1°Mis
dek tawayay ti tinjifir), adaba njada avu
a vu gayar bu ; ku way way do ya énji-
fina ni ti angaba a armewer gayay ni ba.
Nahkay Yezu ahongaraba tay a dek.

Moamearani akaba cicihi ge mis
(Meciyw 5.1-12)

20Eslini Yezu amenjalon ana ndam
madabay nany ni, adom :

« Lekualam ndam talaga ni ti marumvu,
adaba *Magur ge Melefit ti gekuli.

21 Lekulum ya luwir awor kuli nihi ni ti
marumvu, adaba aksrshum.

Lekulam ya kitawam nihi ni ti
moarumvu, adaba ekiyam.

22« Ka ya ti mis tipi kuli k3bum ke-
fumku ahar ka nu *Wur ge Mis, moak
tizirey kuali, tawayay kuali va do, tin-
divi kuli akaba tedemki ma magoadavani
aki ke kuli azuhva nani ni ti marumvu.
23Ka ya ti togri zlam nday nani ana kuli
nahama, marumvu dal-dal, habum ana
momorani. Adaba mam, Melefit amavi
zlam sulumani ana kuli kay a ksla gani
vu a hud melefit bu. Serumki ata bog
gatayani day t3gribiya zlam gani nana
ana ndam mahongaray *pakama ge Mel-
efit ahaslana na.

24« Ay lekulum ndam ge elimeni ni
ti akasum cicihi, adaba lekulum kazu-
muma goda gekuli a andava.
25Lekalam ya morshani nihi ni ti ake-

sum cicihi, adaba lawir amowar
kuli.

Lekulam ya kiywm nihi ni ti ake-
sum cicihi, adaba akandavum kuda,
ekitawam.

26« Ka ya ti mis dek todom lekulam
mis sulumani ni ti akesum cicihi, adaba
ahaslani ata bar) gatayani tohibiya ma
gani nana ana ndam ya ti tasskadi mal-
fada ana mis, tddem pakama gani ge
Melefit na ; tohia ana tay a nday su-
lumana daya. »

Wayum ndam ezir gekuli
(Meciyw 5.38-48 ; 7.12a)

27« Ay nohi ana kuli, lekulum ya
kebumu slimi ni : Wayum ndam ezir
gekuali, grumi sulum ana ndam ya ti
tizirey kuli ni. 2 Tamal mis tetikwesl
kuli nahama, hindum Melefit ti m3gri
sulum ana tay. Tamal mis togri daliya
ana kuli ti hoggalumi Melefit ana tay.
29 Tamal mis asuka barva ka tuwer balang
gana ti kambatikabiyu tuwar naharg ni
daya. Tamal mis azafuka mugudi gayak
a ti kacafonpa nayg ga mazafuka enduwi
gayak a ba daya. 39Ku way way do
ehindiluka zlam a ti vi. Tamal mis aza-
fuka zlam gayak a ti kihindifina ba.
31 Nahkay ere ye ti kawayum mis t3gri
ana kuli ni ti, grumi ere gani nani ana
tay bilegeni.

32¢ Ay tamal kawayum ndam ya
tawayay kuli ni cilig ti Melefit amadom
lekulém ndam sulumani aw ? Aha,
adaba ndam magudar zlam day tawayay
ndam ya tawayay tay ni, nahkay do
aw ? 33 Tamal kegrumi sulum ana ndam
ya togri sulum ana kali ni cili ti Mel-
efit amadom lekulum ndam sulumani
aw ? Aha, adaba ku ndam magudar
zlam day tagray nahkay. 34 Tamal koko-
lumi zlam ana ndam ya ti kassruma
atohangrivu ana kuli ni cilin ti Melefit
amoadom lekulum ndam sulumani aw ?
Aha, adaba ndam magudar zlam day
tokali zlam ana ndam magudar zlam
ndahan, ti t8haggrivu akada gatay ni ana

tay zlam gatay. 3°Lekulum ti kdgrum
nahkay ba. Wayum ndam ezir gekuli,
grumi sulum ana tay, kelumi zlam ana
ndam ya kassruma atshangrivu ana kuli
do ni sawar. Tamal kogrum nahkay
nahama, Melefit amoavivl zlam ana kuli
kay bilegeni. Nahkay ti ekigam boza
ge Melefit. Adaba mam, nar gani nan
agavola drin, nay abu agri sulum dal-dal
ana ndam cuday, ana ndam ya tagri susi
do ni daya. 36 Besami ana mis, grumi su-
lum ana tay akada ga Boan gekuli ya ebe-
sey, agri sulum ana kuli ni. »

I)gay mis ndahany tagudara
zlam a ti kddomum ba

(Meciyw 7.1-5)

37 « )gay mis ndahar) tagudara zlam a
ti kadomum ba ; tamal kegrum nahkay
ti lekulum day ngay kagudaruma zlam a
ti Melefit amadom do. I)gay tdwal mis
ndahay ti kdadomum ba. Nahkay tdwal
kuli ti Melefit day amadam do bilegeni.
Mbragumfaga zlam ya mis ndahar) tagu-
dari ana kuli ni ka tay a. Nahkay Mel-
efit day amamborfona zlam magudarani
gekali ni ke kuli a bilegeni. 38 Vumi zlam
ana mis ndahan. Nahkay Melefit day
amovi zlam ana kuli. Amazay darama,
amoabaviyu zlam, amajuk ti m3rahvi zat
adoagakia adagakia, mak amabiviyu ana
kuali a mbolu gekuli vu. Adaba mam,
darama ya ti lekalam kagurumi zlam ana
mis ndahar) ana nar ni ti Melefit day
amoguri zlam ana nan ana kuli. »

39 Kalop gani Yezu ahi ma ana tay keti
ana ma *gozogul. Adam : « Zal wuluf
ti adafopa ahar ka zal wuluf nahag a
tata waw ? Tamal agray nahkay ti nday
cecteni atadogiyu e evid vu do waw ?
40 Maslana ya acahay zlam ni ti atam
bay ya ti acahi zlam ni do. Ay ku tamal
maslana ya acahay zlam ni asor zlam kay
fan do nangu ni, ka ya ti acaha zlam ya
tadafiki na dek nahama, tigi nday kala-
kala ata bay ya acahi zlam ni.

41« Kamonjalon ka cakwasl ya aniki
ke eri ga wur ga muk ni, kasorki ka
damkoluk ya anukki ke eri ni do ni ti ka-
mam ? 42 Tamal kahi ana wur ga muk ni :
“Wur ga mmawa, mbray nazukkia cak-
wasl ya anukki ke eri na” ti, nak nakani
kipi damkoluk ya anukki ke eri ni do ni
ti kozikia ahomamam ? Nak bay ya ag-
gah zlam magudarani gayan ni ! Zakia
damkoluk ke eri gayak gayakana day.
Akozakia ti ekipi divi lala mak akazikia
cakwasl ya aniki ke eri ga wur ga muk
na. »

Tasorkaba moangohaf a
ti ana baza gani

(Meciyw 7.16-20 ; 12.33-35)

43Yezu adom Kketi : « Mongohaf su-
lumani, ewi baza magoadavani ti abi.
Mongohaf magodavani ewi baza su-
lumani ti abi daya. 44 Nahkay mis tosork-
aba moangohaf ana baza gatayana. Tad-
ifey ahar ana besza ga *wearuv ka
mongohaf ya akaba adak ni do. Nahkay
day tadifery ahar ana boza ge enderen-
dera ké mezlirgendu do. 45> Mis sulumani
azaya zlam sulumana a zlam marggahani
sulumani ya aniviyu a mabsruv bu ni,
mis magadavani ti ni azaya zlam magos-
davana a zlam mangahani magoadavani
gayarn ba. Adaba pakama ya ti aharaya a
ma ge mis ba ni ti asabikia ka mabaruv
a palam. »

Ahay gorgori cua

(Meciyu 7.24-27)
4Yezu adom keti : « Lekulum
kehumu : “Bay geli, Bay geli,” moak

kagrum ere ye ti nahi ana kuli ni do ni
ti kamam ? 47 Tamal mis ara afa goro a,
écia ma goro a moak agray ere ye ti ndhi
ni ti, azavu ata way ? 48 Azavu ti ata mis
ya alom ahay gayan lala ni. Wudaka
alom ti asaba asak gana, €li zileny mok
afokadkibiyu asak ga ahay ni ka akur.
Nahkay ka ya ti yam atamkibiya ka

zalaka, azlal ahay ni ti agri arana ndo.
Adaba mam, maslana nani aloma ahay
gayan na lala. 4° Ay tamal mis écia ma
goro a mak agray ere ye ti nahi ni do
nahoma, azavu ata mis ya alom ahay
gayar), asaba asak gana ndo ni. Nahkay
ka ya ti yam atamkibiya ka zalaka, azlal
ahay ni ti émbedkaba huaya. Ahay gani
nani ambadkaba besek-besek. »

Yezu ahangaraba evidi ga bay ga
ndam slewja ga ndam Rom a

(Meciyw 8.5-13)

7 Ka sarta ya ti Yezu ahia ma na dek
ana mis a andava nahoma, asloka
oru a Kafarnahum. 2Fslini ti zal na-
har) abu, nag bay ga ndam slewja ga
ndam *Rom. Evidi gayan abu, ay ti bay
ga ndam slewja ni awayay nag dal-dal.
A vad nahan evidi ni ara ébesey do,
awayay amat. 3 Bay moagur ndam slewja
ni ara écia ma ya todomki ka Yezu na
ti aslorkibiyu godakani ga ndam *Zude
ndahay ti tdgri kam-kam, mara mahag-
gariaba evidi gayan na. 4Nday naken
tara tinjikia ka Yezu a ti tahoapgalay nan
dal-dal, tddom ahkado : « Agoski ka-
gri ere ye ti éhindifaka ni kwa, > adaba
awayay leli ndam Zude ni ; alomi ahay
geli ya mahaggalavu Melefit ni ana leli
ti nag. »

6Yezu naken ara écia pakama gatay
na ti tasloka akaba tay a. Toru tinjua a
magam ga bay ga ndam slewja na wudak
ti bay ga ndam slewja ni aslarkibiyu
zloboba gayar ndaharg ga mohiani : « Bay
goro, kagribiyu daliya ana ahar gayak ga
marana ba, adaba nu mis ga marona afa
goro a di do. 7 Nu nuani day nadrakukoru
ndo ni ti adaba n3hi ana ahar goro nisli
morakukani do. Dembiyu ma balay cilin,
nahkay ti bay magru taewi ni aggaba.
8 Nu gani day tdbu tegur nu, nu day ndbu
nagur ndam slewja goro. Tamal nahi ana
bolag gatayani : “Ru !” ti, akoru. Tamal

nohi ana nahar : “Ra !” ti ni, ara. Tamal
nohi ana bay magru tawi : “Gray ere
hini” ti, agray ere gani. » ? Yezu ara écia
ma ga bay ga ndam slewja ya tsharg-
gribiyu na ti agria ejep a dal-dal. Nay
nakar) ambatkibiyu ma ke mis dal-dalani
ya tadsbay nap ni tuwali, ahi ana tay
ahkado : « Nahi ana kuali nahoama, day-
day nadi ahar ana mis ya ti afoku ahar
akada nan hini ni ndo. Ku e kidin ga
ndam *Izireyel bu day nadi ahar ndo. »
10Nday ya taslarkioru tay ka Yezu ni tara
taslokabiya nahama, tadi ahar ana evidi
ga bay ni angaba lala.

Wur ga wal madakway nahap
amoata, Yezu ahaggaraba nanp a

1 Eslini Yezu oru a kesa nahan vu
tozalay Nayip. Nap abu akoru ti ndam
madobay nap ni akaba mis dal-dal
tadoboru narg. 12Ka ya ti énjua ka ma
ga kosa na ti épi tobu tozoru mis e evid
vu ka slalah huya. Maslana ya amsat
ni ti wur mendulik ga wal madakway.
Moy ga wur ni nar) abu akoru ke min-
divin, mis a kasa bu kay tadsboru nan.
13Bay geli ara &pia nan a ti asia cicihi
a asabay, ahi ahkado : « Kituwi ba. »
14 Eslini ahadakfoniyu ka tay, énjifin ka
slalah ge kisim ni. Nahkay nday ya ti
tazay kisim ni ticik, mok Yezu ahi ana
kisim ni : « Wur dagwa, nahuk nahama,
pidekvu. » 15Yezu ara ahia nahkay ti
mis ni épidekvu, anjshad digus, adi ana
mazlapani. Eslini Yezu ahi ana marg ga
wur ni : « Ehi, za wur gayak a. » 16 Mis
ye eslini ni tara tipia ti tagra angwaz a
asabay, nahkay tazlobay Melefit, tddom :
« Bay mahangaray *pakama ge Melefit
gadakani angazlava e kidip geli ba. »
Tadom keti : « Melefit ara ga mahangay
ndam gayan a. » 17 Nahkay ti mis ya ka
had ga ndam *Zude ni dek akaba mis ya
ka govay gatay ni dek ticia ere ye ti Yezu
agray na.

Zen) bay mabaray mis
ni aslarkioru mis ka Yezu

(Meciyuw 11.2-19)

18 Ndam madosbay Zen bay mabaray
mis ni tara ticia ma na ti tShangri ana
Zeny, mak Zer naken azalay mis cu e
kidin ga ndam madsbay nag ni bu, 19 as-
lororu tay afa ga Bay geli. Ahi ana tay
ahkado : « Humi ahkado : “Nak ti *Bay
godakani ya amara ni tok, day ti maho-
tay maslaa nahan aw ?” » 20Nahkay
nday naken tara tinjikia ka Yezu a ti
tohi : « Zen bay mobaray mis ni aslor-
biyu leli afa gayak ti mdhuk : “Nak ti Bay
godakani ya amara ni tok, day ti maho-
tay maslaga nahar aw ?” »

21Ka sarta gani nani ti Yezu nan abu
ahangaraba mis a kay ya tébesey do na
akaba mis kay ya seteni toniviyu ana tay
na. Aholikaba eri ana ndam wuluf a kay
daya. 22 Kalon gani ahsngrifor) ana ndam
ya Zer aslorkibiyu tay ni. Ahi ana tay
ahkado : « Dagum kéngahadumi ana Zern
ere ye ti kipum ni akaba ya kicam ni.
Humi ndam wuluf tabu tipi divi, ndam
dora tesawaday lala, ndam ambalak tigia
mis njslatana, ndam makwaya tici slimi,
mis mamatani tangaba ; ndam talaga
day ticia Ma Muweni Sulumana. 23 Humi
keti : “Maslana ya ti &jikia ke divi azuhva
nu a do nahoma, m3moarvu.” »

24Ndam ya ti Zen aslorkibiyu tay ka
Yezu ni tara tasloka ti Yezu azlapaki ke
Zey, ahi ana mis dal-dalani ni ahkado :
« Kddogum a hud gili vu ti ga mipibiyu
mam ? Kipumbiyu ti mavram ya amad
adaday ni tok ? 25Do ni ti kddsgum
kipumbiyu ti mam ? Mis mebakabu
azana sulumani akada ga bay ni tok ?
Aha, ndam ya tabakabu azana ga singu
kayani akaba zlam gatay abu kayani ni
ti nday a ahay ga babay bu timey. 26 Ay
ti kddogum kipambiyu ti mam ? Kipum-

biyu bay mahaggaray *pakama ge Mel-

efit aw ? Iy, nang gani. Nohi ana kuli

nahoma, nar ti atama bay mahengaray

pakama ge Melefit a. 27 Kdsaruma, abu

mabokiani a Wakita ge Melefit bu, Mel-

efit ahi ana Bay godakani ya amara ni

nahkay hi :

“Nihi ti nu n3bu naslororu bay maslar
goro nahar) kama gayak

ti maslamatukkabu divi.” **

« Maslana ya ti Melefit aslorbiyu ni ti
Zer). 28 Nohi ana kuli keti : Zen ti atama
mis ya tiwi tay na dek ana gadakana. Ku
tamal nahkay nengu ni, bay ya ti nap
guziteni ge mis dek a *Moagur ge Mele-
fit bu ni ti atama nar) a. 2°Mis dal-dalani
ni akaba ndam *mahal hadam ni t3gosk-
aba ma ge Zen na. Tosora Melefit ti nan
jireni, nahkay nday gani tawaya ti Zen
*mdbaray tay. 30 Ay ti ndam *Feriziyer
akaba ndam *mosor Wakita ge Melefit
ni togaskabu ere ya Melefit awayay avi
ana tay ni ndo, nahkay tawayay ti Zen
mabaray tay ndo. »

31Yezu ahi ana tay keti : « Mis ye e
hini vu ni ti nagurfar) tay ka way ? Nday
akada way ? 32Nohi ana kuli nahama,
nday akada ga baza manjohadani e mite
bu ni. Nday ndahar) tahi ana ndahan ni
ahkado : “Mivia slelim ana kuli a, day
kahabumfay ndo ; midia limis ge kisim
ana kuli a, day kituwum ndo.” 33 Nddom
nahkay ti adaba Zery bay mobaray mis
ni ara. Ara ti azum *dipen do, ési zum
do. Nahkay lekalam kadomum seteni
aniviyu. 34 Nu *Wur ge Mis ti ni nara.
Nara ti nu n3bu nazum diper), nabu nisi
zum. Nahkay lekalam kddomum nu zal
hud, navi vu goro ana zum. Kddemum
nu zleba ga ndam *moahsl hadam akaba
ga ndam magudar zlam ndahar. 35 Ay
ti ndam ya togeskabu masor zlam ge
Melefit ni dek tdsora Melefit asora zlam
ededin a. »

**7:27 Malasi 3.1.

Yezu narg a ahay ga Simu
zal Feriziyey ni bu

36Eslini zal *Feriziyen nahan slimi
gayan Simu azaloru Yezu afa gani a
magam ga mazumkabu zlam. Yezu oru
énjua ti ahuriyu a ahay vu, tanjoki ka
mozum zlam. 37 Wal hala nahar abu a
kosa gani nani bu. Ara écia ti Yezu nar
avu azum zlam a ahay bu afa ga zal Fer-
iziyer ni ti arakioru ana tersel a kolombu
sulumani bu.tt 38 Ara Ahuriya a ahay ni
va ti eécik kalar) ga Yezu, ka govay ga asak
gayar, nan abu etawi. Nag abu etuwi
ti yam tuway gayan ni abara asak ga
Yezu a corad, mak wal ni atomadkia yam
tuway na ana mahar ga ahar gayany a ;
kolon gani afeki ma ka asak ga Yezu,
#mok abski tersel ni ka asak ni. 39Zal
Feriziyey ya azaloru Yezu afa gani ni ara
épia nahama, ahi ana ahar : « Nag hini
ti bay maheggaray *pakama ge Melefit
do. Tamal naf) bay mahargaray pakama
ge Melefit ti akal asera wal hini ya en-
jifin ni ti na wal hala. » 40Yezu ara
asora ere ye ti nar ajalay a ahar gayan
bu na ti ahi ahkado : « Simu, ma goro
abu nawayay nshuk. » Simu nakar) ahi :
« Dom, musi. » 1 Mak Yezu ahi : « Mis
ndahan cu takela duwa afa ga zal na-
har) a ; balag gani akslay jik dip dig
zlam, nan nahay ni ti ni jik kru kru zlam.
42Nday cecueni singu afon ka tay ga
maopaliani bi nahama, bay ga duwa ni ahi
ana tay ceeni : “Kdpslumu duwa goro
ni va ba.” » Yezu ahi ana Simu nakaq
keti : « E kidiny gatay cueni ni bu ni ti
way amogri susi kay ana bay ga duwa
ni way ? » 43 Eslini Simu ahsngrifan, ahi

ahkado : « Natamahay maslana ya ti tam-
barfar) singu kayani ni. » Yezu ahi : « Ma
gayak ti jiri. »

44 Eslini Yezu ambatkibiyu ma ka wal
ni mok ahi ana Simu ahkado : « Kipi
wal hini do aw ? Ka ya ti nahsraya a
ahay va afa gayak a ni ti kdcohubiyu
yam ga *mebaray asak ndo. Ay wal hini
ti abarua asak ana yam tuway a mok
atomadkua ana mahar ga ahar gayay a.
45 Nak kagru sa ana mafoku ma ka tuwor
ndo. Ay ti wal ni kwa naharaya ambran
mofoku ma ka asak ndo. 46 Nak kagask-
abu nu ana magraku amal ka ahar ndo.
Ay ti wal ni abokua tersel ka asak a.
147 Nahkay nshuk nahema, agrua susi
a kay, awaya nu a kay, nani dek ti
adafaki zlam magudarani gayan kayani
ni mamborfonana. Ay ti maslana ya ti
zlam magudarani gayar guzit mak tom-
barfona ni ti awayay bay ya amboarfona
ni kay do. » ¥Msk Yezu ahi ana wal
ni : « Zlam magudarani gayak ni mam-
barfukana. » 4° Nday ya tezumkabu zlam
akaba Yezu ni tara ticia ma gayan na
ti tohi ana ahar : « Way hini ku zlam
magudarani ge mis nafgu amboarfaga ni
way ? » %9Eslini Yezu ahi ana wal ni
ahkado : « Melefit ahagga kur a adaba
kafokua ahar a palam. Sloka ana su-
lumani gayan a. »

Wal ya tadsboru Yezu ni

Yezu oru a kesa godakani akaba a
kasa cib-cibeni vu, acahi zlam ana
mis, ahi *Ma Muaweni Sulumani aki
ka *Magur ge Melefit ana tay. Ndam
madabay nan kru mahar cueni ni toru
akaba nan, 2wal ndahar day toru ak-

77:37 Kolombu gani nani ti tgray ana akur sulumani ya tozalay elbetir ni, singu

gani kay.

+7:38 Moafoki ma ke mis ti adafaki mawayavani ahkay do ni magray susi.

17:46 Ka sarta gani nani ti, ka ya ti tozalakabu mis ga mazum zlam mak maslana
gani énjia afa gatay ni ti tacohibiyu yam ga mabaray asak, togri sa ana mafoki ma
ka tuwor, akaba tagraki amal ka ahar. Ay zal Feriziyer ni agri zlam nday nani ana

Yezu ndo.

aba nag. Wél nday nani ti Yezu agariaba
seteni ana ndaharj e kidin gatay ba, nda-
har) ti ni aheggaraba tay a armawar ba.
Slimi ga wal nday nani nday hi : balagani
Mari ya tozalay Mari ga kosa Magadala
ni. Naq ti Yezu agariaba seteni adaskala.
3Nahan ni Zeni wal ga Suza ; Suza gani
nani zal asak ga bay *Erot. Nahan ni ti
ni Suzer) akaba wél nday ndahar kay. Ka
gani nani wal nday nani t3bu tsjonaki
ata Yezu akaba ndam gayar kru mahar
cueni ni ana elimeni gatay gatayani.

Bay mabohad hilfi ga zlam
(Meciyw 13.1-9 ; Mark 4.1-9)

4Eslini mis taslokabiya a kesa
gorgorani ba dek, t3rokia ka Yezu a.
Tara tacakalava ti Yezu ahi ma ana
tay ana ma *gozogul. SAhi ana tay
ahkado : « Maslaga nahap aheraya
oru e gili ga mabohad hilfi ga zlam.
Napy abu abshadoru hilfi ga zlam ni
ti bal gani adegoru e divi bu. Nahkay
mis tdcalki, edidin day tdndaba. ©Bal
gani keti adsgoru ka polad ya had
ahacaki ni, nahkay ka ya ti afotaya
nahoma, ahoraba adaba yam ahaci.
7Bal gani keti adsgiyu a adak vu. Ka ya
ti afstaya, abu adak nahoma, adak ni
téngecekabd. 8 Bal gani keti adagoru ka
had sulumani. Ara afotaya ti abi baza.
Ku ahar gani bolay tekedi baza agray
din. » Yezu ara ahia ma na ana tay a
nahkay ti azlacay, adsm : « Maslapa ya
ti slimi afery ge mici zlam nahoma, mici
lala ! »

Yezu adom ma ana
ma gozogul ti kamam

(Meciyu 13.10-17 ; Mark 4.10-12)

9Ndam madsbay Yezu ni tdhi ahkado :
« Dofiaba ma *gozogul na ana leli a.
Awayay adomvaba mam ? » 10Yezu
ahangrifon ana tay, ahi ana tay ahkado :

« Lekulum ti Melefit adofikiaba zlam

mangahani aki ka Magur gayan na ana

kuli a, ti kdsorum. Ana mis ndahar ti

adofikiaba ana tay a vay-vay ndo. Ahi

ana tay ana ma gozogul cilin. Melefit

agray nahkay ti

“Ku tamal tamanjalsr) ka zlam naggu ni,
tipi ba ;

ku tamal tobi slimi ana pakama naggu ni
tici ba.” 88 »

Yezu adafaba ma gozogul ga bay
mabahad hilfi ga zlam na

(Meciyu 13.18-23 ; Mark 4.13-20)

yezu ahi ana tay keti : « Ma *go-
zogul ni awayay ademvaba ti nahkay hi :
hilfi ga zlam ya tabshad ni, azavu ak-
aba pakama ge Melefit. 12Mis ndahan
tobu, nday akada divi ya ti hilfi ga zlam
adagaki ni : ticia pakama ge Melefit a,
ay *Seteni ara ahosliaba pakama nana
ana tay a ahar ba. Awayay ti tofoki ahar
ke Melefit ba. Adaba tamal tofoki ahar
ke Melefit ti Melefit ahangay tay. 13 Mis
ndahan day t3bu, nday akada pslad ya ti
hilfi ga zlam adagaki ni : ticia pakama ge
Melefit na ti togeskabu ana momorani.
Ay pakama nani ahuriviyu ana tay a
mabaruv vu do, akada ge sliri ya ti toru
a had vu do ni. Nahkay ti tofoki ahar
ke Melefit ga hayanpani cilin. Ka ya ti
ticia zlozladana ti tombroy, tafoki ahar
va do huya. 1#Mis ndahan t3bu, nday
akada hilfi ga zlam ya ti adiyu a hud ga
adak vu ni : ticia pakama ge Melefit a ti
togaskabu. Ay ku tamal togaskabd naggu
ni, majalay ahar kay ariva ana tay a, to-
jalaki ahar ke elimeni akaba zlam nda-
har) ya tigi eri ni. Zlam nday nani terge-
cekabu zlam akada ga adak ni ; ndam
nday nani t3bu akada ga zlam ya abia
baza ti baza gani tdndsh ndo ni. 15 Hilfi
ga zlam ya adagoru ka had sulumani ni
tozavu akaba mis ya maboruv gatay su-

$88:10 Izayi 6.9.

lumani, tawayay Melefit ni. Nday gani
ticia ma ge Melefit na ti agojazlki ahar
ka tay do. Nahkay takoru ana narg) kama
kama, tdmbror) do, tagray zlam sulumani
akada ga zlam ya ti abi baza ni. »

Pakama aki ke cengel
(Mark 4.21-25)

16Yezu ahi ana tay keti : « Maslana
ya ti ebeftey cengel ti ahoambaki man-
daray, ahkay do ni afiyu a zuh slalah vu
ni ti abi. Afokad ka melag zagani sawar,
adaba awayay ti ndam ya tohuriyu a
ahay vu ni tipi masladay ge cengel ni.
17Nddom nahkay ti adaba zlam ya ti
mangahani ni dek amaggazlavu, zlam
ya ti madafani fa do ni dek emicivu
vay-vay daya. 18 Nahkay bumi slimi lala
ahomamam ti kicam pakama ni. Adaba
maslaga ya ti zlam gayay abu ni ti
atovikivu. Ay maslaga ya ti zlam gayan
abi nahoma, ku zlam guziteni ya ti adom
angeta ni day atezafona. »

Mbag ga Yezu akaba
baza ga may ga Yezu

(Meciyw 12.46-50 ; Mark 3.31-35)

19Eslini ata man ga Yezu akaba baza
ga moy ga Yezu tdrokia ka Yezu a.
Tara tinjia ti tisliki morakiani disl kok-
sah adaba mis tavu ka molar gani nani
dal-dal. 20Nahkay mis tdhikabiyu ma,
tohi : « Ata muk akaba bsza ga muk
tdbu e mite bu, tihindi kur. » 2! Yezu
nakar) ahangrifer) ana tay, ahi ana tay
ahkado : « Mmawa akaba boza ga
mmawa nahama, nday ya ti tobi slimi
ana pakama ge Melefit, mok tagray tuwi
ana nany ni. »

Yezu azlacaki ka amad

22 A vad nahag Yezu acoliyu a *slalah
ga yam vu akaba ndam madabay nag
ni, ahi ana tay : « Tokumum, madagum
gwar ke ledi ga deluv ni. » Nahkay
nday naksr) tasloka. 23 Nday tdbu takoru

ti Yezu adiya e duwir va dan. Ka ya
ti nanp avu e duwir bu ni ti amad
gadakani akozlabiyu ka ahar ga yam ni,
mak yam ni ajabasliyu a slalah ga yam
ni vu, awayay arshvi wudak, nahkay
guzit akal tizi kodap. 24Eslini ndam
madabay nar) ni tahadakfoniyu, tepidek
nag, tohi : « Godakani, gadakani, mabu
miji timey ! » Yezu nakey ara épidekva
ti azlacaki ka amad ni akaba ka yam ya
ti acoloru agavela ni Bora. Ara azlaca
nahkay ti amad ni ambrey makazlani,
yam ni day ambrar) madadani, yam ni
égia degika. 2°Yam ni ara égia degika
ti Yezu ahi ana ndam madsbay nar) ni
ahkado : « Kdfumku ahar do ni ti ahoma-
mam ? » Ndam madabay narn ni angwaz
awora tay a dal-dal, adaba ere ye ti tipi
ni agria ejep ana tay a asabay. Tazlapay
e kidig gatay bu, tddem ahkado : « Nap
hini ti way ? Amad akaba yam day ahi
ma ana tay, ticiiki slimi ni ! »

Yezu agariaba seteni a
kay ana zal Zerasa a

(Meciyu 8.28-34 ; Mark 5.1-20)

26 Nday nakar) tinjiyu ke ledi ga dsluv
ni. Ledi nani ka had Zerasa, ndeva ndeva
akaba had *Gelili. 27-28 Zal nahar abu
ga kosa nani ; seteni toniviyu a ahar
vu, apesa abakabu zlam ndo, andshad
a ahay bu ndo daya. Malay gayan ti e
kidin ge mindivin bu. Ara épia Yezu nan
abu ahoraya a *slalah ga yam ni ba ni
ti azlah kay kay, arokia. Ara énjikia ti
abshadi mirdim, adod ke meleher gayan.
Ahi ana zlahay ahkado : « Nak Yezu Wur
ge Melefit nar) agavala drig ti kadsbafua
mam ? Nogruk kam-kam, kagru daliya
ba ti. » 29Adam nahkay ti adaba Yezu
ahi ana seteni ni : « Horaya a maslana
hini ba. » Zal nani ti kwa ahaslani seteni
ni agray nar sak kay. Ka ya ti nag abu
agray nan ni ti mis tdwola ana jejirbi
a, tabiviya sisel a asak va akaba tajoga
nag a. Akaba nani dek etiri ndo, ehebk-

aba zlam ya t3wal nar) ana nar) na, mak
seteni ni azoru nan a hud gili vu. 30Zal
seteni ni ara ahia ana Yezu a « Kagru
daliya ba » ti Yezu ahi : « Slimi gayak
way ? » Ahi : « Slimi goro Gaslka. »
Ad>m nahkay ti adaba seteni t3niviyu
kay. 3! Eslini seteni nday nani tdbu togri
kam-kam ana Yezu, tahi : « Kdgaroru leli
e *evid godakani vu ba ti.” »

32 Madr3s tdbu kay tozum zlam ka ahar
balag a homa bu. Nahkay seteni ni tohi
ana Yezu : « Kam-kam, m3huriviyu ana
madr3s teguni ti. » Mok Yezu nakan avi
divi gani ana tay. 33 Yezu ara avia divi
gana ana tay a ti seteni ni t3slokiaba
ana zal nakar) a, tacalivui a ahar vu ana
madrds ni. Nahkay madrds ni dek tan-
daya ahar a kirim-kirim, tara t3daguyu
a doluv ni vu cizliv cizliv, mak yam
ni abazla tay a. 3*Ndam majogay mo-
drds ni tara tipia ere ye ti agravu na
ti todagiki ana hwa tidizl, taggohadioru
ma gani ana ndam ya a kasa bu ni ak-
aba nday ya ti e gili ni. 3°Mis tara ti-
cia ma na ti taharaya ge mipi ere ye ti
agravu na, torokia ka Yezu a. Tara tin-
jia ti tipi zal ya ti seteni taslokiaba ni,
angaba egia sulumana, nar) manjshadani
digusa ka govay ga asak ga Yezu, mabak-
abu azana gayay ka vu. Tara tipia nan
a ti aggwaz adogakia ka tay a dal-
dal. 3¢Eslini mis t3bu, tipia ga Yezu ya
ahongaraba zal ya seteni toniviyu na,
tangehadi ma gani ana mis ya tara ni.
37Ndam ga had Zerasa dek tara ticia
ma gani nana ti tohi ana Yezu maésloka
ka had gatay a, adaba angwaz adogakia
ka tay a asabay. Nahkay Yezu ahuriyu
a slalah ga yam ni vu, awayay aslaka.
38 Eslini zal ya ti seteni tdslokiaba ni ahi
ahkado : « Nadaboru kur ti. » Yezu ahi :
« Aha ! Sloka, 39goru a magam gayak,
kéru kangohadi ere ye ti Melefit agruk ni

dek ana mis. » Nahkay zal nakar) aslaka,
oru aggshadi ere ye ti Yezu agri ni dek
ana ndam ga kesa ni dek.

Yezu ahangaraba wal nahapg
akaba wur dahalay a

(Meciyu 9.18-26 ; Mark 5.21-43)

40Yezu angoru gwar ke ledi ga dsluv
ni akaba ndam madsbay nay ni. Toru
tinjua ti mis dal-dal togaskabd Yezu ana
momorana, adaba nday dek t3bu tajogay
nar. *! Eslini zal nahan nan abu, slimi
gayar) Zayros, nan godakani ga ahay ga
*mahoarngalavu Melefit, arakia ka Yezu a,
aboshadi mirdim grik meleher ndib ana
had ka asak ga Yezu. Ahangalay nar, ahi
moru a magam afa gani, 4%2adaba wur
gayar) awayay amat. Wur nani ti wur da-
halay, vi gayar) agray kru mahar cua. Zal
nani ti wur gayar naharg abi.

Yezu nay abu akoru afa gani ti mis
dal-dalani ni tévelipia ahar a, mosu-
fani tekedi asuf koksah. 43 Eslini wal na-
har) abu, mimiz aslakafena agray vi kru
mahar cu. [Egwejelekaba zlam gayan
a dek afa ga ndam moasor haf a ay
ti] maslana belary ésliki mahaggaraba
na) a ndo. “*Nahkay wal ni ahadak-
fogbiyu ka Yezu gwar kalon, enjifin
ki ma ga azana gayan. Ara énjifina ti
mimiz ya aslokafspa ni ambren nag, wal
ni anpgaba huya. 4°Eslini Yezu adsm :
« Way énjifu way ? » Ku way way do
adsm : « Nu do, » mak Piyer ahag-
grifon, ahi ahkado : « Gadakani, mis
ni damkulkul timey ! » 46 Yezu adom :
« Aha ! Mis enjifua, adaba n3sara njeda
goro ahoangaraba maslana. » 47 Wal ni
ara asorkia abu koksah nahoma, arokia
ka Yezu a ana moagogorani slab slab,
abahadi mirdim meleher ndib ana had,
angohadaya ere ye ti azokiyu narn ti min-
jifin ka azana ga Yezu ni ké meleher ge

“8:31 Evid godakani ti malar ya tadsm a hud ga had vu ni. Melefit amabiyu seteni
dek e evid gani vu hayar), kelor gani ka mandav ga melay ti amatrabkivu tay ga

kagpgayani.

mis na dek. Angahadiaya gayan ya an-
gaba huya ni ana tay a daya. 48 Eslini
Yezu ahi ahkado : « Wur goro ni, Mel-
efit ahanga kur a adaba kofskua ahar a
palam. Sloka, ru ana sulumani. »

499Ka ya ti Yezu nap abu azlapay
nahkay ni ti maslana nahar eénjia.
Maslafga gani nani aslokabiya afa ga
gadakani ga ahay ga mahergalavu Mel-
efit na, ahi : « Wur gayak nakean énde-
verva. Kiwisiri ahar ana musi va ba. »
50Yezu ara écia ma nana ti ahi ana Za-
yros ahkado : « Aggwaz awear kur ba,
foku ahar cilin, Melefit amahaggaraba
nang a. » 1 Nahkay toru afa ga Zayros
nakan.

Yezu oru énjua ti acafora mis a dek ga
mohuriyani a ahay vu akaba nar a. Avi
divi ana ata Piyer, Zer), Zek akaba ban ga
wur ni ata mag ga wur ni ga mahuriyani
akaba nar cilin. 52Mis ya tdbu eslini ni
dek tobu tagray deluls, tittwi wur ni. Ay
ti Yezu ahi ana tay ahkado : « Kitawam
ba. Wur ni amat ndo, nar) abu enji dawir
timey. » 53Ara ahia pakama ana tay a
nahkay ti teyefin, adaba t3ssra wur na
amosta andava. 54 Eslini Yezu azay ahar
ga wur ni, azalay nar), ahi : « Wur goro
ni, pidekvu. » 55 Ara Azala wur na nahkay
ti sifa aggiva ana wur na mak éecik cak-
wad huya. Eslini Yezu ahi ana tay t3vi
zlam mozumani. 50 Ere ye ti agravu ni
agria ejep ana ata boar) ga wur nday ata
mon ga wur na asabay. Ay Yezu ahi ana
tay : « KShumi ma gani ana maslana ba. »

Yezu aslor ndam asak gayan
kru mahar cueni ni
(Meciyw 10.5-15 ; Mark 6.7-13)

9 A vad nahar Yezu azalakabu ndam
gayar) kru mahar cueni ni, avi njoda

ana tay ga misliki magariaba seteni we-
ley weley do dek ana mis a akaba ga
mahongaraba mis a. 2Awayay aslororu
tay ga mohi pakama ana mis aki ka
*Moagur ge Melefit akaba ga mahan-
garaba ndam ga armowor a. 3Ahi ana
tay ahkado : « Kedsgum nihi nahama,
kazum zlam a ahar vu ba ; ku aday,
ku mbolu, ku zlam mazumani, ku siggu.
Kdhslum enduwi ca cu ba daya. %Ay
tamal maslana ahsliya kuli a ahay va
afa gana nahama, njshaduma eslina ;
kambatum ahay nahar ba duk abivoru
ana vad gekuli ya akoslokuma ni. >Ka
molar ya ti akeshurumiyu, tdgeskabu kuli
do nahoma, slokumaba a kasa nani ba.
Ka ya ti kaslokuma ni ti tekumkaba had
ka asak gekauli a. TNahkay ti atasorki ka
magudar zlam gatay ni. »

6 Nday nakan tdhalvuy, tasloka tdhioru
*Ma Muweni Sulumani ana mis a kasa
gorgorani bu dek ; tahangaraba ndam ga
armawar a ka malar) ya ti toru na dek.

Pakama ya t3domki ka Yezu
ni ahsli ahar ana bay Erot

(Meciyw 14.1-12 ; Mark 6.14-29)

7Erot bay Gelili ni ara écia pakama
ge mis ya ti tddomki ka Yezu na dek ti
aholia ahar a, adaba mis ndahar tadom
Yezu ti nag) Zer) bay mabaray mis ni, an-
gaba e kisim ba.  Mis ndahan ti ni tddom
Eli bay mahoangaray *pakama ge Melefit
ni aggazlavu. Mis ndahar) keti tsdsm narn
bilip ga ndam ya tahspgaray pakama
ge Melefit ahaslani ni, apgaba e kisim
ba. 9Fslini Erot zla ti adem ahkado :
« Nékelkia ahar ke Zer) a, ay ti maslaga
ya ti nici tezlapaki ni ti nani way ? »
Nahkay ti awayay mipi Yezu.

79:5 Moatukkaba had ga kesa ka asak a ti adafaki tombarbu ndam ga kesa ni, tawayay

tay va do.

Yezu avi zlam mazumani
ana mis dobu zlam

(Meciyw 14.13-21 ; Mark
6.30-44 ; Zen 6.1-14)

10 A vad nahar ndam *asak ga Yezu
ni taslokabiya ka malan ya Yezu aslaroru
tay na. Tara taslokabiya ti tangoahadiaba
ere ye ti tagrabiyu na dek. Eslini Yezu
nakon ahoal tay ka ahar gatay cilin, toru
gwar a kasa nahar vu ; slimi ga kesa ni
Beceyda. 11 Mis dal-dalani ni tara ticia
Yezu adoru a Beceyda ti tadeboru narg
a asak vu. Tara tinjikia ka Yezu a ti Yezu
nakar) ageskabu tay, azlapiki ka Magur
ge Melefit ana tay, ahangaraba ndam ya
tebesey do na daya.

12Fat ara andshada ahar a zla
nahama, ndam madabay nan kru mahar
cueni ni tahadakfopiyu, t3hi ahkado :
« Hi ana mis ni dek tasloka, toru a kasa
gorgorani ni vu ahkay do ni téru a ahay
ge mis ye e gili ni vu, tddeboru zlam
mozumani akaba mola) mandeshadani,
adaba ahalay ti leli a hud gili bu. »
13Eslini Yezu ahengrifoy ana tay,
adom : « Lekulum lekwlameni vumi
zlam mazumani ana tay. » Nday nakarn
tahaggrifon, tahi : « *Dipen afon ke leli
zlam takivu Kkilif cu cilin. Kawayay ti
moéru madsukumibiyu zlam mazumani
ana mis dekeni hini aw ? » 14Mis
zawalani ye eslini ni agray debu zlam.
Yezu nakery ahi ana ndam madabay
nag ni : « Humi ana mis ni ti tdnjshada
njolukluk kru kru zlam, kru kru zlam. »
15Ndam madsbay nan ni tagray ere ye
ti napg ahi ana tay ni. Nahkay mis ni
tanjoshadkabu njslukluk. 6Eslini Yezu
nakar) ahsl diper zlamani takivu kilif
cueni ni, amanjoru e melefit vu, agri
susi ana Melefit aki ka zlam mazumani
nday nani. Ara agria susi a ti ésekaba,
abi ana ndam madabay nay ni ti tidi
ana mis dal-dalani ni. 17Mis ni dek
tozum tozum, torshkaba. Kaley gani

tacakalakabu mogsjoni gani, tdrshvil
hatok kru mahar cu ana nar.

Piyer adom Yezu nap Krist
Bay godakani ya amara ni

(Meciyu 16.13-19 ; Mark 8.27-29)

18 A vad nahap Yezu nan abu cak,
ahapgalay Melefit. Ndam madobay narn
ni day tobu eslini. Yezu ehindifina ma
ka tay a, ahi ana tay ahkado : « Mis dal-
dalani ya tadsbay nu ni ti tddem nu ti
nu way ? » 19Nday naken tdhongrifor,
tohi : « Mis ndahay tadom nak Zen bay
mobaray mis ni, mis ndahar t3dom nak
Eli, mis ndahar) ti ni tddem nak bilin ga
ndam ya tahaggaray pakama ge Melefit
ahaslani ni, afjgaba e kisim ba. » 20 Eslini
nar) nakon ahi ana tay keti : « Lekalam
ti kedemum nu ti nu way ? » Piyer ahag-
grifor), ahi ahkado : « Nak *Krist *Bay
godakani ya Melefit aslorbiyu ni. »

Yezu adom amomat mak
amangaba e kisim ba

(Meciyu 16.20-28 ; Mark 8.30-9.1)

21Yezu ara écia ma ge Piyer na ti ahi
ma ana tay ana lagay, adoem ahkado : « Iy
nahkay. Ay ti kddafumi nu ana maslaga
ba simiteni. » 22 Ahi ana tay keti : « Ahar
adsm nu *Wur ge Mis ti ndcakay daliya
dal-dal. Nday godékani ni, godakani ga
ndam *marggalabakabu mis akaba Mele-
fit ni akaba ndam *masor Wakita ge Mel-
efit ni atawayay nu do, atakad nu. Mak
a hud ga vad mahkarani bu anaggaba e
kisim ba. »

23Fslini ahi ana tay dek ahkado :
« Tamal mis awayay madobay nu
nahoma, ahar adom m3mbrar) ere ye
ti awayay ni, ku tamal tegri daliya
koalavad, *tadarfory nag ka tondal nangu
ni mibesey. Tamal mis awayay madabay
nu ti magray nahkay. 24 Maslaga ya ti
adom ajogur sifa gayar, awayay amaot
ba ni ti emiji. Maslaga ya ti emijiy
sifa gayar) azuhva nu ti amajagur sawar,

amamot day-day do. 25 Tamal mis angota
elimeni ga duniya na dek mak &jina ahar
gayar a ti elimeni gani aziaya mam ?
26Nu Wur ge Mis ti anara ana njoda
goro a, ga Baba goro a, akaba ga *masler
gayar) *njolatani na. Tamal maslana ang-
waz awar nar, adem nar) mis goro do,
asar pakama goro do nahama, nu Wur ge
Mis day ka ya ti anara ni anadem nar) mis
goro do. » 27 Ahi ana tay keti : « Nohi ana
kuli nahama, e kidin ge mis ya tabu aha-
lay ni bu ni ti, wudaka ndahan atomat ti
etipia *Magur ge Melefit a day kwa. »

Vu ga Yezu ambatvu ke meleher
ga ndam madsbay narn ni

(Meciyw 17.1-8 ; Mark 9.2-8)

28 Agray gosku sekw ka ahar ga
pakama gayar ya adem ni zla ti Yezu
azay Piyer, Zek akaba Zep, tdcaloru a
homa vu ga mahangalay Melefit. 2°Ka
ya ti nag abu ahaggalay Melefit nahama,
eri gayar) ni ambatvu nahar, azana ka vu
gayar) day tigia bad-bad talla, ahslaba
eri a vorut. 30Eslini huya mis ndahang
cu tobu tozlapay akaba Yezu, nday nani
ata Mawiz nday ata Eli. 31 Nday t3bu tip-
ivu a masladani ge Melefit bu. Tazlapaki
ka momat ga Yezu ya amoru momsat a
Zeruzalem ge mendeverin tuwi ya Mele-
fit avi ni. 32Nday tdbu tozlapay nahkay
ti ata Piyer ti ni duwir aza tay a. Tara
tépidekva ti tipi masladani ga Yezu ak-
aba mis cueni micikeni akaba nay ni.
33Ka ya ti ata Muwiz nday ata Eli tdbu
taslokafona ka Yezu a nahoma, Piyer ahi
ana Yezu : « Godakani, leli m3bu ahalay
ti abslay. Mara mivicey ahay mahkar :
bolay gayak, bslan ge Muwiz, balag
ti ni ge Eli. » Adom nahkay ti adaba
asor ere ye ti adom ni do. 34Piyer nag
abu azlapay nahkay ti magudungudun
ahorkiaya ka tay a, angah tay. Ka ya
ti maguduggudur ni ahorkiaya ka tay a
ni ti ndam *madebay Yezu mahkarani
ni angwaz adogakia ka tay a. 35Dangu

ga maslana ahanday a megudugngudun
ni bu, adem : « Nag hini ti wur goro,
nadaba nag ga magru tewi a. Gesumiki
pakama. » 36 Dongu ni ara dhanday va do
ni ti tipi Yezu nar balay ka ahar gayan.
Ka gani nani nahema, ndam madsbay
Yezu mahkorani ni tanjohada ana ma
gana te-te a, t3hi ana maslaga ndo.

Yezu agariaba seteni ana wur nahag a
(Meciyu 17.14-18 ; Mark 9.14-27)

37Hajoy gani Yezu akaba ndam
madobay nar) mahkorani ni t3ndaya
ahar a homa ni ba. Tara taharaya ti mis
dal-dal tdrokia ka Yezu a. 38E kidin ge
mis dal-dalani ni bu ni ti zal nahar nan
avu, azlah, adsm : « Musi, kam-kam
nahoangalay kur, manjuki ka wur goro ni
ti adaba wur goro nahar abi. 39 Seteni
aniviyu a ahar bu, ages nap, azlah
huya, adaday nayg kay kay, guzlebuc
krup-krup a ma bu. Agssa nan a ti agri
daliya dal-dal, ambresr) nap weceweci
do. 40Nahangala ndam madsbay kur na
ti tAgariaba, ay ti tisliki ndo. » 4! Eslini
Yezu adom : « Lekalam ye e hini vu ni
ti kafumki ahar ke Melefit do, lekulum
ndam magudar zlam ! Nu ananjshad
akaba kuli kagaya waw ? Nu enebesi
ana kuli karggaya waw ? » Mak ahi ana
bay ga wur ni : « Zobiya wur na ahalay
a. » 2 Wur ni nar) abu arokia ka Yezu a
ti seteni ni adi na ana molar, adaday
nar) kay kay. Eslini Yezu azlacaki ke
seteni ni, agariaba ana wur na, mak avi
wur ni ana bagani ni. 43Mis ye eslini ni
tara tipia ti njoda ge Melefit agria ejep
ana tay a dal-dal, adaba njoda gani nani
atama zlam ndahay a dek.

Yezu adomki ma ka daliya ya atogri ni
(Meciyu 17.22-23 ; Mark 9.30-32)

Ere ye ti agray ni dek ara agria ejep

ana mis na dek, nday tobu tozlapaki kek-

ilepa ti Yezu ahi ana ndam madsbay nar
ni : 44« Nawayay noziaba azay slimi ana



Luk 9:45

kuli a, cum lala, agojazlki ahar ke kuli
ba. Atodofiki nu *Wur ge Mis ana mis
ti tara toges nu. » 4°Pakama ga Yezu
ya adom ni ti ndam madabay nag ni ti-
ciaba ndo. Hud ga ma gani nani ti map-
gahkiani ka tay, ti ticiaba ba. Ay afgwaz
agrafona tay ge mihindifipa ma na.

Godakani ya atam mis
ndahap ni ti way ?

(Meciyw 18.1-5 ; Mark 9.33-37)

46 A vad naharn) ndam *madsbay Yezu
ni tdbu tagray gejewi. Todom ahkado :
« E kidig geli bu ni ti way godakani
atam mis ndahar ni way ? » 47 Yezu ara
asora majalay ahar gatay na ti azay wur
guziteni, afokad ka govay gayan, 48 mak
ahi ana tay : « Tamal ti maslara agaskaba
wur hina azuhva nu a nahama, agaskaba
nu a daya. Tamal ti maslaga ageskaba
nu a nahoma, agaskabd Bay ya ti aslor-
biyu nu na daya. Nahkay bay ya ti nan
guziteni e kidin) gekuli bu dek, ésli mis
ndahan ni do ni ti nag nani godakani
sawar). »

Maslana ya ti acafona kuli ka zlam a
do ni ti agriki tuwi ana kuli

(Mark 9.38-40)

49Fslini Zen azlapay, ahi ana Yezu
ahkado : « Gedakani, mipia maslara na-
han a, agariaba seteni ana mis ana slimi
gayak a, nahkay m3ddom macafopa nag
a, adaba nan mis geli do. » 30Ay ti
Yezu adosm : « K3cumfona nar a ba,
adaba maslaga ya ti awayay magudar
tawi gekuli do nahama, agriki tawi ana
kali. »

Yezu nag abu akoru a Zeruzalem,
ndam Samari tdgaskabu narg do

5lSarta ga Yezu énjia ga morona e
melefit vu wudak nahema, azay divi
ga moroni a Zeruzalem, adom ere ye

ti acafena nag ga morona ni ti abi.
52Nahkay aslaroru mis kama gayan
gwar ka had Samari. Nday tobu ka ahar
divi ti tohuriyu a kssa nahang vu ga
maslamalikabu molan. 53 Ay ndam ga
kosa nani tawayay magaskabu nan do,
adaba ticia nag abu akoru a Zeruzalem
palam. 5*Ndam madsbay nan ata Zek,
Zey tara ticia pakama nana ti t3hi ana
Yezu : « Bay geli, kawayay ti mdhi ana
aku ti madaya e melefit ba, mdzumaba
tay a waw ? »

55Yezu ara écia pakama gatay na ti
ambatkibiyu ma ka tay, alegi ana tay.
56 Mok tazay divi ga moroni a kasa na-
hag vu.

Ndam ya ti tawayay madsbay Yezu ni
(Meciyw 8.19-22)

57 Yezu akaba ndam madsbay nan ni
tobu takoru e divi bu nahama, zal nahary
arokia ka Yezu a, ahi ahkado : « Ka malarn
ya akoru ni dek ti anadsboru kur. »
58 Yezu ahangrifan, ahi ahkado : « Mbiki
“tdbu ana evid gatay, edidin day tdSbu
ana lala gatay, ay nu *Wur ge Mis ti nabi
ana molag mandohadani bi. »

59Yezu ahi ana maslana nahan
« Debabiyu nu. » Maslaga nani ahag-
grifon, ahi : « [Bay goro,] vu divi nakoru
nilibiya baba goro a day. » ®0 Eslini Yezu
ahi : « Ndam ya tawayay madabay nu do
ni ti nday akada kisim. Nahkay mbrarn
tay ti tili vu gatay. Nak ti ru kahi ma ga
*Mogur ge Melefit ana mis sawar). »

61 Maslapa nahary keti ahi ana Yezu :
« Nadabay kur, Bay goro ni. Ay ti vu divi
nakoru nagria sa ana ndam ga hud ahay
goro a day. » 2 Yezu adom : « Maslana ya
ti awayay agray tuwi ga Magur ge Mele-
fit mak ajalaki ahar ka zlam ndaharg ni ti
nar) akada bay ya ti atohad voadar) ana sla
moak amoanjoru kalon ni. Maslana nani ti
agray tawi ga Mogur ge Melefit koksah. »

9:58 Mbiki ti mis ndahan tddsm « mbiti. »

Yezu aslar mis kru kru
adoskola mahar cu

1 O Bay geli aday mis ndahag kru
kru adssksla mahar cu, Tawayay

aslaroru tay cu cu ti téru enji gayan a
kosa vu ka malan ya nan amoru ni dek.
2 Ahi ana tay : « Mis ya ti tici pakama
goro far) ndo ni nday kay, nday akada ga
zlam ya ti tabaz zlam a vadan bu ni, ay ti
ndam mabaz zlam ni tabi kay bi. Nahkay
si kahagggalum Melefit Bay ga vedan ni
ti m3slorbiyu ndam mabaz zlam a ve-
dag gayan ni bu. 3Dogum. Nihi ti nas-
lororu kuli e kidinp ge mis vu akada ga
boza tombak e kidig ga kerd gili bu ni.
4K3hslum zlam ba, ku mbici, ku mbolu,
ku kimaka. Kicikum e divi bu ga magri
sa ana mis ba daya. ®Wudaka kshuru-
miyu a ahay vu afa ge mis lu nahoama, ds-
mum : “Melefit magri sulum gayar ana
hud ahay hini.” ¢ Tamal mis sulumani
avu a ahay gani nani bu ni ti sulum
ge Melefit ya kademum ni anjshadki.
Tamal mis sulumani avu bi nahama, su-
lum ge Melefit ya kadomum ni angokia
ke kuli a. 7Ka ya ti kShurumiya a ahay
va afa ge mis a nahama, njshaduma es-
lina haya. Kambatum ahay nahany ba.
Zlam mozumani akaba zlam miseni ya
ti tovi ana kuli dek ni ti zumum, sum :
adaba bay magray tuwi ti agoski tovi en-
dif gayan. 8Ka ya ti kinjumiya a kesa
va mok tdgaskaba kuli a nahoma, zu-
mum zlam ya tovi ana kuli ni, 2hap-
garumaba ndam gatay ya tébesey do na,
humi ana ndam ga kasa gani : “*Magur
ge Melefit énjikia ke kuli a.” 10 Ay tamal
ti kinjumiya a kasa va mak tagaskabu
kuli do nahama, cikuma a dalaka ba.

Humi ana tay : 11 “Ku had ga kesa gekuli
nangu ni masladikaba ana kuli ka asak
geli a.8 Nahkay ti kesorum Melefit day
ambropa kuli a. Ku tamal nahkay napgu
ni, sorumki Mogur ge Melefit ti énjia.” »
12Yezu ahi ana tay keti : « Nohi ana kuli
nahama, ka fat ya ti Melefit agray seriya
ni ti ku ndam *Sodom naggu ni seriya ge
Melefit ya amagrafona ka tay a ni pgu-
lum emisli ga ndam ga kesa gani nani ya
togaskabu kuli do ni do. »

Ndam ga kosa ya tofaki ahar
ka Yezu do ni atasay cicihi

(Meciynw 11.20-24)

13Yezu adom keti : « Akeasum cicihi,
ndam Korazin ! Akasum cicihi, ndam Be-
ceyda ! Adaba mam, nagra zlam a kay
ya mis tipi day-day ndo na a kasa gekuli
ba. Tamal nagray zlam nday nani e Tir
ahkay do ni a Sidory nahoma, amal ndam
ga kasa nday nani tdmbroapa zlam magu-
darani gatay na kwa ahaslana andava.
Amal tambatkaba majalay ahar gatay
a, tabakaba mbolu ka vu a akada ga
azana na, tanjohada e viti ba. “14Ay
ka fat ya ti Melefit amagray seriya ni ti
seriya ya ti amagrafona ka ndam Tir ak-
aba ndam Sidoy a ni ti ggulum emisli
gekuli ni do. 1°Lekulam ndam Kafar-
nahum, kehumi ana ahar akedegum e
melefit vu aw ? Aha ! Akadogum ti ka
molan ge *kisim sawan. » 16Ahi ana
ndam madabay nan ni : « Maslaga ya
ti éciikia ma ana kuli a nahama, écukia
ma ana nu a daya. Maslaga ya ti agosk-
abu kuli ndo nahama, ageskabu nu ndo
daya. Maslaga ya ti ageskabu nu ndo ni
ti ageskabu Bay ya ti aslerbiyu nu ni ndo
daya. »

110:1 A wakita ndahan bu tddom mis kru kru adasksla.
$10:11 Moslodkaba had ga kesa ka asak a ti adafaki tombarbu ndam ga kesa ni,

tawayay tay va do.

“*10:13 Mabakabu buhu akaba manjshadani e viti bu ni ti adafaki mis tituwi, tahar-

galay Melefit, togri kam-kam.

Mis kru kru adasksla mahar
cueni ni taslokabiya

17Ka ya ti nday kru kru adosksla ma-
har cueni ni taslokabiya ni ti nday ana
momarani. Tohi ana Yezu ahkado : « Bay
geli, ku seteni tekedi ticiikia slimi ana
leli a ka ya ti mahi ma ana tay ana slimi
gayak ni. » 18 Eslini Yezu ahangarfor, ahi
ana tay ahkado : « Nu nipia *Seteni a ka
ya ti adebiyu e melefit bu akada ga aver
ya abay aku na. 12 Cum day : ndvia njoda
ana kuli ga masawadakiani ka zlam ya
a had akaba ka andra mobal mis a ;
ndvia njada ana kuli a atama njoda ga
Seteni zal ezir na dek. Nahkay arapa
abi amagrakivu ke kuli bi simiteni. 20 Ku
tamal ndvia njada nana dek ana kuli a,
seteni ticiikia slimi ana kuli a nengu ni,
kamoerumvu azuhva nani ba. Marumvu
ti adaba Melefit abakia slimi gekuli ka
wakita gayar e melefit ba ni sawar). »

Yezu azlabay Melefit
(Meciyw 11.25-27 ; 13.16-17)

21Ka sarta gani nani Yezu nary abu
amoarvu dal-dal ana njeda ga *Masuf
Njslatani, adem : « Nazlabay kur, Baba
goro ni, nak Bay magur malar) ya e mel-
efit bu akaba molar) ya a ga had ni dek.
Nazlobay kur ti adaba kapgahkia zlam
nday nana ka ndam masar zlam akaba ka
ndam ya tijepga tosora zlam a ni, kades-
fikia ana ndam ya tasar zlam do akada ga
baza cib-cibeni na sawar). Iy Baba goro
ni, kagray ka mawayay gayak nahkay ti
komora ana nar) a palam. »

22 Adam keti : « Baba avua zlam na dek
a ahar va. Nahkay maslana ya aser Wur
ge Melefit nag way ni ti maslana gani
abi ; si Banani cilin. Yaw maslaga ya aser
Boar) goro nar way ni ti maslana gani abi,
si nu Wur gayar akaba ndam ya ti nu

128

Luk 10:31

Wur gayar) ni nawayay nadafiki nag ana
tay ni cilig. »

23Fslini Yezu naker ambatkibiyu ma
ka ndam madosbay nar ni, ahi ma ana
tay, nday ka ahar gatay cili. Ahi ana
tay ahkado : « Ay lekalum ti marumvu,
adaba kabum kipum zlam hini ana eri
gekali ! 24 Nohi ana kuli : Ndam mahoap-
garay *pakama ge Melefit akaba babay
kay ya ahaslani ni tawaya mipia ere ye
ti kipam na, ay ti tipi ndo. Tawaya micia
ere ye ti kicam na, ay ti tici ndo. »

Zal Samari sulumani

25Fslini zal nahan abu, nan bay
*mosor Wakita ge Melefit, awayay
aholfana eyu ka Yezu a. Nahkay ecikaba,
ahi ana Yezu ahkado : « Masi, ti ndngat
*sifa ya andav day-day do ni ti ndgray
mam day mam ? » 26 Yezu nakear) ahon-
grifon, ahi : « Muwiz abaki mam e *Divi
ge Melefit bu mam ? Kici mam a hud
gani bu mam ? » 27 Zal naken) ahoangrifor,
ahi : « Abu mabakiani : “Wayay Bay Mel-
efit gayak ana hud bslarg, ana sifa gayak
dek, ana njada gayak dek akaba ana ma-
jalay ahar gayak dek. Wayay ndam ya
ti nak kabu akaba tay ni daya akada ya
kawayay ahar gayak gayakani ni.” T »
28 Yezu ahi ahkado : « Kahaggarfona ki-
gena. Tamal kagray nahkay ti sifa gayak
amandav day-day do. »

29Fslini bay masor Wakita ge Mel-
efit ni awayay ti Yezu ageski nar ka
pakama ba, nahkay ahi ana Yezu :
« Ndam ya ti nu ndbu akaba tay ni ti
ndamam ? » 30Yezu ahi keti : « Zal
nahag asloka a Zeruzalem a, nap abu
akoru a Zeriko. Ka ahar divi nahama,
ndam abra tdharkiaya, tahoalfspa zlam a
dek, tazlobkivu nay, tdmbarbu nay balah
aniviyu a mebaruv hibek hibek cilip.
31Zal nahan ti ni nar) abu akoru ana divi
gani nani ka masar gayar do. Nay nani ti

7110:27 Mimbiki 6.5 ; Levi 19.18.

bay *marngalabakabu mis akaba Melefit.
Ara épia zal nana bolaha ti asivil ngw, as-
loka zlam gayar a. 32 Zal nahan day ara
gwar eslina, nar ge dini ge *Levi. Ara
énjia, epia zal nana bslaha ti asivu pgu
daya, asloka zlam gayan a. 33 Ay ti zal
nahag nay abu akoru gwar e divi gani
nani bilegeni. Nay zal Samari, akoru ana
azongu. Ara énjia ka molan nana ti adi
ahar ana zal nakar nar bolaha. Ara épia
nan a ti asia cicihi a dal-dal. 34 Nahkay
nar nakar) ahadakfagiyu, azaya amal ak-
aba zum a, abiki ka ambalak ni mak
awoliki ana azana. Kalor gani azokiyu
nar) ka azonggu gayan ni, azoru nan a
ahay ya ndam mirkwi tanjohadvu ni vu,
afi ahar eslini. 35Hajon gani ti ahsli-
aya jik a cu ana bay ga ahay ga ndam
mirkwi nakay a, ahi ahkado : “Fi ahar
ana zal hini. Tamal kijigkiva sipgu ka
ahar gani hina nahama, anaslokabiya ti
nara napaluk.” »

36 Eslini Yezu naken ahi ana bay masar
Wakita ge Melefit ni ahkado : « Kihindi-
fua ma, koadom ndam ya ti nak k3bu ak-
aba tay ni ti ndamam. Yaw, e kidin ge
mis mahkoarani ni bu ni ti hu, way nag
abu akaba zal ya ti ndam abra t3zleb ni
way ? » 37 Nan naken ahengrifon, ahi :
« Maslaga ya nag) abu akaba narj ni ti bay
ya ti ajonaki nan ni. » Yezu ahi : « Nak
day ru kagray akada gayar ni. »

Ata Marta nday ata Mari

38Ka ya ti Yezu akaba ndam madsbay
nag ni t3bu takoru e divi bu ni ti
tohuriyu a kesa nahar vu. Eslini wal
nahay slimi gani Marta azaloru Yezu a
magam afa gani, mak Yezu naken oru
ahuriyu afa gani. 3 Marta gani wur ga
monani walani abu, slimi gani Mari.
Yezu nan abu azlapay ti Mari naken narn
abu manjohadani digusa a ga had ka
govay ga asak gayar, abi slimi ana ma
gayan ya ti adom ni. “9Ka gani nani
ti tuwi ga hud ahay gorgeri kay tabu

tiviyikaba ahar ana Marta. Nahkay zla
nahoma nar naken arokia ka Yezu a,
ahi : « Bay goro, wur ga mma ni am-
barki nu ke tuwi ni dek ti abalafuk aw ?
Hi ma ti m3jonaki nu zla aw ! » 41 Ay
Bay geli nakan ahangrifen, ahi : « Marta,
Marta, zlam kay tohsluk ahar, tiviyuk-
aba ahar a daya. 42 Ay zlam ya ti agoaski
magrani ni ti bolag cilin. Mari adoak-
iba zlam ya abslay magrani na. Nahkay
maslana amazafona do simiteni. »

Yezu acahi mahangalay Melefit
ana ndam madsbay nay ni

(Meciyu 6.9-13 ; 7.7-11)

1 1 A vad nahan Yezu ahangalay
Melefit ka molay nahan. Ara
endeveriga ti bilin e kidip ga ndam
madabay narg ni bu ahi : « Bay geli, Zen
acahia mahoangalay Melefit ana ndam
madobay nan na. Nak day cahi mahag-
galay Melefit ana leli ti. » 2 Yezu ahi ana
tay : « Ka ya ti kahapgalum Melefit ni ti
domum :
“Baba, mis dek tdgaskabu nak njolata ti ;
kara kdzum bay gayak e kidip geli bu ti.
3Zlam mazumani ga magssi sifa ana leli
ni ti vi ana leli kalavad ti.
4Mborfona zlam magudarani geli ni ke
leli a,
akada geli ya momborfaga zlam ge mis
ya tagudari ana leli ni dek ka tay a
ni ti.
Kavi divi ana *Seteni ge mesipet leli ba
ti.” »
5Yezu ahi ana tay keti : « Mazay
mazavu gani, bi maslana e kidiy) gekuli
bu nay abu ana zloba gayar, akoru afa
ga zloba gayan ni a hud ya vad, ahi
ahkado : “Zleba goro ni, kelu *dipen
mahkor ti ®adaba zloba goro nahapy
aslokabiya e mirkwi a adua ahar a,
ay ti zlam afu ga moviani bi.” 7Bi
zloba gayan ni ahaggrifogbiyu, ahibiyu :
“Kiviyu ahar ba ! N3azlokva mahay a
andava, mandshada akaba baza. Nisliki

micikabana ga madukaya zlam a do.”
8 Ay nahi ana kuli nahoma, ara ecikaba
avi ere ye ti ehindilig ni dek. Ecikaba
avi ti adaba nan zlsba gayan cilin do,
avi ti adaba ambrar mihindilineni ndo
palam. 9 Nahkay nshi ana kuli : Hindam
zlam. Kihindema ti Melefit amovi ana
kauli. Dobum zlam. Kddabuma ti akspge-
tum. Zalum Melefit. Kazaluma nan a ti
amawoli ana kuli, amazlokiaba mahay
ana kuli a. 19 Adaba mam, ku way way
do ehindi zlam, Melefit avi. Ku way way
do adobay zlam, anget. Ku way way do
azalay, Melefit awali, azlokiaba mahay
a. 11Bi wur ara afa gayak, nak banana,
ehindiluka kilif a ti kovi kilif do, kovi
gavan sawan aw ? Aha ! 12Ahkay do
ni bi ara ehindiluk eysli ti kavi andra
moabal mis aw ? Aha ! 13 Lekulum ti ndam
magudar zlam. Ku tamal lekalam ndam
magudar zlam nangu ni, kdsoruma movi
zlam sulumani ana baza gekuli a. Ay ti
Boar) gekuli Melefit nay e melefit bu, nan
sulumani ti magray gayan ahamamam ?
Nag ti tamal maslana €hindilina Masuf
Njolatana nahama, amoavi ededin. »

Yezu ata Seteni tanjashadkabu do
(Meciyu 12.22-30 ; Mark 3.22-27)

14 A vad nahan Yezu agariaba seteni
ana zal nahar a. Seteni nani acafsga
maslana nana ga mazlapana. Seteni ni
ara aslokiaba nahoma, zal naken azla-
pay huya. Mis dal-dalani ye eslini ni ta-
gra ejep gana dal-dal. 15 Ay mis ndahan
e kidin gatay nani bu todem : « Yezu
agariaba seteni ana mis a ni ti ana njada
ge *Belzebul bay ge seteni ni. » 16 Mis
ndahay ti ni tawayay tohslfoga eys a ti
magudar zlam, tahi ahkado : « Griaya ere
ye ti mipi day-day ndo na ana leli a, ti
masar ere ye ti kagray ni ti kagray ana
njoda ge Melefit. »

17Ay ti Yezu assra majalay ahar
gatay a andava. Nahkay ahi ana tay :
« Tamal ndam ga had nahag nday

ndayani takadvu e kidig gatay bu ni ti
mis akaba zlam ga had gani etigi ahar.
Nahkay ahay ga ndam ga had gani nani
atombad ; ndahan atombadkiyu ka nda-
han. 18 Lekulum kddomum nu nagariaba
seteni ana mis a ni ana njada ge Belze-
bul a ; tamal nahkay ti njada ge *Seteni
édeva ; égia nahkay ti aggoru kama ti
ahamamam ? 19 Ay tamal nu nagariaba
seteni ana mis ana njoda ge Belzebul a
ti ndam geksuli ni tagariaba seteni ana
mis a ti ana njada ga way ? Nahkay zlam
ga ndam gekuli gekuleni ya tagray ni ti
adafaki ere ye ti kodomum ni ti ma ga
malfada. 20 Nagariaba seteni ana mis a
ti ana njoda ge Melefit sawar). Goro ya
nagray nahkay ni ti adafaki *Magur ge
Melefit énjikia ke kuli a andava. »
2lYezu adam keti : « Tamal ti mis
njoda-njodani nan abu ana zlam ahar
gayan, ajogay ahay gayar ti, tohoalfopa
zlam gayap a koksah. 22Ay tamal
maslaa nahar) atama nap ana njada
arakia, azlab nan nahama, ahslfenya zlam
ahar gayap gani ya adom ajegay ahay
gayan ana nan na dek. Aholfona zlam
ahar na ti, ahslfona zlam ga ahay gayarn
ndahang na dek daya, edi ana mis.
23Maslanga ya ti nary abi akaba nu bi
nahoma, nan zal ezir goro. Maslana ya
ti ajonaki nu ga mazalubiyu mis do
nahoma, agarafua tay a sawar. »

Seteni aslokiaba ana mis
a ti, apgwiviyu tata

(Meciyw 12.43-45)

24« Ka sarta ya ti seteni aslokiaba
ana mis a ni ti, akoru a hud gili vu ka
molag ya ti yam abi ni, adsbay malan
manjohadani. Tamal anget moalan man-
johadani do ni ti adem : “IJgulum nagpgu-
voru a aran goro ni vu zlam goro.” 25 Ara
énjia ti ahuriyu adi ahar ana aren ni mas-
lodabana, maslamalabana lala. 26 Eslini
nar) naken asloka, akoru azalakivabiyu
seteni ndahar) adsskesla, nday nani dek

tdtam nar ana cuday. Mok nday dek tara
tohuriyu, tanjshad a arar) ni bu. Nahkay
maslaga nani ti manjohad gayan ni egi
pgulum gayan ya ahaslani ni keti. »

Momorani ge jiri

27Ka ya ti Yezu nan abu azlapay
nahkay ni ti wal nahar e kidig ge mis
macakalavani ni bu adi ana zlahay, ahi :
« Wal ya ti éwi kur, kisi duwa gayan
ni ti m3moarvu. » 28 Ay Yezu ahongrifor,
ahi : « Aha ! Tdmoarvu ti ndam ya ti
tici pakama ge Melefit mak tagaskabu,
tagray tawi ana nay lala ni sawar). »

Ere ye ti Melefit adafaki ana Zonas ni
(Meciyw 12.38-42)

29Fslini mis tdbu tocakalavabiyu ka
govay ga Yezu akivu. Nday t3bu te-
cakalavu nahkay ti Yezu adom : « Ndam
ye e hini vu ni ti ndam magudar zlam.
Tihindi ere ye ti mis tipi day-day ndo
ni, ay ere ye ti tihindi ni ti Melefit ama-
gri ana tay do simiteni. Melefit amada-
fiki ana tay ere ye ti adafaki ana Zonas
ni cilin. 30Zonas nahoma, Melefit ads-
fikia zlam ana ndam Niniv ana nany a.
Nu *Wur ge Mis day Melefit amoadafiki
zlam ana nday ye e hini vu ni ana nu.
31Ka fat ya ti Melefit amagrafona seriya
ké mis a dek nahama, bay walani ya agur
had Seba ni emicikaba akaba ndam ye
e hini vu na, amahi ana tay : “Lekualam
ndam magudar zlam.” Adaba mam, bay
gani nani ecikbiyu kwa ke sliri ga malan
ga mara mobi slimi ana pakama ga Sa-
lomon bay masar zlam ni. Ay ahalay ti
mis abu atama Salomor ana godakana
ti kesorum do aw ? 32Ka fat ge seriya
nani ti ndam Niniv day eticikaba akaba
mis ye e hini vu na, atohi ana mis ye
e hini vu ni : “Lekslam ndam magudar
zlam.” Adaba mam, ndam Niniv tara ti-
cia pakama ga Zonas ya ahi ana tay na
ti tambatkaba majalay ahar gatay na.

Ay ahalay ti mis abu atama Zonas ana
gadakana ti kasarum do aw ? »

Ere ye ti avi masladani ana vu ni
(Meciyun 5.15 ; 6.22-23)

33Yezu adam keti : « Maslapa ya ti
ebeftey cepgel mak apgah, ahambaki
zlam ni ti abi. Afokad ka molag za-
pani sawan, adaba awayay ti ndam ya
tohuriyu a ahay vu ni tipi masladay ge
cengel ni. 34 Eri gayak asladay vu gayak
akada ge cepgel ya asladay mslag ni.
Tamal eri gayak lala nahama, vu gayak
dek abu a masladani bu. Ay tamal eri
gayak lala do nahama, vu gayak dek e
zin-zigeni bu. 3% Tamal kddom nak kdbu
a masladani bu ni ti jalay lala ; bi nak
kdbu e zip-zigeni bu sawarn. 36 Tamal
ti vu gayak dek a masladani bu, pala-
har gani nahap avu e zig-zigeni bu
bi nahoma, vu gayak dek amsalobu a
masladani bu, akada ka ya ti cepgel
asladuk malan ni. »

Ndam Feriziyer) akaba ndam
masar Wakita ge Melefit ni

(Meciyw 23.1-36 ; Mark 12.38-40)

37 Ka ya ti Yezu éndeverina mazlapana
ni ti zal *Feriziyen nahar azaloru nan
afa gani ga mazum zlam. Yezu nakoy ara
ahuriya ti anjoki ka mazum zlam 38 mon-
jod mabaray ahar ana divi gani. Zal Fer-
iziyen ni ara épia nahkay ti agria ejep a.
39 Eslini Bay geli ahi ahkado : « Lekulum
ndam Feriziyery nahama, kabarumfana
alor) ge hijiyem akaba aleny ga halaf a,
ambatakani do a hud gekuli bu ni ti akal
akaba cuday cisl cisl. 40 Muru gekuli ni !
Melefit Bay ya ti agraya alen ga zlam a
ni ti agraya hud gana daya. Nahkay do
aw ? 41 Vumi zlam ya a hud ge hijiyem
gekuli bu akaba a halaf gekuli bu ni ana
ndam talaga. Tamal kogrum nahkay ti
zlam gekuli dek amalobu njslata.

42« Ay lekulam ndam Feriziyen ni
ti akssum cicihi, adaba ata azagat,

matakavay akaba slimberi ndahay ya
tidi eli ana tay ni tekedi, kabum kozu-
miaba bili) a hud ga kruani ba ana Mel-
efit a. Ay ti lekalam kagrum jiri do,
kawayum Melefit do. Giri-giri ti ere ye ti
amal kagrum enji ni ti magray jiri akaba
mawayay Melefit, day kwa ti kegrum
zlam ndahar) ya Mawiz adem grum ni.
43 Lekalam ndam Feriziyen ni ti akesum
cicihi, adaba kawayum manjohadvani e
kursi ga godékani vu a ahay ga *mahoep-
galavit Melefit bu, kawayum ti mis te-
gri sa ana kuli a gosku bu ké meleher ge
mis dek daya. 44 Akesum cicihi, adaba
lekulam akada mindivin mebesveni ya
mis tdsor malay gani do, tacalki ni. »
45Zal nahar), bay *masor Wakita ge
Melefit, ara écia pakama ga Yezu na ti
ahi ahkado : « Mausi, kddem nahkay ti
kindivia leli a daya timey. » 46 Yezu ahi :
« Lekulam ndam *masor Wakita ge Mel-
efit day akasum cicihi, adaba kafumkiyu
zlam moadasani ke mis, ku weleher tekedi
kafumfoniyu ga mejonaki tay do. 47 Aka-
sum cicihi, adaba kedezlamkiyu mindi-
vip ga ndam mahengaray *pakama ge
Melefit ya ahaslani ni lala. Ambatakani
do tabazl tay ti ata bar) gekuli. 48 Nahkay
kodofumki k3gesumkabd tuwi ga ata
bop gekuli ya tagray na : nday taba-
zla ndam mahengaray pakama ge Mel-
efit na, lekulam ti ni kedezlamkiyu min-
divin gatayani. 4° Azuhva nani ti Melefit
ana masar zlam gayar ni adem : “Anas-
loarikaboru ndam mahangaray pakama
goro akaba ndam asak goro ana tay. Ay
atagoskabu ndam ya ti anaslerikaboru
ana tay ni do ; atabazl ndahag, nda-
har ti ni atogri daliya ana tay.” 50 Seriya
gani amadadki ka ndam ye e hini vu
ni, adaba ndam mahsangaray pakama ge
Melefit ya tabazl tay kwa ka manjaki ga
molan ni kala nday tabazl tay, 5! tdn-

joki ka Abel, tabazlbiyu duk aniva ana
Zakari a. Takad Zakari ti e kidig ga
molag *meviyekiki zlam ana Melefit ata
molay *njolatani ga *ahay godakani ge
Melefit ni bu. *Nohi ana kuli nahama,
seriya amadadki ka ndam ye e hini vu
ni azuhva mis nday nani ya tabazl tay
ni dek. 52Lekalam ndam masar Wakita
ge Melefit ni ti akesum cicihi, adaba ks-
zlokumiva mahay ana mis a, kawayum
ti tosor Melefit ba. Lekulum lekalameni
day kahurumiyu do, kacumfana ndam ya
tawayay mahuriyani na daya. »

53Yezu naken ara ahsraya a ahay
ya nan avu ni ba ni ti ndam masor
Wakita ge Melefit akaba ndam Feriziyern
ni tadsbay nar ana pakama, tdzumkia
boruv a dal-dal. Tonjoki ke mihindifiga
zlam a gorgori kay, ®4tdbu tohslfona
eyt a, tawayay ti togaski nag ka ma
magudarani.

K3grum zlam akada ga
ndam Feriziyen ni ba

(Meciyw 10.26-27)

1 2 Ka sarta gani nani nahama, mis

tacakalava agray debu ehimeya.
Nday kay nahkay ti mis ndahar tacalki
ka asak ge mis ndahary adaba molary
mafokad asak abi. Eslini Yezu ahi ma ana
ndam madsbay nar ni enji. Ahi ana tay
ahkado : « Bumvu slimi ana *miwisip
ga ndam *Feriziyer) ni : gatay ya tap-
gah majalay ahar gatay magadavani ni
ti égia akada miwisin a. 2 Ay zlam man-
gahani ni dek emipivu ; ma maggahani
ni dek emicivu. 3Nahkay ma ya ti kddo-
mum a molay zin-zigeni bu ni dek ti
emicivu vay-vay a melan masladani bu.
Ma ya ti kShumiviyu ana mis e slimi vu
lekalam mozloskumkabu ahay ni ti ate-
zlah ana ma gani nani ka ahar ga homa. »

#11:51 A Wakita ge Melefit ga ndam Zude ni bu ni ti tddomki ma ka Abel ka manjoki
gani (Monjokiani 4.8). Todomki ma ka Zakari wur ge Berisi ti ni ka mandav gani (2

Labara 24.20-22).

Grumfana aggwaz ke Melefit a cilip
(Meciyw 10.28-31)

4Yezu adam keti : « Nohi ana kuli
ndam goro ni, kagrumfona angwaz ka
ndam ya takad mis na ba, adaba tamal
takada mis a ti togrikivu araga naharn
koksah. > Nodafiki bay ya ti kegrumfona
aggwaz a ni ana kuli : bay nani ti bay ya
ti tamal akada mis a ti esliki mizligiyu
nag a *dsluv ga aku vu ni. Bay nani ti
Melefit. Iy nahkay, nahi ana kuli, grum-
fopa aggwaz a ti ka narg.

6« Tabu tesskum edidin cib-cibeni
zlam ana siggu cu bi aw ? Ay saruma
edidin nday nani ti ku bili day agoja-
zIki ahar ke Melefit do. 7 Lekulum day
ku mahar ga ahar gekuli nangu ni Mele-
fit acalaba dek. Nahkay kagrum angwaz
ba, ku edidin kay day katamuma tay ke
eri ge Melefit a. »

Ahar adom madam leli ndam ga Yezu
(Meciyw 10.32-33 ; 12.32 ; 10.19-20)

8Yezu adam keti : « Nohi ana kali
nahoma, ku way way do tamal adom
vay-vay nar) mis goro ké meleher ge mis
ti, nu *Wur ge Mis day anadom vay-
vay nar) mis goro ké meleher ga *mas-
lor ge Melefit. © Ay maslana ya ti adom
nag mis goro do nahama, nu day anadom
nag mis goro do ke meleher ga mos-
lor ge Melefit. 10 Maslana ya ti adosmku
ma magadavani ka nu, nu Wur ge Mis
ni ti, Melefit amambarfoga zlam magu-
darani gayap nana. Ay maslaga ya endivi
*Mosuf Njolatani ni ti, Melefit amam-
borfona zlam magudarani gayan na do
simiteni. 11 Atagrafona seriya ké kuli a
ahay ga *mahoarngalavu Melefit ba, ak-
aba ke meleher ga babay ahkay do ni ke
meleher ga ndam ga ngumna. Ka ya ti
tagrafopa seriya ké kuli a nahkay ni ti
pakama ya ti akodomum ga mahoaggay
ahar gekuli ni ti ahali ahar ana kuli ba ;
12adaba mam, ka sarta gani nani ti Ms-

suf Njslatani amadafiki ere ye ti akados-
mum ni ana kuli. »

Ma gozogul aki ka bay ge
elimeni ya asor zlam do ni

13 Eslini zal nahany e kidin ge mis dal-
dalani ni bu ahi ana Yezu ahkado :
« Musi, wur ga mmawa ahola elimeni ga
bay geli ya ambribu ana leli na dek. Hi
ti m3dufona ere gani goro a ti. » 14 Yezu
ahangrifan, ahi ahkado : « Way afiyu nu
bay magray seriya ga midikaba zlam ana
kuli a way, wura ? » 15 Eslini Yezu nakar
ahi ana mis ni dek ahkado : « Bumvu
slimi ana ma ge elimeni, kawayum ba.
Adaba mis nag abu ana sifa ti azuhva
zlam ya afoy ni do. Ku elimeni gayar) kay
nangu ni avi sifa do. »

16 Ahi ma ana tay ana ma *gozogul,
adom ahkado : « Bay ge elimeni naharg
abu nahama, vadan gayar) tabu, zlam an-
jokia dal-dal. 17 Ahi ana ahar : “Nihi gu-
vur goro tahaca ti anabaviyu zlam ni ti
a mam vu mam ? Nagray hi ti ahama-
mam ?” 18 Mok adom : “Ere ye ti nagray
ni ti nihi : nembedkaba guvur goro
na dek, nolomvaya goddkana ndahay a.
Nahkay anabaviyu hay goro ni akaba
zlam ndahan ni dek. 1Mok anshi ana
ahar : Maslaga goro ni, zlam gayak avu
kay marngahani ge vi ehimeyeni. Nihi ti
pasaba, zum zlam, si zlam, gray wumori
zlam gayak.” 20 Ay ti Melefit ahi : “Nak
kasar arana do, kani kani a ga malavad
kara kemat. Nahkay zlam gayak ya kan-
gahkabu dek ni ti way amozum way ?” »
21Yezu ahi ana tay ahkado : « Maslana
ya ti angahikabu elimeni ana ahar gayarn
gayanani ni ti nar) day ere ye ti agrakivu
ni ti nahkay, adaba ke eri ge Melefit ti
nag bay ge elimeni do. »

Kajalumki ahar ka zlam ga duniya ba
(Meciyw 6.25-34)

22Fslini Yezu ahi ana ndam madsbay
nag ni ahkado : « Nahkay zla nahama,

nahi ana kuli a manjshad gekuli bu ni ti
pgay akezumum mam akaba akebumk-
abu mam ti kajalum ba, ahali ahar ana
kuli ba daya. 23 Sifa ti atam zlam mazu-
mani do waw ? Vu ti atam zlam mobak-
abani do waw ? 24I)ga pum ngarama
day nimi : tizligi zlam do, tabaz zlam
do. Guvur gatay abi, melay mabiyu
zlam gatay ndahay day abi. Ku nday
tobu nahkay nangu ni, Melefit nan abi
avi zlam mozumani ana tay bi aw ?
Lekulum ti katamum edidir) ferek-ferek
do waw ? 25Way e kidin gekuli bu es-
liki madakiviyu vad akivu ke vi gayar ku
guzit Ana majalay ahar gayar way ? Abi !
26 Ay tamal kislamki magray ere hini
guziteni ni do nahama, kajalumki ahar
ka zlam ga manjshad gekuli nday nda-
han ni ti kamam ? 27 Jalum ahar day !
Vay-vay ga zlam ya tofat a vadar) bu ni
ti tagray tuwi do, tolomkabu azana do
daya. Ay nahi ana kuli nahama, ku Sa-
lomon ana elimeni gayar) ni dek tekedi
abakabu azana ya ti abolay akada vay-
vay bolar ni ndo. 28 Zlam ya tofot a vo-
dary bu kani, hajen tebiyu tay a aku vu
ni tekedi Melefit aboki vay-vay ka tay.
Tamal nar) abu agray nahkay ti amabaki
zlam ke kuli amatam gatay ni do waw ?
Lekulum ti kdfumki ahar ke Melefit lala
do ni ti kamam ? 2° Lekulam ti kSdabum
zlam mozumani akaba zlam miseni ba ;
zlam nday nani ahosli ahar ana kuli ba.
30Nday ya ti tadobay zlam nday nani
dek kolavad ni ti ndam ga *duniya ya
tofoki ahar ke Melefit do ni. Ay lekalum
ti Bog gekuli Melefit asora ere ya ahoe-
cikivu ana kali na. 31 Dobum ti *Magur
ge Melefit sawan. Nahkay zlam ndaharn
ni dek day Melefit amavikivu ana kuli.
32 Apgwaz awer kuli ba, baza tombak
goro ni, adaba abslafona ka Bay gekuli
Melefit ga movi Mogur gayar ana kuli
a.»

Elimeni ya a hud melefit bu ni
(Meciyw 6.19-21)

Sekumumoru zlam gekuli ti
kdbumi sipgu gani ana ndam talaga.
Nahkay ti akoslsbum ana elimeni e
melefit bu. Elimeni nani andav day-day
do, mbolu gani agedavu day-day do
daya. Eslini e melefit bu ni ti ndam
akal toru koksah, ganggu day tabi ga
magudar zlam bi. 34 Adaba molan ya ti
elimeni gekuli avu ni ti kajalumki ahar
ti ka malag gani nani. »

33«

Njshadum eri, slamatumvu lala
(Meciyu 24.43-51)

35Yezu ahi ana tay keti : « Ahar adom
kebumkabu azana ge tuwi, kabumi slimi
ana cengel gekuli ti aku amotkia ka tay
a ba. 36 Njohadum akada ga ndam ma-
jogay ahay ka ya ti bay ya togri tawi
ni adoru ka wumori ga maday wal ni.
T3bu tajegay nar ; tamal aslokabiya,
azala tay a nahama, tozlokiaba mahay
a. 37 Tamal bay ya togri tuwi ni as-
lakabiya, adi ahar ana ndam gayap ni
nday eri, nday t3bu tajegay nar) nahama,
ndam nday nani tdmarvu. Nohi ana kuli
nahama, bay ahay ni amsbakabu azana
ge tuwi gayan, amoahi ana tay tanjohada
ga mozum zlam a, amara movi zlam
mozumani ana tay. 33Ku tamal aslok-
abiya ana hud ya vad ahkay do ni ge
duena, adi ahar ana tay nday eri, t3bu
tajogay nap ti tdmarvu.

39« Cum day, tamal bay ahay
asora sarta ga ndam akal ya atara
ga mozlol nag na ti ambron tay ga
mara mahuriyani a ahay gayan vu do.
40Nahkay lekulum day slamatumvu
lala, adaba nu *Wur ge Mis anara ti ka
sarta ya ti lekalam kajalumki ahar do
ni. »

41 Eslini Piyer ahi ana Yezu ahkado :
« Bay geli, ma *gozogul ya kadom ni ti
kahi ana leli tak, kahi ana mis dek aw ? »

42Bay geli ahangrifon, ahi ahkado : « Bay
magray tuwi lala, andikabu ana bay ya
agri tawi ni, asora zlam a ni ti way ?
Maslana nani ti bay ya ti nar agri tawi
ni amborfory tuwi ga hud ahay gayan dek
a ahar vu. Amborfar) tuwi ga mavi zlam
mozumani ana ndam magri tuwi nda-
han ana sarta gani daya. 43 Bay magray
tuwi nani ti tamal bay ya nar agri tawi
ni aslokabiya, adi ahar, na abu agray
tawi lala nahama, bay moagri tawi nani
amomorvu. 44Nohi ana kuli nahoma,
bay ya togri tuwi ni amembrivu eli-
meni gayan dek a ahar vu. 4> Ay bi bay
magray tawi ni ahi ana ahar ahkado :
“Bay ya ti nogri tawi ni aslokabiya we-
ceweci do.” Nahkay anjoki ka mazlob
ndam ya tagrakabu tuwi ni ; ku zal ku
wal day azleb. Azum zlam zlam gayar),
esi zum dal-dal, eviyi ahar. 46 Nag abu
agray nahkay ti bay ya togri tawi ni
amaslokabiya ka fat ya bay mogri tuwi ni
ajalaki ahar ndo ni, ana njemdi ya ti asar
do ni. Eminjia ti amatrab nag dal-dal,
amogri daliya akada ya agri ana nday
ndahar) ya ti tofoki ahar ndo ni. »

47Yezu adom keti : « Tamal bay
magray tuwi assra ere ye ti bay ya agri
tawi ni awayay na, aslamalavu ga mo-
gri tuwi nani do nahema, bay ahay ni
amazlab nar dal-dal. 48 Ay tamal ti bay
magray tawi ni asor ere ye ti bay ahay ni
awayay ni do, agray ere ye ti bay ahay ni
awayay do ni ti, bay ahay ni amazlsb narn
kay do. Maslana ya ti tovia zlam a kay
ni ti etihindifipa kay daya. Maslana ya
ti tdmbriva zlam kay a ahar va nahama,
etihindifina kay atama ge mis ndahag
na. »

Yezu edekaba mis a
(Meciyw 10.34-36)

49 Yezu adom keti : « Ere ye ti nazabiyu
a duniya vu ni ti aku. Nawayay nihi
ti aku ni mébeftevu huya. 50Mis ato-
gru daliya kay, daliya nani ti emigi

*baray goro nahar. Nisliki majagani do,
nawayay ti baray nani magravu huya.
51Lekulum kddosmum nu nara a duniya
va ti, ti mis tinjohad e kidir) gatay bu ana
sulumani aw ? Aha ! Nohi ana kuli, nara
ti ga mozebiyu hirvu sawar. 52 Nahkay
mis zlam a hud ahay bu etihirvu. Mis
mahkarani ni etici ma ge mis cteni ni
do, mis cueni ni day etici ma ge mis
mahkorani ni do. Anjoki ti nihi huya.
53 Bon ga wur emici ma ga wur gayan za-
lani do, wur ni day emici ma ga bagani
do. Mar) ga wur emici ma ga wur gayar
dahalayani do, wur ni day emici ma ga
moanani do. Mar ga zal emici ma ga wal
ga wur gani do, wal ni day emici ma ga
marn ga zal gayan ni do. »

Ahar adom massrum ere
ye ti Melefit agray ni
(Meciyw 16.2-3)

54Yezu ahi pakama nahay ana mis
dal-dalani ni, adem ahkado : « Tamal
ti kippma maklabasl gwar ka dsluv
gadakana ti kedomum aver ara ated
huya, mok agravu ededin. °°Tamal ti
kicama amad akozlabiyu gwar egezi ti
kodomum endif ara agray, mak agravu
ededin). 56Lekulum ndam jireni do,
adaba kemenjumoru agavsla ahkay do
ni ka had ti kdseruma ere ye ti amagravu
na. Ay ere ye ti Melefit agray nihi ni ti
kasarum do ni ti kamam ? »

I)galumbu e kidin gekuli bu
(Meciywn 5.25-26)

57Yezu adom keti : « Ere ye ti
abolay magrani ni ti lekwlum lekuls-
meni kasorumkaba do ni ti kamam ?
58 Tamal ti maslana akoru abshadkuk
mirdim, kabum kadsagumkaboru afa ga
bay nahsma, ggalumbu ka ahar divi.
Tamal ti kapgalumbu ndo nahoma,
maslana nani amoazikaboru kur ana bay
magray seriya. Bay ni amavi kur ana zal
slewja, mak zal slewja ni amafiyu kur

a dapgay vu. °?Nohuk nahoma, mon-
jod mopslaba ere ye ti t3fokuk na dek
ti akaheraya a dapgay ni ba do. Ku
tamal ti agoejenifuk sisi balan naggu ni,
si kopolaba kwa. »

Tamal kambatumkaba manjshad
gekuli a do ni ti akematum

1 3 Ka sarta gani nani mis ndahar

torokia ka Yezu a. Tara tinjia ti
tohi ma aki ka ndam Gelili ndahay. Nday
nani ti Pilet abazl tay ka ya ti tislipi
zlam ana Melefit ni. 2Yezu ahi ana mis
ni : « Ndam Gelili nday nani ya Pilet
abazl tay ni ti, lekalum kadomum nday
ndam magudar zlam tdtam ndam Gelili
nday ndahan ni dek aw ? 3 Aha, nahkay
do. Ay nohi ana kuli, tamal lekulam
kambatumkaba manjshad gekuli a do
nahama, akematum dek akada ga ndam
nday nani.

4« Yaw nazay mazavu ga zlam na-
har) keti : mis kru mahar azlalahkerani
ya ahay zabalani a Siluwe ambadkia ka
tay a, aggeladkaba tay a ni ti kicam
do aw ? Lekalum kddsmum nday ndam
magudar zlam t3tam ndam Zeruzalem
nday ndahan ni dek aw ? > Aha, nahkay
do. Ay nohi ana kuli, tamal lekulam
kambatumkaba manjshad gekuli a do
nahama, akematum dek akada ga ndam
nday nani. »

Ma gozogul aki ka marg ga
waruv ya ewi baza ndo ni

6Eslini Yezu ahi ma ana tay ana ma
*gozogul, ahi ana tay ahkado : « Zal na-
han ajav moarg ga *waruv a voday gayarn
bu. Ay ka ya ti ara ga mapalay baza gana
ni ti boza tdfon bi. 7 Eslini ahi ana bay
mogri tuwi ga vadag ni ahkado : “Tegi
agray vi mahkor, nadom nara napalay
baza ga woruv hini, ay ti baza tofoy bi.
Keleba, agudaru vodan masakani ti ka-
mam ?” 8 Ay bay magray tuwi ga vadan

ni ahaggrifen, ahi ahkado : “Bay goro,
mbrag) e vi hini hayarn. Nara nilifina had
a tekesl, mok nabafan argwa. 2 Nahkay ti
bi emiwi baza kama ; tamal éwi baza do
kekilena ti ekikeleba.” »

Yezu ahangaraba wal dara nahag a

10 A vad *mopssabana nahar ba ni ti
Yezu nag abu acahi zlam ana mis a ahay
ga *mahangalavii Melefit bu. 11 Wal na-
hay nayg abu eslini, ébesey do agray
vi kru mahar azlalahkor. Seteni nahary
agudara nar a, ehebkia alon a, nahkay
wal ni ésliki micikabana koksah. 12 Yezu
ara épia nag a ti azalay nan, moak wal
naken arokioru. Oru énjua ti Yezu ahi
ahkado : « Wal hini, nahengaraba kur
a armewor gayak ni ba, » 13mok aboki
*ahar. Nahkay wal nakoy ecikaba jik
huya, tata anjoki ka mazlobay Melefit.

14 Godakani ga ahay ga mahangalavl
Melefit ni ara épia ga Yezu ya ti ahop-
garaba wal na a vad mapasabana ba
ni ti azumkia boruv a. Nahkay ahi
ma ana mis ya tabu eslini ni, adom
ahkado : « Kaseruma vad abu muku
ga magray tawi gekuli. Nahkay doguma
ti tdhapgaraba kuli a vad nday nana
ba. Kadeguma a vad mapasabana ba
ba. » 15 Bay geli ahangrifan, ahi ahkado :
« Lekulum ti ndam jireni do. Way e kidin
gekuli bu a vad mopasabana ba ti épice-
heya sla gayap a ahkay do ni azongu
gayar) a doaksla ba, azoru avibiyu yam
do ni way ? 16Ay wal hini ti na wur
hud ga Abraham, *Seteni awslkab4 nag
a vi kru mahar azlalahker ambrar) nan
ndo. Nahkay ti teépiceheba narp a vad
mopasabana ba ba waw ? » 17 Yezu ara
adsma pakama na nahkay ti mimili ads-
gakia ka ndam ezir gayan na dek. Ay
mis dal-dalani ya tobu eslini ni dek tabu
tomarvu azuhva zlam gayar ya agray ni
dek, adaba zlam gani nani ti mis tipi day-
day ndo.

Hilfi ga zlam guziteni akaba miwisig
(Meciyu 13.31-33 ; Mark 4.30-32)

18Yezu adom keti : « Mogur ge Mel-
efit ti azavu akaba mam ? Nogurfoy ti
ki mam ? 19 Azavu akaba hilfi ga zlam
guziteni ya mis azay, ezligi e dini gayarn
bu ni. Afstaya ti adok godakani akada ga
mon ga zlam ni : edidiy tagraviyu lala
gatay a ahar gani vu. »

20Yezu adom pakama nahar keti,
adam : « Nogurfar) *Magur ge Melefit ti
ki mam ? 2! Azavu akaba *miwisin : wal
azay, abakivu ka humbu kay, akudatay
ana nag ni. Nahkay miwisin ni ewisinaba
humbu na dek. »

Mahay misliceni
(Meciyw 7.13-14, 21-23)

22Yezu nar) abu akoru a Zeruzalem. Ka
ya ti énjua a kosa godakani va ahkay do
ni a kosa cib-cibeni va ni ti acahi zlam
ana mis. 23 Eslini maslana naharn éhindi-
fina ma, ahi ahkado : « Bay goro, mis ya
ti Melefit amahongay tay ni ti nday kay
do edediy aw ? » Nahkay Yezu ahi ma
ana mis ya tabu eslini ni, adom ahkado :
24 ¢ Zum njada, kadumvu ga mshuriyani
gwar a mahay misliceni ni. Nohi ana kuli
nahkay nahama, adaba mis kay atodom
tohuriyu, ay ti etisliki do.

25« A vad nahan bay ahay emicik-
aba, amoazlokvli mahay gayan. Ka gani
nani ti lekalum akolobum e mite bu.
Akazalum bay ahay ni, akehumi : “Bay
geli ! Zlokiaba mahay ana leli a ti.”
Ay ti amahoarggrifon ana kuli : “Lekulam
ndamam ? Ndsor kuali do.” 26Eslini
akehumi ahkado : “Leli ya m3zumkabu
zlam akaba misikabu zlam akaba nak ni.
Nak ya kacahi zlam ana mis a kesa geli
bu ni timey.” 27 Ay amshoangrifor) ana
kuli keti : “Lekulém ndamam ? Nasor
kuli do. Slekumfua, lekulaum dek ndam
ya ti kdgrum zlam ge jiri do ni !” 28 Es-
lini ekipum Abraham, Izak, Zekup ak-

aba ndam mahaggaray *pakama ge Mel-
efit ni dek a *Mogur ge Melefit by,
lekulum ti ni atombrar) kuli e mite bu.
Eslini ti ekitawam, akacakum daliya dal-
dal. 22Mis atara kwa ke sliri ga maslan
a gwar eley gwar eley do dek, atezum
zlam ga wumari a Magur ge Melefit bu.
30 Nahkay ti nday godédkani ya kama ge
mis ni ti mis ndahag e kidin gatay bu
ataggoru kalon ge mis. Nday ya tobu
kalap ge mis ni ti ni, mis ndahary e kidiy
gatay bu etigi gaddkani kama ge mis. »

Yezu adomki ma ka ndam Zeruzalem
(Meciyw 23.37-39)

31Ka sarta gani nani ndam *Feriziyen
ndahan t3rakia ka Yezu a, t3hi ahkado :
« Slokaba ahalay a, ru ka msalag na-
har, adaba Erot awayay akad kur. »
32Yezu ahi ana tay ahkado : « Maslanga
nani ti anjoha akada ge eyen na. Dagum
kohumi ahkado : “Kani ndbu nagariaba
seteni ana mis a akaba nahangaraba mis
ya tébesey do na. Hajon day anagray
nahkay. A vad ya mahkar zla nahama,
enindeveriy tawi goro.” »

33Yezu adom keti : « Kani, hajon
akaba hajop nahar ti ahar adom
nosawadoru nakoru a Zeruzalem. Adaba
mam, ndam mahonggaray *pakama
ge Melefit nahoma, tabazl tay ti a
Zeruzalem kwa. 34Ndam Zeruzalem,
ndam Zeruwzalem, k3bum kabazlum
ndam mahoangaray pakama ge Melefit,
koabum kabazlum ndam ya ti Melefit
asloribiyu tay ana kuli ni ana mizligi
tay ana akur daya. Sak ehimeya nawaya
macakalakaba kuli a akada ga mor ge
mickar ya acakalakabu beza gayan,
aboki karpasla gayar ka tay ni. Ay ti
lekulam kdcuhwum ndo. 3%Nahkay
ti Melefit amombray ahay gekuli ni.
Nohi ana kuli nahoma, ekipum nu e
eri vu va do. Ekipgm nu wudaka ti si
kadomuma : “Bay Melefit magri sulum

gayan ana maslana ya ti amara ana
slimi gayan a ni” ""day kwa. »

Yezu ahapgaraba mis
ka fat mapasabana

1 4 A vad *mapesabana nahag ba

nahoma, gadakani ga ndam *Fer-
iziyer) nahar) azalabiyu Yezu a magam
afa gani ga mozum zlam. Yezu ara
ahuriya a ahay va ti ndam ya tobu es-
lini ni tobu tobi slimi lala, tohi ana ahar
bi agudar arana ti togoski nar) aw. 2Es-
lini zal nahar) nar) abu ébesey do arokia
ka Yezu a. Maslaga nani asak akaba ahar
dek mogoaslfonana. 3 Yezu ahi ana ndam
*mosar Wakita ge Melefit akaba ndam
Feriziyen ni ahkado : « E *Divi ge Mele-
fit ni bu ni ti tava divi ga mahaggaraba
mis a vad mapasabana ba tak, tavay ndo
waw ? » 4Eslini nday te-te, tShangrifory
ndo. Nahkay Yezu ages ahar ga maslaga
ya ebesey do ni, ahangaraba narg a, mak
ahi : « Slaka. » 5 Yezu ahi ana mis ye es-
lini ni ahkado : « Way e kidip gekuli bu,
bi wur gayan bi sla gayar) adiya a suwa
va ti ku a vad mopasabana ba azaya we-
ceweci haya do ni way ? » © Yezu ara ahia
ma nana ana tay a nahkay ti nday nakan
tisliki moahangrifegani koksah.

Maslapa ya ti adom narn godakani ni
ti atahaggororu nan a had

7Yezu ara épia ndam ya tdzalay tay
ga mazum zlam na, tobu tadokiba malan
manjohadani ga gaddkana nahoma, ahi
ma nahay ana tay ana ma *gozogul,
adom ahkado : 8« Tamal ti maslana
agra wumori ga maday wal a, azala
kur ga mozum zlam a nahoma, k3dok-
iba malar) manjshadani ga gadakana ba.
Adaba mam, bi azala maslaga nahag
godakana atama kur a. 2Eslini maslana
ya ti azalabiyu kuli ni ara ahuk ahkado :
“Slakiaba ana nan hina.” Nahkay mim-

ili amadagakuk, ekicikiaba, akoru kan-
johad ka molar) ge mis ya koalop ni.
10Tamal tazala kur ga mozum zlam a
nahoma, ru kanjohad ka molan ge mis
ya koalon ni. Eslini day kwa ti maslapa
ya azalay kur ni ara ahuk ahkado :
“Zlaba goro ni, ra kanjohada ka molan
ga gadakana.” Nahkay mis ya tabu eslini
ni dek atodom nak gadakani. 1! Nahkay
maslana ya ti awayay godakani ni lu,
Melefit amafokad nagy kolon ge mis dek.
Ay maslaga ya ti adem nan kalsg ge
mis dek ni day, Melefit amavi molan ga
gadakani. »

Zalum ndam talaga

12Yezu ahi ma ana zal *Feriziyen ya
Azalabiyu nan ni. Ahi ahkado : « Tamal
kazalay mis ga mazum zlam ga molafat
ahkay do ni ga molakarawa nahoma,
kazalay zlobsba gayak ba. Ku bosza ga
muk, ku ata muk ata buk, ku ndam
mahay gayak ya t3bu ana elimeni ni
kazalay tay ba. Adaba tamal kazala
nday nana ti nday day atszalavu kur,
atopolukvu zlam gayak ya kavi ana tay
ni. 13 Ay tamal kagray wumori nahama,
zalay ndam talaga, ndam dara, ndam jig-
wer akaba ndam wuluf. 14 Tamal kagra
nahkay ti akemorvu, adaba nday gani
tisliki mahaggrukvani koksah. Ka fat ya
ti Melefit amahoangaraba ndam jireni e
kisim ba ni ti Melefit Melefiteni amahag-
gruk zlam gayak zlam gayak. »

Ma gozogul aki ka wumari godakani
(Meciyw 22.1-10)

15 Maslana nahar e kidiny ga ndam ya
tezumkabu zlam akaba Yezu ni bu ni ara
écia pakama ga Yezu ya adam na ti ahi :
« Maslaga ya ti ameazum zlam a *Magur
ge Melefit bu ni ti m3moarvu. » 16 Eslini
Yezu ahongrifor, ahi : « Zal nahar agray
wumoari godakani, azalay mis dal-dal ti

113:35 Limis 118.26.

toru afa gani ga mozum zlam. 17 Ka sarta
ga mazum zlam ni ti aslarkioru bay ma-
gri tuwi ka ndam ya ti azalay tay ni
ga mohiani ana tay : “Zlam édiva an-
dava. Doguma zla aw.” 18 Tara ticia za-
lay na ti nday dek ku way way do adem :
“Kam-kam, nu eninjoru do.” Maslagpa
nahag ni ahi : “N3sekuma vadar) goro
a ti nakoru namenjakibiyu kwa. Kam-
kam, besua.” 19 Maslana nahar day ahi :
“Nasokuma slasla ga mowas vadan a
kru ti nakoru natekar tay. Kam-kam,
besua.” 20 Maslana nahan keti day ahi :
“Nadebiya wal a ti nahkay nisliki maroni
do.” 21 Bay magri tawi ni ara aslokabiya
ti angohadi ma ni dek ana bay ga ahay
ni. Nan nakar ara écia ma na nahkay ti
azuma baruv a, ahi ana bay magri tuwi
ni ahkado : “Ru pip a kasa vu, kahalbiya
ndam ya kadi ahar ana tay e mite bu
na dek. Ku ndam talaga, ku ndam dora,
ku ndam wuluf akaba ndam jigwer dek,
hsliyu tay a ahay goro vu.” 22Bay mo-
gri tawi nakoy ara agra tawi nana ti ara
ahi ana bay moagur nar) ni ahkado : “Bay
goro, tawi gayak ni agrava, ay ti malan
manjohadani agsjonia kekilena.” 23 Es-
lini bay naken ahi ana bay magri tawi ni
ahkado : “Ru a hud gili vu akaba a vadarn
vu. Ndam ya ti akadi ahar ana tay ni ti
garubiya tay a, nahkay day kwa ti ahay
goro ni amara marahvu. 24 Nohi ana kuli
nahoma, ndam ya ti n3zalay tay, tacuh-
way marana ndo ni ti ku bolar) gatay
tekedi amacakay zlam ga wumori goro
ni do simiteni.” »

Kagray mam day kwa ti kigi bay
madabay Yezu ni mam ?

(Meciyw 10.37-38)

25Yezu ara asloka eslina ti mis dal-
dal tadeboru nag e divi vu. Nahkay nan
nakoar) ambatkibiyu ma ka tay, ahi ana
tay ahkado : 26« Tamal ti maslana ara,
awayay madabay nu nahama, maslana

nani si awayay nu kay atama bapana ata
monana kwa. Si maslana nani awayay
nu kay atama wal gayar) a, atama baza
gayan akaba boza ga menani zawalani
akaba walani daya kwa. Si maslaga
gani nani awayay nu kay atama ahar
gayar) gayanana daya kwa. Tamal agray
nahkay ndo nahema, ésliki madsbay
nu koksah. 27 Maslaga ya ti ageskabu
daliya do ni ti ésliki madsbay nu do. Ku
tamal tawayay *madarfon nar ka tondal
nangu ni, ahar adem madabay nu. Tamal
agray nahkay do ni ti eésliki madebay nu
koksah.

28« Bi maslana e kidin gekuli bu
awayay alom ahay zobalani. Maslaga
nani anjohad digus aslaslay ahar, asork-
aba singu ya afey ga mendeverinaba
tawi ga ahay gayany na day. Agray
nahkay day tok, agray do aw ? 2? Tamal
aslaslay ahar gayan day ndo ni ti bi
afokad asak ga ahay ni cili, ésliki
mendeverin tawi gayan ni koksah. Mis
etipia éndeverip ahay ni ndo ni ti atebi
seki, 30 atadom ahkado : “Aw ! Maslana
hini afokada asak ga ahay gayar a, esliki
malumabana ndo timey !”

31« Nahkay day, bi bay ga kesa na-
har) awayay akoru akadvafenva ka bay
ga kosa nahar) a. Bay nani anjshad digus
ga mogri sawari ana ahar gayar day, ahi
ana ahar : “Mis goro debu kru, bay na-
han ni ndam gayan dsbu kru kru ct ni
ti nisliki moru makadvani ata nar) tata
aw ?” Ahi ana ahar nahkay day tok,
adom do aw ? 32Tamal ti asora emisliki
do nahama, aslerkioru mis ka bay naharn
ni ka ya ti nayg abu drig mba ni, ge mi-
hindifina ere ya nar) awayay ti tAngalabu
na.

33¢ Nahkay zla nahoma, tamal
maslana e kidin gekuli bu awayay
adabay nu ti si ambron zlam gayay dek
day kwa, do ni ti ésliki madsbay nu
koksah. »

Estena ya agray tuwi va do ni
(Meciyu 5.13 ; Mark 9.50)

34Yezu ahi ana tay keti : « Estena ti
zlam sulumani. Ay tamal acor va do ni
ti togri mam ti macer keti ni mam ?
Abi. 35Nahkay egi abalay va do. Ku ga
magray argwa ga moabokiani ka vadan
day abslay va do. Mis taboru ke jiguri
cilin. Tamal maslaga slimi afor) ge mici
zlam nahama, mici lala. »

Ma gozogul aki ka tembak mijijeni
(Meciyw 18.12-14)

1 5 Ndam *mohal hadam akaba
ndam magudar zlam ndaharg
torokia ka Yezu a ga mobi slimi ana
pakama gayary ya ahi ana mis na.
2Ndam *Feriziyer) akaba ndam *mosar
Wakita ge Melefit tara tipia tay a
nahama, tonguzay ma e kidig gatay bu,
todom : « Nag hini ti ageskabu ndam
magudar zlam, tezumkabu zlam ka ahar
bolag akaba tay timey ! »
3Eslini Yezu ahi ma ana tay ana ma
*gozogul, ahi ana tay ahkado : 4« Bi
maslana e kidi gekali bu tombambak
gayan tdbu din) mok balar gani &jia. Ara
épia ti balan gani akibu ka ndahap ni
bi nahoma, ambarbu kru kru ambslmbu
mahar ambolmbani ni a hud gili bu.
Akoru adaboru bolagani ni, adia ahar
a day kwa ti ambro madsbani. Way
agray nahkay do ni way ? ®Ka ya ti adia
ahar a nahama, amarvu, azakababiyu ke
mejengel. 6 Ara énjia a magam a ti aza-
lakabu zlababa gayan akaba ndam ma-
hay gayap. Tara tinjia ti ahi ana tay
ahkado : “Nadia ahar ana tembak goro
ya ti &ji na, nihi ti memarumvu, do ni
ti ahomamam.” 7 Nohi ana kuli nahama,
nahkay day ku bay magudar zlam narn
bolag tamal ambatkaba majalay ahar
gayan a ti Melefit akaba maslor gayan
atomorvu e melefit bu. Atomoarvu ana
nag kay atama memarvani ya temarvu

ana ndam jireni kru kru ambslmbu ma-
har ambslmbani ya wudsra gatay abi
ga mambatkaba majalay ahar gatay a bi
ni. »

Ma gozogul aki ka sipgu ya é&ji ni

8Yezu ahi ana tay keti : « Nahkay
day, bi wal nahan nar abu ana grusu
kru, &jifina balar. Ara épia ti singu ni
¢jia nahoma, adaki aku ke cengel, as-
Iad ahay gayan dek. Adsbay singu ni
lala, adia ahar a day kwa ti ambran
madobani. 9 Ara adia ahar a ti azalakabu
zlababa gayan akaba wal mahay gayar.
Tara tinjia ti ahi ana tay ahkado : “N3-
dia ahar ana grusu goro ya ¢&ji na, nihi
ti momarumvu, do ni ti ahsmamam.”
10Nohi ana kuli nahoma, nahkay day ku
bay magudar zlam bslar tamal ambatk-
aba majalay ahar gayan a ti *masler ge
Melefit atomarvu. »

Ma gozogul aki ka wur ya &ji ni

lyezu ahi ana tay keti : « Zal nahan
abu, baza gayar) zawalani bebem cu. 12 A
vad nahan zla nahoma, nar) guziteni ni
ahi ana bopani ahkado : “Baba, dikaba
elimeni gayak na ana leli a ti nohal ere
gani goro.” Nahkay bar) gatay ni edikaba
elimeni gayar) na ana tay a. !3Ara agra
vad a bal ka ahar gana zla ti nar) guziteni
nakan ahal ere ga zlam gayar) ni, asoku-
moru dek, asloka ana singu gana, oru ka
had drineni zlam gayan. Oru énjua ka
had nana ti égwejelekaba singu gayag na
dek a magray paraw ba.

l4¢ Sipgu ni ara andavfopa dek
nahoma, lawir ti ni adaya ka had nana
kay. Lawir ni ara adaya ti napg nakap
angot zlam va do. !> Nahkay oru ga mo-
gri tawi ana mis ka had nani. Maslaga
nani ahi méru ma3jegi moadrds e gili.
16 Awayay mozum zlam mozumani ga
madrds ni ti mdroh ana nap, ay ti
maslana abi avi bi. 17 Eslini nan) naken
ajalaki ahar ka manjshad gayar, ahi ana

ahar : “Mis ya t3bu togri tawi ana baba
goro ni dek t3bu tezum zlam pazaza,
agojenifona ka tay a. Nu zla ti nomat aha-
lay ana lawir ti ahomamam. 18Nihi ti
nasloka napgoru a magam afa ga baba
goro. Eninjua ti anshi ahkado : Baba
goro ni, nagudaria zlam ana Melefit a,
nak day nagudaruka zlam a. 19 Agoski
ti kazalay nu wur gayak va ba, man-
jalu akada nu bay mogruk tawi cilin.”
20 Nahkay asloka, nan abu anpgoru a
magam afa ga banani nakar.

« Nag abu ara e divi ba drig
mba nahoma, bopani aseraya nag a,
asia cicihi a dal-dal. Begani ni acuh-
wakioru, ageskabu narny gum, agri sa ana
moamorani. 21 Wur ni ahi ahkado : “Bsba
goro ni, nagudaria zlam ana Melefit a,
nak day nagudaruka zlam a. Agoski ti
kazalay nu wur gayak va ba.” 22Es-
lini bogani ahi ana ndam moagri tewi ni
ahkado : “Dagum pip kezumbiya azana
sulumani ya atam ndahag na ni, ti k3-
fumki. Fumiviyu mili a ahar vu, kdbu-
miviyu kimaka a asak vu daya. 23 Dagum
képicehumbiya wur sla magalani na,
ti kislipgmi. Magrum wumsori, mazum
zlam Ana mamsorani, do ni ti ahomamam.
24 Adaba wur goro hini ti amata, ay ti an-
gaba ; €jija, ay ti nddia ahar a.” Bagani ni
ara adoma nahkay ti tonjoki ka magray
wumori ana mamarani.

25« Nday t3bu tagray wumsri nahkay
ti wur godakani ni nar abiyu e gili.
Nag abu aslekabiya énjia cifa a magam
a nahoma, éci zlam ya mis tivi ni ak-
aba hobay gatay ya tahabay ni. 26 Nang
nakon azalay maslana nahan nap abu
agri tawi ana banani, ehindifiga ma, ahi
ahkado : “Mam agravu a magam mam ?”
27 Maslana nani ahangrifan, ahi ahkado :
“Wur ga muk ni aslekabiya, mak buk
eslina wur sla ya magal na, adaba
adia ahar ana wur na nagy abu njon-
jalan.” 28 Wur godakani ni ara écia ma
na nahkay ti azuma bsruv a, acuhway

mohuriyani a ahay vu do. Bagani ara
écia wur gayan ni acuhway mshuriyani
a ahay vu do nahama, aharkiaya e mite
va adabakay nan ti m3huriyu a ahay
ni vu. 29Nahkay wur ni ahangrifory ana
bopani ni, ahi ahkado : “Ci day ! Agray
vi ehimeya nu n3bu nagruk tuwi, day-
day nadukia asak ka ma gayak a ndo.
Akaba nani dek day-day kavu ku wur ga
awak ga magray wumori akaba zlababa
goro ndo. 30 Ay nihi ti wur gayak ni &g-
wejelekababiya elimeni gayak na a wal
ba. Akaba nani dek ti kislinia wur sla ya
magal na !” 31 Ay bspani ahi ahkado :
“Wur goro, leli makakabu kslavad ata
nak timey. Elimeni goro ni dek ti gayak,
do ni ti ga way ? 32 Ay ahar Adom magray
wumori ana mamorani, adaba wur ga
muk ti amata, ay ti aggaba ; &jija, ay ti
madia ahar a.” »

Ma gozogul aki ka bay mangah siggu

1 6 A vad nahag Yezu ahi ana ndam

madabay nan ni ahkado : « Zal
nahag abu nahama, nagy bay ge elimeni.
Napg abu ana bay mogri tuwi ; tawi
gayan ti ga mangahi singu. A vad na-
har) maslana naharn arskia ka bay ge eli-
meni na, ahi ahkado : “Bay mangahuk
sipgu ni ti nag abu ejin elimeni gayak
ni.” 2Bay ge elimeni ni ara écia nahkay
ti azalay bay magri tuwi ni, ahi ahkado :
“Pakama ya nici, mis todomkuk ni ti asu
bi. Nihi ti slaslukabu singu goro ni ka
wakita ti kdvu wakita gani, adaba nara
nizligaba kur e tawi ni ba.” 3 Bay magray
tawi nakeq ara écia tohia ma na nahkay
ti adom : “Bay ya noagri tawi ni ara ezli-
gaba nu e tuwi ni ba ni ti anagray ahs-
mamam ? Njada goro day abi ga mawas
vadan bi, mahepgalay zlam day mim-
ili awarki nu ni. 4Ere ye ti nagray ni ti
nihi : wudaka tara tizligaba nu e tawi ni
ba nahoma, nagray zlam ti mis atogosk-
abu nu afa gatay ka ya ti tizligaba nu
e tuwi ba ni.” >Nahkay nan naken aza-

labiyu ndam ya ti aksli duwa ana tay
ni dek boalan ana belag. Duwa nani ya
akeli ana tay ni ti ga bay ge elimeni
ni. Tara tinjikaba ti ahi ana maslagna na-
har e kidi) gatay bu ahkado : “Duwa ga
bay ya nagri tawi ni, afuk ti ehimey ?”
6Nan nani ahangrifon, ahi : “Afu amal
gurda din.” Eslini bay magray tawi ni
ahi : “Zay wakita ga duwa gayak ni,
njohada digus baki weceweci gurda kru
kru zlam.” 7 Mak ahi ana maslana nahar
keti : “Nak ti afuk ehimey ?” Maslana
nani aheangrifon, ahi : “Buhu ga *alkama
afu din.” Ahi : “Zay wakita gayak, boki
kru kru azlalahkar.” 8 Bay ge elimeni ni
ara écia ti bay magri tewi ni agosa narg
a nahama, azlebay nar), adaba anjshkia
ka vu gayan a. Nodom nahoma, mis ga
duniya ti tdnjoha e kidin gatay ba tatama
ga ndam ge Melefit na.

9« Nu ti ere ye ti nohi ana kuli nahoma
nihi : Sipgu ti agosay mis. Lekulam ti
vumi ana mis ndahag ti tigi zlsbaba
gekuli. Tamal koagruma nahkay nahoma,
ka ya ti singu ni amandavfona ké kuli
a ti atogeskabu kuli a ahay bu ; ahay
gani nani ti ambad day-day do. 10 Tamal
ti mis agray tuwi ku guziteni ana jiri
nahoma, agray tuwi godakani ana jiri
daya. Tamal agosay mis e tawi ku
guziteni bu nahoma, agosay mis e tawi
gadakani bu daya. 11 Singu ti agosay mis.
Nahkay tamal ti lekalem kagrum tuwi ge
jiri ana nay ndo nahama, Melefit amavi
zlam ya sulumani ededireni ni ana kuli
aw ? Aha, amavay do ! 12Nahkay day,
tamal kagrum tuwi ge jiri ana zlam ge
mis ndahay ndo nahama, Melefit amavi
zlam gekuli gekuleni ana kuli aw ? Aha,
amavay do !

13 ¢ Maslana abi esliki moagri tuwi ana
bay ahay ce bi. Emizirey boslarg gani,
amawayay nar) nahan ni, ahkay do ni
amogoasiki ma ana nahan ni do, ana narg
nahag ni ti ni amagesiki ma. Lekulam

day tamal kedebum singu hi hi ti kis-
lemki mogri tuwi ana Melefit koksah. »

Zlapay ga Yezu gorgorani ndaharg

(Meciyw 11.12-13 ;
5.31-32 ; Mark 10.11-12)

14Ndam *Feriziyen ndahan tara ticia
ma ga Yezu ya adem na dek ti teyefin,
adaba nday tawayay singu godak. !5 Es-
lini Yezu ahi ana tay ahkado : « Lek#tlam
nahoma, ké eri ge mis ti kedsmum
lekulam ndam jireni. Ay ti Melefit assra
ere ye ti a hud gekuli bu na. Zlam ya
ti mis tddem zlam godakani ni, ke eri
ge Melefit ti zlam nani zlam magoadavani
abolay do simiteni. »

16Yezu adom keti : « *Divi ge Mele-
fit ya Muawiz abaki ni akaba pakama ga
ndam ndahar ya tahspgaray *pakama
Melefit ni ti mis tobu tagray tawi ana
nar) duk abivu ana sarta ge Zen bay
mobaray mis ni. Kwa ka sarta gani nani
tdbu tohi *Ma Muweni Sulumani aki ka
*Moagur ge Melefit ana mis. Magur ge
Melefit ti ku way way do day akadvu ana
njoda gayan dek ga mohuriyani. 17 Ku
tamal nahkay naggu ni, hud melefit ak-
aba had ni dek atendav, ay asak ma ge
Divi ge Melefit ya Muwiz abaki ni ku
gtziteni nengu ni mandav gani zlozlada.

18 « Ku way way do agara wal gayan a,
mok ada wal nahan a nahoma, maslaga
nani agra hala. Tamal maslana nahay
aza wal ya ti zal gani agara nar na ti
maslaga nani day agra hala. »

Ma gozogul aki ka bay ge
elimeni nday ata Lazar

19Yezu adom keti : « Zal nahan abu
nag) bay ge elimeni. Abakabu azana su-
lumani ga singu kayani, kelavad agray
wumori ana zlam mazumani macerani
kayani ni. 20 Zal nahan abu, slimi gani
Lazar. Nag zal talaga, andshad kslavad
ka mahay ga bay ge elimeni ni. Vu
gayan ni dek ambolok. 2! Awayay ti



Luk 16:22

azum zlam ya adogaya adogafona ka
molan mazumki zlam ga bay ge elimeni
na, ay ti tovi do. Kora tara tindigid am-
balok gayan ni sawan. 22A vad nahang
zal talaga naken amata. Ara amota zla
nahoma, *maslar ge Melefit tazoru narn
afa ge Melefit ti tadnjohadkabu akaba
Abraham. Bay ge elimeni naksr amsta
daya, nahkay tileba nam a. 23 Tara tileba
nag a ti oru a moalar) ge *kisim vu, eslini
nag abu acakay daliya dal-dal. Nap abu
eslini ti amanjoru agavsla, épioru Abra-
ham nday ata Lazar manjohadkabani.
24 Ara épia tay a ti azlah, ahi ana Abra-
ham ahkado : “Abraham baba goro ni,
nasuk cicihi ti ! Kam-kam slarbiyu Lazar
ti matalviyu weleher gayan a yam vu ti
mafuki ka arad ga mavu lig-lineni, adaba
nu nabu ahalay a aku bu, nagray daliya
dal-dal.” 25 Ay Abraham ahapgrifegoru,
ahi : “Wur goro ni, sorki ti a manjshad
gayak bu ka dala ahaslani ti k3apgota
zlam sulumana dal-dal, ay Lazar ti ni
agra daliya dal-dal. Nihi nahama, nan
abu aggoat zlam sulumani ga mahaggrivu
boruv, nak ti ni kacakay daliya. 26 Ak-
aba nani dek naggu ni, *evid godakani
abu e kidin geli bu akaba kuli. Nahkay
maslaga ya ti ecik ahalay akoru afa
gekuli ni ti ésliki do. Maslaga ya ti ecik-
biyu afa gekuli ara afa geli a ni day es-
liki do.” 27 Bay ge elimeni naken ahan-
grifon, ahi ahkado : “Tamal nahkay ti
nahangalay kur kam-kam baba goro ni,
slororu Lazar a magam afa ga bar goro,
28 adaba baza ga mmawa t3biyu eslini
nday zlam. Hi ana Lazar ti méru m3hivu
ana tay ti tara ka molay ga daliya hini
va ba daya.” 29 Abraham ahi ahkado :
“Nday t3bu ana wakita ge Muwiz ak-
aba wakita ga ndam ndahar ya taheag-
garay *pakama ge Melefit ni. Ahar adem
tobi slimi ana pakama ya a wakita nday
nani bu ni lala.” 30 Bay ge elimeni nakan
ahangrifen, ahi : “Aha, Abraham baba
goro ni, nahkay do. Ay tamal maslana

afggaba e kisim ba, arskioru ka tay,
ahivli ma gani ana tay nahama, atambat-
kaba majalay ahar gatay na.” 31 Ay Abra-
ham ahi ahkado : “Tamal t3bi slimi ana
pakama ge Muwiz akaba ga ndam nda-
har) ya tahangaray pakama ge Melefit ni
do nahama, ku tamal maslafja marngaba
e kisim ba, m3hi pakama ana tay naggu
ni, ticiiki do simiteni.” »

Magudar zlam akaba mamboarfapgana

(Meciyu 18.6-7, 21-22 ; Mark 9.42)

1 7 Yezu ahi ma ana ndam madsbay
nag ni keti, ahi ana tay ahkado :
« Zlam ya ejigkia mis ke divi a ni ti t3bu.
DNgay tabi ti ademvu koksah. Ay tamal
maslaga agray zlam ya ti ejipkia mis
ke divi a nahoma, maslaga nani cicihi
amsaloaki, 2 hojo towsliviyu avar gadakani
a dopgu vu dondul mak tizligiyu nag
a *doluv godakani vu dozlez. Ndam ya
tofoku ahar, mis tadom tisli araga do
akada ga baza cib-cibeni ni ti, tamal ti
maslapa agray ti ku way way do e kidin
gatay bu mijikia ke divi a nahoma, hojo
tdgri nahkay. 3 Nahkay ti bumi slimi ana
ahar gekuli !
« Tamal wur ga muk agudaruka zlam
a ti hiki lala. Tamal asorkia ka zlam
magudarani gayar na, adom “Nagray
va do” nahsma, mborfaga. 4Ku tamal
agudaruka zlam a sak adasksla a vad
ba mok ara afa gayak a sak adasksla
ahuk : “Nasarkia ka zlam ya nagudaruk
na, nagray va do” nahoma, mbarfona. »

Mbofaki ahar ke Melefit

5Ndam *asak ga Bay geli Yezu tshi
ana Yezu ahkado : « Mawayay kagray ti
mafoki ahar ke Melefit akivu ti. » ®Bay
geli ahapgrifon ana tay, adom ahkado :
« Ku tamal moafaki ahar gekuli ke Mele-
fit kay do, abu guzit akada hilfi ga zlam
guziteni cilif) naggu ni, kislamki mahiani
ana mor ga zlam hini : “Radvaba, karu

kanjohad a *dsluv gadakani vu” nangu
ni, amagravu. »

Manjshad ga ndam
maogri tuwi ana Melefit

7Yezu adom Kketi : « Bi mis e kidig
gekuli bu bay moagri tuwi gayar nar) abu
awas vadar) ahkay do ni ahstay zlam.
Tamal aslokabiya e gili na ti bay ahay ni
ahi ahkado : “Ra ké&njohada weceweci,
kdzum zlam” aw ? 8 Aha ! Ahi ahkado :
“Duaya zlam mazumana. Kidia ti kdm-
batkabu azana, k3hslubiya zlam moazu-
mani na. Ksholubiya ti cika ka gevay
goro a ga moholubiyu zlam ndahay ya
nawayay na. Ka ya ti anszuma akaba
enisia goro a nahama, nak akezum ak-
aba ekisi gayak.” Bay ahay ni amshi
nahkay sawan do aw ? 9Bay magray
tuwi ni tamal agra tawi ya tohi na ti
bay ahay ni agri susi aw ? Agri do.
10Nahkay lekulum day tamal kdgruma
tuwi ya Melefit ahi ana kuli grum na ti
domum : “Leli ndam magri tewi ana Mel-
efit cili). Ere ye ti ahi ana leli grum ni,
magra andava.” »

Yezu ahangaraba
ndam ambalak a kru

11Ka ya ti Yezu akoru a Zeruzalem
nahama, aslokaba gwar ke ekwi ga had
*Samari nday ata had *Gelili a. 12Nan
abu ahuriyu a kesa nahan vu ni ti ndam
amboalok kru tdrakia, ticik cak. 13 Tazlah,
tadam : « Yezu godakani geli, masuk ci-
cihi ti. » 14Yezu naken ara épia tay a
ti ahi ana tay ahkado : « Dogum afa ga
ndam *margalabakabu mis akaba Mele-
fit ni, ti tamanjaki ke kuli. »

Ka ya ti nday tobu takoru nahama, tan-
gaba, tigia mis njslatana. 1> Bolan gatay
ara épia aggaba ti aggokibiyu ka Yezu,
azlobabiyu Melefit ana zlahay. 16 Ara én-
jikia ka Yezu a ti abohadi mirdim, mele-
her ndib ana had, agri susi dal-dal. Zal
nani ti zal Samari. 17 Yezu adam : « Mis

tigi njolata ti nday kru do aw ? Ay nday
ambolmbani ni nday eley ? 18E Kkidip
gatay ambolmbani ni bu ni ti mis abi
anga agri susi ana Melefit bi aw ? Si zal
madurlan hini cilin ni ! » 19Eslini Yezu
ahi ana maslana ya aggokia ni : « Cikaba,
ru a magam. Melefit ahanga kur a adaba
kafokua ahar a palam. »

Mbogur ge Melefit akaba
manga ga Wur ge Mis a

(Meciyw 24.23-28, 37-41)

20 Ndam *Feriziyen ndahar tdrokia ka
Yezu a, tohi ahkado : « *Magur ge Mel-
efit ti amonjoki ananaw ? » Yezu ahoag-
grifon ana tay, ahi ana tay ahkado :
« Magur ge Melefit anjoki nahama, épivu
do. 21 Nahkay atodom : “Nan hi !” ahkay
do ni : “Nar tegi !” do. Nadem nahama,
Mbogur ge Melefit ti anjokia e kidin gekuli
ba andava. »

22Yezu ahi ana ndam madsbay nang
ni ahkado : « Sarta nahay amara ti
akawayum mipi nu *Wur ge Mis ku
vad bolap, ay ti ekipum nu do. 23Ka
sarta gani nani atohi ana kuli : “Nap
tegi !” ahkay do ni “Nag hi !” Ay tamal
tohia ana kuli a nahkay ti kadegum ba,
kddobum tay ba. 24 Adaba mam, ka fat
ya ti nu Wur ge Mis anagga nahama,
mis etipi nu akada ga aver ya abay
aku, asladay hud melefit dek ni. 25Ay
wudaka ananga ti ahar adom mis ye e
hini vu ni tdgaskabu nu do, tdgru daliya
dal-dal day kwa. 26Ere ye ti agravu ke
zemeni ge Nuwi ni amagravu ka fat
ya ti nu Wur ge Mis ananga ni. 27 Ke
zemeni gani nani ti mis tdbu tozum
zlam, tisi zlam, taday wal, wal day ta-
day zawal. Nday t3bu tagray zlam nday
nani nahkay duk abiviyu ana vad ya ti
Nuwi ahuriyu a *slalah ga yam gadakani
vu ni. A vad gani nani ti yam arohvu
mpolan dek, ézigeba mis na dek kadap.
28 Amagravu akada ya agravu ke ze-
meni ga *Lot ni daya. Ke zemeni gani

nani ti mis tdbu tozum zlam, tisi zlam,
tesekum zlam, tesskumoru zlam, tajav
zlam, tolom ahay. 2° Ay ka fat ya ti Lot
asloka a *Sodom a ni ti aku akaba zlam
naharn ya aku agos akada ga asas ya aku
agos ni dal-dal adegakia ka ndam ga kasa
nana kwa e melefit ba akada ga aver ya
atod na, éviyekaba tay a dek. 30 Nahkay
ka fat ya ti Melefit amangazli nu Wur ge
Mis ana mis dek nahama, zlam gani am-
agravu ka masorki gatay do.

31« Ka fat gani nani ti tamal mis
nahag nag abu ka *dalahar ga ahay
gayar, zlam gayap tovu a ahay bu
nahama, ahoraya, ahuriyu a ahay vu
ga moholaya zlam gayan a day ba.
Nahkay day maslaga ya ti nan e gili ni
agga a magam a ba, macuhway huaya.
32Nodom nahoma, ere ye ti agrakivu ka
wal ga Lot ni ti agojazlki ahar ke kuli
ba ! 33 Maslana ya ti awayay ajogur sifa
gayan ti amat ba ni ti emijip, ay maslaga
ya ti emijiy) sifa gayary nahema amajogur
sawan, amamoat day-day do. 34 Nohi ana
kuli nahoma, ka ya ti anagga ni ti ku
tamal mis ce nday ka slalah bslan ga
mpolavad naggu ni atazay belan gani,
atombarbu nahar ni ti amagravu tata.
35Ku tamal wal cu tihikabu humbu ka
ahar belar naggu ni, atazay bslag gani,
atomborbu nahan ni ti amagravu tata.
[3®*Ku tamal zawal tdbu e gili ka ahar
boslan naggu ni, atazay balay gani, atom-
barbu nahar) ni ti amagravu tata.] »

37Yezu ara adoma pakama nana ti
ndam madobay nap ni tohi ahkado :
« Bay geli, ere gani nani amagravu ti
eley ? » Yezu nakon ahoggrifor) ana tay,
ahi ana tay ahkado : « Nohi ana kuli
nahoma, ka molan ya zlam mamatani
avu ni ti mamba tocakalavu eslini. »

Ma gozogul aki ka wal madakway
akaba bay magray seriya

1 8 Yezu ahi ma *gozogul ana ndam
madabay nan ni, ti tdhagpgalay

Melefit a sarta bu dek kslavad, tom-
brany ba simiteni. 2 Adam ahkado : « Bay
magray seriya nahar abu a kesa nahan
bu. Bay gani nani ti adi slimi ana mis do;
ku Melefit day angwaz awoarfona nag a
do. 3 A kesa gani nani bu nahama, wal
madakway nahan abu. Wal nani ara sak
ehimeya afa ga bay magray seriya na,
ahi ahkado : “Maslaga nahan agudarua
zlam a, ay ti nawayay ti kogru seriya
gani.” 4Nan gani sak ehimeya acuhway
magri seriya ni ndo. Ay a vad nahar zla
nahoma, bay magray seriya naksr adom
ahkado : “Ku tamal nagrafenja angwaz ke
Melefit a do, nadi slimi ana mis do naggu
ni, > wal madakway hini ti ahslu muru,
hojo nagri seriya gayar ni. Do ni ti wal ni
nar) abu ara nahkay ti anaggatfoena ahar
a do.” » ®Eslini Bay geli adom ahkado :
« Bay magray seriya nani ti mis jireni
do. Ay cum pakama gayar) ya adom ni !
7 Nar) tekedi agray nahkay ti Melefit nag
jireni ni ti amagri jiri gayan ana ndam
ya adaba tay a ni do aw ? Amagri ana
tay, adaba t3bu tahengalay napy molafat
akaba molavad gani do dek. Amaman-
jalon ana tay ana eri ahkay cili aw ?
Aha ! 8 Nohi ana kuli nahoma, amagri jiri
gayar ana tay ke weceweceni huaya. Ay
ka ya ti nu *Wur ge Mis anafga a molar
va ni ti anadi ahar ana mis ya tofoki ahar
ke Melefit ni aw ? »

Ma gozogul aki ka zal Feriziyern
nday ata bay mahal hadam

9Yezu adom ma *gozogul nahar) keti.
Ahi ana ndam ya ti tddom nday ndam
jireni, tamonjalor) ké mis ndahar) akada
tdsor zlam do ni. Adam ahkado
10« A vad nahang ndam ndahan nday
cu tdhuriyu a dalaka ga *ahay godakani
ge Melefit ni vu ga mahoengalay Mele-
fit. Bolag gani zal *Feriziyen, nar na-
har ni ti ni bay *mshal hadam. !!Es-
lini ti zal Feriziyen ni écik jik, ahap-
galay Melefit a mabaruv gayan bu, adom

ahkado : “Bay Melefit goro ni, nagruk
susi adaba nu ti akada ge mis ndahan ni
do. Mis ndaharg ni ti ndam akal, ndam
jireni do, ndam magray hala. Nday ti
akada ga bay mohal hadam nini. 12Nu
zla nahama nagas ndora sak ca a hud ga
gosku bu ; a hud ga zlam goro kurani ya
nangst ni bu lu, nazaba balay, navuk.”
13Bay mohsl hadam ni ti ni écik cak,
eri tekedi awayay mazoroni e melefit vu
ndo, abaki ahar duc ka mabaruv, adem
ahkado : “Bay Melefit goro ni, nu bay
magudar zlam, nasuk cicihi ti.”$8 » 14 Es-
lini Yezu ahi ana tay : « Nohi ana kuli
nahoma, ka ya ti tdharaya, tobu takoru
a magam ni ti maslaga ya Melefit am-
barfapa zlam magudarani gayar na an-
dava ni ti nani bay mahal hadam ni. Zal
Feriziyen ni ti Melefit amboarfoga zlam
magudarani gayan na ndo. Adaba mam,
maslaga ya ti adom nag godakani ni ti
Melefit amohi : “Nak guziteni” sawar.
Ay maslana ya ti adem nan guziteni
nahama, Melefit amohi : “Nak gadakani”
sak sawar. »

Yezu agri sulum ge Melefit
ana baza cib-cibeni

(Meciyu 19.13-15 ; Mark 10.13-16)

15Mis ndahar tShslibiyu baza cib-
cibeni ana Yezu ti magri *sulum ge Mel-
efit ana tay ana maboki *ahar gayar ka
tay. Ndam madabay nany ni tipia tay a
ti tdlogi ana tay. 1©Yezu ara écia ndam
madobay nar ni tebu tologi ana mis
ni ti azalay tay, ahi ana tay ahkado :
« Mbragum baza tara afa goro a, kacum-
fona tay a ba. Adaba mam, *Moagur ge
Melefit ti ga ndam ya tdbu akada ga
boza ni. 17 Nohi ana kuli nahoma, ahar
adom ku way way do m3gaskabu Magur
ge Melefit akada ga wur guziteni ya eci-

iki slimi ana banani ni. Tamal agaskabu
nahkay do nahama, ésliki mahuriyani a
*Mogur ge Melefit vu koksah. »

Bay ge elimeni
(Meciyw 19.16-30 ; Mark 10.17-31)

18 Bay ga ndam *Zude nahan arokia ka
Yezu a, ahi : « Masi sulumani, ti ndpgat
*sifa ya andav day-day do ni ti nagray
ahomamam ? » 19Yezu ahengrifor, ahi
ahkado : « Kazalay nu mis sulumani ti
kamam ? Mis sulumani ti abi, si Melefit
cilin. 20Ere ye ti kihindi ni ti, *Divi ge
Melefit ya avi ana mis ni ti kasora tay a
do aw ? Kagray hala ba ; kdkad mis ba ;
kigi akal ba ; kagray sedi ti kasakad mal-
fada ba ; hangrioru ahar a had ana ata
buk ata muk. * » 2! Eslini zal naken ahan-
grifon, ahi ahkado : « Divi nani ti ndgosk-
abé dek kwa nu a wur wurani. » 22 Yezu
ara écia pakama gayarn na ti ahi ahkado :
« Kekilega zlam ahacukivu balan. Saku-
moru zlam gayak dek ti kidi singu gani
ana ndam talaga. Nahkay ti akaggat eli-
meni e melefit bu. Akagra zlam nana
dek nahama, kara, kAdsbay nu. » 23 Nan
nakon ara ecia ma ga Yezu ya ahi na
ti ma gani ahslia ahar a, adaba elimeni
gayar) abu dal-dal.

24Yezu ara épia nar a, ahar abu ahsli
ti adem ahkado : « Ndam ge elimeni
tdhuriyu a Magur ge Melefit vu ni ti
zlozlada dal-dal. 25 Ezligwemi ahuriyu e
evid ge lipri vu kwalac ti agravu aw ? Ay
ti bay ge elimeni m3huriyu a Magur ge
Melefit vu ni ti zlazlada dal-dal, atama
ge ezligwemi ya ahuriyu e evid ge lipri
vu na. » 26Ndam ya ti tici ma gayan ya
adsm ni tadem : « Ay tamal nahkay ti
way ti Melefit amahangay nar) way ? »
27 Ay Yezu ahongrifor) ana tay, ahi ana

§818:13 Ka sarta gani nani ti maslana ya ti abaki ahar duc ka mabaruv ni ti adafaki
tuway, akada geli ya mabaki ahar duc ka ahar ni.

“18:20 Moanjay Mahsrana 20.12-16 ; Mimbiki 5.16-20.

tay ahkado : « Ere ye ti mis tagray kok-
sah ni, Melefit agray tata. »

28 piyer ara écia ma ga Yezu na ti
ahi ahkado : « Iy zla, leli mdmbroga
zlam geli a, madsbay kur ti ahema-
mam ? » 29Yezu ahi ana tay : « Nohi
ana kuli nahoma, tamal mis ambarba
zlam gayar) azuhva Moagur ge Melefit
a, bi amberbu ahay gayar, wal gayan,
baza ga mepani, ata bagani ahkay do ni
baza gayar) nahama, 30 amoangotvll zlam
nday nani kay nihi ka sarta hini. Ka
molan muweni ya Melefit amagraya ni
day amorggot sifa ya andav day-day do

ni. »

Yezu adom keti amamat mak
amangaba e kisim ba

(Meciyu 20.17-19 ; Mark 10.32-34)

31Yezu azalakabu ndam *asak gayan
kru mahar cueni ni, ahi ana tay
ahkado : « Cam day, nihi ti leli mabu
macaloru a Zeruzalem, adaba zlam ya
ti ndam mahangaray *pakama ge Mel-
efit tddomku ka nu, nu *Wur ge Mis ni
dek amagravu ti eslini. 32 Mis atogesi nu
ana ndam ya t3foki ahar ke Melefit do
ni. Nday gani nani eteyefu, etindivi nu,
etitifaviyu eslib e eri vu, 33atozlob nu
ana kurupu, atakad nu, mok a vad ya
mahkor ti anargaba. » 34 Yezu ara adoma
ma nahkay ti ndam asak gayan ni ti-
ciaba ndo. Ma gani nani mangahkiani ka
tay, ma ga Yezu ya awayay adsm ni ti
tdsaraba ndo.

Yezu ahangaraba zal wuluf a
(Meciyw 20.29-34 ; Mark 10.46-52)

35Yezu nday akaba mis kay tdbu
takoru a Zeriko, tinjaa wudak. Eslini ti
zal wuluf nahan nan abu manjshadani
digusa ka govay ge divi, ahenpgalay
zlam. 36Zal wuluf ni ara écia daday
ge mis kayani ya ti taslokafopa ni ti
adom ahkado : « Mam agravu mam ? »
37 Tshangrifon, thi : « Yezu zal Nazaret

nar) abu akoru ana divi hini, do ni ti
ahomamam. » 38 Nan naker ara écia ti
adi ana zlahay, adem : « Yezu *Wur ge
Devit, ndsuk cicihi ti ! » 39Nday ya ti
tobu takoru kama ga Yezu ni talogi ana
zal wuluf ni, ti malakakaba. Nar) nakarn
azlahkivu kay kay sawarn, adem : « Wur
ge Devit, n3suk cicihi ti ! » 40Yezu ara
écia zlahay na ti eécik, adem t3zibiya nag
a. Zal wuluf ni ara énjia ti Yezu €hindi-
fina ma, ahi ahkado : 41 « Kawayay ti n3-
gruk mam ? » Zal wuluf ni ahaggrifon,
ahi ahkado : « Bay goro, nawayay ti nipi
divi akada ge mis ni bilegeni ti. » 42 Yezu
ahi : « Pi divi akada ge mis ni. Mele-
fit ahapga kur a adaba kafokua ahar a
palam. » 43 Ka ma geli hini épi divi huya.
Nan abu epi divi nahkay ti adsboru Yezu
ana mazlabay Melefit. Mis ya tabu eslini
ni dek tara tipia nar a ti nday day ta-
zlobay Melefit.

Yezu nday ata Zese

1 9 Yezu énjua a Zeriko a. Nag abu
asawaday a hud ga kesa bu. 2A
kosa gani nani bu ni ti zal nahay abu,
slimi gayan Zese, nar) gadakani ga ndam
*mohal hadam, elimeni gayarn abu dal-
dal. 3Ara écia ti Yezu nan abu ara
nahoma, awayay ti mipi nan. Ay ti és-
liki mipi nar) do, adaba ahaca ana zabal
a, mis dal-dal timbiva e eri va. 4 Nahkay
nag nakoy acuhworu gwar kama ka
molag ga Yezu ya akoru ni, acaliyu a
mon ga akram vu ti mipi Yezu. ®Yezu
ara eénjia ka molap nana ti amenjoru
agavola, ahi ana Zese naken ahkado :
« Zese, horaya weceweci, adaba kani ti
si nakoru nanjohad afa gayak kwa. »
6Nahkay Zese nakory ahoraya we-
ceweci, toru a magam afa gayar. Toru
tinjua ti ageskabu Yezu ana mamarani.
7 Mis tara tipia Yezu adoru afa ge Zese ti
tonpguzay ma, tddom ahkado : « Maslaga
ya ti adoru anjshad afa gani ni ti bay
magudar zlam timey ! » 8 Ay Zese nakon

écik jik, ahi ana Bay geli ahkado : « Ci
day Bay goro, nihi ti nidi telma ga zlam
goro ana ndam talaga. Tamal nahslfana
singu ka maslaga, atamkia ka ya akal
apal na ti anspslivit hud fad. » 2 Yezu
ara ecia pakama nana ti ahi ana Zese
ahkado : « Kani ti nara a hud ahay gayak
va ti ga mahaggay mis. Adaba mam, nak
day wur hud ga Abraham : 1% nu *Wur ge
Mis nara ti ga madabay ndam ya t3sar
Melefit do ni, ti ndhaggay tay. »

Ma gozogul aki ka bay ya edi
siggu ana ndam mogri tuwi ni

(Meciyw 25.14-30)

11Ka ya ti mis tdbu tobi slimi ana ma
ga Yezu ya adom ni ti ahi ma nahan
ana tay ana ma *gozogul. Ahi ma gani
nani ana tay ti adaba énjua a Zeruza-
lem a wudak, mis day tohi ana ahar hi ti
Melefit ara anjoki ka Mogur gayar huya.
12Ahi ana tay nahoma : « Mis nahar
abu gadakani a kasa nahan bu. Awayay
akoru ka had drineni ti tdvibiyu bay ga
mara mogur kosa gayan. 13Ara asloka
wudak naheoma, azalakabu mis kru e
kidin ga ndam mogri tewi gayan ni bu,
édeki singu ga gru balan balan ka tay,
ahi ana tay ahkado : “Nu n3bi ti mbat-
umvu ana nan hayar.” Mak nan nakarn
asloka, oru e mirkwi gayan ni. 14Zal
nani ti ndam ga kasa gayan tawayay nar
do. Nap nakeny ara asloka ti t3slororu
mis ndahan koaley gayan ga moshi ana
maslaga ya akoru afiyu nar a bay vu ni
ahkado : “Nap hini egi bay geli ti leli
mawayay do.”

« 15 Akaba nani dek tdfiya nar a bay ni
va sawar). Kala) gani aslokabiya. Ara én-
jia ti azalakabu ndam mogri tuwi gayarn
ya edi singu ana tay ni keti. Awayay
asorkaba tambatva ana singu na akada
gayan ya ahi ana tay na waw. 16 Nahkay
maslana ya ti enjenjeni ni arokia ahi
ahkado : “Bay goro, ana singu ya kavu

bolagani ni ti nambatva ana narg a,
ndngotkia ndahan a kru.” 7 Eslini bay
ni ahi : “Abslay, nak bay magray tawi
sulumani. Nihi ti nofiyu kur a bay vu,
kogur kesa kru, adaba kagrua tawi su-
lumana ana zlam guziteni hini ya navuk
na.” 18Nan ye cu ni day arokia ahi
ahkado : “Bay goro, ana singu ya kavu
balanani ni ti nambatva ana nap a,
ndngotkia ndahan a zlam.” 19Nahkay
bay ni ahi ahkado : “Nak ti ni kegur
kosa zlam.” 20 Mok bay mogri tuwi na-
har) arakia, ahi ahkado : “Bay goro, singu
ya kdvu ni ti nihi. Nawalki ke kece-
kece, nafgahukkaba. 2! Nagray nahkay
ti adaba nagrafuka angwaz a. Nasora
manjohad gayak a, nak mis zlezladani,
kombran mis do. Zlam ya ti nak kafokad
ndo ni day kazay, zlam ya ti kizligi
ndo ni day kabaz.” 22Eslini bay ni ahi
ahkado : “Nak ti kagray tawi sulumani
do. Nihi ti nagrafuka seriya akada ga
pakama gayak ya kddemaya na. K3sara
manjohad goro a, nu mis zlozladani,
nambrog mis do, zlam ya ti nafokad
ndo ni day nazay, zlam ya ti nizligi
ndo ni day nabaz zla do aw ? 23 Tamal
kasora nahkay ti kavi siggu goro ni ana
ndam macakalani ndo ni ti kamam ?
Nihi naslakabiya ti amal nadia ahar a
éwikia.” 24 Mok ahi ana nday ye eslini
ni ahkado : “Zumfapa singu na, kdvu-
mikivu ana maslana ya ti gayapy kru-
ani ni.” 2°Nday naker tohengrifon, tdhi
ahkado : “Siggu t3fon kru andava timey,
bay geli !” 26Eslini ahi ana tay : “Nohi
ana kuli nahsma, maslaga ya ti zlam
gayan abu ni ti atovikivu. Ay maslanga ya
ti zlam gayar) abi ni ti ku ere ye ti afan
ni day atozafona. 27 Yaw ndam ya tizirey
nu, tawayay ti ndgur tay do ni ti gosumu-
biya tay a, slipum tay ké eri goro pat
pat.” » 28 Yezu ara adom ma *gozogul na
nahkay ti oru kama, t3caloru a Zeruza-
lem akaba mis ya ti tadebay nar ni.

Yezu enjiyu a Zeruzalem wudak

(Meciyu 21.1-11 ; Mark
11.1-11 ; Zen 12.12-19)

29Ka ya ti toru tinjua a kesa Betfazi
ata Betani a gwar ka homa *Oliviye
ni va wudak nahama, Yezu aslor ndam
madobay nan ni cu, 393hi ana tay
ahkado : « Doagum a kosa teguni ya kama
gekuli ni vu. Ekinjumiya nahoma, ake-
dumi ahar ana wur ga azongu mowalani.
Wur ga azoggu nani ti maslaga acalkiyu
day-day fag ndo. Picehumbiya, zumu-
biya. 3! Ay tamal maslana éhindifina ma
keé kuli a, ahi ana kali : “Kepicehum ti
kamam ?” ti humi ahkado : “Bay geli
awayay.” »

32Nahkay nday ya ti Yezu aslor tay
ni tasloka, toru. Toru tinjua ti t3di ahar
ana zlam ni dek akada ga pakama gayarn
ya ahi ana tay ni. 33Ka ya ti nday t3bu
tepiceh wur ga azopngu ni ti ndam ga
azongu ni tohi ana tay : « Kepiceht#m wur
ga azongu ni ti kamam ? » 34 Eslini tdhi
ana tay ahkado : « Bay geli awayay. »
35Nahkay tdzibiyu wur ga azongu ni ana
Yezu, t3boki azana ti Yezu macalkiyu,
mok acalkiyu. 3¢Ka ya ti Yezu nang abu
akoru ni ti mis tapabivoru azana gatay e
divi vu.

37 Toru tinjua ka molan ya tondokia
ahar ka homa Oliviye ga moroni a
Zeruzalem a nahoma, mis ya ti tadeboru
nag ni dek tddagiki ka mazlabay Mele-
fit ana mamorani azuhva zlam ya nday
tipi, mis ndahay tipi day-day ndo ni. Ts-
zlah, 38 tddom : « Bay Melefit magri su-
lum gayany ana *bay godakani ya ara ana
slimi gayan a ni ! "Melefit nar agavala
avia manjohad sulumana ana mis a. Ta-
zlabay nay a hud melefit bu ! »

39 Ndam *Feriziyen ndahar tdbu eslini
e kidin ge mis dal-dalani ni bu. T3hi

ana Yezu ahkado : « Musi, hi ma ana
ndam madabay kur ni ti t3lakakaba, t3-
zlah ba. » 40 Yezu ara écia pakama gatay
na ti ahi ana tay ahkado : « Nohi ana kuli
nahama, tamal nday t3lakakabé ti akur
atozlah. »

Yezu etawi ndam Zeruzalem

41Ka ya ti Yezu énjea a Zeruza-
lem a wudak, épia kosa na ti etawi
ndam ga keosa nani. 42Adsm ahkado :
« Tamal ti lekalum day k3ssruma ahs-
mamam kangetum manjshad sulumani
akaba Melefit kana nahama, akal kapgos-
tuma andava. Ay nihi ti mangahkiani
ke kuli, kipum do. 43Nahkay nihi ti
vad gani amara, ndam ezir gekuli atara
tevelin kosa gekuli ni tekesl, atabivu
zlam ana kuli e divi bu dek ga macafana
kuli ga maharana, atohurkiyu ke kuli ana
silik. 44 Atabazl kuli dek, etembedkaba
ahay gekuli a dek besek-besek, atom-
barki akur ka ahar ga akur naharp do.
Adaba mam, kaserum sarta ya Melefit
ara amenjaya kuli a ni ndo. »

Yezu a ahay godakani ge Melefit ni bu

(Meciyu 21.12-17 ; Mark
11.15-19; Zen 2.13-22)

45Toru tinjua a Zeruzalem a ti Yezu
ahuriyu a dalaka ga *ahay godakani ge
Melefit ni vu. Eslini adi ahar ana ndam
moasokumoru zlam, mak anjoki ka ma-
garaya tay e mite va. 46Ahi ana tay
ahkado : « Abu mabakiani a Wakita ge
Melefit bu, Melefit adem : “Ahay goro
nahoma, emigi ahay ga *mahoangalavi
Melefit.” Ay lekulum ti kambatumkaba,
égia ahuzl ga ndam akal a.¥ »

47Kslon gani nar) abu a dalaka ga
ahay ge Melefit ni bu, acahi zlam ana
mis kolavad. Eslini gaddkani ga ndam
*margalabakabu mis akaba Melefit ni

719:38 Monjay Limis 118.26.
¥19:46 Monjay Izayi 56.7 ; Zeremi 7.11.



Luk 19:48

akaba ndam *masor Wakita ge Melefit ni
tadebafon divi ge mijin nan. Gedékani ga
ndam *Zude ni day tawayay mijin nag.
48 Ay ti tdngotfona divi gana ndo, adaba
ndam Zude dek tawayay ma ga Yezu,
tabu tobi slimi ana ma gayay ya adem
ni lala.

Tuwi ga Yezu ya agray ni
ti way avi divi gani way ?
(Meciyw 21.23-27 ; Mark 11.27-33)

20 Yezu nag abu eslini a Zeruza-
lem ti a vad nahag ahuriyu a
dalaka ga *ahay godakani ge Mele-
fit ni vu. Nag abu acahi zlam ana
mis, ahi *Ma Muweni Sulumani ana
tay nahoma, gadédkani ga ndam *map-
galabakabu mis akaba Melefit akaba
ndam *masor Wakita ge Melefit akaba
godédkani ndahar tdrokia, 2tdhi : « Hi
ana leli, kagray tuwi hini nahkay ti
kangot divi gani ti eley ? Way avuk divi
gani way ? » 3Yezu ahangrifor) ana tay,
adam : « Nu day nihindifina zlam balan
ke kuli a. Hoggrumufay : 4 *baray ge Zer
ya abaray mis ni ti njoda gani Melefit avi
tok, tok day ti mis tovi aw ? »

STara ticia ma na nahkay ti tagray
gejewi e kidin gatay bu, t3dom
« Tamal mahi : “Melefit aslarbiyu nap”
hi nahoma, ara ahi ana leli : “K3gasumk-
abu pakama gayar) ni ndo ni ti kamam ?”
6 Ay tamal madam : “Mis t3vi njoda gani”
ti ndam geli ni dek etizligi leli ana akur,
adaba todom Zey ti bay mahengaray
*pakama ge Melefit. » 7 Nahkay tdharg-
grifon, tahi : « Maslana ya ti avi divi gani
ni ti leli mdsor do. » 8Eslini Yezu ahi ana
tay : « Nu day nadafi bay ya ti avu divi
ge tawi ya ti nagray ni ana kuli do bile-
geni. »

Ma gozogul aki ka
ndam mawas vadar
(Meciyu 21.33-46 ; Mark 12.1-12)

9Eslini Yezu ahi ma *gozogul hini ana
mis ni. Adam ahkado : « Zal nahar abu
nahoma, ajavii moar ga zlam ‘a vadap
gayar vu. Kalag gani afivi vadan ni a
ahar vu ana mis ti tdwas, mak asloka,
oru e mirkwi ga mapasiyani zlam gayar.
10Sarta ga mopalay baza ga zlam ni ara
énjia ti bay ga vedan ni aslorbiyu bay
mogri tewi afa ga ndam mowas vadarn
ni ti tdhalikaboru ja gani gayan. Ay bay
mogri tuwi ni ara énjia ti ndam moawos
vadar) ni tagas nan, tozlob, mak tagaray
nar, arana day azay a ahar vu ndo. ! Es-
lini bay ga vadar) ni aslsrbiyu bay ms-
gri tuwi nahan keti. Ara énjia ti ndam
mowas vadan ni tindivi nag cad cud, to-
zlob nan, mak tagaray nar, arana day
azay a ahar vu ndo daya. 12Bay ga vo-
dag ni aslerbiyu bay magri tawi naharn
keti. Ara énjia ti ndam mowes vadan
ni t3si ambalok mok t3zaba napy a ve-
dan ni ba, tdtaloru. 13Bay ga vadan ni
ara écia ere ye ti agravu na ti ahi ana
ahar : “Nihi ti nagray ni mam ? Nihi
nahama wur goro abu, nawayay nar) dal-
dal, nasleroru nar afa gatay. Eminjua
ti atogasiki ma.” Nahkay aslarbiyu nan.
14 Ay ndam mowes vodan ni tara tipia
wur na nag abu ara ti tozlapay e kidig
gatay bu, tddem ahkado : “Nay) teguni ti
mekeji gayar. Makadum nar) ; nahkay ti
vadan ni emigi geli.” 15 Ara énjikia ka tay
a ti t3gas nan yaw, tdzaba nar a vadan
ni ba, toru takad. »

Eslini Yezu ehindifipa ma ka tay a,
ahi ana tay ahkado : « Bay ga vadag ni
amaslokabiya ti amagri mam ana ndam
moawas vadan ni mam ? 16 Amara mabazl
ndam mawas vadar) ni, mak amavi vadan
ni ana mis ndahan. » Mis ya tobu eslini ni

120:9 Moy ga zlam nani ti *vig.

tara ticia ma gayarn ya adsm na ti tdom :
« Ere nani ti agravu day-day ba ! »

17 Eslini Yezu amonjalon ana tay lala,
ahi ana tay ahkado : « A Wakita ge Mel-
efit bu ni ti abu mabakiani :

“Akur nahag abu ti ndam moalom ahay
tawayay magray tawi ana nan ndo.

Ay ti akur gani nani egia akur ya akay
ahay na dek sawan.” $

« Ma gani nani ti lekalam kodomum
awayay adomvaba ti ahomamam ? »
18 Ahi ana tay keti : « Akur gani nani
nahoma, tamal maslana adadkiya
ti maslaga nani amoehubkaba pnguc
pguc. Ay tamal akur ni adokia ti ni
amangoladkaba nag a. »

19Ndam *masar Wakita ge Melefit ak-
aba gadédkani ga ndam *mangalabakabu
mis akaba Melefit ni t3sora Yezu adomki
ma gozogul ni ti ka tay. Tara tdsora
ti tadsbay divi ga moges nan ke we-
ceweceni huya. Ay ti tisliki mages nang
ndo, adaba aggwaz awarfana tay ke mis
ya tabu eslini dal-dalani na.

Hadam ya topali ana
bay ga ndam Rom ni

(Meciyu 22.15-22 ; Mark 12.13-17)

20 Eslini goddkani nday nani tdbu tobi
slimi ana Yezu, t3slorkibiyu ndam gatay
ndaharn : ndam nday nani tawayay ti
Yezu mamenjalory ka tay akada nday
ndam jireni, tawayay ti mddom ma
magadavani ti tdgeski nan. Godakani
nday nani tagray nahkay ti adaba
tawayay togesi nap ana bay ga ndam
*Rom ya agur had *Zude ni, ti ma-
grafona seriya. 2! Nday naken tara tin-
jikia ti tohi ahkado : « Musi, masara nak
ti ere ye ti kadom akaba ya kacahi ana
mis ni ti dek jiri. Nak ti kicirkaba mis a

do, kamanjalen ana tay kala-kala, kac-
ahi zlam ya ti Melefit awayay ni ana
tay ana jiri gani cilin. 22 Nahkay ti Mel-
efit avia divi ana leli a ga mabshadi
hadam ana *bay godakani ga ndam Rom
a tok, avi ana leli ndo waw ? » 23Yezu
ara asorikia zuh ana tay a nahoma, ahi
ana tay : 2*« I)ga pgazlumubiya singu
akur-akurana nimi. » Tara tapgazlia ti
ahi ana tay ahkado : « Aki ka singu
hini ti mazavu ga ahar ga way ? Slimi
mabakiani ni ti ga way ? » Tohaggrifon,
tohi : « Ga bay *Sezar.” » 25Eslini nan
naker)y ahi ana tay ahkado : « Tamal
nahkay ti honggrumi zlam ga bay Sezar
zlam gayar), ge Melefit ti ni hapgrumi
ana Melefit zlam gayan. » 26 Nahkay tis-
liki magaski Yezu ka ma magudarana ke
meleher ge mis ni ndo. Ma gayar ya ahi
ana tay ni agria ejep ana tay a, nahkay
tolakakaba te-te.

Mis amata ti angaba e kisim
ba ededip a waw ?

(Meciyu 22.23-33 ; Mark 12.18-27)

27Ndam *Seduseyen ndahar tdrokia
ka Yezu a. Ndam Seduseyen ti tadom
mis amata ti aggaba e kisim ba kok-
sah. Nahkay nday naken tihindifina ma,
28t3hi : « Musi, Muwiz abiki ana leli
a wakita gayan ni bu, adem ahkado :
“Tamal mis nday ka mor gatay, bslan
gani ada wal a, mak amata, wal gayar ni
éwii wur ndo nahama, ahar adem wur ga
monani azay wal ni, ti tiwia mekeji ana
wur ga menani ya amst na.” 7729 Yaw
mis ndahar) t3bu adasksla ka mor) gatay.
Godakani gatay ni ada wal a, ewifipa
wur a ndo, mak amatkia. 30-31 Ara Amata
ti mimbiki gayar ni azay wal ni amatkia,
nagp ya mahker ni day agray nahkay.

820:17 Limis 118.22.

“*20:24 Ka singu gatay lu ti ndam Rom tagrakiaya mazavu ga bay godakani gatay

a, tabaki slimi gayan daya.
7120:28 Monjay Mimbiki 25.5-6.

Nday adeskslani ni dek taza wal na,
tiwifinpa wur a ndo mak tdmata. 32Kslag
gani wal ni day amota. 33 Ay ka fat ya ti
mis atanygaba e kisim ba nahoma, wal ni
ti way e kidin gatay bu amazay way ?
Nday adeskslani ni dek taza nan a ni. »

34Yezu naker ahengrifon ana tay,
adom ahkado : « Ka sarta hini ti zawal
akaba wél tehalvu. 3% Ay nday ya ti Mel-
efit agoskabé tay a, atomata mok atanp-
gaba e kisim ba, atanjohad ka molan
muweni ya Melefit amagraya ni ti zawal
ataday wal va do, wowal day ataday za-
wal va do. 3®Nday gani tdmat day-day
va do, tigi akada ga *maslor ge Melefit
ni. Nday baza ge Melefit, adaba tangaba
e kisim ba. 37 Ge mis ya atangaba e kisim
ba ni ti Muwiz day abskia ma gana a
wakita gayap ni ba lala. Ka sarta ya épi
mopgoahaf ya aku ages ni ti adem Bay
geli ti nary) Melefit ga Abraham, Melefit
ga Izak, Melefit ge Zekup. 38 Melefit ti
nar) Melefit ga ndam ya ana sifa ni, do ni
ti ga nday ya tomata ni do. Adaba ke eri
ge Melefit ti nday dek tabu ana sifa. »

39Yezu ara adoma ma na nahkay ti
ndam ndahar) ya *tasora Wakita ge Mel-
efit a ni t3hi : « Musi, pakama gayak ya
kadom ni ti abalay. » 40 Tddom nahkay ti
adaba afgwaz awarfona tay ge mihindi-
fina ma ndahay a.

Bay godakani ya
amara ni ti nan way ?

(Meciyu 22.41-46 ; Mark 12.35-37)

4lYezu ahi ma ana tay keti. Adom
ahkado : « Mis t3dom *Krist *Bay
gadakani ya amara ni nag *Wur ge Devit
ti ahomamam ? 42 Adaba Devit ana ahar
gayar adem a wakita ge Limis bu :
“Bay Melefit ahi ana bay goro :
Njshada gwar ka ahar ga daf goro a, a

molay ga godakani va.

43Ndam ezir gayak ti anabshad tay ke
meleher gayak
akada ga zlam ga bay ya abaki asak ni,
ti k3calki ka tay.” 1 »
44 « Nodom nahama, Krist nani ti Devit
azalay nag bay gayarn ti, tozalay nan wur
ge Devit keti ti kamam ? »

Ndam mosor Wakita ge Melefit ni
(Meciyw 23.1-36 ; Mark 12.38-40)

45Ka ya ti mis dek tdbu tobi slimi ana
Yezu nahama, Yezu nakean ahi ana ndam
madsbay nan ni ahkado : 46« Bumvu
slimi, do ni ti ndam *masor Wakita ge
Melefit ni atagosay kuli. Nday ti tawayay
mabakabu moagudi, tesawaday ana narn
riya ; tawayay ti mis togri sa ana tay
ké meleher ge mis dek ; tawayay man-
johadvani e kursi ga godakani vu a ahay
ga *mahoaggalavu Melefit bu akaba ka
molan mozum zlam ga wumsari. 47 Nday
gani nani ti tozum ahay ga wal madak-
way mak topaski ka mahangalay Melefit,
tawayay ti mis tddom nday ndam jireni.
Tagray nahkay ti Melefit amagrafona
seriya ka tay a, amatrab tay atama ga
ndam magudar zlam ndahar na. »

Sadaga ga wal madakway ya
arapa gayarp abi ni
(Mark 12.41-44)

2 1 Yezu éhelig eri, épi ndam ge eli-

meni t3bu tabiyu singu a molan
mobiyu singu ga sedaga ni vu. Nap
abu amonjalor) ana tay nahkay ti 2épi
wal madakway nahan arana gayarn abi,
abiyu singu akur-akurani cib-cibeni cu.
3Yezu naker ara &pia ti adem ahkado :
« Nohi ana kuli nahama, wal madak-
way hini ti araga gayay abi, ay singu
ya ti abiyu ni atama ge mis ndahar ya
tobiyu na dek. 4 Adaba mis ndahar ni
dek tagray sodaga nahoma, tabiyu sipgu

#20:37 Moanjay Mahasrana 3.2, 6.
120:43 Limis 110.1.

ya t3gejenifory ka tay, tdser ere ye ti
tagray ana nar ni va do ni, wal hini ti ni
ararja gayar) abi, ay ti abiya singu ya afan
na dek. Siggu gayarn nahar ga masakum
zlam mazumani agojonifony ndo. »

Yezu adom etembedkaba
ahay godakani ge Melefit na

(Meciyu 24.1-2 ; Mark 13.1-2)

5Mis ndahag t3bu tozlapaki ka *ahay
godakani ge Melefit ni. Todomki ma ka
akur gadéakani ya tédezl ahay ni ana narn
ni akaba zlam mabolani ya t3halibiyu
ana Melefit a ahay ni bu ni. Yezu ara ecia
ma gatay na ti adsm : ©« Zlam hini ya
komoenjumlen ni dek ti, vad nahayy amara
nahoma, etembedkaba ahay na besek-
besek, ku akur bslan day amanjshadki
ka akur nahar va do. »

Yezu azlapaki ka sarta ya amara ni
(Meciyw 24.3-14 ; Mark 13.3-13)

7Tara ticia ma ga Yezu na ti tohi :
« Mausi, ere gani amagravu ti ananaw ?
Amposarkaba sarta ya ere nani amagravu
wudak na ti ahomamam ? » 8 Yezu ahag-
grifon ana tay, adem ahkado : « Bumvu
slimi, maslana agosay kuli ba. Adaba mis
kay atara, ku way way do amadam nar
ti nu, amadom nay ti *Bay godakani ya
amara ni ; amodom sarta gayar eénjia.
Ku todom nahkay naggu ni, kddabum tay
ba. 9Mis atagray silik, atakadfsnva ka
pgumna daya, ekickm ma gani. Kicama
ti kagrum angwaz ba. Ahar adsm zlam
nday nani tdgravu kwa. Ku tamal ta-
grava nahkay nepgu ni, mandav ga
duniya huaya do. »

10Yezu ahi ana tay keti : « Ndam ga
had ndahar atakadvu akaba ndam ga
had ndahar, babay ndahar) akaba babay
ndahan. 1! Had amadaday dal-dal a kasa
ndahay bu, a kasa ndahay bu lawir am-
agray, a kasa ndahar bu ni ti ni armowor
amoagas mis kay. Zlam ndahar) ya tasay
aggwaz dal-dal ni atagravu ka had ak-

aba a hud melefit bu, nahkay mis atasar
arana ara agravu wudak.

12« Ay wudaka zlam gani nday nani
dek atagravu nahoma, mis atogas kuli,
atogri daliya ana kuli, atohaloru kuli a
ahay ga *mahangalavi Melefit vu ga ma-
grafona seriya ke kuli a, atebiyu kuli
a daggay vu. Atohoaloru kuli ke mele-
her ga bobay, ke meleher ga godakani
ga ggumna daya, adaba lek#lém ndam
goro : 13nahkay aksggetum divi ti etici
ma gekuli ya akazlapumku ni. 14 Ay ere
ye ti amagravu ni ti ahsali ahar ana kuli
ba simiteni : ka ya ti atohsloru kuli ke
meleher gatay ga magrafona seriya ke
kuli a, tihindifina ma ké kuli a nahama,
ma ya ti akehumi ana tay ni ti ang-
waz amaworki kuli do. 15Adaba ere
ye ti akodomum ni akaba masar zlam
gani dek ti nu nuani anadafiki ana kuli.
Nahkay ti maslafja amalabi e kidiry ga
ndam ezir gekuli ni bu amawalki kuli ka
pakama bi. 1Ka sarta gani nani ndam
ya atogos kauli ti tagrafopa seriya ke kuli
a ti ata bop gekuli, ata moy gekuli,
boza ga mon gekuli, ndam gekuli ak-
aba zlobaba gekuli. Atabazl mis nda-
har e kidin geksli bu ni ti azuhva tay.
17Mis dek etizirey kuli adaba lekulum
ndam goro. 18Ku tamal nahkay nangu
ni, ku mohar ga ahar gekuli balar tekedi
amadoru a had do. "Tamal a hud
ga daliya nani bu kembregum nu do
nahoma, akongetum sifa ya ti Melefit
amovi ana kuli ni. »

Yezu adom etembed Zeruzalem
(Meciyw 24.15-21 ; Mark 13.14-19)

20 Yezu adam keti : « Ka ya ti ekipama
ndam silik tevelipia ahar ana Zeruza-
lem a tekesl nahama, sarumki sarta én-
jia, atozum kesa ni, etembedkaba ahay
a dek. 21 Ka sarta gani nani ti ndam ya
ka had *Zude ni ahar adem tadcuhworu
a homa vu ; ndam ya ti a Zeruzalem ni
ahar adom téhoraya tésloka ; ndam ya ti

a kasa cib-cibeni bu ni ti ni toru tdhuriyu
a Zeruzalem ba. 22Adaba a vad nday
nani bu ni ti Melefit amatrabvit ndam
ga kosa nani ; ere ye ti adom a Wakita
gayan bu ni dek amagravu. 23Ka sarta
gani nani ti wal a hud akaba nday ya ti
baza t3fon ka tay ka ahar ni atasay ci-
cihi ! Ndam ga had nani atacakay daliya
dal-dal, adaba Melefit amazumki baruv
ka tay. 2*Atara tabazl mis ndahan e
kidin gatay bu kay ana maslalam, nda-
har ni ti ni ateges tay, atshsloru tay
ka had gorgorani dek, tigi evidi. Eslini
ndam ya ti t3faki ahar ke Melefit do ni
atozum Zeruzalem ga njoda. Ataguroru
duk abivoru ana mandav ga sarta ya
Melefit avi ana tay ga magurani ni. »

Mara ga Wur ge Mis a
(Meciyu 24.29-31 ; Mark 13.24-27)

25Yezu adom keti : « Zlam ndahan am-
agrakivu ka fat, ke kiyi akaba ka ata
boggur. Mis etipia ti atessr araga abu
ara agravu. Zlam ndahar amagravu ka
had : amad amadaday *dsluv geadakani,
daluv ni amahenday. Zlam nday nani
atosi apgwaz ana mis ga molar ni dek :
boruv amotikaba ana tay a. 26Ka sarta
gani nani ti zlam ya ti amagravu ka had
ni amshsli ahar ana mis, atodod ana
aggwaz tazlazl-zlazl, adaba zlam njada-
njodani a hud melefit bu atedaday a
molan gatay bu. 27 Ka sarta gani nani ti
mis etipi nu *Wur ge Mis anara a mak-
labasl ba ana njada kay akaba masladay
goro a. 3828 Ay lekulum ti ka ya ti zlam
nday nani tobu tagravu nahsma, cikema
lala, zum njoda ti kdmenjumoru kama,
adaba sarta ge Melefit ya ahapgay kuli
ni énjia wudak. »

Yezu azay mazavu ga ma1n ga waruv
(Meciyu 24.32-35 ; Mark 13.28-31)

29Yezu ahi ma ana tay ana ma
*gozogul, adom ahkado : « Moanjumki
mon ga *woruv akaba moer ga zlam
ndahang ni. 3%Kipum ti nday tSbu
tidi nahoma, kassruma moadardar én-
jia wudak. 3! Nahkay day tamal kipama
zlam ya nahi ana kuli ni nar) abu agravu
nahama, sarumki *Magur ge Melefit eén-
jia wudak. 32Nohi ana kuli nahama,
wudaka mis ya tabu ka dala nihi ni tomat
dek ti zlam nday nani dek amagrava day
kwa. 33 Molan ya agavola akaba molan
ya a ga had ni amandav, ay ti ma goro
ya nadem ni amandav day-day do. »

Bumi slimi ana ahar gekuli

34Yezu adom keti : « Bumi slimi ana
ahar gekuli, kovumi vu gekuli ana zum
ga makad kuli ba. Zlam ga duniya egi eri
ana kuli ba daya, do ni ti vad gani nani
amorakia ke kuli a ka mosorki gekuli
do. 35Vad gani nani amoarskia ke kuli
a akada ga kembazl ya ages zlam nda-
cani ni. Adaba vad gani nani eminjikia ti
ka ndam ga duniya dek, maslana balar
tekedi amatam do. 36 Nahkay njshadum
eri, hoanggalum Melefit a sarta bu dek ti
mavi njoda ana kuli ga matamfanana ka
zlam ya ti ara agravu na dek, ti ang-
waz awar kuli ge micikeni ké meleher ga
*Wur ge Mis ba. »

37Kalavad Yezu acahi zlam ana mis
a dalaka ga *ahay godakani ge Mele-
fit ni bu ga molafat ; ga molavad ti ni
aharaya, akoru andshad a hama ya toza-
lay *Oliviye ni bu. 38 Kola mileda da mis
dek takoru a dalaka ga ahay gadakani ge
Melefit ni vu ga mobi slimi ana pakama
gayan ya adem ni.

$821:27 Monjay Deniyel 7.13.

Godakani ga ndam Zude
tawayay tijin) Yezu
(Meciyu 26.1-5, 14-16 ;
Mark 14.1-2, 10-11)

22 Wumori ga ndam *Zude ya

tozumvu dipey *miwisineni
do ni énjia wudak : tozalay wumsari
gani nani *Pak. 2Ka sarta gani nani ti
godidkani ga ndam *maggalabakabu
mis akaba Melefit ni akaba ndam
*mosor Wakita ge Melefit ni tagray
sawari ge mijin Yezu akal-akal. Tagray
akal-akal ti adaba angwaz awarfopa tay
ké mis dal-dalani na. 3Eslini *Seteni
ahuriviyu ana Zudas. Zadas gani, slimi
gayar) nahan ni Iskariyot, nan bolar ga
ndam *asak ga Yezu kru mahar cueni
ni. 4Seteni ni ara ahuriviya ti Zudas
nakar) arokioru ka godadkani ga ndam
marngalabakabu mis akaba Melefit ni
akaba ka babay ga ndam slewja ya
tajogay *ahay godakani ge Melefit ni.
Oru ti ga magray sawari akaba tay ga
modofiki Yezu ana tay ti tdgosa nar a.
5Nday naken tara ticia ma gayan na ti
tomora dal-dal, t3hi : « Mavuk siggu. »
6 Zudas naken agoskab4d ma gatay na.
Nahkay adsbay divi ahomamam ti ara
adofiki Yezu ana tay ti tdges nap ka
masar ge mis do ni.

Taslamalikabu molan ga
wumbori ga Pak ana Yezu

(Meciyu 26.17-25 ; Mark
14.12-21 ; Zen 13.21-30)

7Vad ga wumori ge dipen *miwisigeni
do ni énjia. A vad ga wumori ga *Pak
nani ti tislini baza tambak ana Melefit.
8Nahkay Yezu aslor ata Piyer nday ata
Zen, ahi ana tay ahkado : « Dagum késla-
malumikabu zlam mezumani ga Pak ana
leli. » 9Nday naker tihindifiga ma, t3hi
ahkado : « Kawayay ti méru méslamalak-
abu eley ? » 10 Ahi ana tay : « Ekinjumiya
a kosa godakani va nahsma, akebumk-

abu ahar akaba zal nahar acahbiya yam
a mandaray va. Ekipuma nar) a ti debu-
miyu nag a ahay ya nag ahuriyu ni vu.
11 Akohurumiya ti humi ana bay ahay ni
ahkado : “Musi geli adom : Ahay goro
ya ti anara nazumviyu zlam ga wumari
ga Pak ni akaba ndam madsbay nu ni
ti neley ?” 12Eslini bay ahay ni amado-
fiki ahay nahar godakani ka ahar ga
ahay nahan ana kuli, zlam dek avu an-
dava. Slamatumkabu zlam mezumani ni
ti eslini. » 13 Nahkay nday nakan tasloka,
toru t3di ahar ana zlam ni dek akada ga
pakama ga Yezu ya ahi ana tay ni, mak
toslamalakabu zlam ga wumori ga Pak
ni.

Yezu avi daf ge Melefit ana
ndam madabay narg ni

(Meciyu 26.26-30 ; Mark
14.22-26 ; 1 Koren 11.23-25)

l4Sarta ga zlam mozumani ara én-
jia ti Yezu akaba ndam *asak gayan ni
toru tanjshad ka malar ga mazum zlam
ni. 15Eslini Yezu ahi ana tay : « Sarta
goro ga macakay daliya énjia wudak.
Wudaka nacakay daliya ni ti nawaya
mozum zlam ga wumori ga *Pak hini
akaba kuli a dal-dal. 1®Nohi ana kuli
nahama, anazumkivu zlam ga wumari ga
Pak ni va do, si ka ya ti Melefit emende-
verinaba tuwi gana a Magur gayay ba ni
kwa. » 17 Ara adom ma nahkay ti azay
hijiyem akaba zum, agri susi ana Mele-
fit, ahi ana tay : « Zuma, sam lekualam
dekeni. 18 Nohi ana kuli nahoma, kwa
kani nisi zum ga wur ge *vin va do, si
a vad ya *Magur ge Melefit eminjia ni
day kwa ti enisi. » 19Kalon gani azay
*diper), agri susi ana Melefit, ésekaba,
avi ana tay, ahi ana tay : « Hini hi ti
aslu ga vu goro : navay ti ga mahag-
gay kuali. Grumoru nahkay, ti kajalumku
ahar. » 20 Kalan ga mozum zlam ni ti azay
hijiyem akaba zum ni keti, avi ana tay
akada ya avi dipen ana tay ni, ahi ana

tay : « Ana zum ge hijiyem hini ti Melefit
awoslkabu pakama gayar) akaba ge mis ;
mowoalvani nani ti maweni. Awalkabu ti
ana mimiz ga vu goro ; mimiz goro ni
amarngozaya a vu goro ba ti ga mahoan-
gay kuli. » 21 Ahi ana tay keti : « Nodam
nahoma, maslaga ya ti amasskumoru nu
ni ti nan abu mezumkabu zlam. 22Nu
*Wur ge Mis nara nomoat akada ge Mel-
efit ya adem ni, ay maslana ya ti asaku-
moru nu ni ti amasay cicihi ! » 23 Ndam
asak gayan ni tara ticia ma gayarn na ti
tihindivu, tadom way e kidig gatay bu
amagray ere gani nani way.

Godakani ya atam mis
ndahan ni ti way ?

24Ndam *asak ga Yezu ni tagray
gejewi e kidip gatay bu, todom : « Way
godakani e kidip geli bu atam leli nda-
hag ni way ? » 25Yezu ahi ana tay :
« Bobay ga had ndahar tegur had
gatay : gadakani ndahay e kidin gatay
bu tawayay ti mis tozalay tay ndam mo-
gri zlam sulumani ana mis. 26 Lekulam
zla nahoma, agravu akada nani e kidip
gekuli bu ba simiteni. Ay e kidin gekuli
bu ti maslana ya ti nan gedakani atama
kuli ndahar na ti manjshad akada ga
wur guziteni kwa sawarn. Nahkay day
maslaga ya agur kuli ni manjshad akada
ga bay moagri tuwi ana mis ni. 27 Nodom
nahama, e kidir) ga bay ya tezibiyu zlam
moazumani nday ata maslaga ya azibiyu
ni bu ni ti way godakani ni way ?
Godakani ti bay ya tezibiyu zlam ni
do aw ? Ay nu naggu ni nabu e kidip
gekuli bu akada ga maslana ya ti azibiyu
zlam mozumani ana mis ni. 28 Lekulam
ti kdbum akaba nu ; ku ka ya ti mis
tawayay nu ndo naggu ni kambrogum
nu ndo. 29 Nahkay nu ti nagray ahoma-
mam ? Baba avua bay a, nu day navi bay
ana kuli bilegeni a Magur goro bu akada

gayan ya avu ni. 30 Nahkay zla ti akazu-
mum zlam akaba ekistm zlam akaba nu
a Magur goro bu. Akanjshadumviyu e
kursi vu ga magrafana seriya ke dini kru
mahar cueni ge Izireyel na daya. »

Yezu adom : « Piyer
amadom asar nu do »

(Meciyu 26.31-35 ; Mark
14.27-31 ; Zen 13.36-38)

31Yezu ahi ma ana Piyer, adom :
« Simu, Simu, ci day : lekalam ti *Seteni
ehindifiga kuli ke Melefit a, awayay agri
ana kuli akada ge mis ya ti atabalakia
hilfi ga zlam gaya a ni. 32Ay nu
zla ti nahongala Melefit a ti kambran
moafoku ahar ba. Ekijikia ke divi a, ay
ti akongokiya. Akengokiya ti vi njoda
ana boza ga muk ni. » 33Piyer ahon-
grifor, ahi : « Bay goro, nogeskabu ga
morakabani ata nak a dangay vu, ku ga
momotkabani ata nak day nagaskabu. »
34 Ay ti Yezu ahi ahkado : « Piyer, ndhuk
nahoma, kani kani a a hud ga melavad
bu, wudaka agwazl azlah ti akedsm sak
mahkar kasar nu do timey. »

Mbici, mbolu akaba maslalam

35Yezu ahi ana tay ahkado : « Ka sarta
ya ti n3slor kuli, ku mbici, ku mbolu,
ku kimaka day kahalum ndo ni ti, mam
ahacikiva ana kuli a mam ? » T3hapy-
grifar, tdhi : « Abi. » 36Ahi ana tay :
« Ay nihi ti maslana ya ti siggu avu e
mbici gayar) bu nahoma, maza, ku zlam
gayar) a mbolu bu day méaza akaba narg a.
Maslana ya ti maslalam gayar) abi ni day
masokumoru azana gayar ti mdsekum
maslalam ana singu gani. 37 Nohi ana
kuli nahoma, maslana ya ti Melefit adom
a Wakita gayag ni bu : “Atacalkivu nan
akivu ka ndam magudar zlam” "ni ti,
maslana gani nani ti nu. Pakama gani
nani si agrakuvu kwa. » 38Eslini tdhi

*22:37 Izayi 53.12.

ahkado : « Bay geli, maslalam nday hi
ca. » Nan naken ahi ana tay : « Eslia
ahkay. »

Yezu ahangalay Melefit
ka hama Oliviye

(Meciyu 26.36-46 ; Mark 14.32-42)

39 Yezu ahoraya, oru ka hama *Oliviye
akada gayay ya agray kelavad ni.
Ara ahoraya ti ndam madobay nany ni
tadsboru narn kalan. 40 Toru tinjua eslina
ti Yezu ahi ana ndam madsbay nar) ni
ahkado : « Hongalum Melefit ti kijumkia
ke divi a ka ya ti *Seteni esipet kuli
ni ba. » *1 Eslini Yezu nakar aslokafonja
ka tay a, oru cak. Oru énjua nahama,
abohad mirdim grik, ahangalay Melefit,
423dam ahkado : « Boba, tamal kawayay
ti hadakfua daliya hina, nacakay ba ti.
TKu nddom nahkay nangu ni, kagray ere
ya nu nawayay ni ba, gray ere ye ti nak
kawayay ni sawar. » [*3Eslini *maslor
ge Melefit aharkiaya e melefit ba, avi
njoda. 44Boruv atikaba dal-dal, nahkay
nag naken akadvu ana mahspgalakivu
Melefit ; endif gayan andalaya akada ge
mimiz na ndal ndal a ga had a.]

45Ara ahengala Melefit a nahkay
ti écikaba cskwad, apgokia ka ndam
madabay nar na. Adi ahar ana tay nday
e duwir bu, adaba tamoatabkaba ana ma-
jalay ahar a. 46 Nan naken ahi ana tay :
« Kinjum duwir ti kamam ? Cikemaba,
hapgalum Melefit ti kijumkia ke divi a
ka ya ti Seteni esipet kuli ni ba. »

Tagos Yezu

(Meciyw 26.47-56 ; Mark
14.43-50 ; Zen 18.3-11)

47Ka ya ti Yezu nap abu azlapay
nahkay ni ti mis kay tobu terakia. Nan

ya tazalay nar) Zadas, nar bilin ga ndam
*asak ga Yezu kru mahar cueni ni,
adibiyu kama ana tay. Tara tinjia ti Za-
das naker arokia ndoropa ka Yezu a
ga mogri sa ana moafoki ma ka tuwer
a. ¥8Eslini Yezu ahi : « Zudas, kasaku-
moru nu *Wur ge Mis ti ana magru sa
nahkay hi zla do aw ? » 4°Nday ya
tobu akaba Yezu ni tara tipia ere ye ti
agravu na ti t3hi ana Yezu : « Bay gel,
makadvu akaba tay ana maslalam geli ni
aw ? » 50Eslini mis bilin e kidin gatay
bu asi maslalam ana bay moagri tawi
ana goadakani ga ndam *mangalabakabu
mis akaba Melefit ni, asifona slimi ga
ahar ga daf a hondad. 51 Ay Yezu adom :
« Mbragum, éslia nahkay. » Mak énjifin
ka moalay ge slimi ga maslana nani, ahan-
garaba nar a.

52Kolog gani Yezu ahi ma ana
goddkani ya tara ga mogos nang a
ni. Nday nani ti godikani ga ndam
*mangalabakabu mis akaba Melefit
akaba goddkani ga ndam majogay
*ahay godakani ge Melefit akaba
godakani ndahar. Ahi ana tay ahkado :
« Kodogumkua ana maslalam akaba
aday a, kagasum nu akada nu zal akal,
53ambatakani do n3bu akaba kuli a
dalaka ga *ahay godakani ge Melefit ni
bu kelavad. Ay ti kinjumfu ndo timey !
Ay nihi ti sarta ge tawi gekuli akaba ge
*Seteni bay moagur molan zin-zineni ni
enjia. »

Piyer adom nar) asor Yezu do

(Meciyu 26.57-58, 69-75 ; Mark
14.53-54, 66-72 ; Zen 18.12-18, 25-27)
54 Eslini mis ni tdgas Yezu. Tara tdgoasa
nag a ti tazoru nar, t3fiyu nar a ahay
ga godakani ga ndam *marggalabakabu

722:42 Ahalay ti ma ga Yezu ya adam ni ti nahkay hi : « Hodakfua hijiyem hina. »
A Wakita ge Melefit ya ahaslani ni bu ni ti tddom mazum baruv ge Melefit ti akada

zum e hijiyem bu, mis tisi ti akad tay.

¥22:47 Ka sarta nani ti kelavad mis togri sa ana mis ya ti tawayay tay dal-dal ni ana

mofaki ma ka tay ka tuwor.

mis akaba Melefit ni vu. Piyer ti ni nan
drin adsbabiyu Yezu. ®>Toru tinjua ti
mis tébefta aku a dalaka ba, nday tabu
tonjafon. Piyer day anjshadkivu ka tay.
56 Nday t3bu tenjafor) ka aku ni nahkay
ti wal nahar abu, agray tuwi eslini. Ara
épia Piyer a manjohadani ke eri ga aku
na ti amanjalay lala, adsm : « Maslaga
hini day mis ga Yezu. » 7 Eslini Piyer
ahi : « Aha, nasor nag do timey, wal
hini. »

58 Ara apasa bal ti zal nahar) épia Piyer
a keti, ahi : « Nak day ndam gatay gani. »
Piyer naksp ahi : « Nu mis gatay do
timey, maslana goro. »

59 Ara aposa keti ka ahar gana agray
njemdi bslar) nahama, maslaa naharn
ambran) ma gani ndo, adem : « Ededin
nag mis ga Yezu, adaba nay zal Gelili. »
60 Piyer ahi : « Maslaga goro ni, ndsar ere
ye ti kddomku ni do. » Piyer nagy abu
azlapay nahkay ti agwazl azlah huya.
61Eslini Bay geli ambatkibiyu ma ke
Piyer, amanjalogbiyu ndekwa. Nahkay
Piyer naker) ma ga Bay geli ya ahi :
« Kani kani a wudaka agwazl azlah ti
akodom sak mahkar kasar nu do timey »
ni angiaya a ahar ba. 92 Eslini ahoraya e
mite va, eétuwi dal-dal.

Teyefin) ka Yezu
(Meciyw 26.67-68 ; Mark 14.65)

63 Nday ya tajogay Yezu ni téyefin, ta-
zIob nan. 4 Takambahi eri, tihindifina
ma, tdhi : « Tamal nak bay maheangaray
*pakama ge Melefit ti sorkaba, way azlob

kur ni way ? » 65 Tindivkivu nar ana ndi-
vey ndahan kay.

Tagrafapa seriya ka Yezu a ke
meleher ga goddkani ga ndam Zuade a

(Meciyu 26.59-66 ; Mark
14.55-64 ; Zen 18.19-24)

66 Molar) ara asla nahoma, gadékani ga
ndam *Zude, goddkani ga ndam *mar-
galabakabu mis akaba Melefit akaba
ndam *masar Wakita ge Melefit ni tag-
gasvu. Nahkay t3zabiyu Yezu ke mele-
her gatay ga magrafona seriya. 7 Tihin-
difipa ma, tdhi : « Tamal nak *Krist
*Bay godakani ya amara ni ti hi ana
leli. » Nap naker) ahepgrifoy ana tay,
adom : « Tamal nahia ana kuli nihi day
ndsara akegosumukabu do. 68 Tamal ni-
hindifina ma ke kuli a day akehangru-
mufor do. %9 Ay nohi ana kuli nahama,
ku kani seruma nu *Wur ge Mis anan-
johad a moalar) ga godakani bu ka ahar
ga daf ge Melefit Bay njoda-njodani ni."»
70 Tara ticia ma ya adom na ti nday dek
tdhi : « Nahkay ti nak Wur ge Melefit
aw ? » Yezu ahongrifor) ana tay : « Nu
gani : koadomum ti lekalam lekelemeni
ana ahar gekuli. » 71 Eslini nday naken
todom : « Madobay ndam sedi ndaharg
kamam mba mam ? Leli leleni ana ahar
geli micifina a ma gayar) ba ni. »

Tozoru Yezu ké meleher ga bay Pilet

(Meciyw 27.1-2, 11-14 ; Mark
15.1-5 ; Zen 18.28-38)

2 3 Mis ni dek ticikaba hurum, t3-

zoru Yezu ke meleher ga bay
*Pilet. 2 Toru tinjua ti nday naksr) tacalki
nar) ka zlam magudarani, t3hi ana bay ni
ahkado : « Madi ahar ana maslana hini
nar) abu ewisinkabu ndam ga had geli.
Adom t3pali hadam ana *Sezar ba, adom
nar *Krist, nar) bay. » 3Pilet naken ara
écia ma na ti ehindifipa ma ka Yezu a,
ahi : « Nak ti bay ga ndam *Zude ededin
aw ? » Ahangrifon, ahi : « Nak kddam. »

122:69 Manjay Limis 110.1.

4Eslini Pilet ahi ana goddkani ga ndam
*mangalabakabu mis akaba Melefit ni
akaba mis macakalavani ni ahkado :
« Maslaga hini ti n3di ahar ana zlam
magudarani gayar) ga mowal nag ana
seriya ndo timey. » ®> Ay nday nani tSm-
bron ma gani ndo, t3dam : « Adsm mis
togasiki ma ana ngumna ba, acahia ma
gana ana mis ga had *Zude na dek. An-
jokibiya kwa e Gelili badak, abaya aha-
lay a. »

Tozoru Yezu ké meleher ga bay Erot

6 Pilet ara écia ma nana ti adom : « Nag
hini ti zal Gelili aw ? » 7 Tara tdhia Yezu
nag ga had ga Erot ya agur na ti Pilet
nakar) adem t6éru ana nar) afa ga Erot,
adaba ka sarta gani nani ti Erot nar abu
a Zeruzalem daya. 8 Erot ara épia tinjia
ana Yezu a ti amoarva dal-dal, adaba écia
pakama ya tdzlapaki na. Apasa awaya ti
mipi Yezu ; awayay ti Yezu magraya ere
ye ti mis tipi day-day ndo na. ° Nahkay
ehindifina ma ka Yezu a gorgoeri kay, ay
ti Yezu ahsngrifor) ndo. 10 Goddkani ga
ndam mangalabakabu mis akaba Melefit
ni akaba ndam *masor Wakita ge Mel-
efit ni day tabu eslini, tacalki Yezu ka
zlam magudarani kay dal-dal. 11 Kslag
gani Erot akaba ndam slewja gayar) téye-
fin ka Yezu, tamoanjaleny akada ésli mis
e eri gatay bu ndo. T3foki mugudi su-
lumani ge meyefineni ; tara téyefina ti
Erot nakay adem tadhaggororu Yezu afa
ge Pilet, mak tahangoru nan. 12 Ahaslani
nahoma Erot nday ata Pilet ti nday ke
ezir, ay ka fat nani ti tigi ka zloba huya.

Pilet avi divi ana mis ga makad Yezu

(Meciyu 27.15-26 ; Mark
15.6-15; Zen 18.39-19.16)

13 Tara tinjia ana Yezu a ti Pilet aza-
lakabu godéakani ga ndam *marygalabak-
abu mis akaba Melefit ni, goddkani nda-
har) akaba ndam *Zude ndahan ni. 14 Ahi
ana tay ahkado : « Kazumubiyu maslana

hini, kehumu éwisiy ndam ga had
*Zude. Nahkay nihindifipa ma ké mele-
her gekuli a, ay ti zlam ya kacalumki
nag, kademum agudara ni ti nu nadi
ahar ku bslan ndo. 15Erot day adi ahar
ana magudar gayar ndo, nahkay ahag-
gribiyu nar) ana leli ni. Nihi ti maslaga
hini magudar gayar) abi ga makadki nar
di bi. 1®Nihi nahoma nshi ana ndam
slewja goro ni tdzleb narg, kelony gani
anafokad nan. » [17 Kola wumari ga *Pak
lu, Pilet si afiaya zal dagygay a balan ana
ndam Zude a kwa.] 18Pilet ara Adam
ma nahkay ti nday ye eslini ni dek t3-
zlah, t3dam : « Jina maslana hina, fiaya
Barabas ana leli a. » 19 Barabas ti tfiyu
naf) a daggay vu adaba nay e kidi) ge
mis ya takadvu akaba ngumna a Zeruza-
lem ni bu, azuhva gayar ya akad mis
ni daya. 20 Pilet awayay mafokad Yezu,
nahkay ahongri zuh ana ma gayan ya
ahi ana tay ni. 2! Ay nday naken t3zlah,
tadam : « *Darfan nar) ka tondal ! Dar-
fon nan ka tondal ! » 22Pilet ahongri
zuh ana ma ni ya mahkar, ahi ana tay
ahkado : « Ay ti agudar mam ? Magu-
dar gayan ya tékadki nag ti n3di ahar
ndo. Nahkay nahi ana ndam slewja goro
ni t3z1ab nar), kalon gani anafokad narp. »
23 Ay nday nakey) tdzlah kay kay, tddom :
« Darfony nag ka tendal ! » Tazlahkivu
kay kay. 24 Tara tdzlaha nahkay ti Pilet
nakar agaskabu ga mogri ere ye ti tihin-
difina ni ana tay. 25 Afiaya maslana ya ti
tihindifina ni ana tay a. Nar ti maslaa
ya ti t3fiyu a daggay vu adaba takadva
akaba pgumna, akada mis a ni. Yezu ti
ni, Pilet ahi ana ndam slewja gayan ni
tagri ere ye ti ndam Zude tawayay ni.

Tadarfar) Yezu ka tondal

(Meciyu 27.32-44 ; Mark
15.21-32 ; Zen 19.17-27)

26Ka ya ti ndam slewja ni tezoru
Yezu ga makad narp nahama, tadi ahar
ana zal Sirer) nahan, slimi gayar Simu,

naf) abu aslokabiya e gili a. Eslini nday
nakar) tofoki gasa ga mazay tondal ga
*madarfoy Yezu ni ti madeboru Yezu
ana nan kolar. 27 Ndam *Zude dal-dal
tobu tadsboru Yezu, wél day takibu ka
tay titawioru nar, tagroru delulu. 28 Es-
lini Yezu nakeny ambatkibiyu ma ka wal
ni, ahi ana tay ahkado : « Wal Zeruazalem,
kitawam nu ba. Tewum ti vu gekali,
tuwum boza gekuli daya. 29 Adaba sarta
amara, mis atacakay daliya dal-dal. Ka
sarta gani nani ti atodom : “Wal dogol
tdmoarvu, wal ya tiwi baza ndo, baza
tisi duwa gatay ndo ni, tdmarvu.” 30 Mis
atonjoki ka modomani homa godakani
tombadkiaya ka tay a, boza homa tap-
gaha tay a. 331 Nu nacakay daliya nihi
ti agravu akada ga aku ya azum biyem
mideni ni, lekulam ti ni akacakum
daliya ti amagravu akada ga aku ya
azum biyem mikuleni ni. »

32Ndam magudar zlam ndahag t3bu
nday ctt ; ndam slewja ni tahsloru tay
akaba Yezu ga moru *madarfon tay ka
tondal.

33Toru ka molan naharg ; molar gani
nani ti tozalay « Aslat ga Ahar. » Toru
tinjua eslina ti tadarfoy Yezu ka ten-
dal ; tadarfory ndam magudar zlam cueni
ni ka tondal ndahan daya, bslag gani
ka ahar ga daf ga Yezu, nag nahan ni
ka ahar ga gojar gayar. 34Eslini Yezu
adom : « Boba goro ni, tosor ere ya
tagray ni do, nahkay mbarfopa ka tay
a. » Ndam slewja ni tara tadarfoega nan
ka tondal na nahkay ti tagraki ca-ca aki
ka azana gayar ni bolag ana bolag ti
tsor way azum way. 3% Mis dal-dalani ya
tadsboru nar) ni tabu tamanjalenoru. Es-
lini gadakani gatay ni teyefin ka Yezuy,
tddam : « Ahanga mis ndahan a. Tamal
ti nay *Bay godakani ya ti Melefit adaba,

aslorbiyu ni nahema, méahspgay ahar
gayarn gayanani zla aw. » 36 Ndam slewja
ni day teyefin, tahadakferjoru ga movi
zum cecuwekeni. 37 Tdhi : « Tamal nak
bay ga ndam Zude ededin ti hogpgay
ahar gayak gayakani zla aw. » 38 Abu
mobakiani ka tondal ni, agavala ga ahar
ga Yezu ni : « Hini ti bay ga ndam Zude. »

39Eslini balag ga ndam magudar zlam
cueni ya tadarfon tay ka tondal ni én-
divi Yezu, ahi ahkado : « Nak ti Bay
gadakani ya tadom amara ni do aw ?
Tamal nak gani ti hongay ahar gayak
gayakani ti kahengay leli bilegeni zla
aw. » 40 Ay maslana nahan ni ara écia ma
gayar) na ti alogi, ahi : « Nak ti kagrafona
afggwaz ké Melefit a do ni ti kamam ?
T3bu tabazl leli akada ya takad nar ni,
4lay tabazl leli ti kigeni, adaba magu-
dara zlam ya ageski tabazlki leli na. Nap
ti agudar arapga ndo simiteni. » 42 Mok
ahi ana Yezu : « Yezu, ka ya ti akara
kozum bay gayak nahoma, jalaku ahar,
nagojazlkuk ahar ba ti. » 43Yezu ahon-
grifon, ahi : « Nohuk nahama, kani kani
a akara kanjohad akaba nu a mslay su-
lumani ge Melefit bu.” »

Yezu amot

(Meciyu 27.45-56 ; Mark
15.33-41 ; Zen 19.28-30)

44-45Ka gani nani, fat ara eécika
tirked-ked ka ahar melefit a ti ambrag
masladani, asladay va do. Nahkay malarn
dek égia zip-zigena duk abivoru ana
njemdi mahkor ya ga molakarawa. Es-
lini azana ga mahay godakani ga malarn
*njolatani ya ti a hud ga *ahay godakani
ge Melefit bu ni éguzlehvu kwar kala-
kala. 46Ka sarta gani nani ti Yezu azlah
kay kay, adom : « Boaba goro ni, nafukvl

§23:30 Moanjay Oze 10.8.

“*23:43 Mbalar sulumani ge Melefit ti awayay ademvaba dini sulumani (manjay

Mapggahani 2.7).

sifa goro ni a ahar vu.™ » Ara Adoma
nahkay ti amot huya. 47 Bay ga ndam
slewja ni ara épia ere ye ti agravu na ti
azlobay Melefit, adom : « Maslana hini ti
mis jireni ededin. »

48 Mis kay tdbu eslini : tAra ga mamon-
jalep ka zlam ya togri ana Yezu na.
Ay tara tipia ere ye ti agravu na ti
aholia ahar ana tay a, tasloka ana tuway
a. ¥Ndam ga Yezu dek akaba waél ya
tadobabiyu nar) kwa e Gelili ni t3bu
cak tamanjoru, tipia ere ye ti agravu na
daya.

Tofiyu kisim ga Yezu e mindivip vu

(Meciyw 27.57-61 ; Mark
15.42-47 ; Zen 19.38-42)

50-51 7al nahan abu, slimi gayarn Zuzef,
nag ga kesa Erimete, ka had *Zude.
Maslana nani ti mis sulumani, jireni
daya ; nan abu ajegay *Moagur ge Mel-
efit. Nag bilin) ga godédkani ge *seriya ga
ndam *Zude, nar gani agssiki zlam ya
nday tagray ni ana tay ndo. 52 Nar naksn
oru afa ge Pilet, ehindi kisim ga Yezu ni.
53Ppilet ara avia divi gana ti Zuzef oru
azaya kisim na ka tondal na, akambah,
mok afiyu e mindivin vu. Mindivin nani
ti miliyeni a palad vu : t3fiyu kisim ga
maslana nahar) day-day ndo. >4 Fat nani
ti fat ga zloma ; vad *mopasabana anjaki
wudak.

55 Wil ya tadsbabiyu Yezu kwa e Gelili
ni tadsboru Zuzef ke mindivig ni, tipi
ahomamam tafiyu kisim ni. 56 Tara tipia
ti taslokabiya ga maslamalakabu tersel
akaba zlam ndahay ya tizi abslay ni.
A vad mopasabana ba nahoma tdpasaba
tagray tawi ndo, akada ge *Divi ge Mel-
efit ya avay ni.

Yezu angaba e kisim ba

(Meciyu 28.1-10 ; Mark
16.1-8 ; Zen 20.1-10)

2 4 A vad ye enjenjeni ga gosku
nahama, wél ni toru du ge miledu
ke mindiviy ni. Toru ti ana tersel gargori
ya ti taslamalakabu ni. 2Toru tinjua ti
tipi belim ge mindiviy) ni mabsladkiana.
3Nahkay tShuriyu e mindivin ni vu. Tara
tohuriyu nahama, tadi ahar ana kisim ga
Bay geli Yezu ni ndo. 4 Eslini t3sor ere ye
ti tagray ni do. Nday tabu nahkay ti mis
cu tangazlivu ana tay, mabakabu azana
masladani. > W4l ni tara tipia tay a ti ta-
gra angwaz a, tahangaroru eri gatay a
had. Eslini mis cteni ni t3hi ana wél ni :
« Kddabum mis ya nay eri ni e kidin ga
nday momatani ni bu ni ti kamam ? 6 Ap-
gaba e kisim ba, nar abi ahalay va bi.
Lekulum kdsorumki ka pakama ya ahi
ana kuli ka ya ti nag e Gelili ni do aw ?
7 Eslini ahi ana kuali ahkado : “Ahar adom
nu *Wur ge Mis ti tdgasi nu ana ndam
magudar zlam, ti tdkad nu ka tondal, ti
néngaba a vad ya mahkar a.” » 8 WAl ni
tara ticia nahkay ti tosorki ka ma ga Yezu
ya ahi ana tay ni.
9Wal ni tara taslokabiya ke mindivip
na ti taggohadi ma gani dek ana ndam
*asak kru mahar balagani ni akaba ana
ndam *madsbay Yezu ndahar ni dek.
10W4l ya tangshad ma ni ti ata Mari ga
kosa Magodala ni, Zeni, Mari man) ge Zek
akaba wal ndahan. Ndam asak ni tara
tici ma na ti 11 tdjalay a ahar gatay bu ma
ga wal ni ma masakani, nahkay togosiki
ma gatay ni ana tay ndo. 2Ay zla ti
Piyer asloka, acuhworu ke mindivig ni.
Oru énjua ti andshad ahar, amenjiyu e
mindivip ni vu, épi gabaga duca cilig. Es-
lini ti aslokabiya, ara a magam a. Ere ye
ti épibiyu ni agria ejep a dal-dal.

7723:46 Limis 31.6.

Yezu angazlivu ana
ndam madsbay nap ca

(Mark 16.12-13)

13Ka fat gani nani ndam *madsbay
Yezu ndahar cu tabu takoru a kasa na-
hag) vu, slimi ga kesa gani Emeyus.
Kosa gani drin akaba Zeruzalem, mis
asawaday njemdi cu e divi bu day kwa ti
enjiyu. 14 Nday naken tdbu tezlapakioru
e kidir) gatay bu aki ka zlam ya agravu ni
dek. 15 Nday t3bu tozlapay e kidir gatay
bu, tagray gejewi nahkay ti Yezu nakay
acay tay e divi bu mak tarakaboru ka
ahar balan. 16 Ay ti tdsarkaba nar a ndo,
adaba akada arana asikia ke eri ana tay
a.

17 Eslini Yezu ahi ana tay ahkado :
« Kazlapumkibiyu ka mam e divi bu
ni mam ? » Tara ticia ma gayan na ti
nday nakar ticika, ahar abu ahsli ana
tay. 18Eslini biliy gatay, slimi gayan
Kleyupes, ahangrifarn, ahi ahkado : « Nak
ti nak zal mirkwi aw ? Ere ye ti agravu
a Zeruzalem a vad nday ndani bu ni
ti nak cilip kici ndo zla do aw ? »
19 Yezu nakan ahi ana tay : « Mam agravu
mam ? » Tohi : « Ere ye ti agrakivu
ka Yezu zal Nazaret ni. Nayg gani nani
ti bay mahoggaray *pakama ge Mele-
fit ; pakama gayan ya adem ni dek ak-
aba tawi gayar ya agray ni dek ti agray
ana njada ge Melefit. Nahkay aboalafona
ke Melefit a, abslafona ke mis a dek
daya. 20 Ay ti ndam geli goddkani ya tan-
galabakabu mis akaba Melefit ni akaba
godakani geli ndahar ni tagasi nar ana
ndam *Rom ti tagrafona seriya ge kisim
a, mok *tadarfor) nan ka tondal. 2! Leli
ti ni mddom amal nary ahspgay ndam
*Izireyel. Akaba nani dek, nihi tegi vad
mahkor kani, zlam gani agravu ni. 22 Ay
ti wal ya tabu akaba leli ni ndahar) tdhia
pakama ga mogri ejep ana leli a. Toru
ke mindivin du ge miledu ti 23 tadiviyu
ahar ana kisim ga Yezu ni ndo, mak tas-

lIskabiya, tahi ana leli tipibiya *maslar ge
Melefit a. Maslor ge Melefit ni tahibiyu
ana tay Yezu nar abu ana sifa gayary.
24Nahkay ndam geli ndahar) day tora ke
mindivip na. Tinjua ti todi ahar ana min-
divin) ni akada ga wal ya tangshadi ana
leli ni. Ay ti tipibiyu Yezu ndo. »

25Yezu ara écia pakama gatay na ti
ahi ana tay ahkado : « Lekulum ti endisl
aniviyu ana kuli bi aw ? Kicumaba ma ga
ndam mahoggaray *pakama ge Melefit
ana weceweci do ni ti kamam ? 26T)gay
ahar adom si *Bay godakani ya amara
ni acaka daliya nahkay day kwa, mak
kwa ti Melefit amazlobay nap ti migi
godakani ke eri ge mis dek ti kicam do
waw ? » 27Eslini Yezu naken adafiaba
pakama ge Melefit ya ademki ka nan a
Wakita ge Melefit bu na dek ana tay a.
Anjiki ana tay ka ge Muwiz ni, adafaba
ga ndam ndahar) ya tahengaray pakama
ge Melefit na dek daya.

28 Toru tinjua a kesa ya takoru ni va
wudak nahama, Yezu akoru zlam gayar
akada asafonpa divi ka kesa na. 29Es-
lini nday nani tohi : « Besa day, koru
ba, njshada akaba leli a, adaba tegi fat
adiya, mola napy abu edizi timey. »
Nahkay tahuriyu tanjshad a kassa ni vu
akaba tay. 30 Tara tohsliaya zlam moazu-
mani ana tay a ti Yezu azay *dipen ni,
agri susi ana Melefit, ésekaba, avi ana
tay. 31 Nday naker tara tipia gayan ya
agray nahkay na ti eri gatay ni égia
kwelen-kweler), tosor nar. Ay tara tasora
nar a ti tipi nap va do, nar) abi. 32Es-
lini tddom e kidin gatay bu ahkado :
« Zlam ya ti ahi ana leli e divi bu, ademki
ka Wakita ge Melefit ni ti miciaba ni ti
amoria maboruv ana leli a do waw ? »

33Nday naken ticikaba huya, tangoru
a Zeruzalem. Toru tinjwa ti t3di ahar
ana ndam asak ga Yezu kru mahar
bolanani ni macakalavani akaba mis
ndahan. 34Eslini nday ndahar ni tdhi
ana mis cueni nakar) ahkado : « Bay geli

aggaba e kisim ba ededin ededinena !
Simu épi nan a. » 3>Nday cueni ni day
tangoahad ere ya agrakivu ka tay e divi bu
ka ya ti takoru e Emeyus ni akaba gatay
ya tasar Yezu ka ya ti esekaba diper) a ni.

Yezu anpgazlivu ana
ndam madabay nag ni

(Meciyu 28.16-20 ; Mark 16.14-18 ;
Zen 20.19-23 ; Tuwi 1.6-8)

36 Nday cueni ni tdbu tozlapay nahkay
ti mis ni dek tipi Yezu naker narg jika
e kidin gatay bu. Ahi ana tay ahkado :
« Melefit magri sulum gayan ana kuli. »
37Nday dek moboruv atikaba ana tay
a, angwaz awora tay a dal-dal, adaba
tddem maslana ambavakiva ka tay a.
38 Eslini Yezu ahi ana tay ahkado : « Ko-
grum angwaz ti kamam ? IJgay hini nu ti
kagasumkabu do ni ti kamam ? 39 Man-
jumki ahar goro ni akaba asak goro ni.
Hini nu timey ! Njumfu, manjumlu lala.
Kipuma nu n3bu ana aslu akaba aslat
ga vu goro. Mis mambavani ti nahkay
hi do. » 40Ka ya ti na) abu ahi ma ana
tay nahkay ni ti angazli ahar gayar ni
akaba asak gayan ni ana tay. 4! Tara ti-
cia ma gayan na ti agria ejep ana tay a,
tomarva asabay, ay kekilepa tagaskabu
pgay nar) ededin far) ndo. Nahkay Yezu
nakon ahi ana tay : « Zlam mazumani
afor) ké kuli ahalay bi aw ? » 42Nday
nakor tdziaya telma ge kilif matusana,
43mok azay, azum ke eri gatay. 44 Eslini
Yezu ahi ana tay ahkado : « Ere ye ti
agrakuvu ni ti nahia ana ksli a ahaslana
ka ya ti nu n3bu akaba kuli na. N3hi ana
kuli ahkado tadomkua pakama, tobokia
ma gana e *Divi ge Melefit ya adafiki ana
Muwiz ni ba akaba a wakita ga ndam
mahoangaray *pakama ge Melefit ba ak-

aba a wakita ge Limis ba. Pakama nani
ya tddamku ni dek ti si agravu kwa. »

45 Eslini nar) nakern avi mesar zlam ana
tay ga miciaba zlam ya a Wakita ge
Melefit bu na. 46 Ahi ana tay ahkado :
« Abu mabakiani a Wakita ge Melefit bu
nahkay hi : “*Bay gedakani ya amara
ni ti si acaka daliya kwa, takada nag a,
mok a vad ya mahker aggaba e kisim
ba kwa.” 47 Kalor) gani zla nahoma, atohi
ma ana mis ga had ga molan ni dek
ana slimi gayarn, si tambatkaba majalay
ahar gatay a, day kwa ti Melefit ambor-
fona zlam magudarani gatay ni ka tay a.
Atonjoki ka madom ma gani a Zeruza-
lem. 48 Pakama gani nani tddomki ti ka
nu. Ndam sedi gani ti lekalum. 49Nu
ti anaslaribiyu Masuf ya ti Baba goro
adsm amavibiyu ana kuli ni ana kuli. Ay
lekalum ti ni njohaduma a Zeruzalem a
duk abivoru ana vad ya ti Masuf gani
nani amorokia ke kuli a, amovi njada ge
Melefit dek ana kauli ni. »

Melefit azoru Yezu e melefit vu
(Mark 16.19-20 ; Tuwi 1.9-11)

50Yezu ara dhia pakama nana ana tay
a ti oru ana tay gwar a Betani. Oru énjua
eslina ti ahalkioru ahar ka tay agavala,
agri *sulum ge Melefit ana tay. 51 Ka ya
ti nag) abu agri sulum ge Melefit ana tay
ni ti aslokafona ka tay a, Melefit azoru
nag agavola a hud melefit vu. 52 Nar) abu
aslokafapa ka tay a ti nday naker tdhag-
grioru ahar a had, meleher ndiba ndiba
ana had. Kolog gani tanga a Zeruza-
lem ana memorana dal-dal. 53Kslavad
tohuriyu a dalaka ga *ahay godakani ge
Melefit ni vu, tanjshad eslini ruk, ta-
zlabay Melefit.

Ma Muaweni Sulumani
ya Zer) abaki ni

Ere ye ti madomki ka Ma Muweni
Sulumani ya Zer) abaki ni

Maslana ya ti abaki wakita ge Zen ni
adafay slimi gayan a wakita ni bu ndo.
Ku tamal nahkay napgu ni, kwa ka man-
joki gani ndam ga Yezu dek t3sara abaki
ti Zen zal asak gayan ni. A wakita ni bu
abaki slimi ga ndam asak ga Yezu nda-
har ni, ay abaki slimi gayar gayanpani
ndo ; abaki « nay ya ti Yezu awayay nan
kayani ni » cilig (13.23 ; 19.26 ; 20.2 ;
21.7, 20).

Zen asora majalay ahar ga ndam Zude
ya tajagay Krist Bay gadakana ya amara
na (1.20-21 ; 7.40-42). Asara manjohad
ga ndam Zude a : gatay ya tizirey ndam
Samari na (4.9), ya tekeli kadi ana wur
ka vad azlalahkar, ku tamal vad gani vad
mapasabana na (7.22). Asora had Zude
a (11.18). Gayay ya aggehad pakama ni
nahkay ni ti adafaki epia zlam gana ana
eri gayan gayapgana (12.3 ; 20.7). Zlam
gani nani dek ti adafiki ana leli bay ya
aboki wakita ni ti tanjohadkaba akaba
Yezu a.

Zen aggohad ere ye ti Yezu agray ak-
aba adom ni akada ge Meciys, Mark
akaba Luk ya tangohad ni ndo. Nday
mahkarani ni taggohad ga Yezu ya an-
joki ke tuwi gayan ka had Gelili, oru
gwar a Zeruzalem ni. Ay Zep ti ni
aggohada sawaday ga Yezu ndahan ya
ti nday ndahay ni tangshad ndo na :
oru a Zeruzalem sak kay (2.13 ; 5.1 ;
7.10 ; 12.12). Meciysa, Mark akaba Luk
tangohada zlam ga Yezu ya agray na
atam ge Zepy ya agpgohad ni, ay Zep
angohada pakama ga Yezu a kay ya nday
ndahan ni taggehad ndo na, mazavu

Zey 1:5

gani 3.1-21 ; 4.1-42 ; 6.25-70 ; 7.14-39 ;
8.12-58;10.1-21 ; 13.1-17.26.

A pakama nday nani bu ni ti Yezu
adafay ahar gayar), adom nan ti nan way.
Nag dipen ya avi sifa ana mis ni (6.35,
41, 48, 51) ; nag) bay ya asladi moalag ana
mis ni (8.12 ; 9.5) ; na) mahay ga gar-
gara ga tombambak (10.7, 9) ; nay bay
ya ti ajogay zlam lala ni (10.11, 14) ;
mis tarygaba e kisim ba, tobu ana sifa
ti azuhva nap adaba nar abu (11.25) ;
nay divi, nag jiri, nag sifa (14.6) ; nag
mon ga zlam ya abi boaza sulumani ni
(15.1, 5). A pakama nday nani bu dek ti
Yezu azay pakama ge Melefit ya ahi ana
Muwiz ka ya ti agggazlivu ni : « Nu nabu. »
(Mahorana 3.14 ; Zen 8.58). Nahkay Zep
angeohad ga Yezu ya adom vay-vay « Nu
Melefit » ni.

Zlam ga Yezu ya agray, agri ejep ana
mis ni ti adafaki nag godakani (2.11),
ti mis t3sor nar) Melefit. Zer) abaki zlam
nday nani dek ti awayay ti « kdgasumk-
abu Yezu ti nag Krist, nar) Wur ge Mel-
efit, ti kdggotum sifa ya andav day-day
do ni » (20.31).

Pakama ge Melefit
asladi malap ana mis

1 Wudaka Melefit anjoki ka magraya
zlam a dek ti Bay nahap abu an-
dava. Bay gani nani ti Pakama ge Mele-
fit. #Ka gani nani ti nan abu akaba Mel-
efit ka ahar bslan andava. Nay gani ti
Melefit daya. 2 Wudaka Melefit anjoki ka
magraya zlam a dek ti Pakama nani nan
abu akaba Melefit ka ahar balar) andava.
3 Melefit agraya zlam a dek ti ana nar.
Zlam ya ti Melefit agraya ana nar) do ni
ti abi. 4 Zlam ya ti Melefit agraya tay a ni
dek ti Pakama nani avi sifa gani ana tay.
Sifa gani nani ti asladi mslan ana mis.
5Masladani gani nani asladay a mslan

#1:1 Pakama ge Melefit ti Yezu.

zin-zineni bu, ay ti nday ya a malar zip-
zigeni bu ni t3gaskabu nar) ndo.

6 Zal nahar) ara, slimi gayar) Zen, Mele-
fit aslorbiyu nar) ga mohi pakama gayarn
ana mis. 7 Nar zal sedi : ara ti ga ma-
grakia sedi a ka masladani na, ti mis
dek tdfaki ahar ka Bay ya ti avay sifa ni.
8 Asladay ti nan nanani do : ara ti ga ma-
grakia sedi ka masladani na cilip. °Bay
ya ti asladay ge jiri ni ti, Pakama ge Mel-
efit ni. Ara a duniya va, nan abu asladi
molag ana mis dek.

10Nahkay Bay nani ti nap abu a
duniya bu. Melefit agraya duniya ti ana
nar : ay ti ndam ga *duniya ni t3sark-
aba nan a ndo. ! Ara ka had gayan a,
ay ti ndam gayar tdgeskabu nay ndo.
12 Ku tamal nahkay nangu ni mis ndahan
togaskaba nay a, t3fokia ahar a. Nday ya
ti tofokia ahar a ni ti, avi divi ana tay ti
tigi boza ge Melefit. 13 Tigia baza ge Mel-
efit a ti akada ge mis ya ti tiwi baza ni do.
Tigi nahkay ti akada ga zal ya awayay
azi hud ana wal ni do. Tigi nahkay ti
Melefit avi sifa maweni ana tay tigi baza
gayar.

14 Nahkay Pakama ge Melefit ni égia
mis a, anjohada e kidir) geli ba. Ere ye
ti agray ni dek ti agray ana *sulum ge
Melefit, ana jiri daya. Leli mara mipia
nar a ti masora nan godakani, nag Wur
balar balagani ge Melefit. 15 Zen agrakia
sedi a, adom kay kay : « Nadom : “Nu ti
nara enji gayar a, ay nar) godakani atam
nu, adaba wudaka tiwi nu ti nag abu
andava.” Pakama gani nani nodomki ti
ka nan. » 1®Nap ti zlam sulumani dek
afa gayar : nahkay agri sulum gayan
ana leli sak ehimeya. 17 Melefit avi *Divi
gayar) ana leli ti ana wakita ge Mawiz ya
abaki ni. Ay agri sulum gayay akaba jiri
gayar) ana leli ti Yezu *Krist. 18 Maslapa
ya epia Melefit a ti abi. Ay Wur gayan

bolar) balagani nary Melefit, anjohad afa
ga Bopani ni, nay day kwa ti adafiki Mel-
efit ana leli ti m3sar nar).

Sedi ge Zer) bay mobaray mis ni
(Meciyw 3.1-12 ; Mark 1.1-8 ; Lek 3.1-18)

19Nahkay Zen naken agray sedi
gayar. A vad nahar) goddkani ga ndam
*Zude ya a Zeruzalem ni tdslorbiyu mis
ge mihindifina ma ke Zer) a. Taslorbiyu
ti mis ndahag e kidip ga ndam
*mangalabakabu mis akaba Melefit ni
bu akaba ndam *Levi ndaharp. Mis ni
tara tinjia ti tohi : « Nak ti way ? »
20 T3ra tihindifina ma na nahkay ti, Zen
naker) émbirfin ndo, adem vay-vay ke
meleher ge mis dek :